
ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

(ᖁᕐᓗᖅᑑᖅ) 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᕐᓂᒃ; ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 31, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 

ᓯᕗᓕᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:34ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᑐᒃᓯᐊᕐᓗᑕ. 

 

>>ᑐᒃᓯᐊᕐᓂᖅ  

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ, ᓯᕗᓕᖅᑏ, 

ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ, ᑕᓚᕖᓴᒃᑯᑦ 

ᑕᐅᑐᒃᑐᑦ, ᓈᓚᐅᑎᒃᑯᓪᓗ ᑐᓵᔪᑦ ᐃᒡᓗᖁᑎᑦᑎᓐᓄᑦ 

ᒪᓕᒐᓕᐅᕐᕕᖕᒧᑦ ᑐᓐᖓᓱᒋᔅᓯ, ᐱᓗᐊᖅᑐᒥᓪᓗ 

ᓄᓇᕗᒻᒥᐅᑦ ᐃᓐᓇᑐᖁᑎᕗᑦ, ᑐᓐᖓᓱᒋᑦᑎ 

ᐃᒡᓗᖁᑎᑦᑎᓐᓄᑦ ᐅᓪᓗᒥᓗ 

ᐅᓪᓗᖃᑦᑎᐊᕐᓂᐊᖅᐳᓯᑐᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓚᐅᖅᑕ. ᒥᓂᔅᑕᐃᑦ 

ᐅᖃᐅᓯᖏᑦ. ᓯᕗᓕᖅᑎ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 027 - 5(2): ᑲᓇᑕᐅᑉ 

ᓯᓚᑖᓅᕈᓐᓇᐅᑎᓂᑦ ᐆᑦᑐᕋᐅᑎᒃ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒫᓐᓇ ᓈᒻᒪᓈᕐᓂᖓᓂ  

ᖃᐅᔨᒃᑲᐃᔪᒪᔪᖓ ᒪᓕᒐᓕᐅᖅᑎᐅᖃᑎᓐᓂ ᓄᑖᒥᒃ  

ᐱᒋᐊᖅᑎᑕᐅᓂᐅᓴᔪᒥᒃ ᓄᓇᕗᑦ ᒐᕙᒪᒃᑯᖏᑦᑕ 

ᑐᓴᐅᒪᑎᑦᑎᔨᖁᑎᖏᓐᓄᑦ, ᒐᕙᒪᑐᖃᒃᑯᑦ 

ᐱᔨᑦᓯᕋᖅᑎᒃᑯᖏᓐᓄᑦ ᐊᒻᒪᓗ ᑲᓇᑕᒥᐅᑦ 

ᓯᓚᑖᓅᖅᑐᓕᕆᔨᒃᑯᖏᓐᓄᑦ. 

 

ᖁᕕᐊᓱᒃᑐᖓ ᑖᒃᑯᐊ ᑎᒥᖁᑎᕗᑦ ᑲᑐᔾᔨᖃᑎᖃᕐᖓᑕ 

ᐆᑦᑐᕋᕆᐊᓐᖓᕋᓱᐊᖅᑐᑎᒃ 

ᐊᔾᔨᓕᐅᕆᖃᑦᑕᖅᑎᑦᑎᓪᓗᑎᒃ ᑲᓇᑕᐅᑉ 

ᓯᓚᑖᓅᕈᑎᔅᓴᓂᑦ ᐱᖓᓱᐃᑦ ᓄᓇᓕᓐᓂᑦ ᓄᓇᕗᒻᒥ 

ᒥᑦᑎᒪᑕᓕᒻᒥ, ᐊᕐᕕᐊᕐᓂᑦ ᐊᒻᒪᓗ ᑕᓗᕐᔪᐊᕐᒥ. ᑖᓐᓇ 

ᐆᑦᑐᕋᐅᑎᐅᔪᖅ ᐱᒋᐊᓚᐅᖅᑐᖅ ᒪᐃᖑᑎᓪᓗᒍ 

ᖃᐅᔨᓴᖅᑕᐅᓂᐊᖅᑐᖅ ᐅᑐᐱᕆᐅᓕᖅᑲᑦ 

ᐊᐅᓚᑦᑎᐊᖅᓯᒪᒻᒪᖔᖅ ᖃᐅᔨᒐᓱᓪᓗᑎᒃ.  

 

ᐅᖃᖅᑏ, ᑖᒃᑯᐊ ᓱᓇᒃᑯᑖᖏᑦ ᑲᓇᑕᐅᑉ 

ᓯᓚᑖᓅᕈᑎᓄᑦ ᐊᔾᔨᓐᖑᐊᑦ, ᐊᔾᔨᓕᐅᕈᑏᑦ 

ᓂᐅᕕᐊᖑᓚᐅᖅᑐᐃᑦ ᑲᓇᑕᐅᑉ, ᐃᓛᒃ ᒐᕙᒪᑐᖃᒃᑯᑦ 

ᐱᔨᑦᑎᕋᖅᑎᖏᓐᓄᑦ ᐊᒻᒪᓗ ᑖᒃᑯᐊ ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᓐᓄᑦ ᐊᑐᖅᑕᐅᖃᑦᑕᓂᐊᖅᑐᑎᒃ. ᑖᓐᓇ 

ᐱᒻᒪᕆᐊᓗᒃ ᐱᔨᑦᑎᕋᐅᑎ ᓴᖅᑭᑕᐅᓐᖑᓱᑦᑐᖅ 

ᓄᓇᕗᒻᒥᐅᑕᕐᓄᑦ ᐊᑐᐃᓐᓇᐅᓂᐊᓕᖅᑐᖅ ᑕᐃᒫᒃ 

ᓄᓇᕗᒻᒥᐅᑕᐃᑦ ᐊᑑᑎᓕᓪᓚᕆᐊᓗᓐᓂᑦ 

ᐱᖃᑕᐅᒍᓐᓇᖃᑦᑕᕐᓂᐊᓕᕐᖓᑕ 

ᐊᔪᕐᓇᕋᔭᖅᑐᒥᓂᐅᒐᓗᐊᓂᑦ ᓄᓇᕗᑦ ᓄᓇᖅᑐᓂᐊᓗᐊ 

ᐱᔾᔪᑎᒋᓪᓗᒍ.  

 

ᑖᓐᓇ ᐆᑦᑐᕋᐅᑎᐅᔪᖅ, ᐅᖃᖅᑏ 

ᖃᐅᔨᓴᖅᑕᐅᓂᐊᖅᑐᖅ ᑖᒃᑯᓄᖓ ᑲᓇᑕᒥ 

ᓯᓚᑖᓅᖅᑐᓕᕆᔨᓄᑦ ᐊᒻᒪᓗ ᑲᓇᑕᒥ ᐱᔨᑦᑎᕋᖅᑎᓄᑦ 

ᐊᐅᓚᑦᑎᐊᕐᓂᖅᑲᑦ, ᑖᓐᓇ ᐱᔨᑦᑎᕋᐅᑎ 

ᐊᖏᓪᓕᒋᐊᖁᓂᐊᖅᑕᕋᓗᐊᕗᑦ ᓄᓇᕗᓕᒫᒧᑦ 

ᓯᐊᕐᒪᖅᑕᐅᓗᓂ. ᑕᒪᒃᑮᓪᓗᑕᐃᓛᒃ ᐃᓕᓴᖅᓯᓯᒪᒐᑦᑕ 

ᐊᑑᑎᒋᔪᓐᓇᖅᑕᖏᓐᓂᑦ ᑖᔅᓱᒪ ᓴᖅᑭᖅᑕᐅᔫᑉ, 

ᑕᐃᒫᓪᓗᑦᑕᐅᖅ ᑮᓇᐅᔭᓂᒃ 

ᐃᓕᐅᖅᑲᐃᑦᑎᐊᕐᓂᐅᓪᓗᓂ, 

ᓯᕗᒧᐊᕈᑎᔅᓴᑦᑎᐊᕙᐅᓪᓗᓂ ᑕᑯᔪᒪᓂᐊᖅᑕᕗᑦ.  

 

ᐃᓕᓴᖅᓯᒍᒪᔪᖓ ᑲᑐᔾᔨᖃᑎᒌᑦᑎᐊᖅᑐᐊᓘᒻᒪᑕ 

ᑲᓇᑕᒥ ᐱᔨᑦᑎᕋᖅᑎᒃᑯᑦ, ᑖᒃᑯᐊ ᑲᓇᑕᒃᑯᑦ ᐊᒻᒪᓗ 

ᒐᕙᒪᑦᑕ ᑐᓴᐅᒪᑎᑦᑎᔨᖏᓐᓂᑦ ᐱᓕᕆᓂᕆᕙᑦᑕᑎᓐᓂᑦ 

ᑲᑐᔾᔨᖃᑎᒌᓪᓗᑕ ᑕᐃᒫᒃ ᐱᐅᓯᕚᓪᓕᖅᑎᑦᑎᓯᒪᕗᒍᑦ 

ᐱᔨᑦᓯᕋᕐᓂᕆᖃᑦᑕᖅᑐᓂᒃ 

ᐊᑐᐃᓐᓇᐅᓕᖅᓴᐅᓕᖅᑎᑎᓪᓗᑕᓗ ᓄᓇᓕᓐᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᖏᑦ.  

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑐ, ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 028 - 5(2): ᓄᓇᕗᒻᒥ 

ᐅᔭᕋᕐᓂᐊᓂᕐᒧᑦ ᑲᑎᒪᓂᕐᔪᐊᖅ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᑎᐊᖅᐸᔅᓯ.  

 

(ᑐᓵᔨᑎᒍᑦ) ᐅᖃᖅᑏ, ᐅᔭᕋᓐᓂᐊᖅᑐᓕᕆᓂᖅ 

ᓄᓇᕗᒻᒥ ᐱᕈᖅᐸᓪᓕᐊᑐᐃᓐᓇᕐᖓᑦ, ᐱᓕᕆᕝᕕᒐᓗ 

ᐊᖏᖅᓯᒪᓂᖃᑦᑎᐊᖅᑐᓂ ᐃᑲᔪᖅᓰᓂᐊᕐᓗᓂ 

ᖃᐅᔨᒪᑦᑎᐊᕋᓱᓪᓗᓂ ᓄᓇᕗᒻᒥᐅᑕᐃᑦ 

ᐱᔪᓐᓇᕐᓂᐊᕋᓗᐊᕐᒪᖔᑕ ᑕᕝᕙᓐᖓᑦ 

ᐅᔭᕋᓐᓂᐊᕐᓂᕐᒥᑦ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐅᖃᖅᑏ, 400 ᐊᑎᑦᑎᐊᖓᓃᑦᑐᐃᑦ 

ᐊᑎᓕᐅᖅᓯᒪᓪᓗᑎᒃ ᑲᑎᒪᕕᔾᔪᐊᕆᐊᓚᐅᖅᑐᑦ 

ᓄᓇᕗᒻᒥ ᐅᔭᕋᓐᓂᐊᖅᑐᓕᕆᓂᕐᒥᑦ 

ᑲᑎᒪᕕᔾᔪᐊᖅᑎᑦᑎᑎᓪᓗᒋᑦ ᐃᖃᓗᓐᓂᑦ ᐊᐃᐳᕈ 9-

ᒥᑦ 12-ᒧᑦ ᑕᕝᕙᓂ ᐊᕐᕌᒍᑦᑎᓐᓂᑦ.  

ᐱᖃᑕᐅᓚᐅᖅᑐᐃᑦ ᑲᑎᒪᖃᑎᒌᖃᑦᑕᖅᑐᑎᒃ 

ᐅᖃᐅᓯᖃᖅᑐᑎᒃ ᐃᓄᐃᑦ ᐱᖃᑕᐅᓂᖏᓐᓂᑦ 

ᐅᔭᕋᓐᓂᐊᓂᕐᒥᑦ ᐊᒻᒪᓗᑦᑕᐅᖅ ᐊᖑᑏᓪᓗ 

ᐊᕐᓇᐃᓪᓗ ᓯᐊᒻᒪᕈᓘᔭᕐᓂᖏᓐᓄᑦ 

ᐅᔭᕋᓐᓂᐊᖅᑐᓕᕆᓂᕐᒥ. ᑖᒃᑯᐊ ᑲᑎᒪᔭᖅᑐᖅᑐᑦ 

ᐊᐱᖅᓱᕈᓐᓇᓚᐅᖅᑐᑦ ᓈᓚᑦᑐᑎᓪᓗ 

ᓯᕗᓕᖅᑎᐅᔪᓂᑦ ᐅᔭᕋᓐᓂᐊᖅᑐᓕᕆᓂᕐᒥᑦ.  

 

ᐊᒻᒪᑦᑕᐅᖅ ᓂᕈᐊᖅᑎᒋᓯᒪᔭᕐᒪ ᐃᓚᖓᑦ ᔮᓐ ᑑᒑᖅ 

ᐃᓕᓴᕆᔭᐅᓚᐅᕐᒥᖕᒪᑦ ᑕᕝᕙᓂ. ᑖᓐ ᔮᓐ ᑑᒑᖅ 

ᐃᓄᑑᓪᓗᓂ ᓇᓂᓯᓯᒪᓂᖓᓄᑦ ᖁᔭᒋᔭᐅᓚᐅᖅᑐᖅ 

ᐊᒡᓃᑯ-ᐄᒍᒃᑯᓐᓂᑦ ᑲᑐᔾᔨᖃᑎᖃᕐᓂᐊᓕᕐᖓᑦ, 

ᓯᕗᓂᑦᑎᓐᓂᓗ ᕿᓂᑦᑎᐊᒃᑲᓐᓂᖃᑦᑕᖁᔭᕗᑦ. 

ᐅᐱᒋᕙᕗᑦ, ᑕᐃᒃᑯᐊᓗ ᐊᓯᖏᑦ ᓵᓚᖃᓚᐅᖅᑐᐃᑦ; 

ᓄᐊᑦ ᐃᐅᕈ ᒥᓄᕈᔅ ᐱᓚᐅᖅᑐᐃᑦ 

ᓇᒻᒥᓂᖃᐅᑎᑦᑎᐊᕙᐅᓂᖅᐹᒧᑦ ᐱᔾᔪᓯᐊᕐᒥᑦ, 

ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ ᒐᕙᒪᒃᑯᓐᓂᑦ 

ᐱᔾᔪᓯᐊᖅᑐᑎᒃ, ᓯᑕᕙᓂ ᐊᐅᑦᑐᑦ ᑖᓐᓇᓕᑦᑕᐅᖅ  

ᐱᒋᐊᖅᑎᑦᑎᒋᐊᕐᖓᖃᑕᐅᔪᕐᔪᐊᒥᓂᐅᓪᓗᓂ 

ᐱᔾᔪᓯᐊᖅᑎᑕᐅᓚᐅᕐᒥᔪᖅ ᐅᔭᕋᓐᓂᐊᕐᓂᕐᒧᑦ 

ᑲᑎᒪᕐᔪᐊᖅᑎᓪᓗᒋᑦ ᐃᖃᓗᓐᓂᑦ.  

 

ᐅᖃᖅᑏ, ᒐᕙᒪᑦᑕ ᓯᕗᓪᓕᐅᑎᑕᖓᑕ ᐃᓚᒋᒻᒪᒍ 

ᐱᕙᓪᓕᐊᑎᑦᑎᓂᖅ ᐊᐅᓚᑦᑎᓂᖅ 

ᓄᓇᒥᐅᑕᖁᑎᑦᑎᓐᓂ ᓄᖑᑉᐸᓪᓕᐊᓲᓂᒃ 

ᓄᖑᑉᐸᓪᓕᐊᒍᓐᓇᖏᑦᑐᓂᓪᓗ ᐱᔾᔪᑕᐅᓂᐊᕐᒪᑕ 

ᓄᓇᕘᒥᐅᑕᓕᒫᓄᑦ. ᑕᐃᒪᐃᓕᐅᖃᑦᑕᖅᑐᒍᑦ 

ᑮᓇᐅᔭᖃᖅᑎᑦᑎᖃᑦᑕᖅᑐᑕ ᓄᓇᕗᒻᒥᐅᑦ 

ᐅᔭᕋᕐᓂᐊᖅᑐᓕᕆᓂᕐᒧᑦ ᑲᑎᒪᓂᕐᒥᒃ ᐊᒻᒪᓗ 

ᑕᐃᒃᑯᐊᓕᒫᑦᑎᐊᑦ ᐅᔭᕋᕐᓂᐊᖅᑐᓕᕆᓂᕐᒦᑦᑐᑦ 

ᑲᑎᖃᑕᐅᒍᓐᓇᕋᓗᐊᕐᒪᖔᑕ 

ᓂᓪᓕᐊᖃᑕᐅᔪᓐᓇᕐᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 029 - 5(2): ᒪᒃᑯᒃᑐᓄᑦ 

ᐱᕋᔭᒃᓯᒪᔪᓄᑦ ᐃᑲᔫᑎᒃ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᓴᖅᑮᔪᒪᓪᓗᖓ ᑖᒃᑯᐊ ᒪᓕᒐᓕᕆᔨᒃᑯᑦ 

ᓴᖅᑮᕋᑖᑦᑎᐊᓚᐅᕐᒪᑕ ᒪᒃᑯᒃᑐᐃᑦ 

ᐱᕋᔭᖃᑦᑕᒥᓂᕐᓄᑦ ᑎᑭᐅᑎᔾᔪᑕᐅᒐᓱᓐᓂᐊᖅᑐᓂᒃ 

ᐃᖃᓗᓐᓂ.  

 

ᑖᓐᓇ ᐱᕋᔭᐅᒍᓐᓃᑎᑦᑎᕙᓪᓕᐊᓂᐅᒐᓱᒃᑐᖅ ᐊᒻᒪ 

ᐃᓅᖃᑎᐅᓕᒃᑲᓐᓂᖅᑎᑕᐅᑎᑦᑎᒐᓱᓐᓂᐅᔪᖅ 

ᒪᒃᑯᒃᑐᓂᑦ ᐅᕙᒍᑦ ᓄᓇᖏᓐᓄᑦ. ᑕᐃᒫᒃ ᑕᒪᒃᑯᐊ 

ᒪᒃᑯᒃᑐᐃᑦ ᓄᓇᓕᓐᓂ ᐃᖃᓗᓐᓂ ᑎᒍᔭᐅᓯᒪᓪᓗᑎᒃ 

ᐃᓕᓐᓂᐊᖅᑎᑕᐅᓗᑎᓪᓗ 

ᐃᓱᒪᓕᕆᔭᐅᖃᑦᑕᕐᓗᑎᓪᓗ ᑕᕝᕙᓂ ᐃᖃᓗᓐᓂ 

ᐃᓱᒪᖅᓱᖏᑦᑐᓄᑦ ᒪᒃᑯᑦᑐᓄᑦ 

ᑎᒍᔭᐅᓯᒪᕕᐅᖃᑦᑕᖅᑐᓄᑦ. ᑖᓐᓇ 

ᓴᖅᑭᖅᑕᐅᓚᐅᖅᑎᓐᓇᒍ ᑕᒪᒃᑯᐊ ᐱᔨᑦᑎᕋᐅᑏᑦ 

ᐊᑐᐃᓐᓇᐅᖃᑦᑕᖅᐸᔪᒻᒪᑕ ᒪᒃᑯᒃᑐᓄᑦ ᐃᓅᓱᑦᑐᓄᑦ 

ᑕᐃᒃᑯᓄᖓᑐᐊᑦᑎᐊᖅ ᐃᖃᑐᖅᑕᐅᕕᒃᓴᒥᓄᑦ 

ᐅᑕᖅᑭᔪᓄᑦ ᑎᒍᔭᐅᓯᒪᓪᓗᑎᒃ ᐅᕝᕙᓘᓐᓃᑦ 

ᑎᒍᔭᐅᓯᒪᕙᒌᖅᑐᓄᑦ. 

 

ᑖᓐᓇ ᐃᓱᒪᖅᓱᓐᖏᑦᑐᒃᑯᕕᒃ  



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᖃᖅᑐᖅ  

ᑕᕝᕗᖓ ᐊᖏᖅᓯᒪᓂᖃᑦᑎᐊᖅᑐᓂᑦ 

ᐃᓕᓐᓂᐊᖅᓯᒪᑎᑕᐅᑦᑎᐊᖅᑐᓂᓪᓗ 

ᐃᓅᓱᑦᑐᓕᕆᒍᓐᓇᖅᑐᑎᒃ ᐊᑦᑕᓇᖅᑐᒦᓲᓂᒃ. 

ᐃᓚᖓᑦ ᑖᓐᓇ ᐱᔨᑦᑎᕋᐅᑎᐅᔪᖅ  

ᐊᑐᐃᓐᓇᐅᓂᐊᓕᖅᑐᖅ ᑕᒪᒃᑯᓄᖓ ᐃᓅᓱᑦᑐᓄᑦ 

ᓄᓇᓕᓐᓂ ᑎᒍᔭᐅᓯᒪᓐᖑᐊᖃᑦᑕᖅᑐᓄᑦ ᓄᓇᒧᑦ 

ᐊᐅᓪᓚᖅᓯᒪᑎᐅᖃᑦᑕᖅᑐᕐᓗᑎᒃ. ᑖᓐᓇ 

ᐊᐅᓪᓚᐅᔾᔭᐅᓯᒪᖃᑦᑕᕐᓂᖓ 

ᐃᓕᓴᑎᑦᑎᔾᔪᑕᐅᖃᑦᑕᖅᑐᖅ ᐃᓄᐃᑦ 

ᖃᐅᔨᒪᔭᖏᓐᓂᒃ. ᑕᐃᒫᓪᓗᑦᑕᐅᖅ ᓄᓇᒧᑦ 

ᐊᐅᓪᓚᖃᑦᑕᕈᓐᓇᕐᓗᑎᒃ ᐆᑦᑐᕋᖃᑦᑕᕈᓐᓇᕐᓗᑎᒃ  

ᐃᓕᑉᐸᓪᓕᐊᔭᕐᒥᓂᒃ.  

 

ᖁᔭᓕᔪᒪᔭᒃᑲ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᑖᔅᓱᒥᖓ ᐱᐅᔪᐊᓗᒻᒥᒃ ᓴᖅᑮᓂᐅᓴᒻᒪᑕ ᓄᑖᒥᒃ. 

ᑕᐃᒫᓪᓗ ᑲᔪᓯᑦᑎᐊᖁᓪᓚᕆᑉᐸᕋ ᑎᑭᐅᑎᓗᑎᓪᓗ 

ᒪᒃᑯᒃᑐᖁᑎᑦᑎᓐᓄᑦ ᐊᒃᓱᕈᖅᐸᒃᑐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᓐᖏᑦᑐᓕᓂᕐᒧᑦ, ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᑉ ᐅᖃᐅᓯᖓ 030 - 5(2): ᓯᓚᕐᔪᐊᕐᒥ 

ᑕᕝᕚᖃᕐᓇᐅᖏᑦᑐᖅ ᐅᓪᓗᖅ (ᐊᕐᓇᒃᑲᖅ) 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ.  

 

ᐅᖃᖅᑏ, ᐅᓪᓗᒥ ᒪᐃ 31-ᖑᒻᒪᑦ ᐊᒻᒪᓗ ᓄᓇᓖᑦ 

ᓄᓇᕘᓕᒫᒥ ᐊᒻᒪ ᓯᓚᕐᔪᐊᕐᒥ ᖁᕕᐊᓱᒍᑎᖃᖅᑯᑦ 

ᓯᓚᕐᔪᐊᕐᒥ ᑕᕝᕚᖃᕐᓇᐅᓐᖏᑦᑑᒻᒪᑦ ᐅᓪᓗᖅ.  

 

ᓯᓚᕐᔪᐊᕐᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑎᒥᖁᑎᖏᑦ ᒥᔅᓴᐅᔾᔨᓯᒪᒻᒪᑕ 6 ᒥᓕᐊᐸᓗᐃᖅᑲᐃ 

ᐊᕐᕌᒍᑕᒫᑦ ᑕᕝᕚᑲᒧᑦ ᑐᖁᑕᐅᕙᒻᒪᑕ. ᑕᕝᕙ 

ᑐᑭᖃᖅᑯᖅ 6-ᓄᑦ ᓈᓴᐃᑐᐊᕋᐃᒍᕕᑦ ᓯᓚᕐᔪᐊᓕᒫᒥ 

ᐃᓅᒍᓐᓃᖅᑐᖃᖅᐳᖅ ᑕᕝᕚᑲᒦᓐᖔᖅᑐᒧᑦ 

ᐋᓐᓂᐊᒧᑦ. ᖃᐅᔨᒪᒐᑦᑕᓕ ᓄᓇᕘᒥ ᑕᒪᓐᓇ 

ᐳᕙᓪᓗᓐᓂᖅ ᐳᕙᒃᑯᑦ ᑳᓐᓱᑖᕐᓂᖅ ᑳᓐᓱᓄᑦ 

ᐊᒥᓲᓂᖅᐹᖑᕙᒻᒪᑕ 85 ᐳᓴᒻᒪᕇᓪᓗ ᐳᕙᒃᑯᑦ 

ᑳᓐᓱᑖᖃᑦᑕᖅᑐᑦ ᑕᕝᕚᑲᓃᓐᖔᖃᑦᑕᖅᑎᒃ.  

 

ᑖᓐᓇ ᒐᕙᒪᒃᑯᑦ ᑕᕝᕚᑲᓂᒃ  

ᐊᑐᓗᐊᕈᓐᓃᖅᑕᐃᓕᒪᑎᑦᑎᓂᕆᒐᓱᒃᑕᕗᑦ 

ᓄᓇᕗᒻᒥᐅᓂᑦ ᒪᒃᑯᒃᑐᓂᒃ ᓯᒡᒐᓕᐊᖅᑐᕆᐊᕐᓂᖅ 

ᐱᒋᐊᖅᑎᑎᑦᑕᐃᓕᓇᓱᓐᓂᐅᖃᑦᑕᖅᑐᖅ ᐊᒻᒪ 

ᑕᒧᐊᖅᑐᐊᒐᕐᓂᑦ ᑕᒪᒃᑯᓂᖓ ᐊᒻᒪᑦᑕᐅᖅ  

ᐃᓕᓴᑎᑦᑎᖃᑦᑕᖅᑐᑕ ᐳᔪᖓ 

ᐋᓐᓂᖅᓯᒍᓐᓇᕐᓂᖓᓂᒃ ᐳᔪᖓᑕ. 

 

ᑕᕝᕚᑲᓂᒃ ᐊᑐᓗᐊᖅᑕᐃᓕᒪᑎᑦᑎᓂᖅ ᖃᓄᖅ 

ᓄᓇᓕᓐᓂ ᑎᒥᐅᔪᓂ ᐱᓕᕆᖃᑎᖃᖃᑦᑕᖅᑐᖅ 

ᐊᔾᔨᒌᓐᖏᑦᑐᕈᓘᔭᕐᓂᑦ. ᓄᓇᓕᓐᓂᓗ  

ᐱᒋᐊᖅᑎᑕᐅᓯᒪᔪᓂᑦ ᑕᕝᕚᑲᓂᑦ 

ᐊᑐᓗᐊᖅᑕᐃᓕᒪᑎᑦᑎᓂᕐᒧᑦ ᑐᕌᖓᔪᓂᑦ ᓄᓇᕘᒥ. 

ᐊᒻᒪᓗᑦᑕᐅᖅ, ᑖᒃᑯᐊ ᑕᕝᕚᑲᓂᒃ 

ᐊᑐᓗᐊᕈᓐᓃᖅᑕᐃᓕᒪᑎᑦᑎᒐᓱᒃᑏᑦ ᓄᑖᒥᒃ 

ᑕᖅᑲᐅᓐᖓ ᓴᖅᑭᕙᓪᓕᐊᑎᑦᑎᓂᐊᓕᕐᒥᔪᐃᑦ. 

”ᓄᖅᑲᕐᓂᖅ ᐅᕙᓐᓄᑦ ᑐᓴᕈᒥᓇᖅᑐᖅ,” ᑕᐃᒫᒃ 

ᑕᐃᔭᐅᓂᖃᕐᓗᓂ. 

 

ᓯᒡᒐᓕᐊᖅᑐᖃᑦᑕᓚᐅᖅᓯᒪᒻᒥᔪᖓ, ᐅᖃᖅᑏ, 

ᐊᕐᕌᒍᒐᓛᓗᓐᓂᑦ ᓯᒡᒐᓕᐊᖅᑐᖅᐸᔪᔪᖓ 

ᓄᖅᑲᓚᐅᖅᓯᒪᔪᖓ ᑎᒥᒐ ᐃᓱᒫᓗᒋᓕᕋᒃᑯ, 

ᖃᓄᐃᔾᔮᓐᖏᓐᓇᒪ ᐃᓚᒃᑲᓗ ᐱᓯᒪᒍᓐᓇᕐᓗᒋᑦ.  

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ: ᓄᖅᑲᕐᓂᖅ 

ᐱᒡᒐᓇᖅᑐᕐᔪᐊᕌᓘᓚᐅᖅᑐᖅ, ᑭᓯᐊᓂᓕ 

ᐱᐅᔪᕕᔾᔪᐊᕌᓗᒃ ᑭᖑᓂᐊᒍᑦ. ᑭᓇᑐᐃᓐᓇᑦᑎᐊᒧᑦ 

ᑕᐃᒫᒃ ᓴᓐᖏᓂᕐᒥᒃ ᓇᓂᓯᒍᓐᓇᖅᑐᑦ.  

 

ᑲᔪᖏᖅᓴᐃᓪᓚᕆᑦᑐᖓ ᑭᒃᑯᑐᐃᓐᓇᓪᓚᕆᓐᓂᑦ 

ᓄᖅᑲᕈᒪᔪᓂᑦ ᐃᑲᔪᖅᑕᐅᒍᒪᖁᓪᓗᒋᑦ 

ᐋᓐᓂᐊᕐᕕᓕᐊᕐᕕᒋᕙᒃᑕᒥᓐᓄᑦ. ᑕᐃᒫᒃ 

ᑲᑐᔾᔨᖃᑎᒌᓪᓗᑕ ᓄᓇᕗᑦ 

ᑕᕝᕚᑲᖃᕈᓐᓃᖅᑎᒍᓐᓇᕋᑦᑎᒍ.  

 

ᒪᓕᒐᓕᐅᖅᑎᐅᖃᑎᒃᑲ ᖃᐃᖁᓂᐊᖅᐸᒃᑲ ᒫᓐᓇ 

ᑕᖃᐃᖅᓯᓕᕈᑦᑕ ᐱᕕᑐᓂᖓᓂ ᒪᓕᒐᓕᐅᕐᕕᐅᑉ 

ᐃᓕᒃᑲᓐᓂᕐᓂᐊᕋᔅᓯ ᐅᕙᒍᑦ 

ᓴᖅᑭᑉᐸᓪᓕᐊᓂᐊᖅᑕᖏᓐᓂᑦ “ᓄᖅᑲᕐᓂᖅ ᐅᕙᓐᓄᑦ 

ᑐᓴᕈᒥᓇᖅᑐᐊᓘᒻᒫ”ᓚᔪᖅ ᐊᒻᒪᑦᑕᐅᖅ 

ᐋᓐᓂᐊᓯᐅᖅᑎᑦ ᐊᑐᐃᓐᓇᐅᓂᐊᕐᒥᔪᑦ 

ᑭᒃᑯᑐᐃᓐᓇᑦᑎᐊᓂᑦ ᐃᑲᔪᖅᑕᐅᔪᒪᔪᓂᑦ 

ᐊᑐᐃᓐᓇᐅᓂᐊᖅᑐᖅ. 

 

ᒪᓕᒐᓕᐅᖅᑎᐅᓪᓗᑕ ᒥᓂᔅᑕᐅᓪᓗᑕᓗ 

ᒪᓕᔅᓱᐊᖅᑕᐅᓲᖑᒐᑦᑕ, ᐅᖃᕈᓐᓇᖅᑐᖓ ᐅᓪᓗᒥ  

ᐅᐱᒍᓱᓪᓗᖓ ᐅᑯᐊ ᓯᕗᓕᖅᑏᑦ ᑲᑎᒪᔨᕋᓛᖏᑦ 

ᓯᒡᒐᓕᐊᖅᑐᕈᓐᓇᓐᖏᑦᑐᐃᓐᓇᑦᑎᐊᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 031 - 5(2): ᓄᓇᕘᒥ 

ᒥᕐᖑᐃᓯᕐᕕᓐᓄᑦ ᐃᓄᓐᓂᒃ ᐃᑲᔫᓯᐊᕐᓂᕐᒧᑦ 

ᐊᑐᓕᖅᑎᑦᑎᓂᕐᒧᓪᓗ ᐊᖏᖃᑎᒌᒍᑎᓂᒃ 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒃ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒃᑲᕈᒪᒐᒃᑭᑦ ᑕᕝᕙᓂ 

ᐊᕐᕌᒎᓯᒪᔪᒥ ᐱᓕᕆᕕᒐ ᐱᒋᐊᖅᑎᑦᑎᓚᐅᕐᖓᑦ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᖓᓂᑦ ᐃᓄᐃᑦ 

ᐊᑦᑐᖅᑕᐅᓂᕆᒐᔭᖅᑕᖏᓐᓄᑦ ᐃᓄᐃᑦ 

ᐱᓂᕆᒐᔭᖅᑕᖏᓐᓄᓪᓗ ᓄᓇᕗᒻᒥ 

ᒥᕐᖑᐃᓯᕐᕕᕋᓛᖑᔪᓄᑦ, IIBA-ᖑᓂᕋᖅᑕᓲᖅ. ᑖᓐᓇ 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎ ᐊᒻᒪᓗᑦᑕᐅᖅ 

ᖁᓕᓄᑦ ᐊᕐᕌᒍᓄᑦ ᑮᓇᐅᔭᖃᕐᕕᒋᓂᐊᖅᑕᖓ $19-

ᒥᓕᐊᓐᑖᓚᐸᓗᓐᓄᑦ ᐊᖏᖅᑕᐅᔪᒻᒪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ, ᓄᓇᕗᑦ ᑐᓐᖓᕕᒃ ᑎᒥᖁᑎᖓᓄᑦ 

ᐊᒻᒪᓗ ᐱᖓᓱᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᑕᐃᔅᓱᒪᓂ ᒫᑦᓯ 2017-ᖑᑎᓪᓗᒍ. 

 

ᐅᖃᖅᑏ, ᐅᓪᓗᒥᒧᑦ ᐱᓕᕆᕕᒐ ᐊᒻᒪᓗᑦᑕᐅᖅ 

ᑕᐃᒃᑯᐊ ᑎᒃᑯᐊᖅᓯᒪᑦᑕᐅᓯᒪᔪᐃᑦ ᐃᓄᐃᑦ 

ᑎᒥᖁᑎᖏᑦ ᐋᖅᑮᓯᒪᕗᑦ ᓄᓇᕘᓕᒫᒧᑦ ᑲᑐᔾᔨᓗᑎᑦ 

ᐸᕐᓇᐃᔨᐅᓂᐊᖅᑐᓂᑦ ᐊᐅᓚᑦᑎᔨᐅᓂᐊᖅᑐᓂᑦ 

ᑲᑎᒪᔨᕋᓛᓂᑦ ᒥᕐᖑᐃᓯᕐᕕᕋᓛᓄᑦ ᓄᓇᕘᒥ. 

ᐊᒻᒪᓗ ᓄᓇᓕᓐᓂ ᑲᑐᔾᔨᔪᑦ ᐸᕐᓇᐃᔩᑦ, ᐊᐅᓚᑦᑎᔩᑦ 

ᑲᑎᒪᔨᕋᓛᑦ, ᐋᖅᑭᑦᑕᐅᓯᒪᒻᒥᔪᑦ ᓄᓇᓕᓐᓂ 

ᑲᖏᖅᑐᒑᐱᒻᒥ, ᓴᓂᑭᓗᐊᕐᒥ, ᖁᕐᓗᖅᑑᒥ, 

ᐃᖃᓗᒃᑑᑦᓯᐊᕐᒥ, ᑭᒻᒥᕈᕐᒥ, ᐊᒻᒪ ᐃᖃᓗᓐᓂ. ᑖᒃᑯᐊ 

ᒥᕐᖑᐃᓯᕐᕕᕋᓛᖃᐅᕐᖓᑕ. ᐊᒻᒪᓗᑦᑕᐅᖅ, 

ᓴᖅᑮᕙᓪᓕᐊᒻᒥᔪᒍᑦ ᑕᐃᒪᐃᑦᑐᓂᒃ ᑲᑎᒪᔨᕌᓛᓂᑦ 

ᐊᕐᕕᐊᕐᒥ ᑲᖏᖅᓯᓂᕐᒥᓗ. 

 

ᐅᖃᖅᑏ, ᑖᓐᓇ ᐱᓕᕆᕕᒐ ᖃᓂᔅᓴᖅᑐᓂ 

ᑲᑐᔾᔨᖃᑎᖃᖅᑐᖅ ᐊᓯᖏᓐᓂᑦ ᒐᕙᒪᒃᑯᑦ  

ᐱᓕᕆᕝᕕᒋᔭᖏᓐᓂᑦ ᐊᒻᒪᓗᑦᑕᐅᖅ ᒥᕐᖑᐃᓯᕐᕕᒻᒥ  

ᑲᑐᔾᔨᓪᓗᑎᑦ ᐸᕐᓇᐃᔩᑦ ᐊᐅᓚᑦᑎᔩᑦ 

ᑲᑎᒪᔨᕋᓛᖏᓐᓂᑦ ᑖᒃᑯᐊ ᑐᑭᒧᐊᑦᑎᑦᑎᔨᐅᔪᐃᑦ 

ᖃᓄᓕᒫᖅ ᐸᕐᓇᑕᐅᓂᖏᓐᓄᑦ ᓄᓇᕗᒻᒥ 

ᒥᕐᖑᐃᓯᕐᕖᑦ ᐊᒻᒪᓗᑦᑕᐅᖅ ᓴᖅᑭᖅᑕᐅᕙᓪᓕᐊᓂᖏᑦ 

ᓄᓇᕗᒻᒥ ᒥᕐᖑᐃᓯᕐᕖᑦ ᑭᓱᑕᖃᕐᒪᖔᑕᓗ 

ᒥᕐᖑᐃᓯᕐᕖᑦ, ᐸᕐᓇᐅᑎᓪᓗᐊᑕᖏᑦ, 

ᐊᐅᓚᑕᐅᓂᖏᓐᓄᑦ ᐸᕐᓇᐅᑎᖏᓐᓂᒃ, ᐊᒻᒪᑦᑕᐅᖅ 

ᑕᒫᓂ ᓄᓇᖏᓐᓂ ᐃᑦᑕᕐᓂᓴᓄᑦ ᑐᕌᖓᔪᓂᑦ 

ᐊᒻᒪᑦᑕᐅᖅ ᐃᓄᐃᑦ ᓴᖅᑭᕈᒪᔭᖏᓐᓄᑦ 

ᐳᓚᕋᖅᑐᓕᕆᓂᕐᒥ. 

 

ᑖᓐᓇ ᐃᓄᐃᑦ ᐊᑦᑐᖅᑕᐅᓂᕆᒐᔭᖅᑕᖏᓐᓂᑦ 

ᐱᓂᕆᒐᔭᖅᑕᖏᓐᓄᓪᓗ ᐊᖏᖃᑎᒌᒍᑎ 

ᐃᓕᓴᖅᓯᒍᑕᐅᓂᐊᖅᑐᖅ ᑕᐃᒫᓪᓗ ᐃᓄᐃᑦ 

ᐱᑦᑎᐊᕈᓐᓇᓂᐊᕐᖓᑕ ᐱᖃᑕᐅᑦᑎᐊᕈᓐᓇᓂᐊᕐᖓᑕ 

ᐃᓚᐅᑦᑎᐊᕐᓗᑎᓪᓗ ᒥᕐᖑᐃᓯᕐᕕᒻᒥ ᒥᕐᖑᐃᓯᕐᕕᒻᒧᑦ 

ᑐᕌᖓᔪᓂᑦ ᐃᖅᑲᓇᐃᔮᓂᑦ ᐊᒻᒪᓗᑦᑕᐅᖅ 

ᑮᓇᐅᔭᓕᐅᕈᑎᔅᓴᒥᒃ ᓴᖅᑭᕈᓐᓇᖅᑐᓂᑦ. ᑕᕝᕘᓇ 

ᐊᖏᖃᑎᒌᒍᑎᑎᒍᑦ ᑕᐃᒫᒃ ᐊᔪᕈᓐᓃᖅᓴᕈᑕᐅᓗᑎᑦ 

ᐃᒻᒥᓂᒃ ᐊᐅᓚᒍᓐᓇᖅᓯᒍᑕᐅᓗᑎᑦ 

ᐃᓕᖅᑯᓯᖏᓐᓂᓗ ᔭᒐᐃᔭᐃᒃᑯᑎᐅᓗᑎᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 051 - 5(2): 

ᐃᓕᓐᓂᐊᕐᓇᐅᑉ ᐊᕐᕌᒍᖓᑕ ᐃᓱᓕᓐᓂᖓᓄᑦ 

ᑲᔪᓯᑦᑎᐊᕐᓂᖅ (ᖃᒥᓐᖑᐊᖅ) 

 

ᖃᒥᓐᖑᐊᖅ: ᖁᐊᓇᖅ (ᑐᓵᔨᑎᒍᑦ), ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᖁᕐᓗᖅᑑᕐᒥᐅᑕᐃᑦ ᐊᒻᒪᓗ ᓄᓇᕗᒻᒥᐅᑕᐃᑦ.  
 

ᐅᖃᖅᑏ, ᐅᓪᓗᒥ ᓂᕈᐊᖅᑎᒋᓯᒪᔭᕋ ᕼᐊᐱ 

ᐴᑦᑕᐃᒍᒪᒐᒃᑯ ᓇᓪᓕᐅᑎᕝᕕᖓ ᓈᒻᒪᒻᒪᑦ, ᓖᓇ 

ᐲᑐᓴᓐ ᓇᓪᓕᐅᑎᒻᒪᑦ ᒫᓐᓇ ᐊᒻᒪᓗᑦᑕᐅᖅ ᐅᐱᒋᔭᕋ 

ᐅᖃᕆᐊᒃᓴᖅ. ᐃᓐᓇᑐᖃᑦᑎᐊᕚᓗᒃᑲᓗ 

ᐃᓐᓇᑐᖃᖁᑎᑦᑎᕚᓗᒃᑲ ᐅᓪᓗᖃᑦᑎᐊᕐᓂᐊᕆᕗᑦ. 

ᐊᒻᒪ ᐊᓈᓇᒐᓗ, ᕼᐊᐃ’. 
 

>>ᐸᑦᑕᑐᖅᑐᑦ 

ᓴᑭᒐᓗᑦᑕᐅᖅ ᐋᓐ ᐊᕿᐊᕈᖅ, ᓇᓪᓕᐅᑎᔪᑯᓘᒐᕕᒃ, 

ᐅᓪᓗᖃᑦᑎᐊᕐᓂᐊᕆᕗᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐅᓪᓗᒥ ᓂᑯᕕᒍᒪᔪᖓ ᐃᓕᓴᔪᑦ ᑕᐃᒪ 

ᐅᓪᓗᒥ ᑭᖑᓪᓕᖅᐹᖃᕐᓂᐊᓕᕐᒥᒻᒪᑕ ᖁᕐᓗᖅᑑᒥ 

ᑕᐃᑲᓂ ᖁᑦᑎᓂᖅᓴᒥ ᐃᓕᓴᕕᒻᒥ, 

ᐃᓕᓴᕕᒋᓚᐅᖅᓯᒪᔭᓐᓂ ᑕᐃᑲᓂ ᐊᒻᒪ 

ᒥᑭᔫᑕᐅᓂᖅᐹᑦ ᐃᓕᓴᕕᖓ, ᐃᑦᑐᕐᓂ ᐊᑎᖃᕐᒥᒻᒪᑦ. 

ᑕᐃᓐᓇ ᑭᖑᓪᐹᑦᑎᐊᖅ ᖃᔭᓕᐊᕆᓚᐅᖅᓯᒪᔭᖓᑦ 

ᐃᓗᐊᓃᑉᐳᖅ. 

 

ᐅᖃᖅᑏ, ᐊᒻᒪ ᐅᐱᒋᔪᒪᒻᒥᔭᒃᑲ 

ᐃᓕᓐᓂᐊᖅᑎᓕᒫᑦᑎᐊᑦ ᐊᕐᕌᒍᒥ 

ᐊᓂᒍᐃᓯᒪᑦᑎᐊᕐᖓᑕ ᐊᒻᒪ ᐅᐱᒋᔪᒪᔭᒃᑲ ᑕᐃᒃᑯᐊ 

ᐱᔭᕇᕐᓂᐅᓴᔪᐃᑦ ᒥᑭᔫᑕᐅᓂᖅᐹᖏᓐᓂᒃ ᐊᒻᒪ 

ᐃᓕᓐᓂᐊᕆᐊᓐᖓᖅᑐᒥᓃᑦ. ᑕᕝᕗᖓ 

ᐱᒋᐊᑦᑎᐊᖅᑐᐊᓘᒻᒪᑕ ᐃᓕᓐᓂᐊᕐᓂᕆᓂᐊᖅᑕᒥᓂᒃ. 

 

ᐅᖃᖅᑏ, ᐊᓪᓛᑦ ᐸᓂᒐ, ᔅᑲᐃ ᐊᕿᐊᕈᖅ, 

ᒥᑭᔫᑕᐅᓂᖅᐹᖏᑦ ᐱᔭᕇᖅᑎᓪᓗᒋᑦ 

ᐃᓚᐅᒍᓐᓇᓚᐅᓐᖏᑦᑑᒐᓗᐊᖅ ᑭᓯᐊᓂ 

ᐱᔭᕇᑦᑎᐊᖃᑕᐅᒻᒪᑦ. 

 

ᐅᖃᖅᑏ, ᐅᐱᒍᓱᓪᓚᕆᑦᑐᖓ 

ᐃᓕᓐᓂᐊᖅᑎᓕᒫᑦᑎᐊᓂᒃ 

ᐊᒃᓱᕈᕐᓂᕆᕙᓚᐅᖅᑕᖏᓐᓄᑦ ᐊᒻᒪ ᐱᓗᐊᖅᑐᒥᒃ 

ᖁᔭᓕᕙᒃᑲ ᐃᓕᓴᐃᔩᑦ, ᐊᖓᔪᖅᑳᓪᓗ, ᐃᓕᓴᕕᒻᒥ 

ᐊᖓᔪᖅᑳᑦ, ᑖᒃᑯᐊ ᐱᐅᔪᕐᔪᐊᕌᓗᒻᒧᑦ 

ᐊᑦᑐᐃᖃᑦᑕᕐᖓᑕ ᓱᕈᓯᖁᑎᑦᑎᓐᓂ 

ᓯᕗᓂᖏᓐᓂᓪᓗ. ᑕᖃᒍᓐᓇᖅᑑᔮᓐᖏᑦᑐᐃᑦ 

ᐅᖃᖅᑏ.  

 

ᐅᖄᖅᑏᑦᑕᐅᖅ, ᒫᓐᓇ ᐊᑲᐅᓈᕐᓂᖓᓂᒃ 

ᐅᐱᒋᔪᒪᒻᒥᔭᒃᑲ ᖁᑦᑎᓂᖅᐹᒥ ᐃᓕᓴᕕᒻᒥ 

ᐱᔭᕇᕐᓂᐅᓴᔪᑦ ᑕᕝᕙᓂ ᐊᔪᓐᖏᓂᕐᒥᓂᒃ 

ᓴᖅᑭᔮᖅᑎᑦᑎᖃᑕᐅᓚᐅᕐᖓ ᐊᔪᓐᖏᑦᑐᑦ 

ᓄᓇᕗᒃᑯᓐᓂᑦ ᓴᕚᓐ ᐳᕈᒃᔅ ᓂᖅᑎᐅᖅᑐᓂ 

ᐱᖓᔪᒋᔭᐅᓚᐅᖅᑐᖅ, ᑭᐊᓐᑐᓪ ᖃᐅᓪᓗᐊᖅ 

ᓵᓚᖃᓚᐅᖅᑐᖅ ᐊᓐᓄᕌᓕᐅᖅᑐᒥᓂᕐᓄᑦ, ᓵᑖ 

ᓂᐅᒪᓐ ᑎᓴᒪᒋᔭᐅᓚᐅᖅᑐᖅ ᓂᖅᑎᐅᖅᑐᓄᑦ ᐊᒻᒪ 

ᑎᐅᕋᓐ ᐃᕝᔭᕈᑕᐃᓚᖅ ᕿᔪᓕᕆᓂᕐᒥᒃ 

ᑐᖏᓕᕆᔭᐅᓚᐅᖅᑐᖅ.  

 

ᒫᓐᓇᓗᑦᑕᐅᖅ ᐅᖃᖅᑏ, ᑕᐃᒍᒪᒻᒥᔭᒃᑲ 

ᐃᑲᔪᖅᓰᖃᑦᑕᕐᓂᕆᓚᐅᖅᑕᖓ ᐅᐊᑦᑎᖓᑕ 

ᑯᕆᔅᑕᐳᕐ ᓯᒥᑦ ᐊᒻᒪᓗ ᕚᓂ ᐸᐅᕗᕐ.  

 

ᐅᖃᖅᑏ, ᐅᐱᒋᔭᐃᓐᓇᕆᒋᐊᓕᕗᑦ 

ᐱᔭᕇᑦᑎᐊᖅᑐᑯᓘᒻᒪᑕ ᐃᓅᓱᑦᑐᖁᑎᕗᑦ. 

ᐱᔭᕇᑦᑎᐊᖅᑐᑯᓘᒐᐃᑉᐸᑕ ᐊᕐᕌᒍᑕᒫᑦ. ᐃᓅᓯᓕᒫᖅ 

ᑕᐃᒪ ᐃᓕᑉᐸᓪᓕᐊᓂᐊᕐᖓᑕ ᑖᒃᑯᐊᓗᑦᑕᐅᖅ 

ᐃᓕᑉᐸᓪᓕᐊᓂᖏᑦ ᐃᖅᑲᓇᐃᔮᑦᑎᐊᕚᓗᒻᒧᑦ 

ᓯᕗᓂᑦᑎᐊᕚᓗᒻᒧᑦ ᑎᑭᐅᑎᕙᓪᓕᐊᔾᔪᑎᒋᒻᒪᒋᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᖃᒪᓂ’ᑐᐊᒧᑦ, ᒥᔅᑐ ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 052 - 5(2): 

ᐋᓐᓂᐊᕕᓕᐊᕈᔾᔨᓂᕐᒧᑦ 

ᖃᖓᑦᑕᖃᑦᑕᖅᑎᑦᑎᓂᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᓇᐃᓈᕐᓗᒍ 

ᐅᖃᐅᓯᖃᕈᒪᓪᓗᖓ ᐱᔾᔪᑎᒋᓪᓗᒍ 

ᐋᓐᓂᐊᕆᐊᖅᑐᖅᑐᑦ ᖃᖓᑕᓲᖃᑦᑕᕐᓂᖏᑦ ᐊᒻᒪᓗ 

ᖃᖓᑕᓲᑦ ᑕᒪᒃᑯᓄᖓ ᓄᓇᓕᖕᓄᑦ ᑎᑭᑦᑕᖅᑐᑦ. 

ᓈᓚᓚᐅᕋᒪ ᑐᓴᕈᒪᑦᑎᐊᖅᖢᖓ ᐅᖃᐅᓯᐅᔪᓂᒃ 

ᐃᑉᐸᒃᓴᑦ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᒻᒪ ᒪᓕᒐᓕᐅᖅᑎᐅᖃᑎᓐᓄᑦ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ. 

 

ᐅᖃᖅᑏ. ᒪᓕᒐᓕᐅᖅᑎᐅᓪᓗᖓ ᖃᒪᓂ’ᑐᐊᕐᒧᑦ 

ᖁᔭᒋᑦᑎᐊᖅᑕᕋ ᒪᓕᒐᓕᐅᖅᑎᐅᑉ 

ᐅᖃᐅᓯᕆᓚᐅᖅᑕᖓ ᐅᒃᐱᕆᑦᑎᐊᕋᒃᑯ ᐊᒻᒪ 

ᐊᖏᖅᓯᒪᑦᑎᐊᖅᑐᖓ ᑕᒪᒃᑯᐊ ᐋᓐᓂᐊᕆᐊᖅᑐᖅᓯᒪᔪᑦ 

ᐊᐅᓚᖃᑦᑕᕐᓂᖏᑦ ᐋᓐᓂᐊᓐᖏᑦᑎᐊᕐᓗᑎᑦ 

ᖃᖓᑕᑎᑕᐅᖃᑦᑕᕆᐊᖃᕐᒪᑕ ᐃᓐᓇᑐᖃᐃᑦ 

ᓄᓇᓕᖕᓃᓐᖔᖅᑐᑦ. 
 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᓇᑦᑎᓕᖕᒦᓐᖔᖅᑐᖅ 

ᐅᖃᓚᐅᕐᒪᑦ  

ᐱᓇᓱᐊᕈᓯᕆᕋᑖᖅᑕᑦᑎᓐᓂ ᐊᒃᓱᐊᓗᒃ ᖃᖓᑕᓲᓂᑦ 

ᑐᓐᖓᕕᖃᖃᑦᑕᕋᑦᑕ. ᐃᓅᓕᓂᐊᖁᓪᓗᒋᑦ 

ᐋᓐᓂᐊᖅᑐᓂᑦ ᐊᒻᒪ ᑕᒪᓐᓇ ᐃᓚᒋᔭᐅᓪᓗᓂ 

ᖃᖓᑕᓲᒃᑯᑦ ᐊᐅᓪᓚᐅᔾᔨᖃᑦᑕᕐᓂᖅ 

ᐊᑐᕆᐊᖃᓪᓚᕆᒃᑲᑦᑎᒍᑦ. 
 

ᐅᖃᖅᑏ, ᐱᒻᒪᕆᐅᖕᒪᑦ ᖃᐅᔨᒪᑦᑎᐊᕆᐊᖃᕋᑦᑕ 

ᐊᑕᐅᓯᖅ ᖃᖓᑕᓲᖅ ᖃᖓᑕᖃᑦᑕᕐᓂᕆᔭᖓ  



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᔾᔨᖅᐸᑦ ᓄᓇᓕᖕᒧᑦ ᐊᑕᐅᓯᕐᒧᑦ 

ᐊᒃᑐᐃᓂᖃᓪᓚᕆᖕᓂᐊᕐᒪᑦ ᐊᑕᐅᓯᐅᓐᖏᑦᑐᒧᓂᓛᒃ.  

 

ᖃᐅᔨᒪᔪᖓ, ᐅᖃᖅᑏ, ᓄᑖᑦ ᑳᓐᑐᕌᒃᑦ ᓄᑖᖑᓗᑎᑦ 

ᑐᓂᔭᐅᓂᐊᕐᒪᑕ ᑕᖅᑭᑦ 18 ᐃᓗᐊᓂ.  

 

ᒐᕙᒪᒃᑯᑦ ᐊᔭᐅᖅᐸᒃᑲ ᐃᖅᑲᐅᒪᑦᑎᐊᖁᓪᓗᒋᑦ 

ᐃᒡᓗᒌᑦᑎᐊᖅᑐᒥᒃ ᐋᖅᑭᒃᓯᓂᐊᕐᒪᑕ ᐃᓘᓐᓇᖏᓐᓂᒃ 

ᑭᓐᖒᒪᔭᐅᔪᓂᒃ ᐊᒡᒍᖅᑐᖅᓯᒪᓂᕐᒥᒃ ᓄᓇᓕᐅᔪᓂᒃ, 

ᐅᖃᐅᓯᖃᓕᕌᖓᑕ ᐋᓐᓂᐊᕆᐊᖅᑐᖅᑐᑦ 

ᖃᖓᑕᓲᕈᑎᖏᓐᓄᑦ ᑳᓐᑐᕌᒃᑦ-ᒍᑕᐅᖃᑦᑕᖅᑐᑦ ᐊᒻᒪ 

ᖃᖓᑕᓲᑦ ᐋᖅᑭᒃᓯᒪᓂᕆᖃᑦᑕᖅᑕᖏᑦ ᑎᑭᑦᑐᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐃᕕᓕᖕᒧᑦ, 

ᒥᔅᑐ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 053 - 5(2): 

ᑐᕌᖅᑕᕗᑦ ᐱᓕᕆᐊᒃᓴᖅ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᑉᓗᒃᑯ, (ᑐᓵᔨᑎᒍᑦ) ᐅᖃᖅᑏ, 

ᒪᓕᒐᓕᐅᖅᑎᐅᑉ ᐅᖃᐅᓯᖓᓐᓄᑦ ᐅᓪᓗᒥ 

ᐅᖃᐅᓯᖃᕈᒪᔪᖓ ᑕᐃᒃᑯᓂᖓ ᑐᓴᓚᐅᖅᑕᓐᓂᒃ 

ᐃᑉᐸᒃᓴᖅ. ᑕᒻᒪᖅᓯᒪᔪᒥᒃ ᑐᓴᓚᐅᕋᒪ ᑭᓯᐊᓂ 

ᑖᔅᓱᒥᖓ ᓄᓇᕗᑦ ᒐᕙᒪᒃᑯᖏᑕ ᐅᖃᓚᐅᖅᑕᖓᓂᒃ.  

 

ᑭᕙᓪᓕᕐᒥᐅᑕᐅᓪᓗᑕ, ᐅᖃᖅᑏ, ᑖᒃᑯᐊ 

ᐊᒡᒍᖅᑐᖅᓯᒪᓂᕐᒦᑦᑐᑦ ᕿᑎᕐᒥᐅᑦ ᖃᐅᔨᒪᖁᔭᒃᑲ 

ᐃᑲᔪᖅᑐᖃᑦᑕᕋᒃᑭᑦ ᓴᓇᑎᓪᓗᒋᑦ 

ᐱᕕᒃᓴᖃᐅᑎᐅᓂᐊᖅᑐᓂᒃ ᐃᖅᑲᓇᐃᔮᒃᓴᓂᑦ.  

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᓇᑦᓯᖅ: ᕿᑎᕐᒥᐅᓂᑦ ᐅᐱᒋᑦᑎᐊᕋᑦᑎᒍᑦ 

ᓄᓇᕗᒥᐅᑦ.  

 

ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖁᔭᒃᑲ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᓂᐊᕐᓂᖃᕐᕕᐅᓚᐅᕐᒪᑦ ᒐᕙᒪᒃᑯᓐᓄᑦ.  

ᐅᐱᒋᔭᐅᓐᖏᑦᑎᐊᖅᖢᑎᒃ ᐃᓚᐃᓐᓈᖅᑕᐅᓪᓗᑎᒡᓗ. 

ᐊᐃᑦᑖᖑᒐᓗᐊᖅ. 

ᑕᐃᒪᓐᓇ ᐱᐅᓯᖃᖅᑎᓪᓗᒋᑦ ᐊᓯᖏᓐᓄᑦ 

ᐊᒃᑐᐃᓂᖃᕈᓐᓇᕐᒪᑦ ᐊᒡᒍᖅᑐᖅᓯᒪᓂᕐᒧᑦ, ᐊᒃᓱᐊᓗᒃ 

ᐃᓱᒫᓘᑎᖃᕋᒪ ᓇᐅᑦᑎᖅᓱᐊᕇᓐᓇᕐᓂᐊᖅᑕᕋ 

ᓈᓚᖃᑦᑕᕐᓗᒋᓪᓗ ᒐᕙᒪᒃᑯᑦ ᑖᒃᑯᐊ ᖃᓄᖅ 

ᑭᐅᖃᑦᑕᕐᓂᐊᕐᒪᖔᑕ ᐃᓱᒫᓘᑕᐅᔪᓂᒃ 

ᓇᓗᓇᐃᖅᑕᐅᔪᓄᑦ.  

 

ᐅᖃᖅᑏᑦ, ᓴᖅᑭᑕᐅᔪᑦ ᑎᑎᖅᑲᑎᒍᑦ ᐊᑖᓂ,  

ᓴᖅᑭᑕᐅᓚᐅᖅᑐᖅ ᐅᖃᖅᓯᒪᔪᖅ ᒫᑦᓯ 26-ᒥ 

ᐅᖃᐅᓯᐅᓯᓕᒃ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐊᐅᓪᓚᖅᑎᑕᖏᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ. ᒪᓕᒐᓕᐅᖅᑎᐅᖃᑎᓐᓄᑦ 

ᐃᑉᐸᒃᓴᖅ ᓴᖅᑭᓚᐅᖅᑕᖓ ᒍᕋᐃᔅ ᕙᐃᒥ ᐊᖅᑯᓯᐅᕈᑎ 

ᐊᒻᒪᓗ ᑐᓚᒃᑕᕐᕕᓕᐅᕈᑕᐅᔪᒪᔪᖅ, 

ᐃᒪᐃᓕᖓᓪᓗᓂᐊᐃ’: “ᖃᐅᔨᕋᑖᕋᒥᒃ 

ᓂᕈᐊᖅᑕᐅᕋᑖᖅᑎᓪᓗᒋᑦ ᒪᓕᒐᓕᐅᖅᑏᑦ, 

ᑐᕌᖅᑕᕗᒻᒥᑦ, ᑐᕌᒐᒃᓴᖃᖅᑎᓪᓗᒋᑦ ᒫᑦᓯ 20-ᒥ 

ᓴᖅᑭᑕᐅᓚᐅᖅᑐᖅ...” ᐅᐊᑦᑎᐊᕈᐊᐃᑦ, 

ᐃᒡᒑᓪᓚᒡᓚᖓᐃᑦ. “...2018-ᖑᑎᓪᓗᒍ ᓄᓇᕗᑦ 

ᒐᕙᒪᒃᑯᖏᑦ ᐃᓱᒪᓕᐅᓚᐅᕐᒪᑕ ᐲᕈᒪᓪᓗᑎᒃ 

ᑐᒃᓯᕋᐅᑎᒋᔭᖓᓐᓂᑦ ᑲᓇᑕᒥᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᖏᓐᓂᑦ ᐱᓇᓱᒍᑎᒋᔭᖏᓐᓂᑦ...”  
 

ᐃᑉᐸᒃᓴᖅ ᐊᐱᖅᓱᕐᓇᐅᑎᓪᓗᒍ ᒥᓂᔅᑕ ᐅᖃᓚᐅᕐᒪᑦ, 

ᐅᖃᖅᖢᓂ ᐃᒪᓐᓇ, ᑕᐃᒻᒧᖔᕐᓂᐊᖅᐸᕋ, 

ᑲᑎᒪᔾᔪᑎᕕᓂᕐᓂᑦ ᑐᖑᔪᖅᑕᓂᑦ ᑐᕌᖅᑕᕗᒻᒥᑦ, 

“ᓯᕗᓪᓕᐅᔾᔭᐅᔪᓂᒃ ᐋᖅᑭᒃᓱᐃᓚᐅᕋᑦᑕ, 

ᐃᓚᒋᔭᐅᔪᐃᓐᓇᐅᓚᐅᕋᑦᑕ ᑐᕌᖅᑕᕗᒻᒧᑦ ᑐᕌᒐᑦᑎᓐᓄᑦ 

ᐊᑐᖅᑕᐅᓂᐊᖅᑐᓂᒃ”. ᐃᑉᐸᒃᓴᖅ ᑕᐃᒪᓐᓇ 

ᐅᖃᓚᐅᖅᑐᖅ. ᑖᓐᓇ ᓱᓕᓐᖏᑦᑐᖅ. 

ᖁᔭᒋᓐᖏᑦᑎᐊᖅᑕᕋ ᐊᑎᕋ ᐊᑐᖅᑕᐅᑎᓪᓗᒍ 

ᓄᓇᕗᒻᒥᐅᓄᑦ ᓴᒡᓗᑎᓪᓗᒋᑦ.  
 

ᐅᖃᓚᐅᖅᑐᖅ ᐊᖏᖃᑎᒌᒃᑐᐃᓐᓈᓘᓚᐅᕋᑦᑕᒎᖅ 

ᑖᒃᑯᐊ ᒐᕙᒪᐅᓂᖏᓐᓂ ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ 

ᑎᓕᐅᔭᐅᓯᒪᔾᔪᑎᓂᒃ ᐱᓕᕆᐊᒃᓴᕆᓂᐊᖅᑕᖓᓄᑦ. 

ᐅᖃᐅᓯᕆᓚᐅᓐᖏᓇᑦᑎᒍᓘᓐᓃᑦ ᐊᖅᑯᓯᐅᕐᓂᖅ. 

ᑕᐃᑯᖓ ᐅᖃᐅᓯᕆᓚᐅᖅᑕᕗᑦ ᐃᖅᑲᐅᒪᕕᓯᐅᒃ, 

ᐅᖃᐅᓯᕆᔭᐅᓐᓂᕐᒪᖔᑦ? ᓴᒡᓗᓚᐅᖅᑐᖅ ᐅᕙᑦᑎᓐᓄᑦ, 

ᐅᖃᖅᑏ.  
 

ᐱᕖᕈᒃᑲᒪ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᖦᖤᕋᓗᐊᖅᐳᖓ ᐱᔭᕇᕈᒪᓪᓗᒍ 

ᐅᖃᐅᓯᕋ. ᖁᔭᓐᓇᒦᒃ, ᐅᖃᖅᑏ. 
 

ᐃᓚᖓ ᒪᓕᒐᓕᐅᖅᑎ: ᐃᓂᖅᑎᕈᑦ. 
 

ᐅᖃᖅᑎ (ᑐᓵᔨᑎᒍᑦ): ᐃᓂᖅᑎᕈᑎᑕᖃᕐᒪᑦ ᓇᑎᕐᒥᑦ. 

ᐱᔪᓐᓇᕐᓂᕐᒥᓂᒃ ᐊᑐᕐᓗᓂ ᐅᖃᕈᒪᔪᖃᕐᒪᑦ. 

ᐃᓂᖅᑎᕆᔾᔪᑎᒃ ᒪᓕᒍᓐᓃᖅᑐᖃᖅᑎᓪᓗᒍ  

ᐅᖃᕈᒪᔪᖃᕐᒪᑦ. ᖃᐅᔨᒪᓂᐊᕐᒪᑦ ᒪᓕᒐᓕᐅᖅᑎᐅᔪᖅ, 

ᐊᑏ ᑕᐃᒎᓯᕐᓂᒃ ᐃᓚᖏᓐᓂᒃ ᐅᖃᓪᓚᒋᐊᖃᖏᓐᓇᑦᑕ  

ᑕᐃᓯᔭᕆᐊᖃᓐᖏᓐᓇᑦᑕ ᒪᓕᒐᓕᐅᕐᕕᖕᒥ. ᑕᐃᒃᑯᐊ 

ᐅᖃᐅᓯᖅᑕᐃᑦ, ᑕᐃᒎᓰᑦ ᐊᑐᕆᐊᖃᖏᒻᒪᑕ 

ᒪᓕᒐᓕᐅᕐᕕᖕᒥ ᐃᓚᖏᑦ. ᐅᔾᔨᖅᓱᑦᑎᐊᕐᓂᐊᖅᐳᓯ 

ᑕᐃᒎᓯᕐᓂᒃ ᐊᑐᖃᑦᑕᕐᓂᐊᖅᑕᔅᓯᓐᓂᒃ ᐅᖃᓪᓚᒃᑎᓪᓗᓯ. 

ᑕᕝᕗᖓ ᒪᓕᒍᓐᓃᕈᓐᓇᕋᑦᑕ, ᐃᓂᖅᑎᖅᑕᐅᔪᓐᓇᕋᑦᑕ. 

ᓯᕗᓕᖅᑏ, ᐃᓂᖅᑎᕆᔾᔪᑎᒃᓴᖃᖅᐲᑦ? ᓯᕗᓕᖅᑏ. 

 

ᐃᓂᖅᑎᕈᑎᒃ 

 

ᓯᕗᓕᖅᑎ ᐹᓪ ᖁᐊᓴ (ᑐᓵᔨᑎᒍᑦ): ᐄ, ᐅᖃᖅᑏ. 

ᐃᒻᒪᖃ ᒪᓕᒐᓕᐅᖅᑎᓕᒫᑦᑎᐊᑦ ᑲᑎᒪᔨᖏᑦ 

ᐃᓘᓐᓇᖏᑦ ᐊᖏᖅᑐᐃᓐᓇᐅᔭᕆᐊᖃᕐᒪᑕ 

ᑎᓕᔭᐅᓯᒪᔾᔪᑎᓄᑦ ᒐᕙᒪᒃᑯᓐᓄᑦ ᐊᑐᖅᑕᐅᒐᔭᖅᑐᓂᒃ 

ᐱᓕᕆᔾᔪᑎᐅᓗᑎᒃ, ᑐᕌᒐᕆᔭᐅᓗᑎᒃ. ᑕᕝᕙ 

ᑕᐃᒪᓐᓇᐃᓕᓪᓚᑦᑖᓚᐅᕐᒪᑦ ᒪᓕᒐᓕᐅᖅᑎᓕᒫᑦ 

ᑲᑎᒪᑎᓪᓗᒋᑦ ᒥᑦᑎᒪᑕᓕᖕᒥᑦ.  

ᓇᓗᓇᐃᕈᒪᓪᓗᒋᓪᓗ ᓄᓇᕗᒻᒥᐅᓂᒃ ᓴᖅᑭᓚᐅᖅᑐᑦ 

ᑕᐃᑲᓂ ᓯᕗᓪᓕᐅᔾᔭᐅᓯᒪᔪᓂᒃ ᑐᕌᒐᒃᓴᕆᔭᖏᓐᓂᒃ 

ᒐᕙᒪᒃᑯᑦ. ᑖᒃᑯᐊ ᓴᓇᔭᐅᓚᐅᖅᑐᖅ 

ᐃᖅᑲᓇᐃᔭᖅᑕᐅᓪᓗᓂ ᓴᓇᔭᐅᓚᐅᖅᑐᖅ, ᐃᓘᓐᓇᖏᑦ 

ᒪᓕᒐᓕᐅᖅᑏᑦ ᑲᑎᒪᔨᓕᒫᖏᑦ ᐃᓚᐅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᐋᖅᑭᒃᑕᖓ 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐅᖃᐅᓯᕆᔭᐃᑦ 

ᑎᒃᑯᐊᖅᑎᑦᑎᔾᔪᑎᓪᓚᑦᑖᖑᓇᓱᒋᓐᖏᑕᕋ. (ᑐᓵᔨᑎᒍᑦ) 

ᐅᖃᖅᑕᐃᑦ ᑐᑭᖓᓂᒃ ᓇᓗᓇᐃᖅᓯᑐᐃᓐᓇᕐᒪᑦ. 

ᑐᑭᑐᐃᓐᓇᖓᓄᑦ ᑲᑎᒪᔾᔪᑕᐅᔪᓐᓇᕆᓪᓗᓂᓗ. ᖃᓄᖅ 

ᒪᓕᒐᖏᑦ ᒪᓕᒐᓕᐅᕐᕕᐅᑉ ᓯᖁᒥᑕᐅᖅᑰᖏᒻᒪᑕ 

ᑕᐃᒪᓐᓇ ᑕᐅᑐᒡᓗᒍ. ᑕᐃᒪᐃᓕᖓᖕᒪᑦ. 

ᐃᓂᖅᑎᕈᑎᑕᖃᖅᑎᓪᓗᒍ, ᒪᓕᒍᓐᓃᖅᑐᖃᖅᑎᓪᓗᒍ 

ᑕᐃᒪᓐᓇ ᐱᑕᖃᓐᖏᒻᒪᑦ. ᒥᔅᑐ ᑯᓱᒐᖅ, 

ᐃᓂᖅᑎᕆᔾᔪᑏᑦ.  

 

ᐊᖓᔪᖅᑳᖅ ᖁᐅᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᓂᔅᑕᕗᑦ ᐃᓚᖓᑦ ᓴᒡᓗᓂᕋᖅᑕᐅᖕᒪᑦ. 

ᐅᒃᐱᕈᓱᒃᑐᖅ ᐃᓅᖃᑎᑦᑎᓐᓂᒃ. 

ᒪᓕᒐᓕᐅᖅᑎᐅᖃᑎᑦᑎᓐᓂᒃ 

ᑕᐃᒪᓐᓇᐃᓐᓂᕋᐃᔪᓐᓇᖏᓐᓇᑦᑕ. 

ᓴᒡᓗᓂᕋᐃᔪᓐᓇᖏᓐᓇᑦᑕ. ᒪᒥᐊᖁᖦᖤᕋᓗᐊᖅᐸᕋ 

ᐅᕝᕙᓘᓐᓃᑦ ᐅᖃᐅᓯᕆᖅᑲᐅᔭᒥᓂᒃ ᐅᑎᖅᑎᑦᑎᓗᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑕᐃᒪ ᐅᔾᔨᕈᓱᒃᑲᔅᓯ 

ᐅᖃᕇᖅᑲᐅᒐᒪ ᐅᖃᐅᓯᕆᔭᕗᑦ ᐅᕙᓂ, ᐅᖃᐅᓰᓪᓗ 

ᐊᑐᖅᑕᕗᑦ ᖃᐅᔨᒪᑦᑎᐊᕋᓱᖃᑦᑕᕆᐊᖃᕋᑦᑎᒍᑦ 

ᒪᓕᒐᖃᖅᑎᑕᐅᒐᑦᑕ ᐅᖃᐅᓯᕐᓂᓪᓗ, ᐅᖃᐅᓰᓪᓗ  

ᖃᓄᖅ ᐊᑐᖃᑦᑕᕐᓂᐊᕐᒪᖔᑦᑎᒍᑦ. ᑖᓐᓇ 

ᐅᖃᐅᓯᕆᔭᕇᖅᑲᐅᔭᕋ. ᑭᓯᐊᓂ ᒥᔅᑕ ᓇᑦᓯᖅ 

ᐊᐱᕆᔪᒪᒐᓗᐊᖅᖢᒍ. ᐊᐱᕆᔪᒪᓪᓗᒍ ᑕᐃᓐᓇ 

ᐅᖃᐅᓯᕆᖅᑲᐅᔭᐃᑦ ᐅᑎᖅᑎᑦᑐᓐᓇᕐᒪᖔᖅᐱᐅᒃ? ᒥᔅᑐ 

ᓇᑦᓯᖅ. 

 

ᓇᑦᓯᖅ: ᐄ, ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ,  

ᑕᒻᒪᕐᓂᕈᒪ ᒪᒥᐊᑉᐳᖓ. ᑭᓯᐊᓂ ᐅᖃᖅᑲᐅᔪᖓ, 

ᐅᖃᖅᑏ, ᑕᐃᓐᓇ ᐅᖃᐅᓯᕆᓚᐅᓐᖏᓐᓇᑦᑎᒍᑦ 

ᑕᐃᓐᓇ ᕿᑎᕐᒥᐅᓂ ᐊᒃᓱᕚᕆᔭᐅᖏᓐᓇᖅᑐᖅ. 

 

ᐅᖃᖅᑐᕕᓂᐅᓂᕋᐃᓪᓗᓂ ᐅᕙᑦᑎᓐᓂᒃ 

ᐃᒪᓐᓇᐃᓕᐅᓚᐅᖅᑐᒍᑦ ᐊᖏᖃᑎᒌᒃᖢᑕ. ᑕᐃᓐᓇ 

ᕿᑎᕐᒥᐅᓄᑦ ᐊᒃᓱᕈᐊᕆᔭᐅᔪᖅ ᐲᕐᓂᐊᕋᑦᑎᒍᑦ 

ᐊᖏᖃᑎᒌᒃᑐᒥᓂᐅᓂᕋᖅᑕᐅᓪᓗᑕ 

ᐅᖃᐅᓯᐅᓚᐅᕐᒪᑦ ᐃᑉᐸᒃᓴᖅ. ᑕᐃᒪᓐᓇᒧᑦ 

ᐅᖃᖅᑲᐅᕗᖓ ᓴᒡᓗᔾᔪᑕᐅᖃᑦᑕᕈᒪᓐᖏᓐᓂᕋᖅᓱᖓ 

ᒥᒃᓯᖃᕐᓂᕐᒥᒃ ᓇᖏᕋᓱᖃᑦᑕᕋᑦᑕ ᐃᓅᖃᑎᑦᑎᓐᓄᑦ.  

ᐅᖃᑐᐃᓐᓇᖅᑲᐅᔪᖓ ᑕᐃᒪᓐᓇ, ᐅᖃᖅᑏ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓱᖅᑯᐃᖅᓯᒐᒪ 

ᒪᒥᐊᓐᓂᖓᓂᒃ ᐊᒻᒪᓗ ᐅᖃᐅᓯᕆᖅᑲᐅᔭᒥᓂᒃ 

ᐅᑎᖅᑎᑦᑎᓂᖓᓂᒃ. ᖁᔭᓐᓇᒦᒃ. ᐊᒻᒪ ᒥᔅᑕ ᓇᑦᓯᖅ 

ᐊᐱᕆᖅᑲᐅᕖᑦ ᐅᖃᐅᓯᕆᔭᑎᑦ ᐱᔭᕇᕈᒪᓪᓗᒌᑦ? 

ᐳᐃᒍᑐᔮᑯᓗᒃᑲᒪ. ᖁᔭᓐᓇᒦᒃ.  

ᒪᓕᒐᓕᐅᖅᑎ ᐅᖃᐅᓯᕆᖅᑲᐅᔭᒥᓂᒃ ᐅᓪᓗᒥ 

ᐱᔭᕇᖅᓯᔪᒪᓪᓗᓂ ᐊᖏᖅᑕᐅᔪᒪᒐᓗᐊᕐᒪᑦ, 

ᕿᓄᒐᓗᐊᕐᒪᑦ. ᐋᒃᑳᖅᑐᖃᖅᐹ? ᖁᔭᓐᓇᒦᒃ, 

ᐋᒃᑳᖅᑐᖃᓐᖏᒻᒪᑦ, ᒥᔅᑐ ᓇᑦᓯᖅ ᑲᔪᓯᓚᐅᕆᑦ. 

 

ᓇᑦᓯᖅ: ᖁᔭᓐᓇᒦᒃ, ᐊᒻᒪ ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐊᒃᓱᐊᓗᒃ ᑐᓴᕈᒥᓇᖅᑐᐊᓗᒃ. ᐊᒃᓱᐊᓗᒃ 

ᐃᓱᒪᖅᓱᕈᓐᓇᕋᑦᑕ ᓂᕈᐊᖅᑕᐅᓯᒪᓪᓗᑕ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

(ᑐᓵᔨᑎᒍᑦ) ᑕᐃᒃᑯᐊ ᑐᕌᖅᑕᕗᒻᒥ  

ᐅᖃᐅᓯᕆᔭᐅᓚᐅᖅᑐᖅ ᓯᕗᓪᓕᐅᔾᔭᐅᓯᒪᔪᖅ 

ᐃᓚᒋᔭᐅᔪᐃᓐᓈᓘᒐᑦᑕᒎᖅ ᑐᕌᖅᑕᕗᒻᒥ 

ᑎᓕᔭᐅᓯᒪᔾᔪᑎᒋᓂᐊᖅᑕᖏᓐᓂᑦ ᒐᕙᒪᒃᑯᑦ 

ᓂᕈᐊᖅᑕᐅᓯᒪᓂᖏᓐᓂᒃ, ᒐᕙᒪᐅᓂᖏᓐᓂᒃ, 

ᒥᑦᑎᒪᑕᓕᖕᒥ.  

 

ᐅᖃᖅᑏ, ᑖᒃᑯᐊ ᑕᐃᔭᐃᓚᐅᖅᑐᑦ 

ᐅᖃᐅᓯᐅᓚᐅᖅᑐᑦ ᒍᕋᐃᔅ ᕙᐃᒥ ᐊᖅᑯᓯᐅᕈᑎᐅᔪᖅ 

ᐃᓘᓐᓇᑦᑎᓐᓄᑦ ᐅᖃᐅᓯᕆᔭᐅᓚᐅᖅᓯᒪᖕᒪᑦ 

ᒪᓕᒐᓕᐅᖅᑎᓕᒫᑦ ᑲᑎᒪᑎᓪᓗᒋᑦ ᕿᒪᕉᑎᓯᒪᓪᓗᑎᒃ. 

ᑖᓐᓇ ᑕᐅᕙᓂ ᕿᑎᕐᒥᐅᓂ ᐱᓕᕆᔭᐅᔪᒪᔪᖅ 

ᐅᖃᐅᔾᔭᐅᓚᐅᖅᓯᒪᓐᖏᑦᑐᖅ. ᑕᐃᒪᐃᒻᒪᑦ 

ᐊᖏᖃᑎᖃᓚᐅᖅᓯᒪᓐᖏᑦᑐᒍᑦ ᐲᖅᓯᔪᒪᓪᓗᑎᒃ 

ᐱᓕᕆᐊᒃᓴᕆᔭᐅᔪᒪᔪᓂᒃ ᕿᑎᕐᒥᐅᓂ 

ᐊᖅᑯᓯᐅᕈᒪᐅᑎᒋᔭᐅᒪᔪᓂᒃ. ᓄᓇᕗᒥ 

ᐃᑲᔪᕈᑎᒋᔭᐅᓂᐊᖅᑐᖅ ᐅᖃᖅᑎᓪᓗᒋᑦ ᓄᓇᕗᑦ 

ᒐᕙᒪᒃᑯᖏᑦ ᐃᑲᔪᖅᑐᐃᓂᕋᐃᓗᑎᒃ 

ᐊᖏᕐᓂᕋᐃᓪᓗᑎᒃ ᒥᑦᑎᒪᑕᓕᖕᒥ ᑲᑎᒪᑎᓪᓗᑕ 

ᑖᓐᓇ ᓇᓛᒎᓐᖏᒻᒪᑦ ᐊᒻᒪ ᓱᓕᓐᖏᖦᖢᓂ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓᓄᑦ 

ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 054 - 5(2): 

ᐱᖁᑎᕐᔪᐊᒃᓴᐃᑦ ᓄᓇᕘᒥ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᓂᓪᓕᐅᑎᒃᓴᖃᖅᑲᐅ-ᐃᓛᒃ, 

ᑎᑎᕋᖅᓯᒪᖅᑲᐅᓐᖏᑦᑐᖓᐅᒐᓗᐊᖅ 

ᐅᖃᓪᓚᖕᓂᐊᖅᑲᐅᔭᕋᓗᐊᒃᑲ ᑕᒪᐅᖓᐃᓐᓈᕐᒪᑕ. 

ᒫᓐᓇ ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ 

ᐅᖃᓪᓚᖕᓂᐊᖅᐳᖓ ᐱᖁᑎᕐᔪᐊᓕᕆᓂᕐᒧᑦ 

ᓄᓇᕗᒻᒥ ᐅᖃᖅᑏ. ᐃᒪᓐᓇ ᒫᓐᓇ ᓵᓐᖓᒐᑦᑎᒍᑦ 

ᐱᔾᔪᑎᐅᔪᖅ, ᐅᖃᐅᓯᖃᓗᐊᖃᕐᓂᐊᓐᖏᑦᑐᖓ 

ᒍᕋᐃᔅ ᕙᐃᒥ ᐱᓕᕆᔾᔪᑎᒋᔭᐅᔪᒪᔪᓂᒃ 

ᐱᖁᑎᕐᔪᐊᓕᕆᔾᔪᑎᒃᓴᓂᒡᓗ ᓄᓇᕗᒻᒥ.  

 

ᑭᓯᐊᓂ ᓴᓐᖏᔪᒃᑯᑦ ᐅᒃᐱᕈᓱᒃᑲᒪ 

ᑲᑎᒪᐅᑎᐅᑎᓪᓗᒍ ᐱᐅᔪᒻᒪᕆᐅᖕᒪᑦ 

ᐃᑲᔪᕐᓂᖃᕐᓂᐊᖅᑎᓪᓗᒍ ᑲᑎᒪᔾᔪᑎᒋᓗᒍ 

ᐃᑲᔪᕐᓂᖃᓪᓚᕆᖕᒪᑦ 

ᐆᒃᑑᑎᖃᕈᓐᓇᒻᒪᕆᒃᑲᑦᑕᑦᑕᐅᖅ  

ᐱᖁᑎᕐᔪᐊᓕᕆᔾᔪᑎᓄᑦ ᐱᖁᑎᕐᔪᐊᓕᐅᕈᑎᒃᓴᓄᑦ 

ᐱᓕᕆᐊᒃᓴᓄᑦ ᐊᖅᑯᓵᖏᓐᓇᓲᕆᔭᕗᑦ ᑕᒪᓐᓇ. 

ᒪᓕᒐᓕᐅᖅᑎᐅᓪᓗᑕ ᐃᖃᓗᖕᓂ 

ᐊᖅᑯᓵᖏᓐᓇᓲᖑᔪᑦ ᐊᖏᔪᐊᓗᐃᑦ  

ᐱᖁᑎᕐᔪᐊᑦ ᐱᓕᕆᔭᐅᖃᑦᑕᖅᑐᑦ ᓄᓇᕗᒻᒥ. 

ᐃᒃᐱᒋᔭᒃᑯᑦ ᑲᑎᒪᐅᑕᐅᓗᐊᓚᐅᕌᓗᓐᖏᖦᖢᑎᒃ 

ᓯᕗᒧᐊᓕᕐᒪᑕ ᑭᓯᐊᓂ. ᑎᓕᐅᕈᒪᔭᒃᑲ 

ᒪᓕᒐᓕᐅᖅᑎᓕᒫᑦᑎᐊᑦ ᑕᕝᕙᓂ 

ᓇᓗᓇᐃᖅᓯᖁᓪᓗᒋᑦ ᐃᓱᒪᒋᔭᖏᓐᓂᒃ 

ᐅᐱᕈᓱᒡᓗᑎᒃ ᐱᖁᑎᕐᔪᐊᓄᑦ ᐱᓕᕆᔾᔪᑎᓂᒃ. ᑕᕝᕙ  

ᑕᐃᒪᓐᓇᐃᑦᑐᓂᒃ ᓂᕆᐅᒡᕕᒋᔭᐅᒐᑦᑕ  

ᑕᐃᒪᐃᓕᐅᖃᑦᑕᕐᓂᐊᕐᓂᕋᖅᑕᐅᓪᓗᑕ 

ᒪᓕᒐᓕᐅᖅᑎᐅᓪᓗᑕ ᑭᒡᒐᖅᑐᐃᒐᑦᑕ 

ᓂᕈᐊᖅᑎᒋᓯᒪᔭᑦᑎᓐᓂᒃ. 

ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦ ᑲᓇᑕᒥ 

ᑕᐃᒪᓐᓇ, ᑖᒃᑯᓂᖓ ᐊᐃᕙᐅᑎᖕᒪᑕ 

ᑲᑎᒪᔾᔪᑎᖃᕐᒪᑕ ᐱᖁᑎᕐᔪᐊᓂᒃ 

ᓴᓇᔭᐅᔭᕆᐊᓕᖕᓂᒃ. 

 

ᑕᐃᒪᓐᓇ ᐱᔾᔪᑎᒋᓪᓗᒍ ᐅᖃᐅᓯᒃᓴᑐᐊᕆᔭᑐᐊᕋ 

ᑕᒪᑐᒪᐅᑉ ᒥᒃᓵᓄᑦ. ᐊᒻᒪ ᓂᕆᐅᑦᑎᐊᖅᐳᖓ 

ᕿᒥᕐᕈᓇᓛᕐᓂᐊᕐᓂᓐᓂᒃ ᒐᕙᒪᒃᑯᑦ 

ᐸᕐᓇᐅᑎᒋᔭᖏᓐᓂᒃ ᐱᖁᑎᕐᔪᐊᓕᐅᕈᑎᒃᓴᖏᓐᓂᒃ 

ᐊᒻᒪᓗᑦᑕᐅᖅ ᑕᒪᒃᑯᐊ ᑮᓇᐅᔭᖏᓐᓂᒃ ᒐᕙᒪᒃᑯᑦ 

ᐊᑐᕐᓗᑕ ᐊᑑᑎᖃᑦᑎᐊᖅᑐᒃᑯᑦ 

ᐊᑭᖃᑦᑎᐊᕐᓂᐊᖅᑐᓂᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 055 - 5(2) 

ᐃᖃᓪᓕᐊᖃᑦᑕᐅᑎᔪᕋᓛᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ, ᑰᒑᕐᔪᒻᒥᐅᑕᐅᖃᑎᒃᑲ 

ᑕᓗᕐᔪᐊᕐᒥᐅᑕᓪᓗ.  

 

ᐅᖃᖅᑎᑦᓯᔩ, ᐅᓪᓗᒥ ᓂᑯᕕᔾᔪᑎᖃᖅᑯᖓ 

ᐱᒃᑕᕆᒃᑐᖃᖅᐸᒃᑲᓗᐊᖅᑎᓪᓗᒍ ᐃᒡᓘᑉ ᐃᓗᐊᓂ 

ᑕᕝᕙᓂ ᓄᓇᑉᑎᓐᓂ 

ᐅᕿᒡᓕᕚᓪᓕᕈᑎᒃᕼᐊᓐᓂᒃᑕᐅᖅ 

ᑐᓴᖅᓰᒋᐊᖃᖃᑦᑕᕋᑦᑕ ᐅᖃᐅᓯᖃᕆᐊᖃᖃᑦᑕᕋᑉᑕ. 

ᐅᕝᕙᐅᑯᐊ ᐅᕿᒡᓕᕚᓪᓕᐅᑕᐅᔪᓐᓇᕋᔭᖅᑐᑦ  

ᐅᕙᑉᑎᒻᓄᑦ ᐃᓅᖃᑎᑦᑎᓐᓄᓪᓗ. 

 

ᐅᖃᖅᑎᑦᓯᔩ, ᑕᐃᑉᓱᒪᓂ ᓴᓇᑦᑕᐃᓕᐅᓚᐅᖅᑐᒥ 

ᖄᖏᖅᑐᒥ ᓄᓇᑉᑎᓐᓂ ᓄᓇᒥ ᑕᐃᑲᓂ ᖃᓪᓗᓈᑐᑦ 

ᐅᖃᐅᓯᕆᓗᒍ, [ᐃᖃᓪᓕᐊᖃᑦᑕᐅᑎᓂᖃᖅᑯᑦ] ᑖᒻᓇ 

ᒥᑭᔪᖅ ᐃᖃᓗᑦᓯᐅᕐᓂᖅ. ᒥᑭᔪᓂᑉᓗᑭᐊᖅ  

ᐃᖃᓗᒃᓯᐅᕋᒥᒃ.  

 

ᐅᖃᖅᑎᑉᓯᔩ, ᑖᒻᓇ ᐊᑐᒐᐅᓂᕼᐋᖅᑎᓪᓗᒍ ᐅᑭᐅᑦ 

ᖃᑉᓯᓐᓅᓕᖅᑐᖅ ᐅᐱᓐᖔᖅ ᐊᑐᒐᐅᑕᐃᒻᓇᕐᒪᑦ 

ᖁᕕᐊᒋᕙᕋ ᐃᓅᖃᑎᒌᑦ ᕿᑐᕐᖓᕇᑦ 

ᖁᕕᐊᕼᐅᖃᑎᒌᒍᓐᓇᕐᒪᑕ ᐊᑕᐅᑦᓯᒦᑦᑐᓐᓇᕐᒪᑕᓗ. 

 

ᐅᖃᖅᑎᑦᓯᔩ, ᑕᐃᒻᓇ ᐊᑐᖅᑕᐅᑎᓪᓗᒍ ᓄᓇᓕᖕᓂ 

ᖁᕕᐊᒋᔭᐅᕙᒃᐳᖅ ᐅᕙᒍᓪᓗ ᖁᕕᐊᒋᕙᖅᑯᑦ, 

ᓲᖃᐃᒻᒪ ᖁᕕᐊᓱᖁᔨᖃᑦᑕᕋᑉᑕ ᐃᓅᖃᑎᑦᑎᓂᒃ.  

 

ᑖᒻᓇ ᐊᑐᖅᑕᐅᓂᖓ ᐱᔾᔪᑎᒋᓪᓗᒍ ᐅᕝᕙᐅᑯᐊ 

ᑕᐃᔪᓐᓇᕈᒃᑭᑦ ᐃᖃᓗᒃᓯᐅᖅᑐᕕᓃᑦ ᓄᒡᓗᒃᑐᕕᓃᑦ 

ᖁᓕᐅᒻᒪᑕ. ᑖᒻᓇ ᑭᖑᓪᓕᖅᐹᖅ ᐊᖏᓂᖓ 93.2 

ᓴᓐᑎᒦᑐᔅ ᐊᖏᓂᖃᖅᑐᖅ. ᑖᒃᑯᐊ ᐊᑯᓪᓖᑦ 

ᐅᖃᐅᕼᐃᕆᓐᖏᒃᑲᓗᐊᕐᓗᒋᑦ ᓯᕗᓪᓕᖅᐹᖑᔪᖅ 

105.5 ᓴᓐᑎᒦᑐᔅᒥᒃ ᐊᖏᓂᖃᖅᑐᒥᒃ ᐃᖃᓗᒃᑯᖅ. 

 

ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᑎᓪᓗᑕ ᑕᐃᒻᓇ  

ᖁᕕᐊᓇᖃᑦᑕᒻᒪᑦ ᑐᕼᐊᖅᑎᑉᓗᑎᒍᑦ ᑕᓪᕙᓂ 

ᐃᒡᓗᑦᑕ ᐃᓗᐊᓂ. ᑖᒻᓇᓗ ᐊᑐᒐᐅᖃᑦᑕᖁᕙᕗᑦ 

ᐊᕐᕌᒍᑕᒫᑦ.  

 

ᐅᖃᖅᑎᑦᓯᔩ, ᖁᕕᐊᓱᖃᑎᒋᔪᒪᕙᒃᑲ ᑖᑉᑯᐊ 

ᓄᓇᖅᑲᑎᒃᑲ ᒪᓕᒐᓕᐅᖅᑎᐅᖃᑎᒃᑲᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 056 - 5(2): 

ᓄᓘᔮᓐᓂ ᓴᕕᕋᔭᒃᓴᓕᕆᔨᒃᑯᓐᓂ 

ᐃᖅᑲᓇᐃᔮᒃᓴᕆᔭᐅᔪᓐᓇᖅᑐᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓪᓕᐅᓂᖅᓯᐅᖅᑐᐃᑦ ᑖᒃᑯᐊ  

ᓄᓇᖅᑲᑎᒋᔭᕋᓗ ᓄᓇᖅᑲᑎᒋᓚᐅᖅᑕᕋᓗ 

ᓇᓪᓕᐅᓂᖅᓯᐅᑦᑎᐊᕆᔅᓯ ᐋᓐ ᐊᕿᐊᕈᖅ ᐊᒻᒪᓗ 

ᔮᓂ ᕕᓕᐅᕈᑎ. 

 

ᐅᖃᖅᑎᑦᑎᔩ, ᐅᐱᒍᓱᒃᓯᓐᓇᖅᓱᖓ ᐊᒻᒪᓗ 

ᑐᓴᐅᒪᑎᑦᑎᖃᑕᐅᔪᒪᓪᓗᖓ ᑖᓐᓇ ᐅᓪᓗᒥ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓴᖅᑮᖅᑲᐅᒻᒪᑕ 

ᑖᒃᑯᓂᖓ ᓄᓇᓕᖁᑎᖏᓐᓂᒡᒎᖅ ᑖᒃᑯᐊ 

ᐃᖅᑲᓇᐃᔮᑦ ᓄᓘᔮᓃᑦᑐᐃᑦ ᐅᐸᒍᓐᓇᖅᑎᑕᐅᓕᕐᒪᑕ 

ᑖᒃᑯᓄᖓ ᑕᓪᓕᒪᑐᐊᓅᕈᓐᓃᖅᓱᑎᒃ 

ᑖᒃᑯᐊᓕᒫᖑᓪᓗᑎᒃ. 

 

ᑖᒃᑯᐊ ᑭᒡᒐᖅᑐᖅᑕᒃᑲ ᖃᐅᓱᐃᑦᑐᖅ ᐊᒻᒪᓗ 

ᐊᐅᓱᐃᑦᑐᖅ ᐱᖃᑕᐅᓚᐅᓐᖏᒻᒪᑕ ᒫᓐᓇ 

ᐱᖃᑕᐅᓂᐊᓕᕐᒪᑕ ᐊᓕᐊᓇᐃᑦᑎᐊᖅᐳᖅ. 

ᑕᑉᐹᓃᔅᓱᖓᓗ ᖃᐅᓱᐃᑦᑐᒥ ᐊᐱᖅᓱᖅᑕᐅᓚᐅᕋᒪ 

ᑖᒃᑯᓄᖓ ᐅᔭᕋᕐᓂᐊᖅᑎᐅᖃᑦᑕᓕᒪᔪᓂᒃ 

ᐃᖅᑲᓇᐃᔭᕈᒪᒐᓗᐊᖅᓱᑎᒃ 

ᑐᓗᑦᑕᕈᑎᖃᖃᑦᑕᓚᐅᕐᒪᑕ. ᒫᓐᓇ ᑖᒃᑯᐊ 

ᑲᑐᔾᔨᓪᓗᑎᒃ ᐱᒋᐊᖅᑎᑦᑎᔪᐊᓐᓅᒻᒪᑕ. 

 

ᑖᒃᑯᐊ ᓂᕈᐊᖅᓯᒪᔪᐃᑦ ᐅᕙᓐᓂᒃ ᐊᑏ, ᑎᓕᐅᖅᐸᔅᓯ  

ᑕᕝᕗᖓ ᕿᑭᖅᑕᓂᒃᑯᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᑐᓴᕆᐊᑦᑎᐊᕐᓂᐊᖅᐳᓯ 

ᑕᐃᑲᓂᓗ ᖃᕆᓴᐅᔭᒃᑯᑦ ᑐᕌᑕᕐᕕᒻᒥ ᐊᑭᓕᒻᒥᒃ 

ᐊᑐᐃᓐᓇᖅᑕᖃᓕᕐᒪᒡᒎᖅ ᑕᐃᑰᓇ ᐃᖅᑲᓇᐃᔮᔅᓴᓂᑦ 

ᐱᓇᓱᒍᓂᐊᖅᓴᓐᓃᕕᓯ ᓴᖅᑭᔮᖅᑐᐊᓐᓅᓕᕐᒪᑕ. ᐊᑏ, 

ᐃᖅᑲᓇᐃᔭᕋᓱᖃᑦᑕᖅᑕ ᓇᒥᑐᐃᓐᓇᖅ ᓄᓇᕘᒥ 

ᓄᓇᕗᑦ ᒐᕙᒪᒃᑯᓐᓄᑑᓐᖏᑦᑐᖅ, ᓇᒧᑐᐃᓐᓇᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 057 - 5(2) 

ᐃᓱᒪᓕᕆᓂᕐᒧᑦ ᐱᕐᔪᐊᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ 

ᓇᖏᖅᓯᕗᖓ ᐅᑉᓗᒃᑰᖅᓱᒋᑦ ᑲᖏᖅᓯᓂᐅᑉ 

ᐅᐊᖕᓂᖓ ᐊᒻᒪᓗ ᐃᒡᓗᓕᒑᕐᔪᖕᒥᐅᑕᐃᑦ.  

 

ᑕᐃᒪᑦᑕᐅᖅ ᓂᖓᐅᒐ ᓇᓇᐅᖅ ᐃᒃᓴᑭᐊᖅ 

ᖁᔭᓐᓇᒦᖅᐸᒃᑲ ᐊᕐᕕᐊᕐᒥᐅᑕᐃᑦ ᐊᓈᓇᐃᓚᐅᕐᒪᑦ, 

ᐅᑉᓗᒥ ᐃᓗᓕᖅᑕᐅᖕᒪᑦ ᐃᖅᑲᐅᒪᕙᒃᑲ ᓂᖓᐅᒐᓗ 

ᐸᓂᒐᓗ. 

 

(ᑐᓵᔨᑎᒍᑦ) ᐃᑉᐸᒃᓴᖅ ᐅᖃᐅᓯᖃᓚᐅᕋ ᐃᓱᒪᒥᒍᑦ 

ᐃᓗᐊᓐᖏᓕᐅᕈᑎᖃᖃᑦᑕᕐᓂᖅ 

ᐱᓇᓱᐊᕈᓯᖃᖅᑎᓪᓗᒍ ᐅᖃᕋᓱᓚᐅᕋᓗᐊᖅᑐᑦ ᑖᓐᓇ 

ᐃᓄᐃᑦ ᐅᖃᐅᓯᖏᓐᓂᑦ ᖃᐅᔨᒪᓂᖓ 

ᐊᔪᓐᖏᓐᓂᖓ ᐊᐳᖅᑕᖃᑦᑕᕐᒪᑦ ᒪᑯᓄᖓ 

ᐃᓱᒪᓕᕆᔨᓄᑦ.  

 

ᒪᑯᐊ ᐃᓱᒪᓕᕆᔩᑦ, ᐃᑉᐸᒃᓴᖅ ᐅᖃᓚᐅᖅᑐᖅ, 

ᑎᑎᕋᕐᕕᖓᓐᓅᓚᐅᖅᑐ, 

ᑲᑎᖃᑎᖃᖃᑦᑕᕆᐊᖃᕋᓗᐊᕐᒪᑕ 

ᓄᓇᕗᒻᒨᓚᐅᓐᖏᓐᓂᕐᒥᓂᒃ 

ᐃᓕᓐᓂᐊᖅᑎᑕᐅᔭᕆᐊᓕᐅᒐᓗᐊᑦ ᖃᐅᔨᒪᓂᐊᕐᒪᑕ 

ᐊᔾᔨᒌᓐᖏᓐᓂᖏᓐᓂᒃ ᐱᖅᑯᓯᑦᑎᓐᓂᒃ ᐊᒻᒪᓗ 

ᐃᓕᓐᓂᐊᕐᓂᕆᓲᖏᓐᓂᒃ.  

 

ᑐᑭᓕᐅᑎᖃᕐᓂᐊᕋᒪ ᐊᑕᐅᓯᕐᒥᒃ. ᐃᓄᐃᑦ  

ᐃᓕᖅᑯᓯᖃᕐᒪᑦ ᑎᒍᐊᕐᓂᕐᒥᒃ. ᑕᐃᒪ ᐃᓱᒪᓕᕆᔨᒧᑦ 

ᑕᐃᒪ ᓇᓗᓕᐅᖅᑲᓕᒃᑲᓐᓂᒻᒪᕆᑦᑐᒥᓂᖅ ᑖᓐᓇ 

ᐃᓱᒪᓕ  

ᓂᖏᐅᑉ ᐊᓈᓇᒋᒐᕕᐅᒃ ᐊᖓᔪᐃᓪᓗ ᐊᓈᓇᒋᓪᓗᒍ  

ᓄᓇᕗᑦ ᒐᕙᒪᒃᑯᖏᑦ 

ᐃᓕᓐᓂᐊᖅᑎᑦᑎᓂᖃᕆᐊᖅᑰᕋᓗᐊᕐᒪᑕ 

ᐃᓱᒪᓕᕆᔨᓄᑦ. 

 

ᐃᓐᓇᖅᑎᓐᓄᓪᓗ ᐃᓱᒪᒋᔭᕆᐊᖃᖅ ᐃᒪᓐᓇ 

ᖀᓕᑐᐃᓐᓇᐅᓐᖏᒻᒪᑕ ᑭᓯᐊᓂ ᖃᐅᔨᒪᔭᑐᖃᕐᓂᑦ 

ᖃᐅᔨᒪᔭᐅᒻ ᐃᒪᓐᓇ ᐅᖃᐅᓯᖃᕈᓐᓇᕐᒥᔪᑦ  

ᐱᖅᑯᓯᕐᒥᓂᒃ ᖃᐅᔨᒪᔭᒥᖕᓂᒡᓗ. ᐃᓐᓇᕐᒧᑦ 

ᐅᖃᐅᔾᔭᐅᓚᐅᕋᒪ ᐊᕐᓇᒧᒡᒎᖅ 

ᑲᒥᓕᐅᖅᐸᓪᓕᐊᓕᕋᒥ ᐃᒥᖃᑦᑕᕈᓐᓃᓚᐅᕐᒪᑦ.  

 

ᐊᔭᐅᖅᑐᖅᐸᒃᑲ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᑦ 

ᓇᓗᓇᐃᖅᓯᖁᓪᓗᒋᑦ ᐱᓕᕆᐊᒃᓴᑦ ᑕᒪᒃᑯᐊ 

ᐱᓕᒻᒪᒃᓯᒪᓃᒃᑐᑦ ᑐᓂᔭᐅᔪᑦ 

ᑐᓐᓂᖅᑯᑎᒋᔭᐅᔪᓐᓇᖅᑐᓂᒃ ᐃᓱᒪᒃᑯᑦ 

ᐃᓗᐊᖅᓯᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 058 - 5(2) 

ᐃᑲᔪᖅᑐᐃᓂᖅ ᓯᓚᕐᔪᐊᕐᒥ 

ᑐᕝᕚᑲᖃᕆᐊᖓᓐᖏᓐᓂᕐᒧᑦ ᐅᓪᓗᖓᓂᒃ 

(ᖁᐊᓴ) 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᐊᑦᑎᐊᕐᖏᓛᒃ ᑐᓴᖅᑲᐅᒐᓗᐊᖅᑎᓪᓗᑕ 

ᐅᓪᓗᒥᒎᖅ ᓯᓚᕐᔪᐊᓕᒫᒥ ᑕᕝᕚᑭᑐᕐᓇᓐᖏᑦᑐᖅ. 

ᑕᐃᒫᒃ ᐅᖃᖅᐸᒃᑲᑦᑎᒍᑦ ᑖᓐᓇ ᐃᓄᒃᑎᑐᓪᓕ 

ᑕᕝᕚᑭᑐᕐᓇᓐᖏᑦᑐᖅ. ᐊᒻᒪ ᑖᓐᓇ 

ᐃᑲᔪᖅᑐᖅᑎᐊᖅᖢᒍ ᓇᖏᖅᓯᖃᑕᐅᒋᕗᖓ 

ᐱᒃᑯᒍᓱᒃᖢᖓᐃᓛᒃ ᑕᒪᒃᑯᐊ ᐊᒥᓱᒻᒪᕇᑦ 

ᓄᖅᑲᖅᓯᒪᓕᕐᒪᑕ.  

 

ᐃᖅᑲᐅᒪᕙᒃᑲᑦᑕ ᑕᐃᔅᓱᒪᓂᑲᓪᓚᔾᔪᐊᖅ 

ᓄᑕᕋᐅᕙᒃᑎᓪᓗᑕ ᐃᓛᓐᓂ ᑕᕝᕙ ᐃᒡᓗᕕᒐᕐᒥ, 

ᑐᐱᕐᒥ, ᖃᕐᒪᒥ ᐃᓗᐊᓂ ᑐᐸᓕᓵᖅᖢᓂ ᑕᕝᕙ 

ᐊᐅᒪᓚᑦᑎᔪᑦ. ᑕᐃᒪᓐᓇ 

ᐃᓕᖅᑯᓯᑐᐃᓐᓇᐅᖅᑰᔨᕙᓚᐅᖅᑐᖅ.  

ᓱᓇᐅᕝᕙ ᑐᓴᐅᒪᑎᑕᐅᕙᓚᐅᓐᖏᓐᓇᑦᑕᓕ 

ᑕᐃᔅᓱᒪᓂ ᖃᓄᖅ ᐱᐅᓐᖏᓐᓂᖓᓂᒃ ᓱᓇᐅᒡᕙ 

ᐱᐅᓐᖏᓐᓂᕆᓪᓗᓂ.  

ᐊᒥᓱᐃᑦ ᑕᒪᐅᓐᖓᖅᐸᓪᓕᐊᔪᐃᑦ ᐃᓄᐃᑦ 

ᓄᓇᖓᓐᓄᑦ ᑕᐃᒪᓐᓇᐃᓐᓂᕐᒪᑕ ᓱᓇᐅᕝᕙ. 

ᑖᒃᔅᒐᓖᑐᐃᓐᓇᐅᓐᖏᑦᑑᒐᓗᐊᖅ ᑭᓯᐊᓂ 

ᐅᐱᒍᓱᒃᑐᖓ ᑕᒪᒃᑯᐊ ᑕᒪᒃᑯᓂᖓ 

ᐃᓕᑕᖅᓯᓯᒪᔪᐃᑦ, ᐊᒡᓛᑦ ᐅᕙᖓ ᓇᖕᒥᓂᖅ, 

ᓱᓇᐅᕝᕙ ᐊᔪᕐᓇᓐᖏᑦᑎᐊᕐᓂᕐᒥᑦ ᓱᓇᑐᐃᓐᓇᐃᑦ. 

ᑕᒫᓂ ᐅᖃᐅᑎᔭᐅᕙᓚᐅᕋᑦᑕ ᓄᓇᒦᑎᓪᓗᑕ 

ᓱᓇᑐᐃᓐᓇᐃᑦ ᐊᔪᕐᓇᓐᖏᒻᒪᑕ ᐊᓯᔾᔨᕈᒪᓗᒋᑦ. 

ᑕᐃᒪᓐᓇᑦᑎᐊᖅ ᓯᒡᒐᓕᐊᕐᓘᖕᓃᑦ ᑕᒪᓐᓇ 

ᑕᐃᒪᓐᓇᐃᑦᓯᐊᖅᑐᒃᓴᐅᖕᒥᖕᒪᑦ 

ᑕᐃᒪᓐᓇᐃᓐᓂᖓᓂᒃ ᖃᐅᔨᓯᒪᕗᒍᑦ ᐊᒥᓲᔪᑎᒍᑦ. 

 

ᐱᒃᑯᓇᑦᑎᐊᓪᓚᕆᒃᑐᖅ ᑕᒫᓂ ᒫᓂ 

ᐃᒃᓯᔮᖅᑐᓕᒫᖑᔪᒍᑦ ᐳᓗᐊᑦᑎᖃᑦᑕᕈᓐᓃᕋᑦᑕ. 

ᑕᒪᓐᓇ ᐱᒃᑯᒋᑦᓯᐊᓪᓚᕆᒃᑕᕋ ᐊᒻᒪ 

ᐊᔭᐅᖅᑐᑦᑎᐊᒻᒪᕆᑉᐸᒃᑲᑦᑕᐅᖅ ᓄᓇᖅᑲᑎᒃᑲ 

ᐃᓅᖃᑎᒃᑲ ᑕᒪᓐᓇ ᐊᔪᕐᓇᓐᖏᑦᓯᐊᓪᓚᕆᖕᒪᑦ. 

ᐅᓪᓗᒥ ᑖᓐᓇ ᓇᓗᓇᐃᔭᖅᑕᐅᓯᒪᑎᓪᓗᒍ 

ᑕᕝᕚᑭᑐᕐᓇᓐᖏᓐᓂᖅ, ᑖᔅᓱᒥᖓ 

ᓇᓗᓇᐃᒃᑲᓐᓂᕈᒪᑐᐃᓐᓇᖅᑲᐅᒐᒪ 

ᒪᓕᒐᓕᐅᖅᑎᐅᖃᑎᓐᓂᑦ ᓄᓇᖅᑲᑎᓐᓂᓪᓗ. 

ᓄᓇᕗᒻᒥᐅᑕᐅᖃᑎᑦᑎᓐᓂᓪᓗ. ᐊᑏ 

ᓄᖅᑲᕋᓱᖃᑦᑕᖅᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᒧᑦ ᑭᐅᔾᔪᑎᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ.  

 

ᑕᐃᒃᑯᐊ ᑕᓚᕖᓴᒃᑯᑦ ᐳᓛᖅᑐᑦ ᐅᓪᓗᒃᑰᖅᐸᒃᑲ.  

 

>>ᐃᓪᓚᖅᑐᑦ 

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 077 - 5(2): ᐸᕐᓇᐅᑎᑦ ᓴᓂᑭᓗᐊᕐᒥ 

ᐃᓐᓇᕐᓄᑦ ᐃᓕᓐᓂᐊᕐᕕᒃᓴᒧᑦ (ᕋᒻᐴᑦ) 

 

ᕌᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑐᕌᖅᑎᑦᑐᒪᔭᕋ ᐊᐱᖅᑯᑎᒐ ᒥᓂᔅᑐᖑᔪᒧᑦ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒧᑦ. 

 

ᐅᖃᖅᑏ, ᑎᓴᒻᐸᐅᓚᐅᖅᑐᒥ ᑎᑎᕋᓚᐅᖅᓯᒪᒐᒪ 

ᒥᓂᔅᑕᒧᑦ ᒥᓂᔅᑕᐅᖃᑎᖏᓪᓗ ᑖᒃᑯᐊ ᓄᓇᓕᖕᓂ  

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ ᒥᓂᔅᑐᖓᓄᑦ 

ᐱᓪᓗᒍ ᑖᒃᑯᐊ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᐊᕐᕕᖁᑎᖓᓂ ᓴᓂᑭᓗᐊᕐᒥ.  

 

ᖃᐅᔨᒪᔪᒃᓴᐅᒻᒪᑦ ᑕᐃᒪ ᒥᓂᔅᑐ ᓴᓂᑭᓗᐊᕐᒥ 

ᐃᓐᓇᐃᑦ ᐃᓕᓐᓂᐊᕐᕕᖓ ᐃᓂᖃᕐᒪᑦ ᓄᐃᔭᖅ 

ᐃᓕᓐᓂᐊᕐᕕᖓᓂ ᐊᒻᒪᓗ ᐊᑐᖅᑐᐊᕈᑎᖓ 

ᐃᓱᓕᓐᓂᐊᖅᑐᖅ ᔫᓐ 2019-ᖑᓕᖅᐸᑦ. 

ᑐᑭᓯᐅᒪᓪᓗᖓᓗᖓ ᓄᑖᓐᖑᕆᐊᖅᑕᐅᔾᔮᓇᓂᓗ.  

ᒥᓂᔅᑐ ᐅᖃᕈᐊᒃᑲᓐᓂᕈᓐᓇᖅᐹ ᖃᓄᖅ 

ᓇᓖᕋᒐᒃᓴᖅᑕᖃᕐᒪᖓᑦ ᐃᓱᒪᒃᓴᖅᓯᐅᕈᑕᐅᔪᓂᒃ 

ᓯᕗᓂᐅᒃᓴᒥ ᐃᓂᒃᓴᖓᓄᑦ ᐃᓐᓇᐃᑦ 

ᐃᓕᓐᓂᐊᕐᕕᐊᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᖓᓂᒃ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᒃᑰᓕᖅᑐᖅ) ᖁᔭᓐᓇᒦᒡᓗ 

ᒪᓕᒐᓕᐅᖅᑎ ᕋᒻᐴᑦ. ᐊᐱᖅᑯᑎᖓ ᐅᖃᖅᑏ, ᑖᓐᓇ 

ᖁᔭᓐᓇᒦᖅᑐᒍ ᑎᑎᕋᓚᐅᖅᑕᖓᓄᑦ 

ᓯᓚᑦᑐᖅᓴᕐᕕᕐᒧᑦ ᑖᓐᓇ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᖏᑦ.  

 

ᒫᓐᓇ ᕿᓂᖅᑐᒍᑦ ᑕᑯᓇᒃᑐᒍᑦ ᓇᓕᕌᒐᒃᓴᓕᒫᑦᑎᓐᓂ 

ᓴᓂᑭᓗᐊᕐᒥ ᐃᓐᓇᕐᓄᑦ ᐃᓕᓐᓂᐊᕐᕕᖕᒥ. ᑕᐃᒪ 

ᒫᓐᓇ ᖃᐅᔨᓇᓱᒃᑐᒍᑦ ᓇᓖᕋᒐᒃᓴᓕᒫᑦ ᑕᐃᒪᓐᓇ 

ᓯᕗᓪᓕᖅᓯᐅᑎᓂ ᓄᓇᓕᓕᒫᓂ ᐃᓐᓇᕐᓄᑦ  

ᐃᓕᓐᓂᐊᕐᕕᖕᒥ ᖃᓄᐃᓕᖓᓕᕐᒪᖔᑕ 

ᐱᓕᕆᐊᖑᔭᕆᐊᖃᕐᓂᖏᓂᓪᓗ. ᒫᓐᓇᐅᔪᖅ ᑖᒃᑯᐊ  

ᐊᑐᓃᖓᓪᓗᒋᑦ ᕿᒥᕐᕈᐊᖅᐸᓪᓕᐊᔪᒍᑦ ᕿᓂᖅᑐᒍᑦ 

ᖃᓄᐃᓕᐅᒐᒃᓴᓕᒫᑦᑎᓐᓂᒃ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓄᓇᓕᓕᒫᑦ ᐊᑐᓃᖓᓪᓗᒋᑦ ᕿᒥᕐᕈᐊᕐᓂᖓᓄᑦ  

ᓯᑏᕝᕙ ᑕᐃᒪ ᖃᓂᑦᑐᑯᓘᓕᕐᒥᖕᒪᑦ. ᑕᐃᒪ 

ᐊᕐᕌᒍᑐᐃᓐᓇᐅᓕᕐᒪᑦ ᐃᓂᖃᕆᐊᖃᕐᓂᐊᕆᓪᓗᑕᓗ 

ᐃᓐᓇᕐᓄᑦ ᐃᓕᓴᐃᔨᑖᕋᓱᖕᓂᕐᒥ, 

ᐃᖅᑲᓇᐃᔭᕐᕕᖏᓂᒃ ᐃᓚᖓ 

ᑭᐅᐱᓪᓚᖅᑰᖅᑕᕋᓗᐊᖓ. ᐊᐱᖅᑯᑎᒃᑲᓐᓂᖅ 

ᐊᐱᖅᑯᑎᒋᓂᐊᕋᒃᑯ ᐃᓚᒋᐊᒃᑲᓐᓂᕈᓐᓇᕐᒪᖔᒍ.  

 

ᑕᐃᒪ ᓄᓇᕗᑦ ᓯᓚᑦᑐᖅᓴᕐᕕᖕᒧᑦ ᐊᒻᒪᓗ 

ᓄᓇᓕᖕᓄᑦ ᒐᕙᒃᑯᓐᓄᓪᓗ ᐱᔨᑦᑎᓂᕐᒧᑦ ᒥᓂᔅᑕ 

ᖃᐅᔨᒪᓂᐊᕐᒪᑦ ᑖᓐᓇ ᐱᖁᑎᕐᔪᐊᖃᓐᖏᓗᐊᕐᓂᖓ 

ᐃᓱᒫᓘᑕᐅᖏᓐᓇᕐᒪᑦ ᓴᓂᑭᓗᐊᕐᒥᑦ. ᑖᓐᓇ 

ᐃᓐᓇᕐᓄᑦ ᐃᓕᓐᓂᐊᕐᕕᐅᓚᐅᖅᑐᖅ ᓈᒻᒪᓚᐅᖏᒻᒪᑦ 

ᑕᐃᒪᓐᖓᑦ ᓄᑖᒧᑦ ᓅᓐᓂᖃᓚᐅᕐᓂᖏᑕ. 

 

ᒥᓂᔅᑕ ᐅᖃᐅᓯᖃᕈᓐᓇᖅᐹ ᖃᓄᖅ 

ᑐᓴᐅᒪᖃᑎᖃᖅᓯᒪᖕᒪᖔᑦ ᒥᓂᔅᑕᐅᖃᑎᖏᓄᑦ 

ᒥᓂᔅᑕᐅᔪᒧᓪᓗ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᓄᑦ. ᑖᒃᑯᐊ ᐱᑕᖃᕆᐊᖃᓐᓂᐊᖅᑐᑦ 

ᐃᓂᖃᕈᓐᓇᑦᑎᐊᖁᓪᓗᒋᑦ ᓴᓂᑭᓗᐊᕐᒥᑦ ᐃᓐᓇᕐᓄᑦ 

ᐃᓕᓐᓂᐊᕐᕕᖕᒧᑦ. ᑕᒪᒃᑯᐊ ᐃᓐᓇᕐᓄᑦ 

ᐃᓕᓐᓂᐊᕐᕕᒃᓴᖓᓂ ᐱᓕᒻᒪᒃᓴᕐᕕᒃᓴᖓᓂᓪᓗ 

ᓴᓂᑭᓗᐊᕐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᒃᑰᓕᖅᑐᖅ) ᖁᔭᓐᓇᒦᓪᓗ  

ᐊᐱᖅᑯᑎᒃᑲᓐᓂᓐᓄᑦ. ᑕᐃᒪ ᒫᓐᓇᐅᔪᖅ  

ᐃᖅᑲᓇᐃᔭᖅᑎᕗᑦ ᐱᓕᕆᖃᑎᒌᖑᔭᐃᓐᓇᕐᒪᑕ 

ᐊᑭᑐᔪᖅᑐᖅᑐᓂᒃ ᑖᒃᑯᓄᖓᓕᒫᖅ ᐱᓕᕆᕕᖕᓄᑦ 

ᒐᕙᒪᒃᑯᓪᓗ ᑎᒥᖁᑎᖏᓐᓄᑦ. ᒫᓐᓇᐅᔪᓪᓗ 

ᖃᐅᔨᒋᐊᕆᐊᕆᖃᕐᓂᐊᖅᑕᕋ ᐃᓗᓕᑯᓘᔭᖏᑦ 

ᐃᖅᑲᓇᐃᔭᖅᑎᑦᑕ ᖃᐅᔨᓯᒪᔭᖏᑦ 

ᐱᔾᔪᑎᖃᓪᓗᐊᑕᖅᑐᓄᑦ ᓴᓂᑭᓗᐊᕐᒥ, 

ᐃᓱᒫᓘᒋᔭᐅᔪᒧᑦ. ᐅᑎᕐᕕᒋᔪᓐᓇᖅᑕᕋ ᒪᓕᒐᓕᐅᖅᑎ 

ᑕᒪᑐᒪ ᒥᒃᓵᓄᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᖅᑲᐅᒐᒪ 2019 ᑎᑭᑲᐅᖅᑐᕐᓂᐊᕐᒥᖕᒪᑦ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᔅᓱᒪ 

ᐱᑕᖃᕆᐊᓐᓂᖏᑦ ᓄᑖᒥᒃ ᐊᖏᓂᖅᓴᒥᒃ ᐃᓐᓇᐃᑦ 

ᐃᓕᓐᓂᐊᕐᕕᖓᓂᒃ ᓴᓂᑭᓗᐊᕐᒥᑦ. ᑕᐃᒪ 

ᐊᑭᑐᔪᖅᑐᖅᑐᓂᒃ ᐸᕐᓇᓕᕐᒥᒃᐸᑕ ᑖᒃᑯᐊ 

ᓴᓂᑭᓗᐊᕐᒥ ᐃᓐᓇᕐᓄᑦ 

ᐃᓕᓐᓂᐊᖅᑎᑦᑎᕕᐅᓂᖅᓴᐅᔪᓐᓇᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᒃᑰᓕᖅᑐᖅ) ᑕᐃᒪᓐᓇ 

ᐱᓕᕆᓂᐊᕐᓂᕋᕈᓐᓇᓪᓚᑦᑖᓐᖏᑕᕋᓗᐊᕋ ᑭᓯᐊᓂ 

ᐅᖃᕈᓐᓇᖅᑐᖓ ᓯᓚᑦᑐᖅᓴᕐᕕᖕᒥ ᓄᑖᒥᒃ 

ᐊᑭᑐᔪᖅᑐᖅᑐᓄᑦ ᐸᕐᓇᐃᔨᖃᕋᑦᑕ 

ᐃᖅᑲᓇᐃᔭᖅᑎᓂᒃ, ᐃᓐᓄᒃᓯᒪᓕᕋᑦᑎᒍᑦ ᑖᓐᓇ 

ᐃᓄᖃᓚᐅᓐᖏᑦᑐᖅ. ᑕᐃᒪ ᐅᖃᖅᑲᐅᒐᒪ 

ᐱᓕᕆᐊᕆᕙᓪᓕᒐᑦᑎᒍᑦ ᑖᒃᑯᐊ ᐊᑭᑐᔪᖅᑐᖅᑐᓄᑦ 

ᐱᑕᖃᕆᐊᖃᕐᓂᐊᕐᓂᖏᑦ ᓯᓚᑦᑐᖅᓴᕐᕕᖕᒥ 

ᓄᓇᕗᓕᒫᒥ. ᖃᐅᔨᒪᔪᖓ ᓴᓂᑭᓗᐊᕐᒥ 

ᐱᔭᕆᐊᓕᖃᖅᑐᑦ ᑖᓐᓇ ᐊᑭᑐᔪᖅᑐᖅᑐᓄᑦ ᐸᕐᓇᐃᔨ 

ᒫᓐᓇ ᐋᖅᑭᒍᑎᒃᓴᖏᓐᓂᒃ ᐱᓕᕆᐊᖃᖅᑑᒐᓗᐊᖅ 

ᐊᒻᒪᓗ ᐱᕙᓪᓕᐊᓂᖓᓂᑦ ᐅᓂᒃᑳᕈᓐᓇᕐᓂᐊᖅᐳᑦ 

ᓯᕗᓂᒃᓴᑦᑎᓐᓂᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᕐᓇᖓᓄᑦ- 

ᐃᓪᓗᓕᒑᕐᔪᒻᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 078 - 5(2): ᐊᑐᐃᓐᓇᖃᖅᑎᑕᐅᓂᖅ 

ᐃᓕᓴᐃᔨᒃᓴᑲᓐᓂᕐᓂᑦ (ᑕᐅᑐᓐᖏ) 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᑦᑐᒪᔭᒃᑲ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ.  

 

ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ 

ᓈᓴᐅᓯᕆᔾᔪᓯᓂᒃ ᖃᔅᓯᓂᒃ ᐃᓕᓴᐃᔩᑦ 

ᓴᓂᕐᕙᖅᑕᐅᓂᐊᕐᒪᖔᑕ ᓄᓇᓕᖕᓂᑦ ᐊᒻᒪᓗ  

ᐊᕐᕌᒍᑕᒫᑦ ᑐᓐᖓᕕᖃᕐᒪᑦ ᐃᓕᓐᓂᐊᖅᑐᑦ 

ᐅᓄᕐᓂᖏᓐᓂᑦ, ᐊᕐᕌᒍᑕᒫᑦ ᐅᐸᖃᑦᑕᖅᑐᓂᒃ 

ᐅᓪᓗᖓ ᐋᖅᑭᒃᓯᒪᓪᓗᓂ. ᐅᖃᖅᑏ, ᐃᓱᒫᓘᑕᐅᔪᒥᒃ 

ᑐᓴᖃᑦᑕᐅᑎᓂᖅ ᑖᓐᓇ ᐊᑐᖅᑕᐅᖃᑦᑕᖅᑐᖅ 

ᐱᓪᓚᑦᑖᖑᓐᖏᒻᒪᑦ ᐊᑑᑎᖃᕋᓂᓗ, ᐃᓚᖏᑎᒍᑦ 

ᐃᓱᒫᓘᑕᐅᔪᓂᒃ ᑐᓴᖃᑦᑕᐅᑎᓂᖅ 

ᐊᑐᖅᑕᐅᓂᕐᓗᒃᐸᒃᑐᖅ ᑕᒻᒪᖅᓯᒪᔪᒥᓂᐅᔪᓂᒃ. 

 

ᒥᓂᔅᑕ ᐅᓂᒃᑳᖃᑦᑎᐊᕈᓐᓇᖅᐹ ᖃᓄᖅ 

ᐱᓕᕆᕝᕕᖓᑕ ᐋᖅᑭᒃᓯᖃᑦᑕᕐᒪᖔᑕ ᐃᓕᓴᐃᔩᑦ 

ᐅᓄᕐᓂᕆᓂᐊᕐᓂᖏᓐᓂᒃ, ᑕᕝᕙᓂ ᓄᓇᕗᒻᒥ 

ᐃᓕᓐᓂᐊᕐᕕᖕᓂᑦ ᓇᓕᐊᖕᓂᑐᐃᓐᓇᖅ ᐊᕐᕌᒍᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᒥᐊᓇᖅ. ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᖓᓄᑦ. 

(ᑐᓵᔨᑎᒍᑦ) ᑖᓐᓇ ᐱᓕᕆᐊᕈᑎᑦᑎᐊᕙᐅᕗᖅ 

ᐊᐱᖅᑯᑕᐅᖅᑲᐅᔪᒧᑦ. ᒪᓕᒐᓕᐅᖅᑎᐅᑉ ᒪᐃᓐ 

ᐊᐱᖅᑯᑎᒋᓚᐅᖅᑕᖏᑦ ᑕᒪᒃᑯᐊ 

ᐃᓕᓴᐃᔨᐅᓂᕐᒥᓪᓗ ᐃᓕᓐᓂᐊᕐᕕᖕᓂᑦ ᒪᓕᒡᓗᑎᒃ.  

 

ᑕᐃᒪ ᐅᓂᒃᑳᕆᓇᓱᓚᐅᕋᒃᑯ ᑖᓐᓇ ᑲᓇᑕᓕᒫᒥ 

ᐃᓕᓴᐃᔨᐅᒋᐊᖃᕐᓂᖓ ᐃᓕᓐᓂᐊᖅᑏᑦ 15.8-ᒥ 

ᐊᑕᐅᓯᕐᒨᖓᑎᑕᐅᔪᖅ, ᑭᓯᐊᓂ ᓄᓇᕗᒻᒥ 

ᑕᐃᒪᐃᓐᓇᓱᓲᖑᒐᑦᑕ ᑲᓇᑕᓕᒫᕐᒥᑦ ᐊᑐᖅᑕᐅᔪᒥᑦ. 

ᐄ, ᑕᐃᒪᓗ ᐅᖃᖅᑲᐅᖕᒪᑦ ᑖᓐᓇ ᐃᓕᓴᐃᔨᐅᓂᕐᒥᑦ 

ᐃᓕᓐᓂᐊᖅᑏᑦ ᐅᓄᕐᓂᖏᓐᓂᑦ ᐊᑐᐊᖅᓯᒪᔪᖅ,  

ᐅᐸᖃᑦᑕᖅᑐᑦ ᐅᓄᕐᓂᖏᓐᓂᑦ ᑐᓐᖓᕕᖕᒥᑦ ᑖᓐᓇ  

ᒫᓐᓇ ᓈᓴᐅᓯᕆᔾᔪᑎᓯᖅ ᐊᔾᔨᒌᓐᖏᑦᑐᒻᒪᕆᐅᔪᓅᕐᒪᑦ 

ᑖᒃᑯᐊ ᐅᐸᖃᑦᑕᖅᑐᐃᑦ 

ᐊᔾᔨᒌᓐᖏᓕᖅᐸᓪᓕᐊᑎᓪᓗᒋᑦ ᐊᕐᕌᒍᑕᒫᑦ.  

 

ᑕᐃᒪᐃᑦᑑᑎᓪᓗᒍ ᑖᓐᓇ ᐊᓯᔾᔨᕆᐊᒃᓴᖅ 

ᐃᓱᒪᒋᔭᕗᑦ, ᒫᓐᓇᓕ ᑕᐃᒪ ᐃᒪᐃᓕᖓᓕᖅᐳᑦ 

ᑖᓐᓇ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᓄᓇᓕᖕᓂᓪᓗ 

ᐅᖃᖃᑎᖃᖅᐸᓪᓕᐊᓂᐊᖅᐳᒍᑦ ᑖᓐᓇᓗ 

ᐱᒋᐊᕐᕕᒋᓗᒍ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ  

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᒃᑯᐊ ᐃᓕᓐᓂᐊᕐᕕᓐᓂᑦ ᐃᖅᑲᓇᐃᔭᕐᕖᑦ 

ᐊᒃᓱᕈᖅᑐᒻᒪᕆᐅᖃᑦᑕᕐᒪᑕ 

ᐃᓕᓐᓂᐊᖅᑎᑦᑎᔪᓐᓇᕐᓂᓕᒫᒥᑦ, ᐱᐅᓂᖅᐹᒥᑦ 

ᐱᓇᓱᒃᖢᓂ. ᑭᓯᐊᓂᓕ ᐃᑲᔪᖅᓱᖅᑕᐅᑦᑎᐊᕆᐊᖅ 

ᐊᒃᓱᕈᕐᓇᖃᑦᑕᕐᒪᑕ, ᐊᔪᕐᓇᑲᓴᖃᑦᑕᕐᒪᑦ ᐃᒪᓐᓇ 

ᐱᓕᕆᒃᑲᓐᓂᕆᐊᒃᓴᖅ. ᑖᒃᑯᐊ ᕿᑐᕐᖓᕗᑦ 

ᐊᔭᐅᖅᑐᒃᑲᓐᓂᕐᓗᒋᑦ ᐃᒪᓐᓇ ᐱᓕᒻᒪᒃᓴᕆᐊᓖᑦ 

ᑕᒫᓂ ᓯᓚᑦᑐᖅᓴᕐᕕᒻᒥᑦ, 

ᓯᓚᑦᑐᖅᓴᕐᕕᒡᔪᐊᒥᓪᓘᓐᓃᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒪ 

ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᖅᑕᖃᒃᑲᓂᕐᒪᖔᑦ 

ᓈᓴᐅᑎᑎᒍᑦ ᐊᑑᑎᖃᖅᑐᓂᒃ ᑕᒪᒃᑯᐊ 

ᓴᓂᕐᕙᐃᓂᕐᒧᑦ ᑖᒃᑯᐊ 

ᐃᓕᓴᐃᔨᐅᓕᕆᓂᕐᒦᓐᖔᖅᑐᓂᒃ ᐃᓕᓐᓂᐊᕐᕕᖕᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᒋᔭᕐᓂᑦ.  

ᐄ, ᐃᒪᐃᓕᓂᐊᖅᑐᖓ ᑕᐃᒃᑯᐊ ᓱᕈᓰᑦ ᐃᓕᓴᖅᑐᑦ 

ᐅᓄᕐᓂᖏᑦ ᐃᓕᓴᐃᔩᓪᓗ ᐅᓄᕐᓂᖏᑦ 

ᐋᖅᑭᑦᑕᐅᓯᒪᔪᑦ. ᐃᓕᓐᓂᐊᕐᕖᑦ ᐊᖓᔪᖅᑳᖓᓐᓂ 

ᐊᒻᒪᓗ ᐃᑲᔪᖅᑎᒋᔭᐅᖃᑦᑕᖅᑐᑦ ᑕᐃᒃᑯᐊ 

ᐃᓕᓴᐃᔨᓄᑦ.  

 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 

ᐋᖅᑭᒃᓯᓯᒪᓐᖏᑦᑐᒍᑦ ᐃᓕᓴᕐᕕᒻᒥᑦ ᐃᖅᑲᓇᐃᔭᖅᑏᑦ  

ᐅᖃᐅᓯᓕᕆᓂᕐᒥᒃ ᐱᓕᕆᐊᖃᖃᑦᑕᖅᑐᑦ 

ᑎᑎᕋᖅᑏᑦ, ᓴᓗᒻᒪᖅᓴᐃᔩᑦ, ᐃᓕᓴᖅᑎᓂᑦ 

ᐃᑲᔪᖅᑏᑦ ᐊᒻᒪᓗ ᐃᓕᓐᓂᐊᕐᕕᒻᒥᑦ ᐃᓅᓯᓕᕆᔩᑦ.  

 

ᑕᐃᒪᐃᓕᖅᑲᐅᑎᓪᓗᖓ 

ᐱᔭᕐᓂᓐᖏᑦᑐᒻᒪᕆᐊᓘᖃᑦᑕᖅᑐᖅ 

ᐊᖏᖅᓯᓇᓱᓐᓂᐊᖅᑎᓪᓗᑕ ᓄᑖᓂᒃ ᐃᓕᓴᐃᔨᓂᒃ, 

ᑖᒃᑯᐊ ᓈᓴᐅᓯᖅᑕᐅᓯᒪᓂᖏᑕ ᐊᑎᖏᓐᓂᑦ. 

ᐊᓯᔾᔨᕋᓱᑦᑕᕗᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᐅᒪᓂᕋ ᒪᓕᖦᖢᒍ ᐃᒡᓗᓕᒑᕐᔪᖕᒥ  

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑐᓂᓯᓯᒪᓕᖅᑐᑦ 

ᓇᓗᓇᐃᔭᑦᑎᐊᖅᓯᒪᔪᓂᒃ 

ᐃᑲᔪᖅᓱᖅᑕᐅᑦᑎᐊᖅᓯᒪᔪᓂᓪᓗ 

ᐃᓕᓴᐃᔨᑖᒃᑲᓐᓂᕈᓐᓇᖅᖢᑎᑦ ᕕᒃᑐ ᓴᕐᒧᖅᑑᖅ 

ᐃᓕᓐᓂᐊᕐᕕᐊᓂ. ᑖᓐᓇ ᐃᖅᑲᓇᐃᔭᖅᑎ 

ᐃᑲᔪᖅᓱᐃᖃᑦᑕᕐᓂᐊᖅᑐᖅ ᑕᒪᒃᑮᖕᓂᒃ 

ᐃᓕᓴᖅᑎᓂᒃ ᐃᖅᑲᓇᐃᔭᖅᑎᓂᒡᓗ ᐊᒻᒪᓗ 

ᐅᐸᓗᖓᐃᖅᑕᐅᔾᔫᒥᓕᕋᔭᖅᖢᑎᑦ ᐃᓕᓴᖅᑏᑦ 

ᖁᑦᑎᖕᓂᖅᓴᒥᒃ ᐃᓕᓐᓂᐊᓕᕈᑎᑦ. ᐊᒻᒪᓗ ᑕᐃᓐᓇ 

ᐅᐱᒋᑦᑎᐊᕐᒥᔭᕗᑦ. ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑕᒪᓐᓇ ᑐᒃᓯᕌᕆᔭᐅᔪᖅ 

ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᕐᒪᖔᑦ ᐊᒻᒪᓗ 

ᐃᓕᓴᐃᔨᑖᖅᑎᑕᐅᒃᑲᓐᓂᕈᓐᓇᕐᓂᐊᕐᒪᖔᑦ 

ᐃᒡᓗᓕᒑᕐᔫᑉ ᕕᒃᑐ ᓴᒻᒧᖅᑐᖅ ᐃᓕᓐᓂᐊᕐᕕᐊ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᖓᓄᑦ 

(ᑐᓵᔨᑎᒍᑦ) ᐅᖃᖅᑏ ᒫᓐᓇ ᑕᐃᒃᑯᐊᓕᒫᑦ 

ᑐᒃᓯᕌᕆᔭᐅᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐃᓱᒪᒃᓴᖅᓯᐅᕈᑎᒋᖃᑦᑕᖅᑕᕗᑦ ᑕᐃᓐᓇᓗ ᑎᑎᖅᑲᖅ 

ᐱᓚᐅᖅᓯᒪᓪᓗᑎᒃᑯᑦ ᐃᒡᓗᓕᒑᕐᔪᖕᒦᓐᖔᖅᑐᑦ. 

ᑕᐃᒫᑐᐃᓐᓇᖅ ᒪᐃᓐ-ᒧᑦ ᑭᐅᖅᑲᐅᔭᕋ ᐱᔾᔪᑎᒋᓪᓗᒍ  

ᐃᓐᓇᑦᑕᐅᖅ ᐃᒃᑯᐊᑦᑕᐅᖅ  

ᑲᑎᒪᖃᑎᖃᕈᒪᓚᐅᖅᓯᒪᖕᒪᑕ 

ᐃᓕᓴᐃᔨᑖᒃᑲᓐᓂᕈᒪᓂᕐᒥᒃ. ᑕᐃᒪ ᐋᖅᑭᒃᓯᓇᓱᒃᑐᖓ 

ᖃᖓ ᐃᒡᓗᓕᒑᕐᔪᖕᒧᐊᓛᕐᒪᖔᕐᒪ ᑕᒪᓐᓇ 

ᐅᖃᐅᓯᕆᔪᓐᓇᕐᓂᐊᕋᑦᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 079 - 5(2): ᐱᓕᕆᕕᓐᓃᖔᖅᑐᑦ 

ᑮᓇᐅᔭᖏᓐᓄᑦ ᐅᓂᒃᑳᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔪᒪ ᐊᐱᖅᓱᕈᒪᔭᕋᐅᓇ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ. 

 

ᑲᑎᒪᑐᐃᓐᓇᓂᕐᒥ ᕿᒥᕐᕈᑎᓪᓗᑕ 

ᑮᓇᐅᔭᖅᑐᕈᑕᐅᔪᒪᔪᓂᒃ ᐊᒻᒪ ᐱᓕᕆᐊᖑᓂᐊᖅᑐᑦ  

ᐸᕐᓇᐅᑎᖏᑦ ᐊᑐᕈᒫᕐᓂᐊᖅᑐᓪᓗᐃᒃᑯᐊ 

ᑲᒪᒋᓯᒪᒐᑦᑎᒃᑯᑦ ᐊᒻᒪᓗ 

ᖃᐅᔨᓴᑦᑎᐊᕋᓱᖃᑦᑕᖅᑕᕗᑦ ᑕᐃᒃᑯᐊ 

ᐊᖏᕆᐊᖃᖃᑦᑕᕋᑦᑎᒃᑯᑦ. 

 

ᐅᓪᓗᒥ ᒪᕐᕉᒃ ᑕᖅᑭᐅᓕᖅᑑᒃ ᑕᐃᒪᓐᖓᓂᑦ 2017-

18 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᒪᑐᓚᐅᖅᓯᒪᖕᒪᑦ. 

ᐊᒻᒪᓗ ᑕᒪᑐᒪᓂ ᑕᖅᑭᕐᒥ ᐱᓕᕆᕝᕖᑦ ᐊᕐᕌᒎᑉ, 

ᐊᕐᕌᒍ ᐃᓱᓕᑦᑕᕌᖓᑦ ᑮᓇᐅᔭᑦ ᑎᑎᖅᑲᖏᑦ 

ᑐᓂᔭᐅᖃᑦᑕᕆᐊᓖᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᐊᓄᑦ. 

 

ᒐᕙᒪᒃᑯᑦ ᓴᖅᑭᔮᒃᑲᓐᓂᖁᓪᓗᒋᑦ 

ᒪᑐᐃᖓᓂᖅᓴᐅᖁᓪᓗᒋᓪᓗ ᒥᓂᔅᑕᐃᑦ ᑲᑎᒪᔨᖏᑦ 

ᐅᓄᒃᑲᓐᓂᖅᑐᓂᑦ ᓈᓴᐅᑎᓂᒃ ᖃᐃᑦᑎᖃᑦᑕᖁᔭᒃᑲ 

ᒪᓕᒐᓕᐅᖅᑎᑐᐃᓐᓇᐃᑦ 

ᐃᓱᒪᒃᓴᖅᓯᐅᕈᑎᖃᑦᑎᐊᕈᓐᓇᕐᓂᐊᕐᒪᑕ ᒐᕙᒪᒃᑯᑦ 

ᓇᒧᓐᖓᐅᕙᓪᓕᐊᓇᓱᒻᒪᖔᖏᑦ.  

 

ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑕᐃᒃᑯᐊ ᐅᓂᒃᑳᑦ 

ᐊᔾᔨᖏᑦ ᑐᓂᔭᐅᖁᓪᓗᒋᑦ ᒪᓕᒐᓕᐅᖅᑎᑐᐃᓐᓇᕐᒧᑦ 

ᐃᓱᒪᒃᓴᖅᓯᐅᕈᑎᖃᑦᑎᐊᕈᓐᓇᕐᓂᐊᕐᒪᑕ ᑮᓇᐅᔭᑦ  

ᐊᑐᕈᒫᕐᓂᐊᖅᑐᖁᑎᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇ 

ᐊᖏᕈᓐᓇᓐᖏᑦᑐᖓ ᐅᓂᒃᑳᓂᒃ 

ᑐᓂᓯᖃᑦᑕᕐᓂᐊᕐᓂᖅ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐱᓕᕆᐊᕆᔭᐅᑎᓪᓗᒋᑦ ᐊᒻᒪᓗ  

ᑲᑎᒪᑐᐃᓐᓇᖅᑎᓪᓗᑕ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ ᓱᓕ ᒪᑐᐃᖓᖕᒪᑦ ᔫᓂ 

ᐃᓱᓕᓐᓇᓱᖕᓂᖓᓂᒃ. ᑮᓇᐅᔭᖅᑐᕈᑏᑦ ᑕᒪᒃᑯᐊ 

ᐱᑕᖃᕈᓐᓃᕋᓱᐊᖅᑎᓪᓗᒋᑦ ᓱᓕ ᓈᓴᐅᑎᖏᑦ 

ᐋᖅᑭᒃᓱᖅᑕᐅᔭᕆᐊᓖᑦ.  

 

ᐊᒃᓱᕉᑎᒋᓯᒪᔭᕗᑦ ᑕᐃᒃᑯᐊ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᑦ ᓴᖅᑭᑦᑐᒪᓪᓗᑎᒃᑯᑦ. ᐊᒻᒪᓗ 

ᐅᑭᐊᒃᓵᖑᓂᐊᕐᒥᖕᒪᑦ ᑖᒃᑯᐊ 

ᐊᑑᑎᓕᓪᓚᕆᐊᓘᓂᐊᖅᑐᑦ ᑕᖅᑲᒃᑯᓄᖓᓗ 

ᐊᑐᐃᓐᓇᐅᑦᑎᐊᖅᖢᑎᒃ ᐱᔭᐅᔪᒪᓐᓂᕈᑎᑦ. 

 

ᐊᒻᒪᓗ ᑕᐃᒃᑯᐊ ᐅᓂᒃᑳᑦ ᐱᔾᔪᑎᒋᓪᓗᒋᑦ 

ᒪᓕᒐᓕᐅᖅᑎᐅᓪᓗᑕ ᑕᐃᒃᑯᐊ ᐊᑐᕆᐊᒃᓴᖅ 

ᐱᔭᕐᓂᖃᑦᑕᓐᖏᒻᒪᑦ. ᐃᓱᒪᓕᐅᕈᑎᖃᕋᓱᑦᑎᓪᓗᑕ 

ᑮᓇᐅᔭᑦ ᐊᑐᕈᒫᑦᑎᐊᖅᑐᓂᑦ. ᓯᕗᓂᒃᓴᒥ 

ᐊᑐᕈᒫᕐᓂᐊᖅᑐᑦ ᑲᖐᒋᔭᐅᔪᑦ ᓇᓕᖅᑯᑕᖅᑕᐅᔪᑦ 

ᐅᕗᖓᓗ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᑦ 

ᐊᖅᑯᓵᖅᑐᐃᓐᓇᐅᔭᕆᐊᓖᑦ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᓈᒻᒪᒋᔭᐅᓕᖃᑦᑕᕆᐊᖃᖅᖢᑎᒃ. 

ᑕᐃᒪᐃᓕᐅᖃᑦᑕᖅᑐᒍᑦ 

ᐊᑐᕈᒫᓐᓂᐊᖅᑐᓕᕆᑎᓪᓗᑕ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᔪᖓᐅᒐᓗᐊᖅ ᑖᒃᑯᐊ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᑦ ᓱᓕ 

ᐱᔭᕇᖅᑕᐅᓐᖏᓐᓂᖏᓐᓂᒃ. ᓱᓖᓛᒃ ᐅᓄᖅᑐᑦ  

ᑎᑎᕋᖅᑕᐅᔭᕆᐊᓖᑦ, ᑭᓯᐊᓂ  

ᑕᐃᒪᐃᑦᑐᓂᑦ ᑐᒃᓯᕋᓐᖏᑦᑐᖓ. ᐃᒃᑯᓂᖓᓕ 

ᑲᖐᒋᔭᐅᔪᓂᒃ ᐃᒪᐃᓐᓂᐊᕋᓱᒋᔭᐅᓯᒪᔪᓂᒃ 

ᑕᑯᔪᒪᔪᖓ. ᑖᓐᓇᖃᐃ ᒥᓂᔅᑕ ᑕᐃᒃᑯᓂᖓ 

ᖃᐃᑦᑎᔪᓐᓇᕐᓂᐊᖅᐸ, ᐃᓛᒃ ᑐᓂᓯᔪᓐᓇᕐᓂᐊᖅᐸ 

ᒪᓕᒐᓕᐅᖅᑎᑐᐃᓐᓇᕐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇ ᐋᒃᑲ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᒪᒥᐊᓇᖅᑐᖅ. ᑖᓐᓇ ᒥᓂᔅᑕ ᑕᐃᒃᑯᓂᖓ 

ᖃᐃᑦᑎᔪᒪᓐᖏᒻᒪᑦ ᒪᓕᒐᓕᐅᖅᑎᑐᐃᓐᓇᕐᓄᑦ. 

ᒪᑐᐃᖓᓂᖅ ᓴᖅᑭᔮᑦᑎᐊᕆᐊᖃᕐᓂᖅ ᑕᕝᕙ 

ᐊᐱᖅᑯᑎᒋᓕᕆᕙᕋ. ᑕᐃᒫᒃ 

ᐊᐅᓚᑦᑎᖃᑦᑕᕐᓂᐊᖅᑎᓪᓗᑕ ᓵᑕᒃᓴᐅᑎᓪᓗᑕᓗ 

ᑕᒪᒃᑯᐊ ᓴᖅᑭᔮᖅᑎᑕᐅᔭᕆᐊᓖᑦ ᐅᕙᑦᑎᓐᓄᑦ 

ᐊᒻᒪᓗ ᓄᓇᕗᒻᒥᐅᓕᒫᓄᑦ.  

 

ᑐᒃᓯᕌᖃᑐᐃᓐᓇᖅᑐᖓ ᖃᔅᓯᓂᒃ 

ᐊᑐᕐᓂᐊᕋᓱᒋᒻᒪᖔᑦ, ᓱᒻᒪᑦᑕᐅᑭᐊᖅ ᑖᓐᓇ ᒥᓂᔅᑕ 

ᑕᒪᒃᑯᓂᖓ ᖃᐃᑦᑎᔪᒪᓐᖏᓚᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒃᑯᐊ 

ᑲᖐᒋᔭᐅᑐᐃᓐᓇᕐᒪᑕ ᐊᓯᔾᔨᖅᑕᓲᖑᓪᓗᑎᓪᓗ ᐊᒻᒪ 

ᒐᕙᒪᒃᑯᓐᓄᑦ ᐱᓕᕆᔩᓂᒃᑯᐊ 

ᐱᔪᓐᓇᖅᑎᑖᖅᑎᑕᐅᓯᒪᒐᑎᒃᑯᑦ ᑮᓇᐅᔭᐃᑦ 

ᐊᑐᕈᒫᓐᓂᐊᖅᑐᓂᒃ ᐋᖅᑭᒃᓱᐃᔪᓐᓇᕐᓂᕐᒥᒃ  



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᔅᓯᑐᕐᓂᐊᕋᓱᒋᓐᓈᓂᕐᒥᓪᓗ. ᑕᐃᒃᑯᐊ 

ᐃᓗᓕᑯᓘᔭᖏᓐᓂ ᓴᖅᑭᑦᑎᔪᒪᓇᔭᓐᖏᓐᓇᒪ 

ᐱᔭᕇᖅᓯᒪᓐᖏᑎᓪᓗᒋᑦ ᐊᒻᒪᓗ ᑲᒪᒋᔭᐅᑎᓪᓗᒋᑦ 

ᓱᓕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ.  

 

ᐅᕙᓃᑦᑐᒍᑦ ᐱᖁᔭᒃᓴᓂᒃ ᐊᑕᐅᓯᐅᓐᖏᑦᑐᓂᒃ 

ᐃᓱᒪᖅᓴᖅᓯᐅᕈᑎᖃᑦᑎᐊᕆᐊᖃᕐᓂᐊᖅᑐᒍᑦ ᒪᑯᐊ 

ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᑲᒪᒋᑦᑎᐊᕈᓐᓇᕐᓂᐊᕋᑦᑎᒃᑯᑦ. ᑖᓐᓇ ᐱᔾᔪᑎᒋᓪᓗᒍ 

ᑐᓂᓯᔪᒪᓐᖏᑦᑐᖓ ᐊᑐᖃᑦᑕᕋᑦᑎᒃᑯ ᑕᐃᒃᑯᐊ 

ᐋᖅᑭᔅᓱᐃᕙᓪᓕᐊᑎᓪᓗᑕ ᑮᓇᐅᔭᓂᑦ 

ᐊᑐᕈᒫᓐᓂᐊᖅᑐᓂᒃ.  

 

ᐅᕗᖓ ᓴᖅᑭᓚᐅᕐᓗᒋᑦ ᑕᖅᑭᐅᓂᐊᖅᑐᒥ 

ᐊᓯᔾᔨᕐᓗᑎᓪᓗ ᐊᓯᔾᔨᒃᑲᓐᓂᕐᓗᑎᓪᓗ ᐅᕝᕙᓘᓐᓃᑦ 

ᖃᔅᓯᓂᒃ ᑎᑎᕋᐅᑎᓂᒃ ᓂᐅᕕᕆᐊᖃᖅᐱᑕ, 

ᑕᒪᒃᑯᐊᕈᓘᔭᐃᑦ ᓴᖅᑭᑦᑐᒪᓐᖏᓇᑦᑕ 

ᐊᓯᔾᔨᖅᑕᐅᓗᐊᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 080 - 5(2): 

ᐋᓐᓂᐊᕕᓕᐊᖅᑐᓕᕆᓂᕐᒧᑦ ᑎᑎᕋᕐᕕᐊ 

(ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᓪᓗᑦᑎᐊᖅ 

ᑕᕐᕆᔭᐅᑎᒃᑯᑦ ᑕᐅᑐᑦᑐᑦ ᑎᑭᕌᕐᔪᐊᕐᒥᐅᑦ 

ᐊᕐᕕᐊᕐᒥᐅᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ 

ᐊᐱᖅᕼᐅᕈᐊᖅᖢᒍ, ᐅᖃᖅᑎᑦᓯᔩ, ᓂᑯᕕᑦᑐᖓ 

ᐅᑉᓗᒥ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪᓐᖓᓂᒃ 

ᓂᕈᐊᖅᑕᐅᓚᐅᖅᓯᒪᒐᑦᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᐊᑕᐅᓯᐊᕐᓇᓂ ᐅᖃᐅᓯᖃᖅᓯᒪᖕᒪᑦ ᑕᐃᒃᑯᐊ  

ᐋᓐᓂᐊᕕᓕᐊᖅᐸᒃᑐᑦ ᑎᑎᕋᕐᕕᖓᑦ 

ᐅᖃᐱᓗᒡᕕᒋᔪᓐᓇᖅᑕᖓᑦ ᐊᒻᒪᓗ ᐃᓱᒫᓘᑎᖃᕈᑎᒃ 

ᖃᖓᑦᑕᐅᑎᒥᖕᓂᒃ ᑐᔪᕐᒥᕕᖕᒥᖕᓂᒃ ᐊᒻᒪᓗ 

ᐃᓅᓕᓴᖅᑕᐅᓂᕐᒥᓂᒃ. ᐄ, ᐅᑯᐊ ᐊᒃᓱᐊᓗᒃ 

ᐱᕐᔪᐊᒥᒃ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᓖᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᓐᓇ 

ᑎᑎᕋᕐᕕᒃ ᐊᐅᓚᖃᑦᑕᕐᒪᖔᖅ ᐃᓚᓕᐅᓪᓗᒍ ᖃᔅᓯᑦ 

ᑕᐃᑲᓂ ᐃᖅᑲᓇᐃᔭᖃᑦᑕᕐᒪᖔᑕ, ᖃᔅᓯᑦ ᐃᓄᒃᑎᑐᑦ 

ᐅᖃᕈᓐᓇᕐᒪᖔᖏᑦ ᐊᒻᒪᓗ ᖃᓄᖅ ᑲᒪᒋᔭᐅᖃᑦ  

ᑕᕐᒪᖔᑕ ᐅᖄᓚᔪᑦ ᐃᓱᒫᓘᑎᒋᔭᐅᔪᑦ 

ᐅᖃᐱᓘᑎᒋᔭᐅᔪᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᔾᔨᕈᓱᒃᖢᖓ ᐱᖓᓱᓂᒃ 

ᐊᐱᕆᑲᐅᖅᑐᕋᕕᑦ, ᑭᓯᐊᓂ ᑲᑎᓐᖓᖕᒪᑕ ᒥᓂᔅᑐ 

ᐱᕕᖃᖅᑎᑦᑐᒪᓪᓗᒍ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᒃ, ᒥᓂᔅᑐ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐄ, ᒪᕐᕉᖕᓂᒃ 

ᐃᓛᒃ ᑭᐅᔭᕆᐊᒃᓴᖅ ᖃᓄᖅ ᐃᓱᒫᓘᑎᒋᓐᖏᑕᕋ.  

 

ᑖᒃᑯᐊ ᐋᓐᓂᐊᕕᓕᐊᖃᑦᑕᖅᑐᓂᒃ 

ᐅᖃᐱᓗᕝᕕᐅᔪᓐᓇᖅᑐᑦ ᑎᑎᕋᕐᕖᑦ 

ᐊᖅᑯᑎᒋᔭᐅᖃᑦᑕᖅᐳᑦ 

ᖃᓄᖅᑑᕈᑎᒋᔭᐅᖃᑦᑕᕐᓂᐊᕐᒪᑕ 

ᐊᑲᐅᓐᖏᓕᐅᕈᑕᐅᔪᑦ. ᑖᒃᑯᐊ ᐋᖅᑭᒃᓯᒪᑦᑎᐊᕐᓗᑎᑦ  

ᐊᑲᐅᓐᖏᕈᑕᐅᔪᑦ. ᑕᐃᒃᑯᐊ ᐋᖅᑭᒃᓯᒪᑦᑎᐊᕐᓗᑎᒃ 

ᐊᑲᐅᓐᖏᑦᑐᑦ ᐅᖃᐱᓘᑎᒋᔭᐅᔪᑦ 

ᐃᓂᒃᓴᖃᑦᑎᐊᕆᐊᖃᕐᒪᑕ. ᐱᖓᓱᓂᒃ 

ᐃᖅᑲᓇᐃᔭᖅᑎᖃᖅᑐᒍᑦ ᐃᓚᖓᑦ 

ᐃᓄᒃᑎᑑᕈᓐᓇᖅᖢᓂ. ᐊᒃᓱᐊᓗᒃ 

ᐱᔭᕐᓂᖃᑦᑕᓐᖏᑦᑐᖅ ᐃᓐᓄᒃᑕᐅᓇᓱᒃᑎᓪᓗᒍ 

ᐃᓄᒃᑎᑑᕈᓐᓇᖅᑐᒥᒃ. ᒫᓐᓇ ᐱᓕᕆᕝᕕᖕᒥᒃ ᐊᓯᐊᓂᒃ 

ᐃᖅᑲᓇᐃᔭᖃᑎᖃᖅᖢᑕ ᔫᓂ ᕿᑎᐊᓄᑦ ᑎᑭᖦᖢᒍ 

ᑕᐃᑲᓃᓐᓂᐊᖅᑐᖅ ᐊᒻᒪᓗ 

ᐃᖅᑲᓇᐃᔭᖅᑎᓪᓚᑦᑖᖃᓕᕐᓂᐊᖅᖢᑕ 

ᐃᓄᒃᑎᑑᕈᓐᓇᖅᑐᒥᒃ ᑎᑎᕋᕐᕕᒻᒥ ᔫᓂᐅᑉ ᕿᑎᐊᓂ. 

ᐱᖓᓱᑦ ᐃᖅᑲᓇᐃᔮᑦ ᐃᓂᖏᑦ ᑕᐃᑲᓃᑦᑐᑦ ᒫᓐᓇ 

ᐊᒻᒪᓗ ᐃᓄᒃᑎᑑᕈᓐᓇᑦᑎᐊᖅᑐᒥᒃ 

ᐃᓕᔪᖃᕐᓂᐊᖅᖢᓂ ᒫᓐᓇᕈᓗᒃ.  

 

ᐃᓘᓐᓇᖏᑦ ᑭᐅᖅᑰᖅᐸᒃᑲ. ᓈᓐᖏᒃᑯᒃᑭᑦ  

ᐊᐱᕆᒃᑲᓐᓂᖁᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓈᖅᖢᒍᓗ ᒥᓂᔅᑕ. 

ᐃᓛᒃ, ᑕᒪᒃᑯᐊ ᐱᓕᕆᐊᕆᔭᐅᑦᑕᖅᑐᑦ ᐱᒻᒪᕆᐅ’ᒪᑕ 

ᓇᓗᓇᓐᖏᖦᖢᓂᓗ ᑕᒪᓐᓇ. ᑭᐅᕼᐋᒐᓗᐊᒑᖅ 

ᑭᕼᐃᐊᓂ ᑐᑭᕼᐃᕼᐅᐊᕋᓗᐊᖅᑐᖓ 

ᐆᒃᑑᑎᖃᕐᓗᖓᐃ ᐆᒥᖓ (ᑐᓵᔨᑎᒍᑦ) 

ᐅᖃᐱᓗᒃᑐᖃᕈᒪᒃᐸᑦ ᐊᒻᒪᓗ ᐸᐃᑉᐹᓂᒃ ᑐᓂᓯᑉᐸᑦ 

ᑎᑎᕋᕐᕕᖕᒧᑦ ᑖᓐᓇ ᐸᐃᑉᐹᖅ ᐅᖃᐱᓗᖕᓂᕐᒥᒃ 

ᐱᔾᔪᑎᓕᒃ ᓇᒧᓐᖓᐅᓕᕋᔭᖅᐸ ᑕᐃᒪ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᑕᐃᓐᓇ ᐸᐃᑉᐹᖅ ᐱᔭᐅᓚᐅᖅᖢᓂ 

ᐃᓛᒃ ᑕᐃᑲᓂ ᐃᖅᑲᓇᐃᔭᖃᑦᑕᓐᖏᓐᓇᒪ 

ᐅᖃᐱᓗᒃᑐᖃᖅᐸᑦ ᐅᕝᕙᓘᓐᓃᑦ ᐃᓱᒫᓘᑕᐅᔪᒥᒃ 

ᖃᐃᑦᑎᔪᖃᖅᐸᑦ ᐃᓛᒃ ᑕᐃᑯᓐᖓᖅᑐᖃᖅᐸᑦ 

ᑕᐃᓐᓇ ᑎᒍᔭᐅᖦᖤᖅᐳᖅ ᐊᒻᒪᓗ 

ᑐᓐᓂᖅᑯᑎᓪᓗᓂᐅᒃ ᐃᖅᑲᓇᐃᔭᖅᑎᒧᑦ ᐃᓚᖓᓄᑦ 

ᐅᕝᕙᓘᓐᓃᑦ ᐅᖄᓚᓗᑎᑦ. ᐅᖃᐱᓗᒃᑐᖃᖅᑲᐅᖕᒪᑦ 

ᓲᕐᓗ ᐅᖃᐱᓗᒃᑐᖃᕐᓂᖅᐸᑦ 

ᒪᓕᒃᑎᖃᒃᑲᓐᓂᕆᐊᖃᖅᑐᖓᓕ, ᑕᐃᒪᓐᓇᕈᔪᒃ. 

ᑖᓐᓇ ᖃᐅᔨᓴᖅᑕᐅᖦᖤᓕᖅᐳᖅ ᖃᓄᐃᓕᖓᖕᒪᖔᑦ 

ᐊᒻᒪᓗ ᐅᓇ ᑐᑭᓯᒃᑲᓐᓂᕈᒪᒐᒃᑯ ᐸᐃᑉᐹᓂᒃ 

ᖃᐃᑦᑎᔪᓐᓇᖅᐱᖔ ᑖᒃᑯᓄᖓ ᑐᕌᖓᔪᓂᒃ. ᑕᐃᒪ 

ᐱᔾᔪᑎᒃᓴᖃᑦᑎᐊᖅᐸᑦ ᑖᓐᓇ ᐅᖃᐱᓘᑕᐅᔪᖅ ᐃᓱᒪ, 

ᐊᓯᔾᔨᖅᑕᐅᔪᓐᓇᖅᖢᑎᒡᓗ. 

 

ᓲᕐᓗ ᐃᓚᖏᑦ ᐋᒃᑳᖅᑕᐅᓲᖑᓪᓗᑎᑦ ᐅᕝᕙᓘᓐᓃᑦ 

ᐊᕕᑦᑐᖅᓯᒪᔪᓂᒃ ᑐᑦᑕᕐᕕᐅᔪᓂᑦ  

ᐃᓱᒪᓕᐊᕕᓂᐅᒐᓗᐊᖅ  

ᐊᓯᔾᔨᖅᑕᐅᔪᓐᓇᕐᒥᔪᖅ. ᐄ, 

ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ 

ᐱᓕᕆᐊᖃᖃᑦᑕᖅᑐᓪᓗ ᑐᑭᓯᒐᒥᒃ ᑕᐃᓐᓇ 

ᐅᖃᐱᓗᓚᐅᖅᑐᖅ ᖃᐅᔨᒃᑲᖅᑕᐅᓕᖅᐳᖅ. 

ᐊᒻᒪᓗ ᑖᒃᑯᐊ ᑎᑎᕋᕐᕕᒃ ᐅᖃᓗᖦᖤᖅᐳᖅ ᐃᓕᖕᓄᑦ 

ᐃᒪᐃᓚᐅᖅᐳᖅ, ᐅᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ (ᑐᓵᔨᑎᒍᑦ) 

ᒥᓂᔅᑕᑦᑕᐅᖅ ᖁᔭᓐᓇᒦᒃ. 

ᑐᑭᓯᒍᒪᑦᑕᕋᓗᐊᖅᑯᖓᐃᓛᒃ ᖃᓄᖅ, ᖃᓄᖅ 

ᑕᒪᓐᓇ ᑐᑭᓯᔭᕐᓂᓐᖏᑦᑐᐊᓘᖕᒪᑦ ᐊᓪᓚᕝᕕᖓ 

ᐱᓕᕆᐊᕆᕙᑦᑕᖓ ᐅᓐᓂᕐᓗᒃᓴᕐᕕᐅᑉ. 

ᑐᑭᓯᒐᓱᐊᖅᑐᖓ ᐊᑑᑎᖃᑦᑎᐊᕐᒪᖔᖅ ᑖᓐᓇ. 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᖅ 

ᖃᐅᔨᓴᖅᐸᒻᒪᖔᖅ ᑖᓐᓇ 

ᐊᑑᑎᖃᑦᑎᐊᕋᓗᐊᕐᒪᖔᖅ ᐅᓐᓂᕐᓗᔅᓴᕐᕕᒃ, 

ᐊᓪᓚᕝᕕᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᕐᕉᓕᖅᑲᖓᔪᖅ, 

ᒪᕐᕉᓕᖅᑲᖓᔫᔮᖅᑐᖅ. ᓯᕗᓪᓕᖅᐹᖅ ᑖᒃᑯᐊ 

ᐃᓱᒫᓗᒋᔭᐅᔪᐃᑦ ᐱᓕᕆᐊᕆᒐᓱᐊᕋᓗᐊᖅᑭᕘᑦ 

ᑭᐅᒐᓱᐊᕋᓗᐊᖅᑭᕘᑦ ᑕᖅᑲᒃᑯᐊ ᓱᓕ 

ᓂᓐᖓᐅᒪᔪᒥᓃᑦ ᓱᓕ ᓂᓐᖓᐅᒪᕚᑦ? 

ᑕᐃᒪᐃᓐᖏᓂᖅᓴᐅᔫᔮᖅᐸᓕᖅᑑᒐᓗᐊᑦ ᐊᓪᓚᕝᕕᒃ 

ᑖᓐᓇ ᐊᑐᖅᑕᐅᓂᖅᓴᕐᔫᔮᖅᐸᓕᕐᖓᑦ 

ᖃᐅᔨᓴᖅᐸᑦᑐᑎᓪᓗ ᖃᐅᔨᓴᕆᐊᓕᒥᓂᒃ.  

 

ᑕᕝᕙᑦᑕᐅᖅ ᐊᐃᑉᐹ, ᐋᓐᓂᐊᓯᐅᖅᑎᓂᑦ  

ᐃᖅᑲᓇᐃᔭᖅᑐᖃᓲᑦ ᑕᕝᕙᓂ ᐅᓐᓂᓗᖅᓴᕕᒻᒥ 

ᖃᐅᔨᓴᖅᑕᐅᓯᒪᒍᕕᑦ ᓈᒻᒪᒋᓐᖏᒃᑯᕕᐅᒃ, ᐊᓯᐊᓂᒃ 

ᓘᒃᑖᑲᓐᓂᕐᒧᑦ ᑕᑯᔭᐅᖔᕈᒪᒍᕕᑦ ᑕᕝᕘᓇᑦᑕᐅᖅ 

ᑕᕝᕙᓂ ᑐᑭᓯᓯᒪᔪᓂᑦ ᑕᐃᒪᐃᑦᑐᓂᑦ ᖃᐅᔨᒪᔪᓂᑦ  

ᐃᖅᑲᓇᐃᔭᖅᑎᖃᖅᑐᒍᑦ. ᑖᓐᓇ 

ᐊᑑᑎᖃᕕᐅᑎᒍᓐᓇᓲᖅ.  

ᐊᑑᑎᖃᖁᓇᖅᑑᒐᓗᐊᕐᖏᓛᒃ. 

ᐊᒻᒪᓗ ᐊᓪᓚᕝᕕᒃ ᐊᑐᖅᑕᐅᓂᖅᓴᐅᖁᓇᖅᑐᓂ. 

ᑕᐃᒫᒃ ᐋᖅᑭᑎᐊᖅᓯᒪᔪᒃᑯᑦ ᐊᑲᐅᓐᖏᓕᐅᕈᓂᑦ 

ᑲᒪᔾᔪᑎᐅᒐᓱᒻᒪᑦ ᓄᓇᕗᒻᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 081 - 5(2): ᐃᒡᓗᒧᑦ ᐃᑲᔫᑎᑦ 

ᐃᖅᑲᓇᐃᔭᓚᐅᐱᓪᓚᒃᑎᑕᐅᔪᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑎᕐᕕᖃᑲᐃᓐᓇᕈᒪᒐᒪ ᒫᑦᓯ 7 ᐅᖃᐅᓯᕆᔪᔭᓐᓂᒃ 

ᐊᒻᒪ ᒪᓕᒐᓕᐅᖅᑎ ᓚᐃᑦᓯᑑᓐ 

ᐱᓇᓱᐊᕈᓯᐅᓚᐅᖅᑐᒥᒃ ᐅᖃᐅᓯᕆᓚᐅᕐᒥᔭᖓᑦ. 

ᐅᓪᓗᒥ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ 

ᑐᕌᖅᑎᒍᒪᔭᕋ.  

 

ᐃᓪᓗᓄᑦ ᐃᓪᓗᒨᖅᑕᐅᓲᓂᒃ ᐃᑲᔫᑎᓂᒃ 

ᐅᖃᐅᓯᖃᕋᐃᒐᑦᑕᐃᓛᒃ ᐊᔾᔨᒌᒃ 

ᑐᑭᓯᓇᑦᑎᐊᓐᖏᒻᒪᑦ ᓴᖅᑭᔮᑦᑎᐊᓐᖏᓗᐊᖅᑐᑎᓪᓗ 

ᐃᓚᖏᓐᓄᑦ ᐃᖅᑲᓇᐃᔭᖅᑎᖏᓐᓄᑦ. 

ᐊᐱᖅᓱᖃᑦᑕᖅᑐᖓ ᐅᖃᓚᐅᕋᒪᐃᓛᒃ ᑕᖅᑳᓂ 

ᓴᖅᑭᔮᓪᓚᕆᒻᒪᑦ 2009-ᒥᓂᑦ ᑖᓐᓇ 

ᓴᖅᑭᖅᑕᐅᓚᐅᖅᑎᓪᓗᒍ 

ᐊᖏᓪᓕᒋᐊᖅᑕᐅᓯᒪᓐᖏᑦᑐᖅ 

ᕿᒥᕐᕈᔭᐅᓚᐅᖅᓯᒪᒐᓂᓗ.  

 

2009-ᖑᑎᓪᓗᒍ ᑕᕝᕙᓂ ᐊᐱᖅᑯᑎᒪ 

ᑭᐅᔾᔪᑎᖓᓄᑦ ᑭᐅᔾᔪᑎᖏᓐᓂᑦ ᑕᐃᑲᓂᒎᖅ 

ᓱᒋᐊᖅᑕᐅᒋᐊᓕᓐᓂᒃ ᑐᖑᔪᖅᑐᓂᑦ 

ᐸᕐᓇᐅᑎᓃᖃᑕᐅᓂᐊᕐᓂᕐᖓᑦ.  

 

ᑖᓐᓇᓗ ᐃᓚᖓᑦ ᐱᖓᓱᑦᑕᐃᒪ ᑕᖅᑮᑦ 

ᐊᓂᒍᖅᓯᒪᓕᕐᖓᑕ ᕿᒥᕐᕈᓂᐅᒐᔭᖅᑐᖅ 

ᖃᖓᐅᒐᔭᕐᒪᖔᖅ ᐋᖅᑭᑦᑕᐅᓯᒪᓕᖅᑳᑦ? ᖃᖓ  

ᐱᔭᕇᖅᑕᐅᒐᔭᕐᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓕᔭᕋᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᓴᖅᑮᑲᓐᓂᖃᑦᑕᕐᖓᑦ. ᑖᓐᓇᐃᓛᒃ 

ᐅᖃᐅᓯᕆᓚᐅᕋᒃᑯ ᕿᒥᕐᕈᐊᕆᐊᖃᓪᓚᕆᒃᑲᑦᑕ 

ᐃᓚᒋᒻᒪᒍ. ᑕᕝᕙᓂ ᐃᓚᒋᔭᐅᔪᖅ 

ᓱᒋᐊᖅᑕᐅᒋᐊᓕᓐᓂᒃ ᐸᕐᓇᐅᑎᓃᖃᑕᐅᔪᓂᑦ 

ᑐᖑᔪᖅᑐᓂᑦ ᐅᓂᒃᑳᓕᐅᖁᓯᒪᔭᒃᑲ 

ᐅᑭᐊᒃᓵᕈᓚᐅᓐᖏᓐᓂᖓᓂ ᐃᖅᑲᓇᐃᔭᖅᑎᒃᑲ. ᓱᓕ 

ᐱᓕᕆᐊᖑᔭᕆᐊᓕᕕᔾᔪᐊᕌᓘᒻᒪᑦ ᐃᖅᑲᓇᐃᔭᖅᑎᒃᑲ 

ᐅᖃᖃᑎᒋᖃᑦᑕᖅᑐᒋᑦ ᐊᔪᕐᓇᓐᖏᓐᓂᕋᐃᔫᒐᓗᐊᖅ 

ᐱᔭᕇᕋᔅᓴᐅᒐᓗᐊᕉᖅ. ᑕᐃᒃᑯᐊ 

ᕿᒥᕐᕈᑎᓚᐅᕐᓗᑎᒍᑦ ᐃᖅᑲᓇᐃᔭᖅᑎᒃᑲ 

ᖃᐅᔨᒐᓱᐊᕈᓐᓇᕋᔭᖅᑐᒍᑦ ᖃᓄᖅ 

ᐊᑐᓕᖁᔭᐅᓕᐅᕈᓐᓇᓂᐊᕐᒪᖔᑦᑕ. ᑕᐃᒪᓕ 

ᐊᑐᓕᖁᔭᓕᐅᕈᑦᑕ ᑕᕝᕗᖓ ᐃᓛᒃ 

ᐃᓱᒪᑖᕈᑎᒋᒋᐊᖃᕋᔭᕐᒥᒐᒃᑭᑦ 

ᐊᑐᓕᖁᔭᓕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒥᔅᑕ ᓚᐃᑦᓯᑑᓐ ᑭᐅᔭᐅᑎᓪᓗᒍ ᒥᓂᔅᑕᒧᑦ 

ᐊᐱᕆᓚᐅᖅᑎᓪᓗᒍ ᒥᓂᔅᑕ ᐅᖃᓚᐅᕐᖓᑦ 

ᐊᑯᓂᐊᓗᒃ ᑕᐃᒪ ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ 

ᐃᖅᑲᓇᐃᔮᓪᓚᕆᒻᒨᖅᑎᑕᐅᓂᐅᓴᒻᒪᑕ ᐊᓪᓛᒎᖅ 

ᑕᐃᒃᑯᐊ ᐃᖅᑲᓇᐃᔮᓂᑦ 

ᓇᓗᓇᐃᖅᑕᐅᓯᓚᐅᖅᓯᒪᓐᖏᑦᑐᓂᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗᑦᑕᐅᖅ 230-ᐅᒻᒪᑕ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᑮᓇᐅᔾᔭᒃᓵᒃᓴᖏᑦ 

ᑎᑎᖅᑕᐅᓯᒪᕙᓐᖏᑦᑐᑦ. ᖃᓄᕐᓕ ᑖᒃᑯᐊ 

ᑲᒪᒋᔭᐅᓂᐊᖅᑲᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᕝᕙ ᐃᒫᒃ 

ᐱᕙᓪᓕᐊᓯᒪᔪᒍᑦ ᑖᒃᑯᐊ  

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᐃᓛᒃᑯᑦ  

ᕿᒥᕐᕈᐊᖅᑐᑎᒍᑦ ᐊᒥᓱᐊᓘᒻᒪᑕᐃᓛᒃ, ᑕᐃᒃᑯᐊ 

ᐃᓚᖏᑦ ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ ᑖᓐᓇ 

ᑭᖑᕝᕖᓯᒪᑐᐃᓐᓇᖅᑲᑕ ᑕᐃᒪᓕ ᑲᔪᖏᖅᓴᐃᓯᒪᔪᒍᑦ 

ᐃᖅᑲᓇᐃᔮᑦ ᓴᖅᑭᖅᑕᐅᑦᑕᐅᑎᒋᖁᓪᓗᒋᑦ 

ᓴᖅᑭᖅᑕᐅᑦᑕᐅᑎᒋᖁᓪᓗᑎᒍᑦ 

ᓴᖅᑭᖅᑕᐅᒍᓐᓇᖅᓯᑐᐊᖅᑲᑕ.  

 

ᑕᐃᒪ ᐃᓚᐃᓐᓇᖏᓐᓄᑦ ᐱᒐᓱᐊᕋᔅᓴᐅᓗᑎᑦ. ᑕᐃᒫᒃ 

ᑕᕝᕙ ᒪᑐᐃᖅᓯᓴᕋᐃᓐᓂᖅᓴᐅᖃᑦᑕᕈᓐᓇᕋᔭᕋᑦᑕ. 

ᐃᓄᓐᓄᑐᐊᖅ ᑐᕌᖓᑎᓪᓗᒋᑦ ᐅᕝᕙᓘᓐᓃᑦ ᒫᓐᓇ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᓄᑐᐊᖅ. ᑕᐃᒫᒃ 

ᓱᒃᑲᓕᓂᖅᓴᐅᓗᒍ ᐱᓕᕆᐊᕆᔭᒃᓴᐅᒻᒪᑦ 

ᐊᑭᑦᑐᕋᐅᑕᐅᑎᓪᓗᒍ.  

 

ᐅᖃᖅᑲᐅᒻᒥᒐᒪᑦᑕᐅᖅ ᐊᓯᒃᑲᓐᓂᖓᓂᑦᑕᐅᖅ 

ᑎᒃᑯᐊᖅᓯᑦᑕᐅᑎᒋᓂᒃᑯᑦ ᐱᖃᑦᑕᕈᓐᓇᒥᒻᒪᑕ 

ᐃᖅᑲᓇᐃᔭᖅᑎᓂᑦ. ᐊᕐᕌᒎᒃ ᒪᕐᕉᓐᓂᒃ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᑕᐃᒃᑯᐊ 

ᐱᓕᕆᕕᕈᓘᔭᐃᑦ ᐅᖃᐅᓯᖃᑦᑕᖅᓯᒪᔭᕗᑦ 

ᑎᒃᑯᐊᖅᑎᑦᑎᐊᒻᒪᕆᖃᑦᑕᖁᓪᓗᒍᑦ 

ᐃᖅᑲᓇᐃᔮᖅᑖᑎᑦᑎᖁᓪᓗᒋᑦ 

ᐃᖅᑲᓇᐃᔭᑯᑖᒃᓯᒪᔪᓂᒃ ᐃᖅᑲᓇᐃᔭᑲᐃᓐᓇᕐᕕᓐᓂ. 

ᑕᐃᒪ ᑕᐃᒃᑯᐊ ᕿᒥᕐᕈᑦᑎᐊᓪᓚᕆᒐᓱᒃᓯᒪᔭᕗᓂᓛᒃ 

ᐱᓕᕆᐊᖑᓂᖏᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒥᓂᔅᑕᐅᑉ ᑭᐅᔾᔪᑎᖓ ᐱᔾᔪᑎᒋᓪᓗᒍ ᐊᐱᖅᑯᑎᒥᑦ 

ᐃᖅᑲᐃᑲᓐᓂᕐᒥᒐᒪ. ᑕᐃᒪᓕ 900-ᖑᓗᐊᕐᖓᑕ 

ᐃᖅᑲᓇᐃᔭᑲᐃᓐᓇᖅᑏᑦ ᓄᓇᕗᑦ ᒐᕙᒪᒃᑯᖏᓐᓂᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 230-ᐅᒋᓪᓗᑎᒃ. 

ᑮᓇᐅᔾᔭᔅᓵᔅᓴᖏᑦ ᑎᑎᖅᑕᐅᓯᒪᕙᓐᖏᑦᑐᑦ 

ᑮᓇᐅᔭᖅᑐᕈᑎᔅᓴᓂᒃ, ᐊᒥᓱᐊᓗᐃᓪᓗ ᑕᐃᒪ 

ᐃᖅᑲᓇᐃᔭᑲᐃᓐᓇᖃᑦᑕᖅᑎᐅᒻᒪᑕ ᒐᕙᒪᒃᑯᓐᓂᑦ.  

 

ᒥᓂᔅᑕ ᐅᖃᕋᑖᕐᖓᑦ ᐊᔾᔨᒌᓐᖏᑦᑐᓂᑦ 

ᐃᖅᑲᓇᐃᔭᖅᑎᓪᓚᕆᒍᖅᑎᑦᑎᒍᑎᖃᕐᖓᑕ, 

ᐃᖅᑲᓇᐃᔭᖅᑎᓪᓚᕆᐅᓂᐊᓕᕐᓗᑎᒃ. ᒥᓂᔅᑕ  

ᒪᓕᒐᓕᐅᕐᕕᒻᒧᑦ ᑐᓂᓯᒍᓐᓇᖅᑳ ᓈᓴᐅᑎᓂᒃ 

ᖃᑦᑎᐅᕙᑦ ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ? ᐃᓛᒃ, 

ᐊᑕᐅᓯᐅᒐᓗᐊᖅ ᐊᐱᖅᑯᑎ, 

ᐊᑕᐅᓯᐅᓐᖏᑦᑐᐊᓘᔮᓕᕐᖓᑦ ᐊᐱᖅᑯᑎᒐ,  

ᖃᑦᑎᐅᕙᑦ ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ 

ᐊᐅᓪᓛᖅᑎᑕᐅᓯᒪᓕᖅᑲᑦ ᑭᒃᑯᑐᐃᓐᓇᐅᓐᖏᑦᑐᓄᑦ 

ᐱᒐᓱᐊᕋᔅᓴᐅᔪᓄᑦ 

ᐃᖅᑲᓇᐃᔮᖅᑖᕋᓱᐊᖅᑎᑕᐅᓪᓗᑎᒃ ᐊᒻᒪᓗ ᖃᑦᑎᑦ 

ᐃᖅᑲᓇᐃᔮᓄᑦ ᑎᒃᑯᐊᖅᐅᑐᐃᓐᓇᖅᑐᑎᒃ 

ᐃᓕᔭᐅᓯᒪᓕᖅᑲᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒡᒍᖅᓯᒪᓐᖏᓇᒃᑭᑦ ᓇᓕᐊᒍᑦ 

ᐱᓕᕆᐊᖑᓐᓂᕐᒪᖔᑕ ᐃᓛᒃᑯᑦ, ᐃᓛᒃ ᐃᓘᓐᓇᑎᒃ. 

2017-18-ᒥ 138 ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ 

ᐃᖅᑲᓇᐃᔮᓪᓚᕆᓐᓄᑦ ᐊᐅᓪᓛᖅᑕᐅᓚᐅᖅᑐᑦ, 

ᖃᐅᑕᒫᑦ ᐃᖅᑲᓇᐃᔮᓪᓚᕆᓐᓄᑦ. ᑕᕝᕙ ᑖᒃᑯᐊ 

ᓈᓴᐅᑏᑦ ᒫᓐᓇ ᐱᓯᒪᔭᒃᑲ. ᑕᐃᒃᑯᓄᖓᓕ 

ᐃᖅᑲᓇᐃᔭᑲᐃᓐᓇᖃᑦᑕᓲᓄᑦ ᐳᓴᖏᑦ 

ᕿᒥᕐᕈᐊᖅᑐᒋᑦ, ᐅᐊᑦᑎᐊᕈᐊᐃ, 909-ᒥᓃᑦ ᒫᔅᓯ 

2018-ᒥ. ᑕᕝᕙ ᑖᒃᑯᐊ 

ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ 30 ᐳᓴᖏᑦ ᐊᕐᕌᒍᓄᑦ 

ᐊᑕᐅᓯᕐᒧᑦ, ᒪᕐᕉᓗᐊᖅᑐᓄᓪᓗ 

ᐃᖅᑲᓇᐃᔭᖅᓯᒪᓕᖅᑐᑦ, 70 ᐳᓐᓴ ᐊᕐᕌᒎᓐᖏᑦᑐᒥ 

ᐃᖅᑲᓇᐃᔭᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 082 - 5(2): ᐅᖁᖃᖃᑦᑕᕐᓂᖅ 

ᐃᓄᓕᒫᖅᓯᐅᑎᓂ ᐃᒡᓗᓂ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔾᔮᓐᖏᑕᕋ, 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔾᔮᓐᖏᑕᕋ.  

 

>>ᐃᓪᓚᖅᑐᑦ 

ᐅᖃᖅᑏ, ᐅᓇ ᐊᐱᕆᔪᒪᓪᓗᒍ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ.  

 

ᐱᓇᓱᐊᕈᓯᖅ ᑕᕝᕙᓂ, ᐱᓇᓱᐊᕈᓯᕐᒥᑦ 

ᐅᖃᐅᓯᖃᓚᐅᕐᒪᑦ ᒪᑯᐊ ᐃᒡᓗᐃᑦ 

ᐅᖁᓗᐊᕐᓂᐊᓗᖏᓐᓂᒃ ᐊᒻᒪᓗ ᖁᔭᒋᕙᒐ  

ᐱᓕᕆᑦᑎᐊᕐᒪᑕ ᑖᒃᑯᐊ ᐊᒃᓱᕈᓪᓚᕆᖃᑦᑕᕐᒪᑕ 

ᑭᒡᒐᖅᑐᐃᓪᓗᑎᒃ ᐃᒡᓗᖁᑎᖃᖅᑐᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᑕᕝᕙᓂ ᐅᖃᐅᓯᖓᓂ ᒥᓂᔅᑕ 

ᐅᖃᓚᐅᕐᖓᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐅᖁᒍᓐᓃᖅᑎᑦᑎᕙᓪᓕᐊᔪᑦ 35-ᓂᑦ 

ᐊᖏᕐᕋᕆᔭᐅᔪᓂᑦ, 

ᐱᓕᕆᐊᖑᕙᓪᓕᐊᓯᒪᓕᕐᖓᑕᒎᖅ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓇᓗᓇᐃᖅᓱᐃᓲᖑᒻᒪᖔᑕ  

ᓇᓕᐊ ᖁᑦᑎᓂᖅᓴᐅᕙ, ᐊᑦᑎᓂᖅᓴᐅᕙᓘᓐᓃᑦ 

ᐅᖁᓖᑦ ᐃᓪᓗᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᒐᕕᑦ, 

ᖁᖓᓐᓇᖅᐸᒃᑲᕕᓪᓗ.  

 

ᐅᖃᖅᑎᑦᓯᔩ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓂᓛᒃ 

ᐱᔪᒥᓴᐅᑎᒃᑯᑦ ᓴᖅᑭᑎᑦᑎᓚᐅᕐᒪᑕ ᑕᒪᑐᒥᖓ 

ᐅᖁᕐᒥᑦ, ᖃᓄᐃᑦᑑᓂᖏᓐᓂᓪᓗ, ᖃᓄᕐᓗ 

ᑲᒪᒋᔭᐅᓂᐊᕐᒪᖔᑕ ᐱᓕᕆᔪᒃᓴᓄᑦ. ᑕᐃᒃᑯᐊ 

ᐊᔾᔨᒌᓐᖏᑦᑐᓂᒃ, ᐅᖁᐃᑦ 

ᐊᔾᔨᒌᖃᑦᑕᓐᖏᑦᑕᕐᓂᕐᒥᖕᒪᑕ ᑕᒪᒃᑯᐊ ᐃᓚᖏᑦ 

ᐊᓪᓚᑐᐃᓐᓇᕆᐊᓖᑦ, ᐃᓚᖏᓪᓗ ᐅᓗᕆᐊᓇᖅᑐᑦ 

ᐳᕙᒻᒧᑦ ᐃᑎᕆᐊᔭᑦᑐᑦ, ᑎᒃᑕᐅᓲᓪᓗ ᑕᒪᒃᑯᐊ 

ᐊᔾᔨᒌᓐᖏᒻᒪᑕ.  

 

ᐱᖓᓱᐃᓕᖅᑲᖓᖅᑰᕐᒪᑕᐃᒃᑯᐊ 

ᐅᓗᕆᐊᓇᕐᓂᕆᔭᖏᑦ. ᑖᒃᑯᐊ ᑖᒃᑯᓄᖓ ᐊᕙᑎᓂᑦ 

ᖃᐅᔨᓴᖅᑎᐅᕙᑦᑐᓄᑦ, ᐅᓗᕆᐊᓇᖅᑐᓂᓪᓗ  

ᖃᐅᔨᓴᖅᑎᐅᕙᒃᑐᓄᑦ ᐱᓕᕆᓚᐅᖅᑐᑦ ᑕᐃᒃᑯᐊ 

ᐱᔪᒥᓴᐅᑎᒃᑯᑦ ᑕᒪᒃᑯᓂᖓ ᓇᓗᓇᐃᕆᓚᐅᖅᑐᑦ 

ᖃᓄᐃᑦᑑᖕᒪᖔᑕ ᐊᒻᒪᓗ ᓇᓕᐊᒃ ᖃᓄᐃᑦᑐᒥᒃ 

ᐅᓗᕆᐊᓇᕐᓂᖅᑕᖃᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᒃ, 

ᒥᓂᔅᑖ ᑭᐅᒐᕕᑦ. ᑕᐃᒪᐃᓛᒃ ᓴᓪᓕᕐᒥᓗ ᓇᐅᔮᓂᓗ 

ᑐᓴᖃᑦᑕᕋᒪ ᑕᒪᒃᑯᐊ ᐃᒡᓗᖁᑎᖃᖅᑐᐃᑦ 

ᐊᑐᖅᑐᑐᐊᖅᑏᓂᓛᒃ ᐅᖁᒻᒪᕆᐊᓘᖃᑦᑕᕐᒪᑕ 

ᓇᔪᖅᑕᖏᑦ ᐊᒻᒪ ᑖᓐᓇ ᒥᓂᔅᑕᕗ ᐅᖃᓚᐅᕐᒪᑦ 

ᑖᒃᑯᐊ ᓄᓇᓕᓕᒫᑦ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᖅᑎᑕᐅᓯᒪᓕᕐᒪᑕ ᑕᒪᔅᓱᒥᖓ 

ᐱᓕᕆᐊᖃᕐᓂᕐᒥ ᐅᖂᔪᓂᒃ.   

 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐅᓂᑳᓂᒃ ᐱᕙᒃᑲᓗᐊᕐᒪᖔᑕ 

ᓄᓇᓕᓐᓂ ᐃᓪᓗᓕᕆᔨᒃᑯᓐᓂ ᐅᖃᐅᓯᖃᖅᑐᓂᑦ 

ᐅᖁᕐᓂᒃ ᐱᕐᓇᖅᓴᐃᑎᐅᔪᓂᑦ. ᐅᓂᑳᓂᑦ ᐱᓯᒪᐸᑦᑕ 

ᓇᓗᓇᐃᖅᓯᒍᓐᓇᓕᖅᑳᑦ ᖃᑦᑎᑦ ᐃᓪᓗᐃᑦ ᒪᕐᕉᓐᓂ 

ᓄᓇᓖᓐᓂᑦ ᐅᕙᖓ ᑭᒡᒐᑐᖅᑕᖏᓐᓂ 

ᓴᓗᒻᒪᖅᓴᐃᓯᒪᓕᖅᑲᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑏᑦᓯᔩ. ᐊᔾᔨᓂ ᑕᑯᔪᒪᓪᓚᑦᑖᖅᑰᓕᕋᑉᑕ 

ᐃᒪᖏᑦ ᐃᒡᓗᐃᑦ ᐅᖂᓂᖏᑦ ᕿᕐᓂᖅᑐᒧᑦ 

ᒥᖑᐊᕐᒧᑦ ᒥᑕᐅᓯᒪᔫᔭᖃᑦᑕᓪᓚᕆᖕᒪᑕ. ᑕᒪᓐᓇ ᐅᖁ 

ᐱᓐᖑᐊᖑᖏᑦᓯᐊᕐᒪᑦ ᐃᓚᖏᓪᓗ 

ᐊᓪᓚᑐᐃᓐᓇᖃᑦᑕᕆᐊᖃᖅᑑᒐᓗᐊᑦ. ᑭᓯᐊᓂ ᑕᒪᓐᓇ 

ᐅᖁᖅ ᐅᖁᖃᕐᓂᖅ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂ ᓯᐊᒻᒪᒃᓯᒪᖕᒪᑦ ᓄᓇᕗᓗᒃᑖᒧᑦ 

ᐊᔾᔨᒌᓐᖏᑦᑑᑎᐅᓪᓗᑎᒡᓗ. 

 

ᒫᓐᓇᒧᑦ ᑎᑭᖦᖢᒍ ᑕᐃᒃᑯᐊ ᓴᓗᒻᒪᖅᑕᐅᓂᐊᖅᑐᓪᓗ 

ᓴᓗᒻᒪᖅᑕᐅᕙᓪᓕᐊᔪᓪᓗ ᑲᔪᓯᔪᑦ ᐅᖃᓚᐅᕋᒪ 

ᐃᑉᐸᒃᓴᖅ ᐅᖓᑖᖑᖅᑰᑐᖏᓐᓇ ᑕᒪᕐᒥᓗᑖᑦ 

ᓄᓇᓖᑦ ᐅᖁᓂᒃ ᓴᓗᒻᒪᖅᓴᐃᔨᖃᓕᕐᓂᕋᖅᖢᒋᑦ 

ᑕᒪᑐᒥᖓ ᐱᓕᕆᕙᓪᓕᐊᔪᑦ 

ᐊᔪᓐᖏᓐᓂᕐᓂᒥᓂᒃᑕᐅᖅ ᒪᓕᖦᖢᑎᒃ  

ᑕᐃᒃᑯᐊ ᐅᓗᕆᐊᓇᕐᓂᖅᓴᐅᔪᑦ  



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇᐃᑦᑐᓕᕆᔨᐅᔪᓄᑦ 

ᐱᓕᕆᐊᖑᕙᓪᓕᐊᓂᐊᖅᓱᑎᒃ ᑭᓯᐊᓂ 

ᐅᖃᕈᓐᓇᖅᑐᖓ ᐃᒪᓐᓇ. 

 

ᑖᒃᑯᐊ ᑭᒡᒐᖅᑐᑕᖏᑦ ᑲᑎᒪᔨᐅᖃᑎᒪ ᓄᓇᓕᖏᓐᓂ 

ᐅᖁᕐᓂᒃᑕᐅᖅ ᓴᓗᒻᒪᖅᓴᐃᕙᓪᓕᐊᔪᑦ 

ᓵᓐᓃᑦᑐᑲᓐᖏᑐᐃᓐᓇᖅᐳᖅ ᐃᒪᓐᓇ ᐊᒥᓲᑎᒋᔪᑦ 

ᓴᓗᒻᒪᖅᑕᐅᓕᖅᑐᑦ. ᐃᒪᓐᓇᓗ ᓱᓕ 

ᐱᔭᕆᐊᖃᖅᑐᑦ.ᑕᐃᒃᑯᐊ ᑲᑎᑕᐅᕙᓪᓕᐊᖏᓐᓇᕐᒪᑕ 

ᓴᖅᑭᑉᐸᓪᓕᐊᓂᖏᑦ ᒪᓕᒡᓗᒋᑦ 

ᑐᓴᐅᒪᑎᒋᐊᕐᓂᐊᖅᐸᒃᑲ ᑲᑎᒪᐅᔨᐅᖃᑎᒃᑲ 

ᖁᔭᓐᓇᒦᒃ, ᐅᖃᖅᑏᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 083 - 5(2): ᖁᕐᓗᖅᑐᐊᕐᔪᒥ 

ᐊᖅᑯᑎᒃᓴᖅ ᑐᓚᑦᑕᕐᕕᒃᓴᕐᓗ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 

(ᑐᓵᔨᒃᑰᖏᑦᑐᖅ) ᑭᒡᒐᑉᑐᖅᑕᒃᑲᓗ ᑕᐅᑐᑦᑐᑦ 

ᐃᓪᓗᒦᖅᑕᑉᑲᑦ.  

 

(ᑐᓵᔨᑎᒍᑦ) ᑭᒡᒐᑐᖅᑕᒃᑲᑦᑕᐅᖅ ᐅᓐᓄᓴᒃᑰᖅᑲᒃᑲ. 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ 

ᓯᕗᓕᖅᑎᒧᑦ.  

 

ᐱᓇᓱᐊᕈᓯᐅᓚᐅᖅᑐᒥ ᒪᓕᒐᓕᐅᕐᕕᒻᒧᖅᓯᓚᐅᕋᒪ 

ᐃᓚᖓᓂᑦ ᐅᖃᓕᒫᒐᐅᑉ ᓄᓇᖃᖅᑳᑐᒥᓃ 

ᓇᒥᓐᓂᖃᐅᑏᑦ ᐅᓂᑳᓕᐊᒥᓂᖏᓐᓂ. ᐃᓗᐊᓂ 

ᐊᐱᖅᓱᖅᑕᐅᓯᒪᓚᐅᕐᒪᑦ ᓯᕗᓕᖅᑎᕗᑦ 

ᒪᓕᒐᓕᐅᖅᑎᓕᒫᑦᑎᐊᓄ ᑖᓐᓇ ᑕᑯᔭᐅᖁᔭᕋᓗᐊᕋ 

ᐅᖃᓕᒫᕋᔅᓴᑎᐊᕚᓘᒻᒪᑦ ᐊᒻᒪ ᓯᕗᓕᖅᑎ ᒥᓂᔅᑕᓗ 

ᒥᓂᔅᑕᐅᖃᑎᖓᓗ ᐅᖃᓕᒫᑦᑎᐊᖁᔭᕋᓗᐊᕋ 

ᑖᔅᓱᒥᖓ ᐊᐱᖅᓱᑦᑕᐅᒍᑎᒥᓂᖓᓂᒃ. 

 

ᑕᕝᕙᓂ ᐊᐱᖅᓱᑦᑕᐅᒍᑎᒥᓂᖓᓂᒃ ᒥᓂᔅᑕ 

ᐅᖃᖅᑐᒥᓂᐅᓂᕋᖅᑕᐅᒻᒪᑦ “ᓄᓇᕘ ᒐᕙᒪᒃᑯᖓᒎᖅ 

ᐱᓕᕆᖃᑎᖃᕐᓂᐊᕐᖓᑦ ᓄᓇᕗᒻᒥ ᐃᓄᐃᑦ 

ᑲᑐᔾᔨᖃᑎᒌᔭᖏᓐᓂ ᐊᕕᑦᑐᖅᓯᒪᔪᓂ ᐊᖏᔪᓂᑦ 

ᒍᕋᐃᔅ ᕙᐃ-ᑎᑑᖓᔪᓂ ᐱᓕᕆᐊᓂ 

ᐊᐅᓚᑦᑎᐊᖅᑐᓂ ᑕᑯᔪᒪᒍᑦᑕ.”  

 

ᐅᖃᖅᑏ, ᓄᓇᕘ ᒐᕙᒪᖓ ᐃᓄᑑᔾᔨᓪᓗᑎᑦ 

ᐊᖅᑮᓚᐅᕐᖓᑕ ᐲᕈᒪᓪᓗᑎᒃ ᐃᑲᔪᖅᓰᓂᕐᒥᓂᒃ  

ᒍᕋᐃᔅ ᕙᐃ -ᐱᓕᕆᐊᖑᒫᕐᓕᖓᓂ. ᑖᓐᓇᓗ 

ᐊᓯᐊᒎᕐᕕᖃᖏᓪᓚᑐᓂ ᐊᑐᕆᐊᖃᕐᓂᐊᕋᑦᑎᒍ 

ᓯᕗᓂᑐᖃᑦᑎᓐᓄ ᒪᑭᒪᒐᓱᓐᓂᐊᕈᑦᑕ ᕿᑎᕐᒥᐅᒥ 

ᓄᓇᕗᒻᒥᓗ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑖᓐᓇ 

ᑐᑭᖃᖅᑎᑕᐅᔪᓐᓇᕐᒪᖔ ᑲᑐᔾᔨᖃᑎᒋᓐᓂᕋᐃᓗᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᖁᔭᓐᓇᒡᒦᓗ ᒪᓕᒐᓕᐅᖅᑎᖃᑎᒐ ᑕᐃᔅᓱᒥᖓ  

ᑭᒥᕐᕈᐊᑦᑎᐊᕚᓗᖕᒥ ᐃᓂᖁᓇᕐᓚᐅᔭᖅᑐᒥᒃ, ᐋᒡᒐᐃ, 

ᑕᑯᒃᓴᐅᑎᔅᓯᓵᕐᒪᑦ.  

 

>>ᐃᓪᓚᖅᑐᑦ 

 

ᑕᒪᓐᓇᐃᓛᒃ ᐆᒥᖓ ᐅᓂᑳᑦᑎᐊᕈᓐᓇᖅᐳᖓ. ᑖᒃᑯᐊ 

ᑭᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᑦ ᑕᐃᒪᖓᑦ 

ᓴᓇᖃᑎᒌᖏᓐᓇᖃᑦᑕᖅᓯᒪᖕᒪᑕ. ᑖᔅᓱᒥᖓ 

ᓇᓗᓇᐃᑦᑎᕈᒪᔪᖓ ᓯᕗᓪᓕᖅᐹᒥ. ᐅᑭᐅᓂᒃ 

ᐊᒥᓱᓂᒃ ᓴᓇᖃᑎᒌᑦᑎᐊᖏᓐᓇᕋᑦᑕ ᐊᒻᒪᓗ 

ᐊᑕᐅᑦᑎᒃᑯᑦ ᐊᖏᖃᑎᒌᓚᐅᖅᐳᒍᑦ ᑲᑐᔾᔨᓪᓗᑕ 

ᑖᒃᑯᐊ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑖᒃᑯᐊ 

ᓇᖕᒥᓂᖅᓱᕐᓗᑎᒃ ᑕᒪᑐᒥᖓ ᐱᒋᐊᕐᓂᐊᕐᒪᑕ. ᓲᕐᓗ 

ᖃᓪᓗᓈᑎᑐᑦ ᐅᖃᕈᒃᑯ ᐃᓄᑑᓗᑎᒃ 

ᐱᓕᕆᐊᖃᖅᑎᐅᓂᐊᖅᑐᑦ (ᑐᓵᔨᑎᒍᑦ) ᐃᓄᑑᓗᑎᒃ 

ᑖᔅᓱᒥᖓ ᑕᐃᒫᒃ ᐊᖏᖃᑎᒋᓚᐅᖅᓯᒪᔭᕗᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒫᒃ ᑖᒃᓱᒥᖓ 

ᐃᑲᔪᖅᑐᕐᓂᕐᒥᒃ ᐅᖃᐅᓯᖃᖃᑦᑕᖅᐳᒍ ᐊᒻᒪᓗ 

ᖃᐅᔨᒪᑦᑎᐊᕋᑦᑕ ᑕᒡᕙᓂ ᑐᕌᖅᑕᕗᒥ 

ᓇᓗᓇᐃᔭᑦᑎᐊᖅᓯᒪᒐᑦᑕ, ᐅᖃᖃᑦᑕᖅᓯᒪᓪᓗᑕᓗ 

ᑕᒪᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ, ᒐᕙᒪᑐᖃᒃᑯᑦ, 

ᓇᖕᒥᓂᖅᓱᖅᑐᓪᓘᓐᓃᑦ ᑕᒫᓂ ᓄᓇᑦᑎᓐᓂ 

ᓴᓇᖃᑎᒋᔪᒪᔭᕗᑦ. 

ᐊᒻᒪ ᓱᓕᓪᓗᑕ ᑖᓐᓇ ᐅᖃᖅᓯᒪᔭᕗᑦ ᐊᒻᒪᓗ ᑕᐃᒪ 

ᖃᐅᔨᒪᖅᑯᑦᑎᐊᕐᒥᔭᕋ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪᓗ ᓄᓇᕗᑦᒥᐅᑕᐃᓐ ᑕᒪᓐᓇ 

ᐃᓕᑕᕆᑦᑎᐊᖅᓯᒪᒐᑦᑎᒍᑦ ᑖᓐᓇ ᐃᓄᒃᑎᑐᑦ 

ᐊᑎᖃᖅᑐᒃᓴᐅᔫᒐᓗᐊᖅ ᑕᐃᓐᓇ ᒍᕋᐃᔅ ᕙᐃ 

ᐊᖅᑯᓯᐅᕐᓂᖅ ᐊᒻᒪᓗ ᐱᓕᕆᐊᖅ. ᑕᒪᓐᓇ 

ᐃᑲᔪᖅᓱᑐᐃᓐᓇᕐᓂᐊᕋᑦᑎᒍᑦ, 

ᐃᑲᔪᖅᑐᕈᓐᓃᖏᓪᓗᑎᒍᑦ ᐱᖏᓐᓇᑦᑕ.  

 

ᐃᑲᔪᖅᑐᖅᑕᕗᑦ 

ᐃᑲᔪᖅᑐᐃᓐᓇᕐᓂᐊᕐᓂᕋᖅᓯᒪᒐᑦᑎᒍᑦ ᐊᒻᒪᓗ 

ᖃᐅᔨᒪᒐᑦᑕ ᐅᒃᐱᕈᓱᑦᑎᐊᖅᖢᑕᓗ ᑖᒃᑯᐊ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᔪᓐᖐᑦᑎᐊᖅᑐᑦ, ᐊᔪᖏᑦᓯᐊᓪᓚᕆᒃᑐᑦ ᑖᓐᓇ 

ᐱᕙᓪᓕᐊᓂᐊᖅᑎᓪᓗᒍ  

ᑲᔪᓯᑎᓐᓇᓱᖕᓂᐊᖅᑎᓪᓗᑎᒍᑦ ᑕᒪᓐᓇ 

ᐊᔪᓐᖏᑦᑎᐊᕐᒪᑕ. ᐊᔪᓐᖏᑦᑎᐊᓪᓚᕆᖕᒪᑕ ᐃᖕᒥᓂᒃ 

ᐱᒋᐊᕈᒪᓐᓂᕈᑎᒃ ᑕᐃᒫᒃ ᑐᒃᓯᕋᓚᐅᖅᓯᒪᖕᒪᑕ 

ᐅᕙᑦᑎᓐᓄᑦ ᐃᓄᑑᓗᑎᒃ ᑖᔅᓱᒥᖓ ᒫᓐᓇ 

ᐊᖏᖃᑎᒌᒃᐴᒃ. 

 

(ᑐᓵᔨᒃᑰᓕᖅᑐᖅ) ᕿᑎᕐᒥᐅᑦ ᒫᓐᓇ ᐃᓄᑑᓗᑎᒃ 

ᐱᓕᕆᐊᖃᕐᓂᐊᓕᕐᒪᑕ ᑕᒪᑐᒧᖓ 

(ᑐᓵᔨᒃᑰᕈᓐᓃᖅᑐᖅ) ᖃᐅᔨᒪᖁᑦᑎᐊᕐᒥᔭᕋ 

ᒪᓕᒐᓕᐅᖅᑎᖃᑎᒐ ᑕᒪᑐᒥᖓ ᓱᓕ 

ᑕᐅᑐᐃᓐᓇᑦᑎᐊᕐᓂᐊᖅᑐᒍᓐ 

ᕿᒥᕐᕈᐊᖏᓐᓇᕐᓂᐊᖅᑕᕗᑦ ᐅᐊᑦᑎᓗᒍ 

ᖃᓄᐃᓕᐅᖅᐸᓪᓕᐊᓂᖓᓂᒃ. ᐊᒻᒪᓗ 

ᐃᑲᔪᖅᑐᒃᑲᓐᓂᕆᐊᖃᕈᑦᑎᒍᑦ ᓇᐅᒃᑯᑐᐃᓐᓇᖅ 

ᐃᑲᔪᖅᑐᒃᑲᓐᓂᕐᓂᐊᕐᒥᔭᕗᑦ. ᐊᒡᓛᑦ ᐅᖃᕈᓐᓇᖅᑐᖓ 

ᒪᓕᒐᓕᐅᖅᑎᐅᖃᑎᓐᓄᑦ ᐊᒻᒪᓗ ᓄᓇᕗᑦᒥᐅᑕᓄᑦ 

ᑕᒪᓐᓇ ᐱᕙᓪᓕᐊᓂᖅ ᑮᓇᐅᔭᓕᐅᕈᑎᒃᓴᐃᑦ. 

ᑕᒪᒃᑯᐊ ᓇᐅᒃᑯᑐᐃᓐᓇᖅ ᐱᓂᐊᕈᑦᑎᒍᑦ ᑕᒪᑐᒥᖓ 

ᐱᒋᐊᕐᓂᐊᖅᑕᕗᑦ. ᑖᑦᓱᒥᖓ 

ᓇᓗᓇᐃᒃᑲᓐᓂᕈᒪᖅᑲᐅᕗᖓ, ᐅᖃᖅᑎᑦᑎᔩ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᓄᓇᕘᑉ ᒐᕙᒪᒃᑯᖏᑦ ᒫᓐᓇ ᐃᒪᓐᓇᐃᑉᐸᓪᓕᐊᖕᒪᑕ 

ᐃᑲᔪᖅᑐᐃᒐᓗᐊᖅᖢᑎᒡᒎᖅ ᒍᕋᐃᔅ ᕙᐃ-ᒥ  

ᐱᓕᕆᔾᔪᑎᐅᔪᒥᒃ, 

ᐃᑲᔪᖅᑐᐃᕙᓚᑦᑎᖅᑰᔨᑦᑎᐊᖅᖢᑎᑦ ᑖᔅᓱᒥᖓ. 

ᐱᔾᔪᑎᖓ ᒪᓕᒃᖢᒍ. ᓯᕗᓕᖅᑎ 

ᓇᓗᓇᐃᖅᓯᔪᓐᓇᖅᐹ ᖃᓄᓪᓚᕆᒃ ᑖᔅᓱᒪ 

“ᑐᖓᕕᖓᒍᑦ ᐃᑲᔪᖅᑐᐃᔾᔪᑎᖓᑦᑕ” ᖃᓄᖅ 

ᑐᑭᖃᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᒻᒪᖄ, ᑕᐃᒪᐃᓛᒃ ᑖᓐᓇ ᒥᓂᔅᑐᕗᑦ  

ᐱᕙᓪᓕᐊᔪᓕᕆᓂᕐᒧᑦ ᑭᐆᑦᑎᐊᓪᓚᕆᒃᑐᐊᓘᓚᐅᕐᒪᑦ 

ᖁᔭᓐᓇᒦᖅᑕᕋ ᓯᕗᓪᓕᖅᐹᒥᒃ. ᑕᐃᒪᓐᓇᑦᑎᐊᖅ 

ᐅᕙᒍᑦ ᑖᔅᓱᒥᖓ ᐱᔾᔪᑎᒋᓪᓗᒍ ᑐᕌᒐᕆᒐᑦᑎᒍ.  

 

ᑕᐃᒪᓐᓇᑦᓯᐊᖅ ᐊᒻᒪᓗ ᑖᓐᓇ ᖃᐅᔨᒪᔪᒍᑦ 

ᑐᓐᖓᕕᖏᑦ, ᓲᕐᓗ ᐱᒋᐊᓐᓂᐊᕈᓂ ᐅᕙᒍᓪᓕ 

ᐅᖃᖅᐸᒃᑲᑦᑎᒍᑦ ᓯᕗᓪᓕᖅᐹᖅᓯᐅᑏᑦ. ᐅᕙᖓᓗ 

ᐅᖃᖅᐸᓚᐅᖅᑕᕋ ᑐᓐᖓᕕᖏᑦ, ᓯᕗᓕᖅᐹᖅᓯᐅᑎᑦ. 

ᑭᖑᓪᓕᖅᐹᖅᓯᐅᑎᐅᓂᕋᖦᖤᖅᐳᖅ 

ᑭᖑᓪᓕᖅᐹᖅᓯᐅᑎᐅᓂᕋᖤᖅᐸᕗᑦ. ᑖᓐᓇᓕ 

ᓯᕗᓪᓕᖅᐹᖅᓯᐅᑎᑐᐃᓐᓇᐅᖕᒪᑦ ᑭᓯᐊᓂ ᐃᒪᓐᓇ 

ᐃᓄᒃᑎᑐᑦ ᐅᖃᕐᓂᐊᕈᑦᑎᒍᑦ ᐃᑲᔪᖅᑐᖅᑕᕗᑦ ᓱᓕ. 

ᓄᓇᕗᑦᒥᐅᑕᐃᑦ ᖃᐅᔨᒪᑦᑎᐊᖁᒐᓗᐊᕆᕙᒃᑲ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑕᐃᒪ ᑕᒪᒃᑯᐊ 

ᐱᕙᓪᓕᐊᓂᐊᖅᑐᑦ ᐃᑲᔪᖅᑐᕋᑦᑎᒍᑦ.  

 

ᑭᓯᐊᓂ ᐅᖃᑦᑎᐊᓪᓚᕆᓚᐅᕐᒪᑦ ᑖᓐᓇ 

ᒥᓂᔅᑕᐅᖃᑎᕗᑦ ᑕᒫᓂ ᑕᐃᒪᓐᓇ ᑕᒡᕙᓂ 

ᑐᕌᖅᑕᕗᒻᒥ, ᐱᒋᐊᕈᒪᔭᕗᑦ ᑖᒃᑯᐊ ᑕᕝᕙ ᓱᓇᐃᑦ 

ᓯᕗᓪᓕᐅᑎᓂᐊᖅᐱᑎᒍᑦ. ᓇᓗᓇᐃᕌᓂᓚᐅᕋᑦᑎᒍᑦ 

ᐅᕙᒍᑦ ᑲᑐᔾᔨᑦᑎᐊᖅᖢᑕ ᐅᕙᒎᓪᓗᑕ 

ᑕᒪᒃᑭᑦᑎᐊᖅᖢᑕ, ᐃᖅᑲᐅᒪᒍᑦᑕ ᒥᑦᑎᒪᑕᓕᖕᒥ. 

ᑕᐃᓐᓇᒎᖅ ᑲᔾᔮᕐᓇᕐᔪᐊᖅᑐᒥ.  

ᑕᐃᑲᓃᑎᓪᓗᑕ ᐊᖏᖃᑎᒌᓚᐅᕋᑦᑕ ᓱᓇᑦ  

ᓯᕗᓪᓕᐅᓂᐊᕐᒪᖔᑕ. ᑖᒃᑯᐊ ᑕᕝᕙ ᒪᓕᒐᓱᒃᖢᑎᒍᑦ 

ᑕᐃᒪ ᑮᓇᐅᔭᓕᕆᔨᕗᑦ ᓴᖅᑭᑎᑦᑎᑦᑎᐊᓚᐅᕐᒥᔪᖅ 

ᑖᒃᑯᐊ ᑐᕌᖅᑕᕗᑦ ᐱᓇᓱᐊᕈᒪᔭᕗᑦ ᒪᓕᒃᖢᓂᒋᑦ 

ᒪᓕᒋᐊᖃᕋᑦᑎᒍᑦ.  

 

ᑕᐃᒫᒃ ᑕᒡᕙ ᑖᑦᓱᒥᖓ ᓇᓗᓇᐃᔭᑦᑎᐊᖅᓯᒪᕗᒍᑦ. 

ᑭᓯᐊᓂ ᐅᖃᑦᓯᐊᖅᓯᒪᒋᕗᒍᑦ ᐱᕚᓪᓕᕈᑎᒃᓴᕗᑦ 

ᑕᒡᕙᓂ ᐊᑖᓂ ᐅᖃᑦᑎᐊᖅᓯᒪᒋᕗᖅ, ᐄ, 

ᐃᑲᔪᖅᑐᕐᓂᐊᖅᑕᕗᑦ ᓱᓕ ᑕᒪᒃᑯᐊ 

ᐱᕚᓪᓕᕈᑎᒋᔪᓐᓇᕐᓂᐊᖅᑕᕗᑦ. ᑖᒃᑯᐊ ᑕᕝᕙ 

ᒪᓕᒃᐸᓪᓕᐊᓂᐊᖅᑕᕗᑦ ᐅᑭᐅᑦ ᑎᓴᒪᑦ 

ᐱᐊᓂᒐᓱᐊᖅᑎᓪᓗᒍ. ᐄ, ᑕᑦᓱᒥᖓ 

ᐅᖃᒃᑲᓐᓂᕈᒪᑐᐃᓐᓇᖅᐳᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᓯᕗᓕᐅᖅᑎ 

ᐅᖃᖃᑦᑕᐃᓐᓇᕐᒪᑦ ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖃᑎᖃᕆᐊᖃᕐᒪᑕᒎᖅ ᑕᐃᒪᓐᓇ 

ᐅᖃᐃᓐᓇᕐᒪᑦ ᓄᓇᕗᒻᒥ ᐃᓄᐃᑦ 

ᑲᑐᔨᖃᑎᒌᖏᓐᓂᒃ ᐊᒡᒍᖅᑐᖅᓯᒪᓂᕐᒦᑦᑐᓂᒃ. 

ᑕᑯᔪᒪᒍᑦᑕ ᐊᖏᔫᑎᓂᒃ  

ᐱᓕᕆᔭᐅᓪᓗᐊᖅᑐᓂᒃ ᓲᕐᓗ ᒍᕋᐃᔅ ᕙᐃ-ᒥ 

ᓯᕗᒧᐊᑦᑎᐊᖁᓪᓗᒋᑦ. ᐊᐱᖅᑯᑎᒋᔪᒪᓕᖅᑕᕋ 

ᓯᕗᓕᖅᑎᒧᑦ ᐅᓇ: ᓄᓇᕗᑦ ᒐᕙᒃᑯᖏᑦ 

ᐸᕐᓇᒃᓯᒪᔪᓐᓃᖅᐹᑦ ᑮᓇᐅᔭᓂᑦ 

ᐃᑲᔪᖅᑐᐃᔾᔪᑎᖃᕐᓂᐊᕐᓗᑎᒃ. ᐅᖃᖅᑏ, 

ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᖃᔾᔮᕈᓐᓃᖅᐹᑦ ᒍᕋᐃᔅ 

ᕙᐃ-ᒥ ᐱᓕᕆᐊᖑᓂᐊᖅᑐᒥᒃ? ᖃᓄᕐᓕ 

ᓯᕗᒧᐊᑦᑎᐊᕐᓂᐊᓕᖅᐸᑦ ᒐᕙᒪᒃᑯᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᐃᓛᒃ ᑕᕝᕙᓂ ᑐᕌᖅᑕᕗᒻᒥ 

ᓇᓗᓇᐃᔭᑦᑎᐊᖅᓯᒪᒐᑦᑕ ᐃᑲᔪᖃᑎᒌᓐᓂᐊᖅᑐᑕ 

ᓴᓇᖃᑎᒌᖕᓂᐊᖅᖢᑎᒍ ᑕᒪᒃᑯᐊ ᐃᓄᐃᑦ 

ᑲᑐᔾᔨᖃᑎᒌᑦ. ᑕᒪᓐᓇ ᑕᐃᒪᓐᓇᐃᓐᓂᐊᖅᑐᖅ 

ᐊᔾᔨᒌᓐᖏᑦᑐᓄᑦ ᓴᓇᖃᑎᒋᓂᐊᕋᑦᑎᒍ, ᓲᕐᓗ 

ᐅᖃᐅᓯᖃᖃᑦᑕᕋᑦᑕ ᐃᓐᓇᖁᑎᕗᑦ ᓄᓇᕗᒻᒥᐅᑕᐃᑦ 

ᐱᔾᔪᑎᒋᓪᓗᒋᑦ ᑕᒪᒃᑯᓂᖓ ᓲᕐᓗ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᖃᑦᑕᖅᓯᒪᒐᑦᑎᒍ ᐃᓐᓇᖁᑎᕗᑦ  

ᒫᓐᓇᐅᔪᖅ ᓄᓇᕗᒻᒦᑎᑦᑐᓇᖅᐱᑎᒍᑦ ᑖᒃᑯᐊ 

ᐃᓄᐃᑦ ᑲᑐᔾᔨᖃᑎᒌᖁᑎᖏᑦ ᓴᓇᖃᑎᒋᓗᑎᒍᑦ. 

 

ᑕᒪᔾᔭ ᒪᔾᔭ ᐊᔾᔨᒌᓐᖏᑦᑐᓄᑦ ᑖᓐᓇ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᑎᒥᐅᔪᐃᑦ ᑕᒫᓂ 

ᓄᓇᕗᒻᒥᐅᑕᐃᑦ ᓴᓇᖃᑎᒋᓗᑎᒍ ᐊᔾᔨᒌᓐᖏᑦᑐᓄᑦ 

ᐱᓇᓱᐊᕐᓂᐊᕋᑦᑕ ᐃᑲᔪᖃᑎᒌᒐᓱᐊᕐᓂᐊᕋᑦᑕ 

ᐊᔾᔨᒌᓐᖏᑦᑐᑎᓄᑦ, ᑕᒪᒃᑯᐊᓗ ᐊᖏᔫᑎᑦ 

ᐅᖃᐅᓯᕆᔭᑎᑦ ᑕᐃᒪᓐᓇᐃᑦᑐᓄᓪᓗ. ᑕᐃᒪ ᑭᓯᐊᓂ 

ᑕᕝᕙᓂ ᑐᕌᖅᑕᕗᒻᒥ ᓇᓗᓇᐃᔭᖅᓯᒪᒐᑦᑕ ᑮᓇᐅᔭᐃᑦ 

ᑖᒃᑯᐊ ᓱᓇᒧᑦ ᓯᕗᓪᓕᐅᑎᓂᐊᖅᐱᑎᒍᑦ. ᑕᒪᓐᓇ 

ᐅᖃᐅᓯᐅᑦᑎᐊᓪᓚᕆᒃᐴᓚᓯᒪᖃᑦᑕᖅᐳᖅ ᑕᒪᒃᑯᐊ 

ᐅᖃᐅᓯᐃᑦᑎᐊᖃᑦᑕᖅᑐᐃᑦ ᑮᓇᐅᔭᓕᕆᓂᕐᒧᑦ 

ᒥᓂᔅᑕᑦᑎᓐᓄᑦ, ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᑦᑎᓐᓄᑦ, 

ᓇᓗᓇᐃᔭᖅᑕᐅᑦᑎᐊᖅᓯᒪᖃᑦᑕᖅᑐᐃᑦ. ᓲᕐᓗ ᑕᒪᔾᔭ 

ᐅᕙᒍᑦ ᑲᑐᔾᔨᓪᓗᑕ ᐱᒋᐊᕈᒪᓚᐅᕋᑦᑎᒍᑦ ᑖᒃᑯᐊ ᑕᕝᕙ 

ᒪᓕᓐᓂᐊᕋᑦᑎᒍᑦ. ᒪᓕᓐᓂᐊᕋᑦᑎᒍᑦ ᑖᒃᑯᐊ.  

 

ᑕᐃᒪ ᖃᐅᔨᒪᖕᒪᑦ ᒪᓕᒐᓕᐅᖅᑎᐅᖃᑎᒐ ᒫᓐᓇ ᑕᕝᕙ 

ᑕᕝᕘᓇ ᐊᕙᑎᓕᕆᔨᒃᑯᓐᓄᑦ ᓄᓇᕗᒻᒥ 

ᖃᐅᔨᓴᖅᑕᐅᓂᖃᓕᕐᒪᑦ ᒫᓐᓇ ᐊᒻᒪᓗ ᑖᓐᓇ 

ᑕᐃᑲᓃᖦᖢᓂ. ᑭᓯᐊᓂ ᑖᒃᑯᐊ ᕿᑎᕐᒥᐅᑦ 

ᑲᑐᔾᔨᖃᑎᒌᖏᑦ ᐊᖏᖃᑎᒋᑦᑎᐊᖅᓯᒪᔭᕗᑦ 

ᐱᒋᐊᕈᒪᓚᐅᖅᑕᖏᓐᓂᒃ ᑕᐃᒫᒃ 

ᐊᖏᖃᑎᒌᓯᒪᓂᕋᖅᖢᑎᒍ ᑎᑎᕋᕐᕕᒋᓯᒫᓂᒃᑲᑦᑎᒍᑦ. 

ᑖᔅᓱᒥᖓ ᖃᐅᔨᒪᖁᑦᑎᐊᕋᓗᐊᕆᕙᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᐊᐱᖅᑯᑦ 084 - 5(2): ᖁᕐᓗᖅᑐᐊᕐᔪᒥ 

ᐊᖅᑯᑎᒃᓴᖅ ᑐᓚᑦᑕᕐᕕᒃᓴᕐᓗ ( 

(ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. 

ᐱᔾᔪᑎᖃᖅᑐᖅ ᒍᕋᐃᔅ ᕙᐃ-ᒥ 

ᐊᖅᑯᓯᐅᕈᑕᐅᓂᐊᖅᑐᒥᒃ ᐊᒻᒪ 

ᑐᓚᒃᑕᕐᕕᓕᐅᕈᑕᐅᓂᐊᓚᐅᖅᑑᒐᓗᐊᒥᒃ. 

 

ᐃᑉᐸᒃᓴᖅ ᑲᑎᒪᑎᓪᓗᑕ ᒪᓕᒐᓕᐅᕐᕕᖕᒥ ᒥᓂᔅᑕ 

ᐅᖃᓚᐅᕐᒪᑦ, “ᓄᓇᕗᑦ ᒐᕙᒪᒃᑯᖏᑦ 

ᑐᒃᓯᕋᐅᑎᓕᐅᓕᕐᒪᑕ 

ᑮᓇᐅᔭᖃᖅᑎᑕᐅᓂᐊᕐᓂᕆᔭᖓᓂᒃ ᑕᒪᑐᒪᑉ 

ᓯᕗᓪᓕᖅᐹᒥᒃ ᐊᖏᕈᑎᒋᓚᐅᖅᑕᖓᓂᒃ  

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᓂᒃ  



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓇᓱᒃᑎᓪᓗᒋᑦ ᐃᒻᒪᓐᓇᐃᓕᓚᐅᖅᑐᑦ 25 

ᐳᓴᒋᒐᔭᓚᐅᖅᑕᖓ $550 ᒥᓕᐊᓐ. ᐃᒪᓐᓇ 

ᐊᑭᖃᖅᑎᒋᒐᔭᓚᐅᖅᑐᖅ ᑕᐃᒪᓐᓇ ᓴᓇᔭᐅᑎᓪᓗᒍ 

ᒍᕋᐃᔅ ᕙᐃ-ᒥ ᐊᖅᑯᓯᐅᕐᓂᖅ ᐊᒻᒪ 

ᑐᓚᒃᑕᕐᕕᓕᐅᕐᓂᖅ” ᑕᐃᒨᓐᖔᖅᑰᖅᑕᕋ. 

 

ᒥᓂᔅᑕ ᐅᖃᕈᓐᓇᖅᐹ ᖃᔅᓯᑖᓚᑦ ᑮᓇᐅᔭᖅ 

ᑐᓂᔭᐅᒐᔭᓚᐅᕐᒪᖔᑦ ᑮᓇᐅᔭᐃᑦ 

ᒐᕙᒪᒃᑯᓐᓃᓐᖔᕐᓗᑎᒃ, ᖃᔅᓯᓪᓗ 

ᑐᓂᔭᐅᒐᔭᓚᐅᖅᐸᑦ ᑕᐃᒃᑯᑎᒎᓇᖅ 

ᐊᒃᑐᐊᓂᖃᖅᑐᒍᑦ ᓇᓪᓕᐅᒃᑯᒫᖏᑎᒍᑦ 

ᐊᑐᖅᑕᐅᒐᔭᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑐᓴᓚᐅᖅᓯᒪᓐᖏᑦᑐᖓ 

ᑖᒃᑯᓇᓐᖓᑦ ᓇᓪᓕᐅᒃᑯᒫᓂᒃ. 25 ᐳᓴᒥᒃ 

ᐊᑭᓖᑎᒋᓗᒍ $138 ᒥᓕᐊᖑᒐᔭᓚᐅᖅᑑᒐᓗᐊᑦ 

ᐱᒋᐊᕐᓂᖓᓂᑦ ᐃᓱᐊᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᓐᓇ ᓄᓇᕗᑦ ᒐᕙᒪᒃᑯᖏᑕ ᑐᓐᓂᖅᑯᑎᖏᓐᓂᒃ 

ᕿᒥᕐᕈᓇᒃᑎᓪᓗᖓ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ 

ᐱᔪᒪᓇᓱᒍᑎᓂᒃ ᐃᒪᓐᓇᐃᓕᖓᓚᐅᕐᒪᑦ  

ᐅᖃᓕᒫᕐᓂᐊᖅᐸᕋ, “ᐱᒋᐊᕐᓂᖓᓂ ᒍᕋᐃᔅ ᕙᐃ-ᒥ 

ᐊᑐᕐᓂᐊᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᓂᒃ ᐱᓂᐊᖅᑐᖅ, ᐱᓂᐊᕐᒪᑕ ᒐᕙᒪᒃᑯᑦ 

ᓯᓚᑖᓃᓐᖔᖅᑐᓂᒃ [ᑲᓇᑕᒥ ᑕᐅᖅᓰᓂᕐᒧᑦ 

ᐊᖅᑯᑎᖓ-ᑎᒍᑦ].”   

 

ᑲᑎᖦᖢᒍ $138 ᒥᓕᐊᓐ ᐱᓂᐊᖅᑐᑦ 

ᐊᑭᑐᔪᓃᓐᖔᖅᑐᓂᒃ ᑮᓇᐅᔭᖃᖅᑎᑕᐅᓗᑎᒃ 

ᑕᐃᒃᑯᓂᖓ ᕚᕙᓛᓐ-ᒃᑯᓐᓃᓐᖔᖅᑐᓂᒃ. ᑖᒃᑯᐊ 

ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᓄᑖᓂᒃ ᓴᖅᑭᑕᐅᓯᒪᔪᖅ 

ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓂᑦ. ᑖᒃᑯᐊ 

ᐊᑭᓕᖅᑕᐅᒐᔭᖅᑐᑦ ᐃᓱᒪᒃᓴᖅᓯᐅᕈᑕᐅᓗᑎᒃ ᓄᑖᓄᑦ 

ᒐᕙᒪᐅᓕᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ.” ᑖᒃᑯᐊ  

ᑕᕝᕙ ᐅᖃᐅᓯᕆᔭᒃᑲ ᓇᓪᓕᐅᒃᑯᒫᑦ.  
 

ᐊᐱᖅᑯᑎᒋᓕᖅᑕᕋ ᐊᐃᐳᕈ 13, 2018-ᖑᑎᓪᓗᒍ 

ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᓄᓇᕗᑦ ᒐᕙᒪᒃᑯᖏᑦ 

ᐃᒪᐃᓐᓈᕐᓂᕋᖅᑐᒋᑦ, ᑕᐃᒻᒧᖔᕐᓂᐊᖅᐸᕋ, 

“ᓇᐃᑦᑎᖅᓱᐊᖃᕐᓗᑎᒃ ᐱᕙᓪᓕᐊᑎᑕᐅᓂᖏᓐᓂᒃ 

ᒍᕋᐃᔅ ᕙᐃᒥ ᐊᖅᑯᓯᐅᕈᑎ ᐊᒻᒪᓗ 

ᑐᓚᒃᑕᕐᕕᓕᐅᕈᑎ ᑐᓂᓯᓂᐊᕐᒪᑕ 

ᐊᑐᕆᐊᖃᖅᑕᒃᑯᑦ.” ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᑦᑐᓂᒃ ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᒃ 

ᐊᑐᕐᕕᐅᔪᓐᓇᖅᐸ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  
 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ, 

ᐅᑎᕐᔭᒃᑲᓐᓂᐊᕐᔪᒃᑲᓐᓂᑲᐃᓐᓇᕐᓗᖓ. ᑲᑎᒪᔨ 

ᐅᖃᕋᑖᕐᒪᑦ ᑖᒃᑯᓄᖓ 

ᑮᓇᐅᔮᓘᖃᑕᐅᖃᑦᑕᕐᓂᐊᓚᐅᖅᑑᒐᓗᐊᖅ ᐊᖅᑯᑎ 

ᑮᓇᐅᔭᓕᐅᕈᑕᐅᖃᑦᑕᖅᑐᖅ ᑖᒃᑯᐊ ᐊᖅᑯᑏᑦ 

ᐱᔭᕇᖅᐸᑦ, ᓴᓇᔭᐅᔭᕇᖅᐸᑦ ᑭᓯᐊᓂ. ᑮᓇᐅᔭᐃᑦ 

ᐊᑭᓕᕐᓗᑎᒍ ᓄᓇᕗᑦ ᒐᕙᒪᒃᑯᖏᓐᓃᓐᖔᖅᑐᑦ 

ᐊᖅᑯᑎ ᐱᔭᕇᖅᑕᐅᖁᓪᓗᒍ,  
 

ᑲᑎᒪᔨᐅᑉ ᐊᐱᖅᑯᑎᒋᔭᖓ.  

ᖃᓄᑐᐃᓐᓇᓕᒫᖅ ᐃᑲᔪᕈᓐᓇᕐᓂᑦᑎᓐᓂᑦ 

ᑭᓱᑯᑦᑎᖓᓃᓕᕋᓗᐊᕐᒪᖔᑦ ᖃᐅᔨᒪᓐᖏᓐᓇᑦᑕ, 

ᑭᓯᐊᓂ ᐱᕙᓪᓕᐊᔪᑎᒍᑦ ᑐᓴᓚᐅᖅᑐᖓ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕋᖅᑐᑦ ᑕᐃᒃᑯᐊ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᖃᐅᔨᓴᕈᑎᖓ 

ᓄᖅᑲᑲᐃᓐᓇᖁᓪᓗᒍ.  

ᒫᓐᓇ ᐅᑕᖅᑭᑐᐃᓐᓇᖅᑐᒍᑦ 

ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᒃ, ᓄᓇᕗᑦ 

ᒐᕙᒪᒃᑯᖏᑦ ᑖᒃᑯᐊ $3 ᒥᓕᐊᓂᒃ ᑖᒃᓱᒧᖓ 

ᑮᓇᐅᔭᓂᒃ ᐊᑐᖅᓯᒪᓕᕐᒪᑕ ᑕᐃᒪᓐᖓ 

ᓴᖅᑭᑕᐅᓚᐅᖅᓯᒪᖕᒪᑦ ᒫᓐᓇᒧᑦ ᑎᑭᖦᖢᒍ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅ ᖃᒥᓐᖑᐊᖅ.  
 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᔫᓂ 2017-ᖑᑎᓪᓗᒍ ᒪᓕᒐᓕᐅᕐᕕᒃ 

ᐊᖏᖅᓯᓚᐅᖅᓯᒪᖕᒪᑦ $2 ᒥᓕᐊᓂᒃ 

ᑮᓇᐅᔭᖅᑐᕈᑎᒋᓂᐊᖅᑕᖓᓐᓂᒃ ᑖᒃᑯᐊ 

ᐱᔭᕇᖅᑕᐅᓂᐊᕐᒪᑕ ᐊᕙᑎᓄᑦ ᐊᒻᒪᓗ 

ᐋᖅᑭᒃᓱᖅᑕᐅᔾᔪᑎᒋᓂᐊᖅᑕᖏᑦ ᐸᕐᓇᐅᑎᖏᓐᓂᑦ 

ᒍᕋᐃᔅ ᕙᐃᒧᑦ ᐊᖅᑯᓯᐅᕈᑕᐅᓂᐊᖅᑐᓄᑦ 

ᐱᓕᕆᐊᖑᑎᓪᓗᒍ ᑐᓚᒃᑕᕐᕕᖕᒧᓪᓗ. ᒥᓂᔅᑕ  

ᓇᓗᓇᐃᖅᓯᔪᓐᓇᖅᐹ ᖃᐅᔨᓴᕈᑏᑦ 

ᐃᖅᑲᓇᐃᖅᑕᐅᓯᒪᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᒃᑯᐊ ᖃᐅᔨᓴᕐᓃᑦ ᐃᓚᖏᑦ 

ᐱᔭᕇᖅᓯᒪᓕᖅᑐᑦ ᐃᓚᖏᓪᓗ ᑕᒫᓂ ᐊᐅᔭᒥ 

ᐱᔭᕇᖅᑕᐅᓂᐊᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 085 - 5(2): ᑮᓇᐅᔭᒃᑲᓐᓃᑦ ᐃᓄᐃᑦ 

ᐅᖃᐅᓯᖓᓐᓄᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᓯᕗᓕᖅᑎᒧᑦ. 

 

ᐅᖃᖅᑏ, ᑖᓐᓇ ᓯᕗᓕᖅᑎ ᒥᓂᔅᑕᐃᑦ 

ᐅᖃᐅᓯᖏᓐᓂᑦ ᐅᖃᐅᓯᖃᓚᐅᕐᒪᑦ, ᑖᓐᓇ 

ᐊᐱᖅᑯᑎᖃᕐᕕᒋᓂᐊᖅᑕᕋ. ᑖᒃᑯᐊ ᐃᓄᒃᑐᑦ 

ᐃᓕᓐᓂᐊᕆᐊᖃᕐᓂᖏᑕ ᑮᓇᐅᔭᖃᕐᓂᖏᑕ 

ᑮᓇᐅᔭᖃᕐᓂᖏᑦ ᑖᒃᑯᐊᓕ ᑐᕌᖅᑕᕗᑦ 

ᐊᔭᐅᕆᔾᔪᑕᐅᒃᑲᓐᓂᕐᒪᑕ, ᑖᒃᑯᐊ ᐃᖅᑲᓇᐃᔭᕐᓂᕐᒧᑦ 

ᐅᖃᐅᓯᐅᖁᔭᐅᓪᓗᑎᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ.  

ᒥᓂᔅᑕᐅᓪᓕ ᐅᖃᐅᓯᖏᓐᓂᒃ ᓇᓗᓇᐃᖅᓯᓯᒪᖕᒪᑦ 

ᓄᓇᓕᖕᓂᑦ ᐱᖓᓱᑦ 7-ᓂᒃ ᐃᓄᒃᑐᑦ 

ᐃᓕᓐᓂᐊᖅᑎᑦᑎᓂᕐᒥᑦ 159-ᓂᒃ 

ᐃᓕᓐᓂᐊᖅᑐᖃᓚᐅᕐᒪᒡᒎᖅ 2017-18-ᒥ.  

 

ᐅᖃᖅᑏ, ᑕᐃᒪᓕ ᓯᕗᓕᖅᑎᒧᑦ ᐊᐱᖅᑯᑎᒋᓕᖅᐸᕋ 

ᑖᒃᑯᐊ ᐃᓄᖕᓄᑦ ᐃᓕᓐᓂᐊᕈᑎᒃᓴᓂᑦ 

ᑮᓇᐅᔭᖅᑐᕈᑏᑦ ᑖᒃᑯᐊ ᓴᖅᑭᑕᐅᒃᑲᓐᓂᕐᓂᐊᕆᕚᑦ 

ᑖᒃᑯᓄᖓ 18-ᑲᓐᓂᕐᓄᑦ, ᑖᒃᑯᐊ 7-ᖑᓚᐅᕐᒪᑕ 

ᓄᓇᓕᖕᓂ ᑖᒃᑯᐊ ᑮᓇᐅᔭᖃᖅᑎᑕᐅᔭᕆᐊᓕᐅᖕᒪᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ,  

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᑦᑎᐊᕐᒪᑦ 

ᑕᒪᑐᒧᖓ. ᑕᒪᓐᓇᐃᓛᒃ ᐃᓄᒃᑎᑐᑦ ᐅᖃᐅᓯᖅ 

ᐱᔾᔪᑎᒋᓪᓗᒍ. ᐱᒻᒪᕆᐅᖕᒪᑦ ᐊᑲᐅᓪᓚᕆᖕᒪᑦ ᐊᒻᒪᓗ 

ᐅᖃᖃᑦᑕᖅᑎᓪᓗᑕ ᓄᓇᕗᑦ ᒐᕙᒪᒃᑯᑦ 

ᐱᓕᕆᔨᓕᒫᖏᑦ ᑕᒪᕐᒥᒃ ᐃᓛᒃ ᐱᓕᕆᔨᖏᑦ 

ᐃᓗᐊᓃᑦᑐᐃᑦ ᐃᓄᒃᑎᑐᑦ ᐃᓕᓐᓂᐊᕆᐊᖃᕐᒪᑕ. 

 

ᖃᐅᔨᒪᑦᑎᐊᕋᑦᑕ ᑕᕝᕙᓂ ᐃᖃᓗᖕᓂᑐᐃᓐᓇᖅ 

ᒪᑯᓇᓂ ᑐᑦᑕᕐᕕᑐᐃᓐᓇᖃᕐᕕᐅᓐᖏᑦᑐᖅ ᐱᑕᖃᕐᒪᑦ 

ᐊᒥᓱᓂᒃ ᐊᒻᒪᓗ ᖃᐅᔨᒪᓪᓗᑕ ᓄᓇᓕᖕᓃᑦᑐᐃᑦ 

ᑕᒪᕐᒥᐸᓗᑦᑎᐊᖅ ᐃᓄᒃᑎᑐᓪᓕ ᐅᖃᕈᓐᓇᕐᒪᑕᓕ 

ᐱᓕᕆᔨᕗᑦ. ᑭᓯᐊᓂ, ᑕᒪᒃᑯᐊ 

ᐃᓕᓐᓂᐊᕆᐊᖃᖅᑐᐃᑦ ᓇᓂᑐᐃᓐᓇᖅ, ᐄ, 

ᑖᒃᑯᓄᖓ ᒪᑐᐃᖓᑦᑎᐊᕐᒥᔪᑦ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ, 

ᒪ’ᓇᒫᖅᖢᒍ ᕼᐃᕗᓕᐅᖅᑎ ᑭᐅᔾᔪᑎᒋᔮᓄᑦ. ᑖᓐᓇᓕ 

ᐊᐱᖅᑯᑎᒋᓕᖅᐸᕋ, ᑖᒻᓇ ᐃᓕᓐᓂᐊᓐᓂᐅᔪᖅ 

ᐅᒃᑯᐃᑦᑑᓇᔭᕐᒪᖔᑦ ᑕᒪᒃᑯᓄᖓ ᒐᕙᒪᓂ 

ᐃᖅᑲᓇᐃᔭᖅᑎᐅᔪᓗᒃᑖᓄᑦ, ᐱᓕᕆᐊᓪᓚᓚᐅᖅᑐᓄᑦ, 

ᐱᓕᕆᐊᖅᑖᕐᓗᐊᕕᖏᑦᑐᓄᑦ ᖃᓄᑭᐊᕐᖑᓇ 

indeterminate [ᐊᑯᓐᓂᖅᓱᖅᑐᑦ ᖁᑦᑎᖕᓂᓖᑦ] 

ᐃᓄᒃᑐᑦ. ᐊᒻᒪᓗ ᑕᒪᒃᑯᐊ ᐱᓕᕆᐊᕐᒥᒃ 

ᑎᒍᒻᒥᓪᓚᕆᒃᑐᑦ ᒐᕙᒪᓂ ᐃᖅᑲᓇᐃᔭᖅᑎᐅᔪᑦ 

ᑕᒪᐃᓐᓄᓗᒃᑖᖅ ᑕᒪᒃᑯᐊ ᐃᓕᓐᓂᐊᕐᓂᐅᓂᐊᖅᑐᑦ 

ᐅᑯᐃᑦᑑᓂᐊᖅᐹ? ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᒻᒪᕆᐊᓗᖏᓐᓇᒪ ᒪᒥᐊᓇᐅᒐᓗᐊᖅ  

ᑐᑭᓯᑦᑎᐊᖏᓐᓇᒪ ᐃᒻᒪᖄ ᐅᖃᖅᑎᑦᑎᔩ,  

ᖃᓄᑭᐊᖅ ᐅᖃᑦᑎᐊᒃᑲᓐᓂᕈᓂᐅᒡᓘᓐᓃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ, 

ᓇᓗᓇᐃᕆᐊᓪᓚᓚᐅᕈᒃ ᑖᓐᓇ ᐊᐱᖅᑯᑎᒋᔭᐃᑦ. 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ, ᑕᐃᒪ 

ᐊᐱᕆᒐᓗᐊᖅᐳᖓᓕ ᒐᕙᒪᖓᓂ ᐃᖅᑲᓇᐃᔭᖅᑎᑦ 

ᐊᓪᓚᒌᖑᒻᒪᑕ, ᐱᓕᕆᐊᓪᓚᓚᐅᖅᑐᑦ, 

ᐱᓕᕆᐊᖃᖅᑐᑦ ᐊᒻᒪᓗ ᐱᓕᕆᐊᒻᒥᒃ 

ᑎᒍᒻᒥᓪᓚᕆᒃᑐᑦ. ᐃᖅᑲᓇᐃᔭᖅᑎᐅᑲᐃᓐᓇᖅᑐᑦ, 

ᐃᖅᑲᓇᐃᔮᖃᐃᓐᓇᕐᓂᐊᖅᑐᑦ, ᑎᒍᒥᐊᓪᓚᕆᒃᑐᑦ. 

ᑕᒪᐃᓐᓄᑦ ᑖᓐᓇ ᐃᓕᓐᓂᐊᕐᓂᐅᔪᖅ 

ᐅᑯᐃᑑᓗᒃᑖᕐᓂᐊᖅᐹ? ᑕᒪᐃᓐᓄᓗᒃᑖᖅ 

ᐃᖅᑲᓇᐃᔭᖅᑎᐅᒃᐸᑕ ᒐᕙᒪᓂ? ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ, 

ᑐᑭᓯᓇᖅᓯᕗᖃᐃ. 

 

ᓯᕗᓕᖅᑎ ᐹᓪ ᖁᐊᓴ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ ᑐᑭᓯᑎᑦᑎᐊᒃᑲᓐᓂᕐᒫᖓ, 

ᑕᐃᒪ ᑕᒡᕙᓂ ᐅᖃᖅᓯᒪᓪᓗᖓᐃᓛᒃ ᑖᒃᑯᓇᖓᑦ 

ᐅᖃᐅᓯᕗᑦᒧᑦ ᑐᕌᖓᔪᓄᑦ ᑮᓇᐅᔭᓂᒃ 

ᐱᖃᑦᑕᖅᓯᒪᒐᑦᑕ ᑖᒃᑯᓇᓐᖓᑦ 

ᐃᓕᖅᑯᓯᓕᕆᔨᒃᑯᓐᓂ ᐅᖃᐅᓯᓕᕆᔨᒃᑯᓐᓂ ᑕᒫᓂ 

ᑮᓇᐅᔭᓂᒃ ᐱᑖᖅᑎᑕᐅᖃᑦᑕᕋᑦᑕ. ᑖᒃᑯᐊ ᑮᓇᐅᔭᐃᑦ 

ᒪᓕᒃᖢᒋᑦ ᑕᐃᒪ ᓲᕐᓗ ᐋᖅᑭᒃᓱᐃᓕᕌᖓᑦᑕ ᑖᒃᑯᐊ 

ᑮᓇᐅᔭᐃᑦ ᓈᒻᒪᑦᑎᐊᕋᓗᐊᒻᒪᖔᑕ ᓲᕐᓗ ᒪᓕᒃᖢᒋᑦ 

ᐋᖅᑭᒃᓱᐃᖃᑦᑕᕋᑦᑕ..ᐄ, ᑕᐃᒪᓐᓇ ᑕᕝᕙ 

ᑐᕌᒐᖃᕈᒪᑦᑎᐊᖅᐳᖓᓕ ᑕᐃᒪᓐᓇ ᓲᕐᓗ 

ᒐᕙᒪᒃᑯᓐᓄᑦ ᓴᓇᔪᓕᒫᑦ ᑕᒪᒃᑯᐊ ᓲᕐᓗ ᖃᓄᖅ 

ᐃᓄᒃᑎᑐᑦ ᑐᑭᓯᐅᒪᔪᓐᓇᖅᐸᑕ 

ᐅᖃᓪᓚᒍᓐᓇᖅᐸᑕᓗ, ᐱᔾᔪᑎᒋᓪᓗᒍ ᐃᓄᐃᑦ 

ᐊᒥᓲᓂᖅᓴᐃᑦ ᐃᓄᒃᑎᑐᑦ ᐅᖃᓪᓚᒃᑐᐃᑦ ᑕᒪᒃᑯᐊ 

ᐃᖅᑲᐅᒪᑦᑎᐊᕆᐊᖃᕋᑦᑎᒍᑦ. ᑕᒡᕘᓇ ᑕᕝᕙ  

ᑐᕌᒐᖃᕋᓗᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ, ᑕᒪᓐᓇ  

ᐃᓕᓐᓂᐊᕐᓂᐅᓂᐊᖅᑐᖅ ᐃᑲᔪᖅᑐᓇᓪᓚᕆᒻᒪᑦ. 

ᐅᖃᐅᕼᐃᑉᑎᓐᓂ ᐆᒪᑎᑦᓯᔭᕆᐊᕋᑉᑕ. ᑖᓐᓇᓕ 

ᑭᖑᓪᓕᖅᐹᖅ ᐊᐱᖅᑯᑎᒋᓕᖅᐸᕋ. ᑕᐃᒪ ᓄᓇᓕᖕᓂ 

ᐃᓕᓐᓂᐊᖅᑕᕐᓂᐊᒻᒪᑕ ᑕᐃᒃᑯᓇᓂ ᕼᐃᕗᓂᒻᒥᓪᓗ 

ᐊᓪᕌᒍᓂ ᖃᐃᔪᓂ, ᑖᒃᑯᐊ 18 ᓄᓇᓖᑦᑕᐅᖅ 

ᐋᖅᑭᒡᕕᐅᔪᒫᕐᒪᑕ ᐅᒃᐱᕈᕼᐅᒃᕼᐅᖓ. ᑕᐃᒪᓕ 

ᑐᑭᕼᐃᕼᐅᐊᓕᖅᐳᖓ ᓇᓂᓪᓚᕆᒃ ᐃᓕᓐᓂᐊᕐᓂᖅ 

ᑕᒪᓐᓇ ᐊᑐᖅᑕᐅᑦᑕᕐᓂᐊᕐᒪᖔᑦ. 

ᕼᐃᓚᑦᑐᖅᕼᐊᕐᕕᖕᓂ, ᐃᓕᓐᓂᐊᕐᕕᖕᓂ, ᓄᓇᓕᖕᓂ 

ᒐᕙᒪᓕᕆᕝᕕᒃ ᑎᑎᕋᕐᕕᐊᓂ? ᓇᓂᓪᓚᕆᒃ 

ᓇᓗᓇᐃᔭᕐᕕᐅᕼᐃᒪᖕᒪᖔᑦ 

ᐃᓕᓐᓂᐊᖅᑕᐅᓂᐊᖅᑐᑦ ᑕᒪᒃᑯᐊ ᓇᓂᓪᓚᕆᒃ 

ᐊᑐᖅᑕᐅᑦᑕᕐᓂᐊᕐᒪᖔᑦ? ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓚᒋᐊᒃᑲᓐᓂᐊᒡᔪᒃᑯᒃᑯ. ᑕᐃᒪᐃᓛᒃ 

ᐅᖃᖅᓯᒫᓂᓚᐅᕋᑦᑕ ᑕᒪᒃᑯᐊ ᐃᓄᒃᑎᑐᑦ ᐃᒻᒪᖄ 

ᐅᖃᓪᓚᒍᓐᓇᖏᓪᓚᕆᒃᑐᓄᑦ ᑐᕌᖓᔪᖃᖦᖤᖅᐳᖅ 

ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓄᑦ ᐊᒻᒪ 

ᐱᒋᐊᓪᓚᒃᑲᓐᓂᕈᒪᔪᓄᑦ. ᐊᔾᔨᒌᖏᒻᒪᑕ ᑖᒃᑯᐊ 

ᑕᐃᒪᓐᓇ ᐃᓕᓐᓂᐊᖅᑎᓐᓇᓱᐊᖃᑦᑕᖅᐸᕗᑦ. 

 

ᐊᒻᒪᓗ ᓇᐅᒃᑯᑐᐃᓐᓇᖅ ᑕᒪᒃᑯᐊ 

ᐃᓕᓐᓂᐊᖅᑎᔾᔪᑎᐅᔪᓐᓇᖅᑐᐃᑦ ᐊᑐᖃᑦᑕᖦᖤᖅᐳᑦ. 

ᑖᒃᑯᐊᑦᑕᐅᖅ ᐃᑲᔪᖃᑦᑕᕐᒥᔪᑦ ᐅᕙᑦᑎᓐᓄ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑕᐃᒪᓐᓇ ᐅᑯᐊ  

ᐃᓄᒃᑎᑐᑦ ᐅᖃᓪᓚᒍᓐᓇᕐᓂᖓ ᐱᐅᓯᕚᓪᓕᖅᐹ 

ᒪᑯᓂᖓ ᖃᐅᔨᓴᖅᑎᑦᑎᖃᑦᑕᖅᑐᑕᓗ ᑕᐃᒪ ᑖᒃᑯᐊ 

ᓄᓇᓕᖏᓐᓂ ᐃᓕᓐᓂᐊᖅᑎᓇᓱᐊᖃᑦᑕᕈᒪᓯᒪᔪᒍᑦ 

ᑖᒃᑯᐊ ᓴᓇᔨᓕᒫᓄᑦ. 

 

ᐅᖃᓪᓚᓂᑐᐃᓐᓇᐅᓐᖏᑦᑐᒥ ᑭᓯᐊᓂᑦᑕᐅᖅ 

ᑎᑎᕋᕈᓐᓇᕐᓂᕐᒥᑦ. ᑕᒪᒃᑯᐊ ᐊᔾᔨᒌᖏᑦᑐᑦ  

ᐃᓕᓐᓂᐊᕈᓰᑦ ᑕᐃᒪᓐᓇᐃᒻᒪᑕ ᐊᒻᒪᓗ 

ᓇᓂᑐᐃᓐᓇᖅ ᓄᓇᓕᖏᓐᓂ ᐃᓕᓐᓂᐊᕐᓂᐊᖅᐸᑕ 

ᑕᒡᕙᓂ ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᑐᐃᑦ 

ᓄᓇᓕᖏᓐᓂ. ᖁᔭᓐᓇᒦᒃ, ᐅᖃᖅᑏᑦᑎᔩ.  

 

ᐅᖃᖅᑎ: ᖁᔭᓐᓈᒦᒃ. ᒪᓕᒐᓕᖅᑏᑦ 

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᒫᓐᓇᓗ 

ᑲᑎᒪᔾᔪᑎᒃᓴᑦᑎᓐᓄ ᑲᔪᓯᓂᐊᓕᖅᑐᒍᑦ. ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᐱᕆᔪᖓ ᓇᒻᒪ 5-ᒧᑦ ᐅᑎᖅᑑᓪᓗᐊ’ᒪᖔᑕ. ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓈᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᑲᑎᒪᔾᔪᑎᒃᓴᓄᑦ 

ᐅᑎᑲᐃᓐᓇᕈᒪᓪᓗᓂ ᓇᐃᓴᐅᑎᓕᖕᒧᑦ 5. 

ᐋᒃᑳᖅᑐᖃᖅᐹ? ᑐᓴᓐᖏᓐᓇᒪ. ᒫᓐᓇ 

ᑲᑎᒪᔾᔪᑎᒃᓴᓄᑦ ᓇᐃᓴᐅᑎᖓ 5. 

ᐳᓛᕆᐊᖅᓱᒪᔪᓂᒃ ᐃᓕᓴᖅᓯᓂᖅ. ᓯᕗᓕᖅᑎ ᖁᐊᓴ. 

 

>>ᐃᓪᓚᖅᑐᑦ 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓈᒦᒃ 

ᐊᖏᖅᑕᐅᔪᓐᓇᕐᒪᑦ ᑖᓐᓇ ᐊᐱᕈᔪᐊᓐᓄᒃ. 

ᓯᕗᓪᓕᐅᑎᑕᐅᔪᐊᐃᓐᓅᓕᕋᒪ ᖁᔭᓐᓇᒦᒃ.  

 

ᑖᓐᓇᐃᓛᒃ ᐃᓕᑕᖅᓯᔪᒪᑦᑎᐊᕆᕗᖓ ᑕᒫᓂ 

ᐃᖃᓗᖕᒥᐅᑕᐅᓕᕐᒥᔪᖅ ᐊᑯᓂᐊᓗᒃ. ᑕᒪᒃᑯᐊ 

ᐃᓐᓇᐅᓂᖅᓴᐅᕌᕐᔪᒃᑐᑦ ᐅᕙᑦᑎᑐᑦ 

ᓰᐲᓰᖅᐸᖕᓂᖅᐸᑕ ᑐᓵᖃᖅᑕᓚᐅᖅᓯᒪᔭᕗᑦ ᑖᓐᓇ 

ᐊᒻᒪᓗ ᓰᐲᓰᒃᑯᑦ ᑐᓵᖃᑦᑕᖅᓯᒪᔭᕗᑦ ᓈᓚᐅᑎᒃᑯᑦ 

ᐱᓇᓱᐊᕈᓯᐅᑉ ᓄᓐᖑᓐᓂᐊᓂ ᓈᓚᖃᑦᑕᖅᑕᕗᑦ ᒨᓯᔅ 

ᐊᑕᒍᔪᒃ. ᑖᓐᓇ ᐊᑯᓂᐊᓗᒃ ᐃᑲᔪᖃᑦᑕᖅᓯᒪᖕᒪᑦ. 

ᐃᓐᓇᐅᓪᓗᓂᓗ ᐊᒻᒪᓗ ᓴᑭᒋᓚᐅᖅᑕᕐᒪ  

ᓄᑲᓪᓚᑦᑕᕆᖕᒪᒍ ᑖᓐᓇ ᐅᕙᑦᑎᓐᓂ 

ᐃᑲᔪᖃᑦᑕᖅᓯᒪᔪᖅ. 

 

>>ᐸᑦᑕᑦᑐᖅᑐᑦ 

 

ᐅᕙᑦᑎᓄᑐᐃᓐᓇᐅᓐᖏᑦᑐᖅ ᑭᓯᐊᓂ 

ᓄᓇᕗᑦᒥᐅᑕᓄᑦ. ᑖᓐᓇ ᖃᓄᖅ ᐅᖃᐅᓯᑦᑎᓐᓂᒃ 

ᐊᑐᑦᓯᐊᕆᐊᖃᕐᓂᑦᑎᓐᓂᑦ ᑖᓐᓇ 

ᐊᒃᓱᕉᑎᖃᓪᓚᕆᖃᑦᑕᕐᒪᑦ ᑕᐃᒪᓐᖓ 

ᐅᖃᐅᑏᓐᓇᖅᐸᖕᒫᖓ ᐅᖃᐅᓯᕐᒥᒃ ᐆᒥᖓ 

ᐊᑐᑦᑎᐊᓚᐅᕆᑦ ᐅᖃᑦᑎᐊᕐᖢᒍ ᑕᒪᔾᔭ ᐊᒃᓱᐊᓗᒃ 

ᐃᑲᔫᑎᖃᖃᑦᑕᕐᒪᑦ ᖁᔭᓐᓇᒦᕌᓗᒃ.  

 

>>ᐸᑦᑕᑦᑐᖅᑐᑦ 

 

ᐅᖃᖅᑎ: ᖁᔭᓐᓈᒦᒃ. ᒥᔅᑐ ᐊᑕᒍᔪᒃ, ᑐᓐᖓᓱᒋᑦ 

ᐃᒡᓗᖁᑎᓐᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᒥᔅᑐ ᓴᕕᑲᑖᖅ.  

 

>>ᐃᓪᓚᖅᑐᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑕᓖᒃᑲ 

ᓇᐃᓗᐊᓕᖅᑰᕐᒪᑕᐃᓛᒃ. 

 

ᑖᓐᓇ ᒨᓯᔅ ᐊᑕᒍᔪᒃ ᐃᓕᑕᕆᒍᐊᖅᑕᕋ. ᑕᒫᓂ 

ᒪᒃᑯᒃᖢᖓ ᐃᓕᓐᓂᐊᕋᓗᐊᒧᑦ ᐅᑮᕕᖕᒥ. ᑕᐃᑲᓂ 

ᒥᐊᓂᖅᓯᔨᐅᓚᐅᕐᒪᑦ ᖃᐅᔨᒪᑦᑎᐊᖅᖢᒍ. 

ᐃᒡᓗᑉᔪᐊᖓᓄᑦ ᐊᒡᓛᑦ ᓂᕆᒋᐊᖅᑐᓚᐅᖅᖢᑕ ᐊᒻᒪ 

ᑕᐃᓐᓇ ᑖᒪᓃᒍᓐᓂᖅᑑᒐᓗᐊᖅ ᒫᑎᐅ ᐳᑐᓕᒃ 

ᑕᐃᒃᑯᐊ ᒪᓪᕉᒃ ᑕᐃᑲᓂ ᒥᐊᓂᖅᓯᔨᐅᓪᓗᐊᕐᒪᑕᑎᒃ. 

ᑕᕝᕙᓂ ᐃᓕᑕᕆᒍᐊᖦᖢᒍ ᑐᓐᖓᓱᖁᖦᖢᒍ ᐊᒻᒪ 

ᑕᒪᑦᑕ ᑕᕝᕙᓃᑦᑐᑦ ᖃᐅᔨᒪᒻᒫᓕᖅᑐᒍᑦ ᑖᓐᓇ 

ᐅᖃᓗᑎᕋᓛᖅ ᐅᖄᓚᐅᑎᕋᓛᖃᕐᒪᑦ. ᒪ’ᓇ, 

ᐅᖃᖅᑏ.  

 

>>ᐃᓪᓚᖅᑐᑦ 

 

>>ᐸᑦᑕᑦᑐᖅᑐᑦ 

 

ᐅᖃᖅᑎ: ᖁᔭᓐᓈᒦᒃ. ᑐᓐᖓᓱᒋᑦᑎᐊᒻᒪᕆᒋᑦ. ᒥᔅᑕ 

ᐊᑕᒍᔪᒃ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ, ᒥᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐃᖏᐊᖅᑕᐅᖅᑲᐅᒐᒪ ᑖᔅᓱᒧᖓ  

ᑲᑎᒪᔨᐅᖃᑎᒃᑲᓄᑦ. ᑖᓐᓇᑦᓴᐃᓐᓇᐅᒐᓗᐊᖅ 

ᑕᕝᕙᓃᑦᑐᑑᖕᒪᑦ. ᐅᑉᓚᖃᑦᑕᕐᓕᑦ ᐃᖃᓗᖕᓂ 

ᑲᑎᒪᑎᓪᓗᑕ.  

 

ᐃᓕᑕᕆᔪᒪᑉᓗᒍ ᓰ.ᐲ.ᓰ. ᒥ 

ᓴᓇᖃᑎᒋᕙᓚᐅᖅᓯᒪᖕᒥᒐᒃᑯ 

ᑕᐃᑉᓱᒪᓂᑲᓪᓛᕐᔫᓕᖅᑐᖅ. ᐃᖃᓗᖕᓄᓪᓗ ᑕᒫᓂ 

ᓄᓇᖃᓚᐅᐱᓪᓚᖕᓂᑦᑎᓐᓂ ᒐᕙᒪᓕᕆᓂᕐᒧᑦ 

ᐃᓕᓯᒪᑎᓪᓗᑕ ᑐᓐᖓᓇᖅᐸᖕᒪᑎᒃ ᓄᓕᐊᕇᒃ ᐊᒻᒪ  

ᐃᖃᓗᖕᒥᐅᑕᐃᑦ ᑕᒪᕐᒥᒃ ᐃᓐᓇᖏᑦ 

ᑐᓐᖓᓇᖅᐸᖕᒪᑕ ᖁᔭᓐᓇᒦᖅᓯᒪᒻᒫᖅᖢᒋᐅᖕᒪᑦ 

ᐃᓕᑕᕆᔪᒪᓗᐊᓕᖅᑲᐅᕙᕋ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. 

7. ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑎᑎᖅᑲᑎᒍᑦ 

ᐊᐱᖅᑯᑎᒥᓂᕐᓄᑦ ᑭᐅᔾᔪᑎᑦ. 9. ᑭᐅᔾᔪᑎᑦ 

ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. ᑭᐅᔾᔪᑎᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᓯᖏᓐᓄᑦ. 11. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 12. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 13. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᒡᓗ. 

14. ᓴᖅᑭᑕᐅᓂᖏᑦ ᑎᑎᖅᑲᑦ. ᐃᓕᖅᑯᓯᓕᕆᓂᕐᒧᑦ 

ᐱᖅᑯᓯᓕᕆᓂᕐᒧᓪᓗ, ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 024 - 5(2): 2016-

2017 ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᑦ ᐊᕐᕌᒍᑕᒫᑦ ᐅᓂᒃᑳᖓᑦ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᕕᐊᑦᑐᖓ ᐅᓪᓗᒥ ᑎᑎᖅᑲᓂᒃ 

ᓴᖅᑮᔪᓐᓇᕋᒪ ᐅᑯᐊ ᐊᑎᖃᖅᑐᑦ, 2016-17 ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ 

ᐊᕐᕌᒍᑕᒫᖅᓯᐅᑎᖏᓐᓂᒃ ᐅᓂᒃᑳᑦ. 

ᕿᒥᕐᕈᑦᑎᐊᕐᓂᐊᖅᑲᓯ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. ᑎᑎᖅᑲᑦ  

ᓴᖅᑭᑕᐅᓂᖏᑦ. ᑲᔪᓯᓗᑕ. 15. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ. 16. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

17. ᐱᖁᔨᕗᖔᕈᑎᑦ. 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. ᑐᓪᓕᐊᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 20. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᓪᓗ. 

ᐱᖁᔭᒃᓴᐃᑦ ᓇᐃᓴᐅᑎᓖᑦ 4 ᐊᒻᒪᓗ 5. ᒥᔅᑐ ᕋᒻᐴᑦ 

ᐃᒃᓯᕙᐅᑕᐅᓂᐊᖅᑐᖅ.  

 

ᑲᔪᓯᒋᐊᓚᐅᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ 19 ᒥᓂᒥᒃ. 

 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 15:23ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 15:53ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ, 

ᒪᓕᒐᓕᐅᖅᑏᑦ. ᑲᑎᒪᓂᖅ ᐱᒋᐊᑦᑎᑦᑐᒪᓕᕋᒃᑯ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ, ᒪᓕᒐᒃᓴᖅ 4 ᐊᒻᒪᓗ 5. 

ᑲᑎᒪᔩᑦ ᖃᓄᐃᑦᑐᒪᕙᑦ? ᒥᔅᑕ ᒥᑭᓐᖑᐊᖅ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᖃᕈᒪᕗᒍᑦ ᐱᖁᔭᒃᓴᖅ 4 

ᕿᒥᕐᕈᒍᒪᓪᓗᑎᒃᑯ ᐱᓗᐊᖅᑐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᐱᖁᔭᒃᓴᖅ 4 ᐱᓕᕆᐊᕆᖅᑳᕐᓗᒍ? ᖁᔭᓐᓇᒦᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 -

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕ ᐊᕐᓇᒃᑲᖅ 

ᐊᐱᕆᔪᒪᔭᕋ ᑕᐅᓄᓐᖓᖃᑎᖃᕈᒪᖕᒪᖔᖅ? 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᑕᑉᐸᐅᖓᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᑲᐃᓐᓇᒃᑭᑦ.  

 

ᐊᑕᖏᑦᑕᐅᑎᒋᒍᒃᑮᑦ, ᑭᒃᑰᒻᒪᖔᑕ 

ᐃᖅᑲᓇᐃᔭᖅᑎᖏᑦ ᐊᒻᒪ ᒪᑐᕈᑎᖏᑦ? ᐅᕙᖓᐅᓈ? 

 

ᒪᒥᐊᓇᖅ, ᖃᐅᔨᖃᑖᓐᖏᓐᓇᒪ ᑏᕖᒃᑰᕋᑦᑕ 

ᐅᖃᓕᒪᑎᓗᖓ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑕ ᒥᔅ ᐊᕐᓇᒃᑳᖅ 

ᑭᒃᑰᖕᒪᖔᑦ ᑕᕝᕙᓃᖃᑎᒋᔭᑎᑦ ᓇᓗᓇᐃᓚᐅᕐᓗᒋᑦ 

ᐱᒋᐊᕈᓐᓇᖅᓯᓂᐊᖅᑐᑎᑦ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᕈᒫᕐᓂᐊᖅᑐᑦ 

ᑐᖏᓕᕋ ᑳᓖᓐ ᓯᑖᑭ ᐊᒻᒪᓗ ᒥᓂᔅᑕᐅᑉ 

ᐃᑲᔪᖅᑎᖓ ᑭᐅᕋᓐ ᖃᑉᓗᓈᖅ.  

 

ᐱᒋᐊᕈᑎᒋᓂᐊᓕᕋᒃᑯ 2018-19 ᐊᕐᕌᒍᐊᓂ 

ᐊᓐᓂᐊᖃᕐᓇᖏᖅᑐᓕᕆᔨᒃᑯᑦ $392.66 ᒥᓕᐊᓂᒃ  

ᑮᓇᐅᔭᖅᑖᕈᒪᔪᑦ, ᑕᐃᒪᐃᓕᖓᑎᓪᓗᒍ $39.27 

ᒥᓕᐊᖑᔪᑦ ᐅᕝᕙᓘᓐᓃᑦ 10 ᐳᓴᓐ ᐊᒻᒪ ᓄᑖᓂᑦ 

26.5-ᓂᒃ ᐃᖅᑲᓇᐃᔮᓂᒃ ᓄᐃᔪᖃᕐᓂᐊᖅᖢᓂ.  

 

ᐃᒃᓯᕙᐅᑖᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᖅᓯᒪᑦᑎᐊᖅᐳᑦ ᓯᕗᓪᓕᐅᔾᔭᐅᓯᒪᔪᓂᒃ 

ᑐᕌᖅᑕᕗᒃᑯᑦ ᐊᒻᒪᓗ ᐃᓅᓯᕗᑦ ᐊᖅᑯᑎᒋᓪᓗᑎᒃᑯᑦ 

ᐃᓅᓕᓴᐃᓂᖅ ᓄᓇᕗᒻᒥᐅᓕᒫᓄᑦ ᑐᕌᖓᓂᐊᖅᑐᑦ 

ᐊᒻᒪᓗ ᒪᑭᒪᑦᑎᐊᖅᑐᓂᒃ ᓄᓇᓕᓐᓂᑦ.  

 

ᐅᑯᐊ ᐊᑐᕈᒫᕐᓂᐊᖅᑐᑦ ᐸᕐᓇᐅᑏᓪᓗ 

ᓇᓗᓇᐃᔭᐃᓯᒪᔪᖅ ᖃᓄᐃᑦᑐᓂᒃ 

ᐃᓗᓕᖃᕐᓂᐊᕐᒪᖔᖅ ᒪᑯᐊ ᐃᓅᓕᓴᐃᔨᓪᓚᕇᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕈᑏᑦ 

ᐋᓐᓂᐊᕕᓪᓗ. ᐃᓱᒪᓕᕆᓂᖅ ᐊᒻᒪᓗ ᐅᐃᕆᓂᕐᒧᑦ 

ᑐᕌᖓᔪᑦ ᑖᒃᑯᐊ ᐱᒋᐊᖅᑕᐅᓚᖅᓯᒪᔪᑦ ᑎᑎᕋᕐᕕᒻᒧᑦ 

ᑲᔪᓯᑏᓐᓇᕐᓂᐊᖅᑕᕗᑦ ᐊᑐᓕᖅᑎᑕᐅᓂᐊᕐᒪᑕ 

ᐅᑭᐅᖅᑕᖅᑐᒥ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ 

ᐃᒻᒥᓃᖅᑕᐃᓕᒪᓂᕐᒧᑦ.  

 

ᐋᓐᓂᐊᔪᓕᕆᔾᔪᑎᖃᖅᑎᑦᑎᓂᖅ 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᓄᖅᑑᕈᑎᖃᐅᔭᐃᓐᓇᖅᑐᑦ ᖃᓄᐃᓕᖓᓂᐊᕐᒪᖔᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᓄᓇᕗᒻᒥᐅᓄᑦ. 

2018-19-ᒥ ᐅᑯᑎᒎᓇ ᐃᑲᔪᖅᑕᐅᔪᒪᓯᒪᔪᒍᑦ 

ᓄᓇᕗᑦ ᖁᕝᕙᓯᓐᓂᖅᐹᒥᑦ ᐳᕙᓪᓗᑦᑐᖁᑎᖃᖅᑐᑦ 

ᑲᓇᑕᒥ, ᓄᓇᕗᒻᒥ ᖁᕝᕙᓯᑦᑐᓪᓚᕇᑦ 

ᐊᐅᓚᒍᓐᓇᓐᖏᑕᕗᑦ. ᑖᒃᑯᐊ ᐃᓅᓯᕐᒧᑦ ᑐᕌᖓᔪᑦ 

ᐊᒃᖢᓂᖅ, ᓂᕿᖃᑦᑎᐊᖏᓐᓂᖅ, ᐸᖕᒥᐅᕐᓂᕐᓗ.  

 

ᓄᓇᕗᒥ ᐳᕙᓪᓗᕐᓂᖅ ᓄᖑᑉᐸᓪᓕᐊᖁᓪᓗᒍ 

 

ᐳᕙᓪᓗᓐᓂᖅ ᖃᐅᔨᓴᖅᑕᐅᑎᓪᓗᒋᑦ 

ᐃᓅᓕᓴᖅᑕᐅᑎᓪᓗᒍᓗ ᐱᔭᕐᓂᓐᖏᑦᑐᖅ. 

ᐃᒻᒪᑲᓪᓚᐅᑎᓪᓗᒍ 

ᐊᐅᓪᓚᖅᑎᑕᐅᖃᑦᑕᕆᐊᖃᓚᐅᖅᓯᒪᒻᒪᑕ  

ᖃᓪᓗᓈᓄᑦ ᐊᒻᒪᓗ ᐊᒥᓱᑦ ᑲᓇᑕᒥ ᓯᕗᒃᑲᖅᑕᖅᑏᑦ 

ᓄᖑᑎᑎᑦᑎᐊᒻᒪᕆᒍᒪᔪᑦ ᐳᕙᓪᓗᓐᓂᕐᒥᑦ ᐊᒻᒪᓗ 

ᐃᖅᑲᓇᐃᔭᖃᑎᒋᓂᐊᖅᖢᑎᒍ.  

 

ᐊᖏᖃᑎᒋᔭᐅᔪᒃᓴᐅᕗᖓ ᒪᓕᒐᓕᐅᖅᑎᐅᖃᑎᓐᓄᑦ 

ᖁᕝᕙᓯᓗᐊᕐᒪᑦ ᑕᒪᓐᓇ ᐳᕙᓪᓗᓐᓂᖅ. 2014-ᒥ 

ᑕᒫᓂ 60-ᖏᖅᓱᖅᑐᒍ ᑲᓇᑕᓕᒫᖅ ᑕᑯᓐᓇᕐᓗᒍ 

ᖁᕝᕙᓯᓐᓂᖅᐹᖑᓚᐅᖅᑐᖅ, ᓄᓇᕗᒻᒥᓗ ᐳᕙᓪᓗᑐᑦ 

ᐃᓅᒡᒍᓪᓗᑎᒃ. 25-ᖑᑎᓪᓗᒋᑦ ᓄᓇᓖᑦ 17-ᖑᔪᑦ 

ᐊᑕᐅᓯᕐᒥᒃ ᐅᓄᒃᑲᓐᓂᖅᑐᓂᓪᓘᓐᓃᑦ 

ᐊᐃᑦᑐᕐᓗᑦᑕᐅᔪᓐᓇᖅᑐᒥᑦ ᐳᕙᓪᓗᖃᑦᑕᖅᓯᒪᔪᑦ.  

 

ᐅᑭᐅᖑᓚᐅᖅᑐᖅ ᒪᑐᐃᖅᓯᓚᐅᖅᑐᒍᑦ 

ᐳᕙᓪᓗᑦᑐᓂᒃ ᑲᒪᕕᐅᔪᓂᑦ ᕿᑭᖅᑕᕐᔪᐊᕐᒥ 

ᑕᐃᒃᑯᐊᓗ ᐳᕙᓪᓗᑦᑐᑦ ᐃᓅᓕᓴᖅᑕᐅᓚᐅᖅᖢᑎᒃ. 

ᐊᒃᓱᐊᓗᒃ ᑕᒪᓐᓇ ᐃᓕᑉᐹᓪᓕᐅᑎᒋᓚᐅᖅᑕᕗᑦ 

ᖃᓄᖅ ᐃᖅᑲᓇᐃᔭᖃᑎᖃᕈᓐᓇᕐᒪᖔᑦᑕ ᐃᓄᖕᓂᒃ 

ᐊᒻᒪᓗ ᑲᒪᒋᓗᑎᒃᑯᑦ ᐳᕙᓪᓗᑦᑐᑦ ᓄᓇᖏᓐᓂᑦ 

ᐊᒻᒪᓗ ᑭᓱᑦ ᓴᓇᕐᕈᑏᑦ ᐊᑐᕆᐊᖃᕐᒪᖔᑦ. 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᒃᓯᕌᓖᑦ $1.583  

ᒥᓕᐊᓂᒃ 2018-19-ᒥ ᓯᕗᒧᑦ 

ᐊᓪᓗᖅᐸᓪᓕᐊᒍᓐᓇᕐᓂᐊᕐᒪᑕ 

ᐳᕙᓪᓗᓐᓂᖅᑕᖃᕈᓐᓃᑦᑎᐊᒻᒪᕆᖕᓂᐊᕐᒪᑦ. ᑲᓇᑕᐅᑉ 

ᒐᕙᒪᒃᑯᖏᑦ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᑮᓇᐅᔭᖏᑦ ᐊᑐᕐᓗᒋᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᐳᕙᓪᓗᓐᓂᖅ 

ᓄᖑᓐᓂᐊᖅᐸᑦ ᐊᕗᖓᐅᔨᓯᒪᔪᓂᒃ 

ᑮᓇᐅᔭᓕᖅᓯᖃᑦᑕᕆᐊᓖᑦ ᐃᓘᓐᓇᖏᑦ ᒐᕙᒪᐃᑦ. 

 

ᐃᓱᒪᓕᕆᓂᖅ ᐊᒻᒪᓗ ᐊᔫᖅᑭᔾᔪᑕᐅᓲᓄᑦ  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓵᓐᖓᓪᓗᐊᕐᒥᔪᑦ 

ᐃᓱᒪᓕᕆᓂᕐᒥᑦ ᓄᓇᕗᒻᒥ, ᓄᓇᓕᓐᓂᑦ ᐊᒻᒪᓗ 

ᑲᒪᒋᔭᐅᓗᑎᒃ ᓄᓇᓕᓐᓂᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᒡᓕᐊᓂᑦ 

ᐃᓱᒪᓕᕆᓂᕐᒧᑦ ᑐᕌᖓᔪᓂᒃ ᐱᒋᐊᖅᑎᓯᒪᔭᒥᓐᓂᒃ 

ᑲᔪᓯᑎᑦᑎᔪᑦ ᐅᓄᖅᓯᒋᐊᖅᑕᐅᒃᑲᓐᓂᕐᓂᐊᕐᒪᑕ 

ᑕᒪᒃᑯᐊ ᐱᔨᑦᑎᕈᑏᑦ ᐃᓱᒪᓕᕆᓂᕐᒧᑦ  

ᐅᐃᕆᓯᒪᓂᕐᒧᓪᓗ. ᑕᒫᓂ $2.748 ᒥᓕᐊᓂᒃ 

ᑐᒃᓯᕌᖃᖅᑐᒍᑦ ᐃᓱᒪᓕᕆᓂᕐᒥᑦ ᐱᔨᑦᑎᕈᑎᓂᒃ 

ᑲᔪᓯᑎᑦᑎᓂᐊᕋᑦᑕ 2018-19-ᒥ.  

 

ᑖᒃᑯᐊ ᑮᓇᐅᔭᑦ ᐊᑐᕐᓗᑎᒃᑯ 

ᐅᓄᖅᓯᒋᐊᖅᑕᐅᓂᐊᖅᑐᑦ ᓄᓇᓕᓐᓂᑦ 

ᐃᓱᒪᓕᕆᓂᖅ ᐊᒻᒪᓗ ᐅᐃᕆᓂᕐᒧᑦ ᑐᕌᖓᔪᑦ 

ᓴᓗᒻᒪᖅᓴᖅᑕᐅᓂᖏᑦ ᑕᒪᒃᑯᐊ ᐋᓐᓂᐊᕖᑦ ᐊᒻᒪᓗ 

ᐊᓯᐊᒎᖔᖅᑐᓂᒃ ᐱᔨᑦᑎᕈᑎᓂᒃ ᓇᓖᕌᕈᑎᓂᒃ 

ᓴᖅᑭᑦᑎᓂᐊᖅᑐᒍᑦ ᑕᐃᒃᑯᐊ ᐃᓱᒪᓕᕆᔩᑦ 

ᐊᑐᖅᑕᐅᖃᑦᑕᕐᐊᓂᕐᒪᑕ ᑕᓚᕖᓴᒃᑯᑦ, ᑕᓚᕖᓴᓂᒃ 

ᐊᖅᑯᑎᖃᕐᓗᑎᒃ.  

 

ᐅᖁᒪᐃᓐᓂᓂᐊᕐᕕᓐᓂ ᐋᓐᐊᓯᐊᖅᑎᖃᕐᓂᖅ 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᖅᓯᒪᑦᑎᐊᖅᐳᑦ 

ᐅᓄᖅᓯᑲᓐᓂᖁᓪᓗᒋᑦ ᐅᖁᒪᐃᓐᓂᓂᐊᕐᓂᓕᕆᓂᕐᒧᑦ 

ᑐᕌᖓᔪᑦ. ᑖᒃᑯᐊ ᐋᓐᓂᐊᑖᖅᑕᐃᓕᒪᑎᑦᑎᔨᐅᒻᒪᑕ 

ᐊᒻᒪᓗ ᐋᓐᓂᐊᕕᒻᒥ ᑲᒪᒋᔭᐅᔪᑦ 

ᐅᓄᓐᖏᓂᖅᓴᐅᖁᓪᓗᒋᑦ.  

 

ᐊᕐᕌᒎᒃ ᒪᕐᕉᒃ ᐊᓂᕈᖅᑑᓐᓂᒃ 

ᐅᖁᒪᐃᓐᓂᓂᐊᖅᑎᓂᒃ ᐱᑕᖃᓕᖅᑐᖅ ᐊᕐᕕᐊᓂ, 

ᐅᖅᓱᖅᑑᒥ, ᓇᐅᔮᑦ ᐊᒻᒪ ᖁᕐᓗᖅᑑᒥ. 2018-19 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐅᓄᖅᓯᒋᐊᖅᑎᑦᑎᔪᒪᔪᑦ ᐃᓚᒃᑲᓂᕐᓗᑎᑦ ᒪᕐᕉᓐᓂᒃ  

ᐋᓐᓂᐊᓯᐅᖅᑏᓐᓂᒃ. ᐊᑕᐅᓯᖅ ᓴᓪᓕᕐᓂ ᐊᒻᒪᓗ 

ᐊᑕᐅᓯᖅ ᑕᓗᕐᔪᐊᕐᒥ ᐊᑭᖃᕐᓂᐊᖅᖢᑎᒃ 

$423,000-ᓂᒃ.  

 

ᕿᑭᖅᑕᓂ ᐋᓐᓂᐊᕕᖓᓂ ᐱᓚᒃᑐᐃᔾᔪᑎᑦ 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ $396,000-ᓂᒃ 

ᑐᒃᓯᕌᖅᑐᑦ ᒪᕐᕉᓐᓂᒃ ᓇᓗᓇᐃᒃᑯᑕᓕᓐᓂᒃ 

ᐋᓐᓂᐊᓯᐅᖅᑎᑖᖅᑎᑦᑎᓂᐊᕋᒥᒃ ᐅᕙᓂ ᕿᑭᖅᑖᓘᑉ 

ᐋᓐᓂᐊᕕᖓᓂᒃ.  

 

ᒪᕐᕉᓐᓂᒃ ᐃᓚᔭᐅᑉᐸᑕ ᑕᐃᒃᑯᐊ ᒪᕐᕉᒃ ᐱᓚᒃᑐᐃᕖᒃ 

ᐊᑕᐅᑎᒃᑯᑦ ᐊᑐᖅᑕᐅᖃᑦᑕᕈᓐᓇᓂᐊᖅᑐᑦ ᐊᒻᒪᓗ 

ᐱᓚᒃᑐᖅᑕᐅᔪᑦ ᐃᑲᕐᕋᓂᒃ ᐅᓄᒃᑲᓂᖅᑐᓂᒃ  

ᑲᒪᒋᔭᐅᔪᓐᓇᖅᖢᑎᑦ. ᑕᐃᒪ 

ᐅᑕᖅᑭᔪᑐᖃᓗᐊᕌᓗᖃᑦᑕᔾᔮᕈᓐᓃᖅᑐᑦ ᐊᒻᒪᓗ 

ᐱᓚᒃᑕᐅᖃᑦᑕᓕᕐᓗᑎᑦ ᓄᓇᕗᒻᒥ 

ᐊᐅᓪᓚᖅᑎᑕᐅᓐᖏᖔᕐᓗᑎᑦ ᑕᖅᑲᐅᖓ.  

 

ᕿᑭᖅᑖᓗᒃ ᓈᓚᑦᑎᐊᕐᓂᕐᒧᑦ ᖃᐅᔨᓵᕆᔾᔪᑎᖏᑦ 

 

ᑐᓵᑦᑎᐊᖏᓐᓂᖅ ᑕᒪᓐᓇᐅᒻᒥᔪᖅ 

ᖃᐅᔨᓴᖅᑕᐅᖃᑦᑕᕆᐊᖃᖅᖢᑎᓪᓗ ᓄᓇᕗᑦ 

ᒪᒃᑯᑦᑐᖁᑎᖏᑦ. ᑐᓵᑦᑎᐊᖏᑦᑐᑦ ᓄᓇᕗᒻᒥ ᓱᕈᓰᑦ 

ᐅᓄᕐᓂᖅᐹᖑᔪᑦ ᑲᓇᑕᒥ ᑲᓇᑕᓕᒫᑦ ᑕᑯᓐᓇᕐᓗᒋᑦ 

ᐃᓅᓕᓵᖅᑎᓪᓗᒋᑦ ᑐᓵᑦᑎᐊᕋᓗᐊᕐᒪᖔᖅ 

ᖃᐅᔨᓴᖅᑕᐅᖃᑦᑕᖏᒻᒪᑕ ᐊᒻᒪᓗ 

ᖃᐅᔨᔭᐅᓐᖐᓐᓇᓲᖑᓪᓗᑎᑦ ᑭᓯᐊᓂ 

ᐃᓕᓐᓂᐊᕆᐊᓕᖅᑎᓪᓗᒋᑦ.  

 

ᒫᓐᓇᐅᔪᖅ ᐊᑕᐅᓯᕐᒥᒃ ᓯᐅᑎᓕᕆᔨᑕᓕᒃ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᒥ ᕿᑭᖅᑖᓗᓕᒫᒥ 

ᑲᒪᔨᐅᔪᒥᒃ ᐊᒻᒪᓗ ᐊᑕᐅᓯᑐᐊᖑᑎᓪᓗᒍ 

ᐊᒥᒐᓗᐊᖅᑐᑦ ᐱᔨᑦᑎᕈᑏᑦ ᓄᓇᕗᑦ 

ᐊᖏᔪᐋᓗᑎᓪᓗᒍ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

$433,000-ᓂᒃ ᑐᒃᓯᕌᓖᑦ 2018-19-ᒥ 

ᓯᐅᑎᓕᕆᔨᑕᖃᒃᑲᓂᕐᓂᐊᕐᒪᑦ ᒪᑯᓂᖓ ᓄᑖᑦ 

ᐃᓅᓴᖅᑐᓂᑦ ᐃᓕᓐᓂᐊᖏᑦᑐᓂᑦ ᓱᓕ 

ᑲᒪᒋᔭᖃᖃᑦᑕᓂᐊᖅᑐᖅ.  

 

ᓄᓇᕚᒻ 

 

NunaFam-ᑯᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ  

ᐊᒻᒪᓗ ᓂᐅᕙᓪᓛᒥ ᓯᓚᑦᑐᓴᕐᕖᑦ ᑲᑐᔾᔨᓪᓗᑎᑦ 

ᐃᓕᓐᓂᐊᑎᑦᑎᖃᑦᑕᖅᑐᑦ ᓘᒃᑖᖅᓴᓂᑦ ᓄᓇᕗᒻᒥ 

ᐃᖅᑲᓇᐃᔭᕐᓂᐊᖅᑐᓂᒃ. 27 ᐃᓕᓐᓂᐊᖅᑐᑦ ᑕᒫᓂ 

ᐱᔭᕇᖅᓯᓯᒪᓕᖅᑐᑦ ᐊᒻᒪᓗ ᑕᒫᓂᒃᑲᓐᓂᖁᓪᓗᒋᑦ 

ᐊᑯᓂᐅᒃᑲᓂᖅᑐᖅ ᑕᒫᓂᖃᑦᑕᕈᓐᓇᖅᓯᔪᑦ ᓘᒃᑖᑦ. 

ᒪᕐᕉᓪᓗ ᑳᓐᑐᕌᒃᑦ-ᓂᒃ ᐊᑎᓕᐅᕆᓯᒪᓕᖅᖢᑎᒃ 

ᓚᐃᓴᑖᕈᑎᒃ ᑕᒫᓂ ᐃᖃᓗᓐᓂ  

ᐃᖅᑲᓇᐃᔭᕐᓂᐊᓂᕐᒥᒃ.  

 

NunaFam-ᑯᑦ ᑕᖅᑳᓐᖓᑦ ᑮᓇᐅᔭᖃᖅᑎᑕᐅᔪᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓱᓕᓚᐅᖅᖢᓂᓗ ᔫᓐ 

2016-ᒥ. ᑐᒃᓯᕌᖃᖅᑐᒍᑦ $423,000-ᓂᒃ 2018-

19-ᒥ ᐃᖅᑲᓇᐃᔭᐃᓐᓇᖃᑦᑕᖅᑐᓂᒃ 

ᐱᓕᕆᐊᓐᖑᖅᑎᑕᐅᓯᒪᔪᒥᒃ ᑐᑭᒧᐊᒃᑎᑦᑎᔨᒥᒃ 

ᐃᖅᑲᓇᔮᖅᑖᕈᓐᓇᓂᐊᕋᑦᑕ.  

 

ᒪᓕᒐᑦ ᐋᖓᔮᕐᓇᖅᑐᑦ ᕿᒥᕐᕈᔭᐅᓂᖓ, 

ᑲᒪᒋᔭᐅᓂᖓ ᐸᖅᑭᔭᒍᑕᐅᓂᖓᓗ 

 

ᐊᐃᐳᕈᓪ 13, 2017-ᒥ ᑲᓇᑕᐅᑉ ᒐᕙᒪᒃᑯᖏᑦ 

ᓴᖅᑭᑦᑎᓚᐅᖅᑐᑦ ᐱᖁᔭᒃᓴᖅ C-45 ᐊᒻᒪᓗ C-46, 

ᓱᐴᖅᑐᓪᓗᒐᐃᑦ ᐱᖁᔭᕐᔪᐊᖓᑦ ᐊᒻᒪᓗ ᐱᖁᔭᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐱᕋᔭᖕᓂᕐᒧᑦ 

ᐱᖁᔭᕐᔪᐊᒻᒥ. ᑕᒪᓐᓇ ᑖᒃᑯᐊ ᐱᖁᔭᕐᔪᐊᑦ 

ᐊᑐᓕᖅᑎᑕᐅᓂᐊᖅᑐᑦ ᑲᓇᑕᒥ. ᑲᓇᑕᐅᑉ 

ᒐᕙᒪᒃᑯᖏᑦ ᐱᖁᔭᕐᔪᐊᖃᓐᖏᑦᑐᖅ 

ᐊᑐᓕᖅᑎᑕᐅᓂᐊᕐᓂᖓᓂᒃ ᐊᐅᔭᖅ 2018-ᒥ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᓄᖓ 

ᑐᕌᖓᔪᓂᒃ ᐱᖃᓐᖏᓐᓇᒥᒃ ᑐᒃᓯᕌᓖᑦ $490,000-

ᓂᒃ ᒪᕐᕉᓐᓂᒃ ᐃᖅᑲᓇᐃᔭᖅᑖᕈᓐᓇᕐᓂᐊᕐᒪᑕ ᐊᒻᒪᓗ 

ᑮᓇᐅᔭᖃᖅᑎᑕᐅᓗᑎᑦ ᓄᓇᕗᒻᒧᑦ ᑐᕌᖓᔪᑦ 

ᓱᐴᖅᑐᓗᕐᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᕈᑎᒋᔭᐅᓂᐊᖅᑐᖅ.  

 

ᐃᑎᖃᑦᑎᐊᕐᓂᕐᒧᑦ ᑎᑎᕋᕐᕕᖓ 

 

ᐃᒻᒥᓃᖅᑕᐃᓕᒪᓂᕐᒨᖓᔪᑦ ᑐᓐᓂᖅᑯᑏᑦ ᑖᒃᑯᐊ 

ᐅᓄᖅᓯᒋᐊᖅᓯᒪᔪᑦ ᐱᒋᐊᖅᑕᐅᓚᐅᖅᑐᓂᓗ 2017-

18-ᒥ ᓄᓇᓖᑦ ᐃᓕᓐᓂᐊᐸᓪᓕᐊᓂᐊᕐᒪᑕ 

ᐃᓕᓐᓂᐊᖅᑎᑕᐅᔪᓐᓇᓂᐊᕐᒪᑕ ᓲᕐᓗ 

ᒪᑭᒪᐅᑎᒃᓴᑎᒍᑦ. ᐊᖑᑏᑦ ᑲᑐᔾᔨᖃᑎᒌᖏᑦ 

ᕿᒃᓵᑦᑐᓄᓪᓗ ᑲᒪᔨ $458,000-ᓂᒃ ᑐᒃᓯᕌᖃᖅᑐᒍᑦ 

ᐊᑐᕐᓂᐊᖅᑐᓂᒃ 2018-19-ᒥ.  

ᐆᒃᑑᑎᓂᒃ ᐊᑕᐅᓯᐅᓐᖏᑦᑐᓂᒃ 

ᑮᓇᐅᔭᖃᖅᑎᑕᐅᓚᐅᖅᑐᓂᒃ ᐊᕐᕌᓂ 

ᐅᓂᒃᑲᐅᓯᖃᑲᐃᓐᓇᕐᓚᖓ.  

 

ᓴᓪᓖᑦ ᒪᒃᑯᑦᑐᑦ ᖁᕕᐊᓲᑎᒋᔭᐅᓗᑎᑦ 

ᑕᒻᒪᖅᓯᒪᓚᐅᖅᓯᒪᔪᑦ 6-ᓄᑦ ᐅᓪᓗᓄᑦ 50-

ᖏᓐᓃᑎᓪᓗ ᒪᒃᑯᑦᑐᑦ ᐃᓐᓇᐃᑦ 

ᐊᑭᓕᖅᓱᖅᑕᐅᖏᑦᑐᑦ ᐃᑲᔪᖅᑏᓪᓗ, ᐃᓅᓯᓕᕆᔩᓪᓗ 

ᑕᐅᑯᖓᖃᑕᐅᓪᓗᑎᒃ ᐃᑲᔪᕐᓂᐊᕋᒥ.  

 

ᐊᒻᒪᓗ ᖃᒪᓂ’ᑐᐊᒥ ᒥᐊᓂᖅᓯᔩᑦ 

ᑮᓇᐅᔭᖃᖅᑎᑕᐅᓚᐅᖅᑐᑦ ᒪᕐᕉᒃ 

ᐃᓅᓯᓕᕆᔨᖏᓐᓄᑦ ᑖᒃᑯᐊ ᐃᓕᓐᓂᐊᕐᕕᐊᓗᒻᒥ 

ᐃᖅᑲᓇᐃᔭᓚᐅᖅᓯᒪᓪᓗᑎᒃ.  

 

ᐊᒻᒪ ᐸᖕᓂᖅᑑᕐᒥ ᐃᓄᐃᑦ ᐃᓚᒌᑦ ᐊᒻᒪᓗ 

ᐳᔪᐊᓗᒃᓴᐃᑦ ᐃᓕᓐᓂᐊᖅᓯᓐᓈ 

ᑲᑎᒪᑎᑦᑎᖃᑦᑕᓚᐅᖅᑐᑦ ᐃᒻᒥᓃᖅᑕᐃᓕᒪᓂᖅ 

ᐱᔾᔪᑎᒋᓪᓗᒍ.  

 

ᑰᒑᕐᔪᒃ ᑕᐃᓐᓇ ᐃᓕᓐᓂᐊᕐᕕᑐᐊᖓ 

ᐃᑭᑦᑐᐊᓘᓚᐅᖅᑎᓪᓗᒍ ᐋᖅᑭᑦᓯᓕᓚᐅᖅᓯᒪᒻᒥᔪᑦ. 

ᓇᓪᓕᓐᓂᕐᒧᑦ ᐃᓅᓂᖅ ᑕᐃᒪᓐᓇ ᑕᐃᒎᓯᐅᓪᓗᓂ 

ᒪᒃᑯᑦᑐᓄ ᑐᕌᖓᓪᓗᓂ ᐊᒻᒪᓗ ᐱᓐᖑᐊᕐᓂᒃᑯᑦ 

ᓂᔾᔭᐅᓯᔭᕐᓂᒃᑯᑦ ᐃᑲᔪᖃᑎᒌᓐᓂᑯᓪᓗ.  

 

ᐱᐅᔪᐊᓗᓐᓂ ᓄᓇᓕᓐᓂ ᓴᖅᑭᖅᑐᖃᖃᑕᖅᓯᒪᔪᖅ 

ᐊᒻᒪᓗ ᓇᒻᒥᓂᖅ ᖃᓄᖅᑑᕈᑎᒃᓴᓕᐅᕈᓐᓇᖅᓱᑎᑦ 

ᓄᓇᓖᑦ. 

 

ᐊᔪᓕᖅᑐᑦ ᐊᑭᖏᓐᓄᑦ ᑮᓇᐅᔭᖅᑑᑎᒃᓴᑦ 

ᑐᓐᓂᕆᔭᐅᓂᖏᑦ 

 

ᐋᓐᓂᐊᖃᕐᓇᓐᖏᑦᑐᓕᕆᔨᖏᑦ 

ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓚᖏᓐᓂᒃ 

ᐱᓕᕆᐊᓐᖑᖅᑎᑕᐅᓯᒪᔪᓂ ᐊᒥᒐᖅᓯᓗᐊᖅᑐᓂ 

ᐊᐅᓚᔪᓐᓇᖏᑦᑕᑎᓐᓂᓗ ᑮᓇᐅᔭᖁᑎᓂᑦ 

ᑕᒪᒃᑯᓂᖓ ᐱᓕᕆᐊᖃᖃᑦᑕᕐᒪᑕ ᐊᒻᒪᓗ 

ᑕᐃᒪᖓᓕᒫᖅ ᐊᕐᕌᒍᑕᒫᑦ  

ᑮᓇᐅᔭᑦ ᐃᓚᒋᐊᕈᑎᒋᓐᓂᒃ ᑐᒃᓯᕌᕋᖃᑦᑕᖅᓱᖦᖢᑎᒃ  

ᐊᒻᒪᓗ ᐊᐅᓚᑕᐅᑦᑎᐊᕋᓱᒃᓱᑎᒃ ᑮᓇᐅᔭᖅᑐᕈᑏᑦ 

ᐊᑐᕈᒫᕐᓂᐊᖅᑐᑦ ᐃᓗᐊᓃᑦᑐᑦ. ᑕᐃᒪᐃᑑᒪᑦ 

$31.175 ᒥᓕᐊᓂᒃ ᑐᒃᓯᕋᖅᑐᒍᑦ ᐅᑯᓄᖓ 

ᐊᐅᓚᑦᑐᓐᓇᓐᖏᑦᑕᑎᓐᓄᑦ:  

 

 ᐋᓐᓂᐊᕕᓕᐊᕆᐊᓖᑦ ᖃᖓᑦᑕᐅᑎᖏᑦ 

$14.51 ᒥᓕᐊᓐ.  

 ᐃᓱᒪᓕᕆᓂᕐᒧᓪᓗ ᐅᐃᕆᓯᒪᔪᓪᓗ 

ᐃᓅᓕᓴᖅᑕᐅᓂᖏᑦ $11.01 ᒥᓕᐊᓐ  

 ᐊᐅᓚᔾᔪᑏᑦ ᒪᑭᒪᐅᑏᓪᓗ ᐃᓐᓇᕐᓄᑦ 

ᐊᖏᕐᕋᕆᔭᐅᔪᓄᑦ $855,000.  

 ᐊᐅᓚᔾᔪᑏᑦ ᑲᒪᒋᔭᐅᔪᓐᓇᕐᓂᐊᕐᒪᑕ ᐃᓐᓇᐃᑦ 

ᓄᓇᕗᑦ ᓯᓚᑖᓂ $4.8 ᒥᓕᐊᓐ. 

 

ᑮᓇᐅᔭᖅᑐᕈᑏᑦ ᓄᓇᕗᒻᒥ 

ᐊᖏᓪᓕᕙᓪᓕᐊᑐᐃᓐᓇᖅᑉᐳᑦ 2018-ᒥ ᑲᓇᑕᒥ 

ᐋᓐᓂᐊᖃᒃᓇᖏᑦᑦᑐᓕᕆᔨᒃᑯᑦ ᐅᓂᑳᓚᐅᖅᓯᒪᔪᑦ 

ᓄᓇᕗᑦ $14,301-ᓂᑦ ᐊᑐᕐᓂᐊᖅᑐᑦ ᐃᓄᒻᒧᑦ 

ᐊᑕᐃᓯᕐᒧᑦ. ᐊᒻᒪ 3.1 ᐳᓴᓂᑦ ᐅᓄᖅᓯᑲᓐᓂᕐᓗᑎᑦ 

2015-ᒥ. ᑖᒃᑯᐊ ᐊᐅᓚᒍᓐᓇᓐᖏᑦᑕᕗᑦ 

ᑮᓇᐅᔭᖅᑐᕈᑏᑦ ᑮᓇᐅᔭᖅᑐᕈᒫᕐᓂᐊᖅᑐᑦ 

ᐊᑐᕆᐊᖃᖅᑕᕗᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ 

ᑮᓇᐅᔭᖅᑐᕈᑏᑦ ᐋᓐᓂᐊᖃᕐᓇᓐᖏᑦᑐᓕᕆᔨᑯᓐᓄᑦ 

ᐊᑐᖅᑕᑦ.  

 

ᐊᕙᑎᒥᒃ ᐋᓐᓂᐊᖅᑐᓕᕆᓂᐅᑉ ᐱᔨᑦᑎᕋᐅᑎᖏᑦ 

 

ᐊᕙᑎᓕᕆᔩᑦ ᐃᖅᑲᓇᐃᔭᖅᑏᑦ ᓇᓗᓇᖅᑐᐃᓲ 

ᓴᐳᔾᔨᒐᓱᒃᓱᑐᑎᒃ ᓄᓇᕗᑦᒥᐅᑕᕐᓂᒃ ᓱᕈᓗᕈᓘᔭᕐᓂ 

ᐊᑕᓇᖅᓲᓂ ᐊᒻᒪ ᐃᒥᖅ ᓂᕿᓗ 

ᐊᑦᑕᓇᖏᒃᑲᓗᐊᕐᒪᖔ ᐊᒻᒪᓗ ᓴᓃᑦ 

ᐃᒋᑕᐅᑦᑎᐊᖃᑦᑕᒃᑲᓗᐊᕐᒪᖔᑕ. 

 

ᐊᕙᑎᓕᕆᔨᑖᕆᓖᑦ ᑭᕙᓪᓕᕐᒥ ᐃᑲᔪᖃᑦᑕᓂᐊᖅᑐᓂ 

ᑕᐅᓇᓂ ᐊᐅᓚᑦᑎᖃᑦᑕᕐᓗᑎᒃ ᐊᕙᑎᒥᑦ 

ᐱᓕᕆᐊᖃᖅᑎᐅᔪᓄᑦ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᔅᓯᕋᖅᑐᑦ 

$122,000-ᓂᑦ 2018-2019-ᒥ 

ᐃᖅᑲᓇᐃᔭᖅᑎᑖᓂᐊᖓᑕ ᑭᕙᓪᓕᕐᒥ 

ᐊᕙᑎᓕᕆᔨᒃᑯᖏᓐᓂ. ᑭᓯᐊᓂ 

ᐊᐅᓚᖃᑕᕈᓐᓇᕐᒥᓗᓂ ᑭᕙᓪᓕᕐᒥ ᓇᒧᕈᓘᔭ 

ᑲᖏᖅᓯᓕᕐᒦᒃᑲᓗᐊᕐᓗᓂ.  

ᒪᑐᓯᒋᐊᕈᑎ 

 

ᐃᒃᓯᕙᐅᑖᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄ 

ᓯᕗᓪᓕᐅᒍᒪᓂᐊᖅᑐᖅ ᓄᓇᕗᒻᒥᐅ 

ᖃᓄᖏᑦᑎᐊᕋᓱᕐᓂᓐᓂ ᓴᖅᑭᔮᖅᑎᑦᑎᒐᓱᐊᕐᓗᑕ  

ᓄᓇᓖᓪᓗ ᖃᓄᐃᓐᖏᑦᑎᐊᕋᓱᐊᕐᓂᖏᓐᓂᒃ. 

ᐋᖅᑭᒍᑎᒃᓴᖅᓯᐅᕆᐊᖃᖅᑯᒍᑦ ᑕᐃᒪ 

ᐃᓐᓇᖁᑐᖃᖁᑎᑦᑎᓐᓄᑦ ᐱᓯᒪᔭᐅᒋᐊᖃᓛᓕᖅᑐᓄ  

ᐊᑯᓂ. ᑕᐃᒪᓕ ᓄᓇᕗᒻᒥᐅ 

ᐃᑲᔪᖅᑕᐅᒋᐊᖃᕐᒥᒻᒪᑦᑕᑦᑕᐅᖅ ᐃᓱᒪᓕᕆᔨᓄᑦ. 

ᑕᐃᒫ ᐊᐅᓚᔾᔭᓴᕋᐃᓪᓗᑕ ᑐᐊᕕᕐᓇᑐᖃᓕᕋᐃᑉᐸ 

ᑲᒪᒋᐊᑦᑕᐅᓐᖏᒋᖃᑕᕐᓗᑕ ᓈᒻᒪᓈᖅᓯᒪᒐᓱᐊᖅᑐᓂᑦ 

ᐱᓯᑦᑎᕋᐅᑎᖃᓱᖃᑦᑕᕐᓗᑕ 

ᓄᓇᕗᒻᒥᐅᑕᓕᒫᑦᑎᐊᓄᑦ. ᑕᒪᓐᓇ 

ᐊᖏᓪᓕᒋᐊᕋᓱᐃᓐᓇᕐᓗᒍ ᓴᓐᖏᓕᖅᑎᒋᐊᓪᓗᒍ 

ᐋᓂᐊᓯᐅᖅᑎᓄᑦ ᑲᒪᒋᔭᐅᓂᕆᕙᑦᑕᕗᑦ. 

 

ᐊᔾᔨᐅᖏᑦᑐᓂᑦ ᐱᒡᒑᓇᖅᑐᓂᑦ ᐊᑐᕆᐊᖃᕐᐸᑎᓪᓗᑕ 

ᓄᓇᖅᑐᓂᐊᓗᖅᐳᑦ ᐱᔾᔪᑎᒋᓪᓗᒍ 

ᐃᓕᓴᖅᓯᒋᐊᖃᖅᑐᒍᑦ ᓯᕗᒧᐊᑦᑎᐊᖅᓯᒪᔪᐊᓘᒻᒪᑕ 

ᐋᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᕘᒻᒥᐅ 

ᐱᔾᔪᑦᑎᓪᓗᑎᒍ. ᓴᓇᒍᒪᑦᑕ ᐊᐅᓚᑕᐅᑦᑎᐊᖅᑐᒥᒃ 

ᑲᑎᖅᓱᖅᒥᒪᑦᑎᐊᑐᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᐅᔪᒥᑦ ᓄᓇᕘᒻᒥᐅᓂ 

ᐃᑲᔪᕈᓐᓇᖅᑐᒥ. ᐃᓄᐃᓪᓗ ᐅᐱᕆᔭᖏᓐᓂᑦ  

ᐊᑐᕐᓗᑎ ᐃᓅᓯᖃᑦᑎᐊᖁᓪᓗᒋᑦ ᓄᓇᕗᒻᒥᐅᑕᐃᑦ. 

 

ᑕᕝᕙ ᑖᒃᑯᐊ ᒪᑐᐃᖅᓯᒍᑎᔅᓴᒃᑲ, ᐃᔅᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᖅ. 

ᐃᒃᓯᕙᐅᑕᕆᔭᐅᔪᑦ ᑲᑎᒪᔨᕋᓛᓄᑦ ᒪᑐᐃᖅᓯᒍᑎᔅᓴᓂ 

ᐅᖃᐅᓯᔅᓴᖃᕆᕚ? ᑲᔪᓯᒍᓐᓇᓕᖅᑐᑎᑦ ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑲᑎᒪᔨᕋᓛᖑᔪᐃᑦ 

ᐃᓅᓯᕐᒥᒃ ᖃᓄᐃᓐᖏᑦᑎᐊᕈᓱᐊᓂᕐᒧᑦ ᕿᒥᕐᕈᓯᒪᒻᒪ  

2018-19-ᒧᑦ ᑮᓇᐅᔭᖅᑐᕈᑎᔅᓴᐅᔪᓂᒃ ᐊᒻᒪᓗᑦᑕᐅᖅ 

ᐱᓕᕆᐊᔅᓴᖏᑦ ᐸᕐᓇᐅᑎᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᑲᑎᒪᔨᕋᓛᑦ ᑕᑯᒻᒪᑕ ᑕᕝᕙᓂ 2018-19-ᒥ 

ᐊᐅᓚᒍᑎᔅᓴᖏᓐᓂᒃ ᐋᖅᑭᐅᒪᒍᑎᔅᓴᖏᓐᓂᒃ 

ᑮᓇᐅᔭᖏᓐᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᒫᓂᐊᓘᒻᒪᑦ $392 ᒥᓕᐊᓐ. ᑖᓐᓇᓗ 24 

ᐳᓴᒋᓪᓗᓂᐅᒃ ᓄᓇᕘᑦ ᒐᕙᒪᖓᑕ ᑮᓇᐅᔭᓕᒫᖓᑕ 

ᐊᐅᓚᒍᑎᔅᓴᓕᒫᖓᑕ, ᐋᖅᑭᐅᒪᒍᑎᔅᓴᓕᒫᖓᑕ 

2018-19-ᒧᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓂᐊᖅᑐᑦ $40 ᒥᓕᐊᓂᒃ ᐊᖏᓂᖅᓴᐅᔪᓂᒃ 

2017-18 ᐱᔪᔭᖏᓐᓂᒃ ᑮᓇᐅᔭᓂᒃ. ᑖᒃᑯᐊᓕ 

ᒪᓕᒐᓕᐅᖅᑏᑦ ᐃᑲᔪᖅᓰᔫᒐᓗᐊᑦ  

ᐊᖏᓪᓕᒋᐊᕆᖁᔨᓂᖏᓐᓂᒃ ᑮᓇᐅᔭᓂᒃ 

ᐊᐅᓚᒋᐊᓕᖏᑦ ᐊᐅᓚᐃᓐᓇᕈᓐᓇᕐᓂᐊᕐᖓᒋᑦ ᐊᒻᒪ 

ᑐᐊᕕᕐᓇᖅᑐᐃᓪᓗ ᐊᐅᓚᑕᐅᖏᓐᓇᕈᓐᓇᕐᓂᐊᕐᖓᑕ 

2018-19-ᒥ. ᑕᑯᔭᐅᒻᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓐᓂᒥᒻᒪᑕ $50 

ᒥᓕᐊᑲᓴᓐᓂᒃ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓂᑦ 

ᐊᕐᕌᓂ. ᑕᐃᒪᓕ ᑖᒃᑯᐊ ᑮᓇᐅᔭᒃᓴᓕᒫᖏᑦ $402 

ᒥᓕᐊᓐᖑᓕᔪᔪᑦ 2017-18-ᒥ. ᑖᒃᑯᐊ $10 

ᒥᓕᐊᓂᒃ ᐊᖏᓂᖅᓴᐅᓪᓗᑎᒃ ᒫᓐᓇ ᑐᔅᓯᕌᖑᔪᓂᑦ 

2018-19-ᒧᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᔪᑦ ᑖᓐᓇ 

ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᐅᖃᖃᑎᖃᐃᓐᓇᖃᑦᑕᖓᑕ ᒐᕙᒪᑐᖃᒃᑯᓐᓂᑦ 

ᒥᓂᔅᑕ ᐱᓕᕆᔨᐅᖃᑎᒥᓂᒃ, ᑲᒪᒐᓱᐊᖅᑐᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ ᓄᓇᕘᒥ. 

ᑐᐊᕕᕐᓇᓪᓚᕆᑦᑐᒥᒃ ᐱᑕᖃᕆᐊᖃᕐᖓᑦ ᑎᒥᒧᑦ 

ᐴᖅᑲᒐᐅᔪᓂᒃ ᐊᔪᓕᕈᑕᐅᓯᒪᔪᓂᒃ ᐸᓂᖅᓰᕕᓐᓂᒃ 

ᐊᒻᒪᓗ ᐃᓱᒪᓕᕆᕕᔅᓴᐅᔪᓂᒃ ᓄᓇᕘᓕᒫᑦᑎᐊᒥ. 

ᓄᓇᓕᓕᒫᑦᑎᐊᑦ ᕿᑎᕐᒥᐅᓂ ᑭᕙᓪᓕᕐᒥ ᐊᒻᒪ 

ᕿᑭᖅᑕᓂ ᐱᒋᐊᓖᑦ, ᒪᓕᒐᓕᐅᖅᑏᑦ ᖁᔭᓕᓯᒪᔪᑦ 

ᑖᒃᑯᐊ ᑲᓇᑕᐅᑉ ᓄᓇᖃᖅᑳᖅᑐᒥᓂᓕᕆᔨᖏᑦ 

ᑮᓇᐅᔭᖃᖅᑎᑦᑎᓂᐅᓴᒻᒪᑕ $388,000-ᐸᓗᓐᓂᒃ 

ᒪᑭᒪᒍᓐᓇᕋᔭᕐᒪᖔᖅ ᖃᐅᔨᓴᕈᑎᐅᓂᐊᖅᑐᒥᒃ 

ᐸᓂᖅᓰᕕᔅᓴᒥᒃ ᐊᔪᓕᕈᑎᖃᖅᓯᒪᔪᓄᑦ ᓄᓇᕗᒻᒥ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᒐᕙᒪᒃᑯᓐᓂᑦ 

ᑲᑐᔾᔨᖃᑎᖃᖁᔨᓪᓗᑎᒃ ᑲᑐᔾᔨᖃᑎᒋᓲᒥᓂᒃ 

ᑕᕝᕙᑦᑕᐅᑎᒋᑦ ᑭᖑᕙᓐᖏᓪᓗᑎᒃ.  

 



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓴᖅᑭᔮᔪᑎᓪᓗᒍ ᑲᑎᒪᔨᕋᓛᑦ ᓵᖓᓂᒃ, 

ᐅᖃᐅᓯᖃᕆᐊᖅᑐᖅᑐᓂᒃ ᐱᓕᕆᕕᖏᑕ 

ᑎᑎᕋᕆᐊᕐᖓᐅᑎᖏᓐᓂᒃ ᑮᓇᐅᔭᖅᑐᕈᑎᒃᓴᖏᓐᓂᒃ 

2018-19-ᒥ. ᒪᓕᒐᓕᐅᖅᑏᑦ ᑐᑭᓯᑎᑕᐅᔪᒻᒪᑕ 

ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᒎᖅ ᐱᖅᑯᓯᓕᕆᕕᒃ 

ᐃᓕᓴᕕᒃ ᑲᖏᖅᑐᒑᐱᒻᒥ 

ᐸᓂᖅᓰᕕᕈᖅᑎᑕᐅᖔᕐᓗᓂ 

ᑲᒪᕕᐅᓕᖅᑎᑕᐅᖔᕐᓗᓂ ᒪᓕᒐᓕᐅᖅᑏᑦ 

ᑐᓴᕈᒪᓛᖅᑐᑦ ᐱᕙᓪᓕᐊᔭᐅᓂᖓᓂᒃ. 

 

ᐃᒃᓯᕙᐅᑖᖅ, 2017-ᖑᑎᓪᓗᒍ ᒐᕙᒪᑐᖃᒃᑯᑦ $9 

ᒥᓕᐊᓂᒡᒎᖅ ᓴᖅᑮᓂᐊᕋᒥᒃ ᐃᓄᓐᓄᒃ ᑐᕌᖓᔪᓂᒃ 

ᐃᓱᒪᓕᕆᓂᕐᒧᑦ ᐱᓕᕆᐊᖑᔪᓄᑦ ᐊᒻᒪ 2018-

ᖑᑎᓪᓗᒍ $27.5-ᒥᓕᐊᓐᑲᓂᕐᓂᒃ ᒐᕙᒪᑐᖃᒃᑯᓐᓂ 

ᑮᓇᐅᔭᓂᒃ ᐊᖏᖅᑕᐅᔪᖃᔪᒻᒥᔪᖅ ᑕᓪᓕᒪᓄ 

ᐊᕐᕌᒍᓄᑦ ᐊᑐᖅᑕᐅᓂᐊᖅᑐᓂᒃ ᐳᕙᓪᓗᑦᑐᓕᕆᓂᖅ 

ᑲᒪᒋᔭᐅᓗᓂ ᐃᓄᐃᑦ ᓄᓇᖓᓂ. ᒐᕙᒪᑐᖃᒃᑯᑦ 

ᐅᖃᐅᓯᕆᓯᒪᔭᖏᑦ ᒪᓕᑦᑐᒋᑦ ᑖᒃᑯᐊ ᑮᓇᐅᔭᐃᑦ 

ᐊᐅᓚᑕᐅᓂᐊᖅᑐᑦ ᐃᓄᐃᑦ ᑕᐱᕇᑦ ᑲᓇᑕᒃᑯᓐᓄᑦ. 

ᒪᓕᒐᓕᐅᖅᑏᑦ ᐊᔭᐅᕆᓪᓚᕆᑉᐳᑦ ᒥᓂᔅᑕᒥᒃ 

ᐊᒻᒪᑦᑕᐅᖅ ᒐᕙᒪᒃᑯᓐᓂᑦ ᐱᓕᕆᔨᖏᓐᓂᒃ. 

ᐱᓕᕆᖃᑎᖃᖁᔨᓪᓗᑎᒃ ᐃᓄᐃᑦ ᑕᐱᕇᑦ ᑲᓇᑕᒥ 

ᐱᒍᓐᓇᖅᓯᑐᐊᓪᓚᕆᑉᐸᑕ ᐃᑲᔪᕋᓱᐊᕐᓗᑎᒃ 

ᑐᑭᒧᐊᑦᑎᑦᑎᒐᓱᐊᕐᓗᑎᓪᓗ. 

ᖃᐅᔨᒪᑦᑎᐊᕋᓱᐊᕐᓗᑎᒃ ᑖᒃᑯᐊ ᑮᓇᐅᔭᐃᑦ 

ᓇᒻᒪᒃᑲᓗᐊᕐᒪᖔᑕ, ᓈᒻᒪᓈᖅᑐᓂᒃ 

ᓯᐊᒻᒪᑦᑕᐅᕙᒃᑲᓗᐊᕐᒪᖔᑕ ᑭᖑᕙᓗᐊᖏᓪᓗᑎᒃ.  

ᒪᓕᒐᓕᐅᖅᑏᑦ ᑕᑯᒻᒪᑕ ᐳᕙᓪᓗᓐᓃᑦ ᓱᓕ 

ᐊᒥᓱᐊᓘᒻᒪᑕ ᖁᑦᑎᑦᑐᐊᓘᓪᓗᑎᒃ ᐊᒥᓲᓂᖏᑦ, 

ᓄᓇᓕᓕᒫᓂᒃ ᕿᒥᕐᕈᓂᐊᓯᒪᔪᖅ ᕿᑭᖅᑕᕐᔪᐊᒥ 

ᐊᐅᓚᑦᑎᐊᓪᓚᕆᓚᐅᖅᑐᖅ ᓇᓗᓇᐃᖅᓯᒍᑕᐅᓪᓗᓂ 

ᒪᒥᓴᐃᔾᔪᑕᐅᓪᓗᓂᓗ ᐳᕙᓪᓗᑦᑐᓂᒃ. ᑭᓯᐊᓂ 

ᐱᒻᒪᕆᐊᓘᒻᒥᔪᖅ ᑕᒪᓐᓇ ᐃᖏᕐᕋᐃᓇᖅᑎᑕᐅᑉᐸᑦ, 

ᖃᐅᔨᓴᐃᓐᓇᖃᑦᑕᕐᓗᑎᒃ 

ᐳᕙᓪᓗᑦᑐᖃᖏᒃᑲᓗᐊᕐᒪᖔᖅ 

ᐋᖅᑭᒋᐊᕆᖃᑦᑕᕐᓗᑎᓪᓗ ᐳᕙᓪᓗᑦᑐᓂᒃ 

ᓯᐊᒻᒪᖏᓐᓂᖅᓴᐅᒐᔭᖅᑐᖅ ᑕᒪᓐᓇ ᐳᕙᓪᓗᓐᓂᖅ. 

 

ᒪᓕᒐᓕᐅᖅᑏᑦ ᐃᓕᓴᖅᓯᔪᑦ ᑕᒪᒃᑯᐊ ᐱᓕᕆᔾᔪᑏᑦ 

ᐱᔨᑦᑎᕋᐅᑏᓪᓗ ᐊᖏᕐᕋᕆᔭᐅᑎᑕᐅᖃᑦᑕᖅᑐᑦ 

ᑭᒍᑎᓕᕆᓃᓪᓗ ᑮᓇᐅᔭᖅᑎᒍᑦ ᐊᐅᓚᑕᐅᓲᖑᒻᒪᑕ 

ᒐᕙᒪᑐᖃᒃᑯᑦ ᐃᓄᐃᑦ 

ᐋᓐᓂᐊᕕᓕᐊᖅᑐᖅᓯᐅᑎᖏᑎᒍᑦ.  

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐅᓂᒃᑳᓕᐊᕆᕋᑖᓚᐅᖅᑕᖏᑦ ᑭᒍᑎᓕᕆᓂᕐᒥᒃ 

ᓄᓇᖃᖅᑳᖅᑐᒥᓂᕐᓄᑦ ᐃᓄᓐᓄᓪᓗ. ᑕᑯᔭᒥᓂᕐᒥᓂᒃ 

ᐅᓂᒃᑳᖃᓚᐅᕐᖓᑕ ᐊᑐᓕᖁᔭᓕᐅᖅᑐᑎᓪᓗ ᑕᒪᑐᒪᑉ 

ᐱᓪᓗᒍ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ  

ᐃᖅᑲᓇᐃᔭᖃᑎᖃᖁᔭᐅᓪᓗᓂ ᒐᕙᒪᑐᖃᒃᑯᓂ 

ᐃᖅᑲᓇᐃᔭᖅᑎᐅᖃᑎᒥᓂᒃ ᐱᓕᕆᐊᖑᓗᑎᒃ 

ᐃᓱᒫᓘᑏᑦ ᓴᖅᑭᖅᑕᐅᓯᒪᔪᑦ. 

ᐱᔨᑦᑎᕋᐅᑎᐅᖃᑦᑕᖅᑐᐃᑦ 

ᓈᒻᒪᖏᓐᓂᕋᖅᑕᐅᓯᒪᒻᒪᑕ ᐊᒻᒪᓗ 

ᖃᐅᔨᓴᖅᑕᐅᑦᑎᐊᖁᔭᐅᓪᓗᑎᒃ ᖃᓄᖅ 

ᐋᖅᑭᒋᐊᖅᑕᐅᕙᓪᓕᐊᒻᒪᖔᑕ. ᐊᒻᒪᓗᑦᑕᐅᖅ  

ᐊᐅᑦᑎᖃᕆᐊᖃᕐᓂᖓ ᐋᓐᓂᐊᕕᓕᐊᖅᓯᒪᔪᓄᑦ 

ᓇᔪᒐᐅᖃᑦᑕᖅᑐᑦ 

ᐃᓱᒫᓗᓇᖅᓯᕙᓪᓕᐊᑐᐃᓐᓇᕐᒥᔪᖅ.  

 

ᒪᓕᒐᓕᐅᖅᑏᑦ ᖃᐅᔨᒪᔪᑦ 

ᐱᒡᒐᓇᖅᑐᖅᓯᐅᖃᑦᑕᕐᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ 

ᓴᖅᑭᔮᖅᑎᑦᑏᓐᓇᕋᓱᐊᖅᑐᑎᒃ ᓄᓇᕗᑦ  

ᐊᖏᔪᕐᔪᐊᕐᕌᓘᑎᓪᓗᒍ ᑕᐃᒫᓪᓗ ᐊᑭᑐᔪᐊᓗᓐᓂᒃ 

ᖃᖓᑦᑕᐅᑎᓂᒃ ᐊᑐᕆᐊᖃᖅᐸᑦᑐᑦ. 

ᐊᔾᔨᐅᖏᑦᑐᓂᓪᓗ ᓄᓇᖃᐅᖅᑐᑎᒃ 

ᒪᑭᒪᐅᑎᖃᐅᖅᑐᑎᓪᓗ ᐅᑭᐅᖅᑕᖅᑐᒥᒃ ᓄᓇᓖᑦ. 

ᒪᓕᒐᓕᐅᖅᑏᑦ ᑐᓴᖅᑎᑕᐅᒍᒪᓛᖅᑐᐃᑦ ᖃᓄᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑭᒋᐊᖅᓯᒪᔭᖓᑦ 

ᐋᓐᓂᐊᕕᓕᐊᖅᑐᓂᒃ ᖃᓄᖅ ᑲᒪᖃᑦᑕᓂᐊᕐᒪᖔᑕ, 

ᐃᓱᒪᖃᓚᐅᖅᓯᒪᖓᓗᐊᕐᒪᖔᑕ ᓄᓇᓖᑦ 

ᐱᔪᒪᔭᖏᓐᓂᒃ ᓂᕆᐅᒋᔭᖏᓐᓂᓪᓗ. ᐊᒻᒪᓗᑦᑕᐅᖅ 

ᐃᓚᓕᐅᔾᔨᓗᑎᒃ ᖃᐅᔨᒪᓂᖏᓐᓂᒃ 

ᐊᔪᓐᖏᓐᓂᖏᓐᓂᑦ ᐃᓐᓇᑐᖃᐃᑦ ᐱᓕᕆᓂᖏᓐᓄᑦ. 

 

ᐃᒃᓯᕙᐅᑖᖅ, ᑲᑎᒪᓕᕋᓛᑦ ᑕᑯᒻᒥᒻᒪᑕᑦᑕᐅᖅ 

ᓄᑖᓂᒃ ᐃᖅᑲᓇᐃᔮᓂᒃ ᐃᓚᓯᓂᐅᓴᒻᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 2018-19-ᒥ. 

ᐊᓪᓛᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔮᔅᓴᖁᑎᖏᑦ ᐃᓐᓄᑦᑕᐅᓚᐅᖅᓯᑎᓐᓇᒋᑦ 

ᐃᓚᖏᑦ ᐊᒻᒪᓗᑦᑕᐅᖅ ᖃᓄᖅ ᐊᓐᓂᐊᕕᓕᐊᖅᑐᑦ 

ᑲᑎᒪᒋᔭᐅᖃᑦᑕᓂᐊᕐᒪᖔᑕ ᐸᕐᓇᐅᑎ 

ᐊᑐᓕᖅᑎᑕᐅᓚᐅᖅᑎᓐᓇᒍᑦ. ᑲᑎᒪᔨᕋᓛᑦ 

ᑐᑭᓯᓯᒪᔪᑦ ᐱᒡᒐᓇᕐᖓᑦ ᐃᖅᑲᓇᐃᔮᑦ 

ᐋᓐᓂᐊᖃᕐᓇᖏᑦᑐᓕᕆᔨᓂᑦ 

ᐃᖅᑲᓇᐃᔭᖅᑎᑖᕋᓱᒋᐊᔅᓴᖅ, ᑕᒪᒃᑯᐊᓗ 

ᑐᕚᕆᔭᐅᖏᓐᓇᖃᑦᑕᕐᖓᑕ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ 

ᑎᑭᑎᑕᐅᑲᐃᓐᓇᖃᑦᑕᑐᐃᓪᓗ. ᑮᓇᐅᔭᖅᑎᒍᑦ 

ᐊᑦᑐᐃᔪᕕᔾᔪᐊᕌᓘᖃᑦᑕᕐᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᓂᖏᓂᑦ.  

 

ᐊᑯᓂᓗ ᐱᓯᒪᔭᐅᕕᔅᓴᓂᑦ  

ᐅᖃᐅᓯᖃᖅᑐᖃᐃᓐᓇᖅᓯᒪᓕᕐᒥᔪᖅ ᐊᕐᕌᒍᓄᑦ 

ᐊᓂᒍᖅᓯᒪᔪᓄᑦ. ᒪᓕᒐᓕᐅᖅᑏᑦ ᐊᔭᐅᕆᕗᑦ 

ᐊᔅᓱᕈᕆᐊᖁᔭᐅᓪᓗᓐᓂ ᐊᑯᓂ ᓯᕗᓂᑐᖃᑦᑎᓐᓄᑦ 

ᐸᕐᓇᐅᑎᒋᔭᐅᓂᐊᖅᑐᒥᒃ ᐃᑲᔪᖅᓰᔾᔪᑎᐅᓂᐊᖅᑐᓂ 

ᓄᓇᕘᒻ ᐃᓐᓇᑐᖃᕐᓄᑦ 

ᐃᓄᐊᔅᓯᕙᓪᓕᐊᑐᐃᓐᓇᑐᖅᓂᒃ. 

ᒪᓕᒐᓕᐅᖅᑏᑦ ᐃᓱᒫᓗᓕᓚᐅᕐᖓᑕ ᐃᓐᓇᑐᖃᒃᑯᕕᑦ  

ᑕᐃᓐᓇ ᐊᐅᓪᓛᖅᑕᐅᓚᐅᖅᓯᒪᔪᖅ ᐃᓄᓕᕆᔨᒃᑯᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒪᑐᔭᐅᓚᕿᓯᒪᑎᑦᑎᒻᒪᑦ 

ᓴᓇᒋᐊᖅᑕᐅᔭᕆᐊᖃᓕᖅᑐᓂᒎᖅ. ᒪᓕᒐᓕᐅᖅᑏᑦ 

ᑲᔪᖏᖅᓴᐃᕗᑦ ᒥᓂᔅᑕᒥᒃ ᐱᓕᕆᒐᓱᐊᖅᑎᓪᓗ 

ᖃᐅᔨᒪᑦᑎᐊᕋᓱᐊᖁᓪᓗᒍ ᐃᓐᓇᑐᖃᐃᑦ 

ᐃᑲᔪᖅᑕᐅᖃᑦᑕᔫᒥᖁᓪᓗᒋᑦ ᓄᓇᕗᒻᒦᖏᓐᓇᕐᓗᑎᒃ 

ᐊᒻᒪᓗ ᐃᓚᖏᓂᓛᒃ ᖃᐅᔨᒪᔭᐅᒐᓗᐊᑦ ᑕᒪᒃᑯᐊ 

ᐃᓱᒪᖏᑦ ᐃᓱᒪᐃᒍᑎᕙᓪᓕᐊᔪᐃᓪᓗ 

ᖃᐅᔨᒪᓪᓚᕆᑦᑐᓄ ᐱᔨᑦᑎᕋᖅᑎᓄ 

ᐃᑲᔪᖅᑕᐅᒋᐊᖃᓲᖑᒻᒪᑕ ᐊᒻᒪᓗ ᓄᓇᕗᒻᒥ 

ᑕᐃᒪᐃᑦᑐᓂᒃ ᑲᒪᔨᑕᖃᕋᓂ. ᒥᓂᔅᑕ  

ᑲᑎᒪᔨᕋᓛᑦ ᓵᖓᓃᑦᑎᓪᓗᒍ 

ᐅᖃᐅᓯᖃᕆᐊᖅᑐᖅᑐᓂ ᑎᑎᕋᕆᐊᕐᖓᐅᑎᖏᓐᓂᒃ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪ ᐱᓕᕆᐊᔅᓴᖏᑦ 

ᐸᕐᓇᐅᑎᓐᓂᒃ 2018-19-ᒧᑦ. ᒥᓂᔅᑕ ᐅᖃᓚᐅᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᒡᒎᖅ ᓄᑖᖁᑎᖓ 

ᐃᖅᑲᓇᐃᔮᑦ ᐃᓚᖏᑦ ᑕᕝᕗᖓ ᑐᕌᖓᓂᐊᖅᑐᑦ 

ᖃᐅᔨᓴᖅᑎᐅᓗᑎᒃ ᖃᓄᒃᑲᓐᓂᒃ ᐃᓐᓇᑐᖃᐃᑦ 

ᐃᑲᔪᖅᑕᐅᒍᓐᓇᕐᒪᖔᑕ ᓴᖅᑮᕕᐅᒍᓐᓇᕐᒪᖔᑕ 

ᐱᓯᒪᔭᐅᕕᔅᓴᖏᓐᓂᑦ ᓄᓇᕗᒻᒥ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐱᒋᐊᖅᑎᑕᐅᓯᒪᔪᖅ ᐃᒃᓯᕙᐅᑖᖅ, ᓄᓇᓕᓐᓂ 

ᐃᑲᔪᖅᓰᔾᔪᑎᐅᒍᓐᓇᓪᓚᕆᒃᑲᔭᕐᖓ 

ᐃᑲᔪᖅᓰᔪᑎᐅᒍᓐᓇᓪᓚᕆᑦᑐᑦ. ᑲᑎᒪᔩᑦ ᑕᑯᒻᒪᑕ 

2018-19-ᒥ ᑮᓇᐅᔭᑦ ᐊᑐᐃᓐᓇᐅᓂᐊᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

ᑕᐃᒪ ᓴᕐᕋᔅᒥᒪᖏᒻᒪᑕ ᐊᓯᔾᔨᖅᓯᒪᖏᒻᒪᑕ 

ᐊᕐᕌᒍᒐᓚᓐᓂ. ᐊᒻᒪᓗᑦᑕᐅᖅ ᑕᒪᒃᑯᐊ 

ᐱᓕᕆᓂᐅᔪᐃᑦ ᓂᕿᓂᓪᓗ ᐊᔪᖅᓴᓗᐊᖃᑦᑕᕐᓂᖅ 

ᐃᓱᒪᓕᕆᓂᕐᓗ ᑮᓇᐅᔭᖅᑖᑲᓐᓂᕆᐊᖃᓲᖑᑎᓪᓗᒋᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᓐᓂᓗᒃᓴᕐᕕᖓᑦ  

ᐱᑦᑎᐊᖅᑕᐅᓯᒪᓱᒋᖏᑦᑐᓄᑦ ᑕᕝᕙ ᑖᓐᓇ 

ᓄᓇᓕᓐᓄᑦ ᑐᑦᑕᕐᕕᐅᖃᑦᑕᖅᓯᒪᔪᖅ, ᖃᓄᒃᑲᓐᓂᖅ 

ᐱᔨᑦᑎᕋᖅᑕᐅᑲᓐᓂᕈᒪᔪᓄᓪᓗ ᑐᔅᓯᕋᖅᑐᓄᑦ. ᑭᓯᐊᓂ 

ᐱᓕᕆᐊᒃᑲᓐᓂᕆᐊᓕᕕᔾᔪᐊᕌᓗᐃᑦ ᑕᕝᕙᓂ 

ᐊᓪᓚᕕᒻᒥᐅᑕᐃᑦ ᑕᒪᒃᑯᓂᖓ. 

 

ᑕᕝᕙ ᑖᒃᑯᐊ ᒪᑐᐃᖅᓯᒍᑎᒃᑲ ᐅᖃᐅᓯᔅᓴᒃᑲ ᐊᒻᒪᓗ 

ᑖᒃᑯᐊ ᒪᓕᒐᓕᐅᖅᑏᑦ ᐃᓛᒃᑯᑦ  

ᐊᐱᖅᑯᑎᔅᓴᖃᓐᓂᐊᑐᔅᓴᐅᒻᒥᔪᑦ ᐅᖃᐅᔅᓴᖃᕐᓗᑎᓪᓗ 

ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᑐᐃᖅᑲᕋ ᐅᖃᐅᔅᓯᔅᓴᑐᐃᓐᓇᖃᕈᔅᓯ, 

ᐃᖅᑲᐃᑎᑦᑎᖅᑳᕈᒪᔪᖓ ᐊᔪᕐᓇᖏᒐᐃᑉᐸᑦ 

ᓇᓗᓇᐃᖅᑐᐃᖁᔨᔪᑦ ᐊᐱᖅᑯᑏᑦ ᐊᐅᑦᑎᐊᕈ 

ᐊᐱᖅᑯᑎᒋᓂᐊᑐᐃᓐᓇᖅᑲᓯ ᒪᑉᐱᒐᖏᑎᒍᑦ 

ᕿᒥᕐᕈᓕᕈᑦᑎᒍ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᑮᓇᐅᔭᐃᑦ ᐅᖃᐅᓯᐅᑎᓪᓗᒋᑦ 

ᐅᖃᓕᒫᑲᐃᓐᓇᕈᒪᒐᒪ. ᐃᓅᓯᕗᑦ, ᒪᒃᐱᒐᖓ 313-ᒥ 

ᐅᖃᖅᓯᒪᒻᒪᑦ, ᑖᒃᑯᐊ ᐊᖏᕋᑖᓚᐅᖅᑕᕗᑦ 

ᐊᑭᑐᔪᖅᑐᕈᑎᔅᓴᐃᓪᓗ ᐊᒻᒪᓗ ᐊᐅᓚᒍᑎᔅᓴᓄᑦ 

ᑮᓇᐅᔭᑦ ᐅᑎᖅᑎᑦᑎᕙᓪᓕᐊᓂᐊᓕᕋᑦᑕ ᓄᓇᕗᒻᒧᑦ 

ᐃᓐᓇᑐᖃᖁᑎᑦᑎᓐᓂ ᑲᑐᔾᔨᖃᑎᖃᕐᓗᑕ 

ᐃᓪᓗᓕᐅᖅᑎᑦᑎᓗᑕ ᓄᓇᕗᒻᒥ. ᐊᐅᓚᒍᑎᔅᓴᖏᓐᓂ 

ᐊᖏᓪᓕᒋᐊᕆᓂᐊᕐᒥᔪᒍᑦ ᐃᓐᓇᑐᖃᕐᓄᑦ 

ᐊᖏᕐᕋᕆᔭᐅᔭᖅᑐᓂᒃ $855,000 ᐊᕐᕌᒍᑕᒫᑦ.  

 

ᐅᖃᖅᑏ, ᑐᓴᕋᒃᑯᓕ ᑖᓐᓇ ᐃᓱᒪᓕᓚᐅᖅᑐᖓ 

ᐊᒥᓲᓂᖅᓴᓂᒃ ᐱᔨᑦᑎᕋᐅᑎᓂᒃ ᐱᑕᖃᓛᓕᕆᐊᖓ 

ᐊᒻᒪᓗ ᓯᓂᕝᕕᓂᒃ ᐊᒥᓲᓂᖅᓴᓂᒃ 

ᐱᑕᖃᓛᓕᕆᐊᖓ. ᑭᓯᐊᓂᓕ ᒪᑐᐃᖅᓯᒍᑎᖓ 

ᐅᖃᖅᓯᒪᒋᓪᓗᓂ ᐊᐅᓚᒐᔅᓴᐅᓐᖏᑦᑐᓂᑦ ᑮᓇᐅᔭᓂᒃ 

ᐅᖃᐅᓯᖃᖅᑐᓂ ᐊᐅᓚᒍᑎᔅᓴᓂ ᐃᓐᓇᑐᖃᕐᓄᑦ 

ᑐᕌᖓᔪᓂᒃ $855,000-ᓂᒃ.  

ᐃᒃᓯᕙᐅᑖᖅ, ᖃᓄᖅ ᑖᓐᓇ 

ᓇᓗᓇᐃᖅᑕᐅᒋᐊᕈᓐᓇᖅᑲ $855,000? 

ᖁᕕᐊᓇᖅᑳ? ᒐᕙᒪᐅᓗᑕ ᑕᕝᕙᓂ 

ᑮᓇᐅᔭᖅᑐᕈᑎᔅᓴᓂ ᑐᓴᕈᒥᓇᓚᐅᕐᖓᑦ ᐅᕝᕙᓘᓐᓃᑦ 

ᐊᐅᓚᑕᐅᕙᑦᑐᓂᒃ 

ᐊᐅᓚᑦᑏᓐᓇᕈᑎᐅᑐᐃᓐᓇᓂᐊᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᐅᑎᓐᓂᐊᖅᐸᕋ, ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒋᓗᒍ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ. $1 ᒥᓕᐊᓐ 

ᐃᓄᓕᕆᔨᒃᑯᓐᓃᖔᖅᑐᖅ ᑎᒍᒐᑦᑎᒍ ᑖᓐᓇ 

ᐊᖏᕐᕋᕆᔭᐅᖃᑦᑕᖅᑐᖅ ᑮᓇᐅᔭᒃᑲᓂᕐᓂᑦ 

ᐱᔭᕆᐊᖃᓚᐅᕋᑦᑕ ᐅᓄᕐᓂᖅᓴᒃᑲᓐᓂᕐᓂᑦ 

ᐊᖑᒻᒪᑎᓕᕐᓂᐊᕐᒪᑕ ᑕᒪᒃᑯᐊ ᖃᐅᔨᓴᖅᑕᐅᒻᒪᑕ 

ᐃᓐᓇᒃᑯᕕᐅᔪᑦ ᑖᒃᑯᐊ ᑎᒍᓚᐅᖅᑕᕗᑦ 

ᐃᖅᑲᓇᐃᔭᖅᑕᐅᔭᕆᐊᖃᕐᒪᑕ 

ᓴᓇᔭᐅᒃᑲᓐᓂᕆᐊᖃᓚᐅᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᑦᑎᐊᖅᑕᕋ ᑕᒪᓐᓇ. ᐅᓇᓕ ᐃᓱᒫᓗᑎᒋᔭᕋ 

ᒐᕙᒪᒃᑯᑦ ᑖᔅᓱᒥᖓ ᐊᑐᕈᒫᖅᑕᖏᑦ 

ᐊᑭᑦᑐᕆᐊᕐᓂᕋᐃᓪᓗᑎᑦ ᐱᔨᔅᓯᕈᑏᑦ 

ᐊᖏᓪᓕᒋᐊᖅᖢᑎᑦ ᓲᕐᓗ ᐊᑐᕈᒫᖅᑐᓂᒃ 

ᐊᖏᖅᑎᑦᑎᓇᓱᓪᓗᑎᑦ ᑖᒃᑯᓂᖓ  

ᐅᓂᒃᑳᖏᓐᓂᒃ ᐊᐅᓚᑕᐅᔪᓐᓇᓐᖏᑦᑐᓂᒃ 

ᐊᑭᓕᐅᑎᑦ. ᑕᐃᒎᓰᑦ ᐊᑐᖅᑕᐅᔪᑦ ᐃᓱᒫᓗᑎᒋᒐᒃᑭᑦ 

ᒐᕙᒪᒃᑯᑦ ᑭᒡᒐᑐᖅᖢᒋᑦ, ᖃᓄᐃᑦᑐᓂᒃ ᑕᒪᒃᑯᓂᖓ 

ᐊᑐᕈᒫᖅᑐᓂᒃ ᐅᖃᐅᓯᖃᓚᐅᖅᑎᓪᓗᑕ 

ᐊᐅᓚᑕᐅᔪᓐᓇᓐᖏᑦᑐᑦ ᑮᓇᐅᔭᐃᑦ 

ᐊᑭᓕᖅᑕᐅᔭᕆᐊᖃᖅᑐᑦ ᑖᒃᑯᓂᖓ ᑐᓴᕈᒥᓇᖅᑐᑦ 

ᐃᓗᐊᓃᑎᑕᐅᕙᑦ? ᑖᓐᓇ ᓂᓪᓕᐅᑎᔅᓴᑐᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᓪᓕᐅᑎᔅᓴᑐᐃᓐᓇᖅ ᐊᐱᖅᑯᑎᐅᓐᖏᑦᑐᖅ. ᒥᔅᑕ 

ᒪᐃᓐ, ᒪᑐᐃᕈᑎᔅᓴᖃᖅᐲᑦ? ᐊᑏ.  

 

ᒪᐃᓐ (ᑐᓵᔨᑎᒍᑦ): ᐊᐱᖅᑯᑎᔅᓴᖃᕋᒪ. ᒥᓂᔅᑕᐅᑉ 

ᒪᑐᐃᕈᑎᒋᔭᖏᓐᓄᑦ ᖃᓄᐃᔅᓴᖏᒃᑯᕕᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᓱᖁᓇᓐᖏᑦᑑᒐᓗᐊᖅ ᒪᑐᐃᕈᑎᓄᑦ. ᑖᒃᑯᐊ 

ᒪᑐᐃᕈᑎᑎᑦ ᒪᑉᐱᕈᑎᒥᒃ ᓇᓗᓇᐃᖅᓯᒪᒻᒥᒪᑕ 

ᐊᑐᕈᒫᖅᑐᓂᒃ. ᑕᐃᑯᖓ ᑎᑭᒃᑯᑦᑕ 

ᐊᐱᖅᓲᑎᖃᕈᓐᓇᓂᐊᖅᑐᑎᑦ. ᒫᓐᓇ ᑭᓱᑐᐃᓐᓇᕐᓄᑦ  

ᑐᕌᖓᔪᓂᒃ ᐊᐱᖅᓲᑎᔅᓴᖃᖅᑐᖓ. ᒥᔅᑕ ᐋᖅᑯᐊᖅ.  

 

ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᖁᔨᖦᖤᖅᐳᖓ ᐊᑕᐅᓯᕐᒥᒃ 

ᐱᔭᕇᖅᓯᒪᖅᑰᖏᒻᒪᑦ ᒪᒃᐱᒐᖅ ᐱᖓᔪᖓᓐᓃᑦᑐᖅ.  

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓗᑎᑦ 

ᐊᔾᔨᒌᓕᖅᑎᑕᐅᓂᐊᕐᒪᑕ ᓄᓇᓕᓐᓂ 

ᐊᔪᓕᕈᑕᐅᖃᑦᑕᖅᑐᓄᑦ, ᑖᓐᓇ ᐱᔭᕇᖅᑕᐅᔪᓄᑦ 

ᑎᑎᕋᖅᓯᒪᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ, ᓇᓗᓇᐃᖅᓯᓚᐅᕈᒃ ᑖᓐᓇ 

ᒪᑐᐃᕈᑎᒋᕋᑖᖅᑕᓐᓂ. ᖁᔭᓐᓇᒦᒃ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑖᒃᑯᐊ ᐃᖅᑲᓇᐃᔭᖅᑎᑖᒃᑲᓂᕐᓂᕐᒥᑦ 

ᓄᓇᓕᓐᓂ ᐅᖃᐅᓯᖃᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᓅᓐᓂᐊᓕᖅᑐᒍᑦ, ᒪᑐᐃᕈᑎᓂᒃ ᐅᖃᐅᓯᔅᓴᑕᖃᖅᐹ 

ᓱᓕ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐅᖃᖅᓯᒪᒻᒪᑦ 2017-18 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᕈᒫᖅᑕᖏᑦ $50 

ᒥᓕᐊᓂᒃ ᐊᑐᕈᒫᖅᑕᖃᓚᐅᕐᒪᑕ ᐃᓚᒋᐊᕈᑎᓂᒃ 

ᐊᕐᕌᓂ ᐊᑐᕈᒫᖅᑕᖏᑦᑐᑦ $402 ᒥᓕᐊᖑᓚᐅᕐᒪᑕ. 

$10 ᒥᓕᐊᓂᒃ ᐊᑭᑭᓐᓂᖅᓴᐅᓪᓗᓂ 

ᑐᒃᓯᕋᖅᑕᖏᓐᓂᒃ. ᒥᔅ ᐊᕐᓇᒃᑲᖅ ᐅᖃᓚᐅᖅᓯᒪᒻᒪᑦ 

ᓂᕆᐅᒍᓐᓇᖅᐱᑖ ᐊᑐᕈᒫᖅᑐᑦ ᓈᒻᒪᓐᓂᐊᕐᒪᖔᑕ 

ᐅᕝᕙᓘᓐᓃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᔨᖏᑦ  



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

335 

ᐃᓕᒋᐊᕈᑎᒃᓴᒥᑦ ᑮᓇᐅᔭᒥᑦ ᐱᓇᓱᒃᑲᓐᓂᕈᒫᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᔪᒪᔪᖓ ᒪᓕᒐᓕᐅᖅᑎᓂᑦ 

ᐊᐱᖅᓲᑎᖃᖏᓇᑦᑕ. ᒪᑐᐃᕈᑎᓄᑦ ᐊᐱᖅᓲᑎᖃᕈᔅᓯ  

ᑕᖅᑲᒪᓂ ᒪᑉᐱᒐᖓᓄᑦ ᐊᑐᕈᒫᖅᑐᓄᐊᕈᑦᑕ 

ᐊᐱᖅᓲᑎᖃᓛᖅᐳᓯ. ᒥᔅ ᐊᕐᓇᒃᑲᖅ, ᑭᐅᔪᒪᕖᑦ? 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᔭᕐᓂᖏᑦᑐᐊᓘᖕᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕕᖓᑦ, ᐊᐅᓚᑦᑕᕆᐊᔅᓴᖅ ᖃᓄᖅ 

ᖃᓂᒪᔪᖃᖅᑎᒋᒻᒪᖔᑦ ᑕᖅᑲᒃᑯᓇᓂ. ᑕᐃᒪᓕ 

ᖃᐅᔨᒪᓇᖃᑦᑕᓐᖏᒻᒪᑦ ᐊᕐᕌᒍᑕᒫᑦ ᖃᓄᖅ 

ᐊᑭᖃᖅᑎᒋᓂᐊᕐᒪᑦ. 95-ᖑᔪᓂᑦ 

ᐊᐅᓪᓚᖅᑐᖃᕐᓂᐊᖅᐹ ᑐᐊᕕᕐᓇᖅᑐᒃᑯᑦ 

ᐅᕝᕙᓘᓐᓃᑦ ᒪᕐᕈᐃᓐᓇᐅᓂᐊᖅᐸᒃ? ᑕᐃᒪᓐᓇᐃᑦᑐᑦ 

ᐱᔭᕐᓂᓐᖏᒻᒪᑕ ᐊᐅᓚᑦᑕᕆᐊᒃᓴᖅ 

ᐊᑭᓕᖅᓱᖃᑦᑕᕆᐊᖃᕋᑦᑎᒍᓗ. 

ᐅᑎᕐᕕᒋᒃᑲᓐᓂᖁᓇᐅᓐᖏᑦᑑᒐᓗᐊᖅ 

ᐋᓐᓂᐊᓐᖏᓐᓂᖅᓴᐅᖁᓇᖅᑑᒐᓗᐊᑦ, 

ᑮᓇᐅᔭᖅᑐᕈᑎᕗᑦ ᐃᓄᐃᓴᓐᓂᖅᓴᐅᒐᔭᕐᒪᑦ ᑭᓯᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᑦ 

ᐱᔭᕐᓂᖏᑦᑐᐊᓘᒻᒪᑦ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ, ᒪᑐᐃᕈᑎᒃᓴᖃᖅᐲᑦ, ᒪᑐᐃᕈᑎᒧᑦ 

ᐅᖃᐅᓯᒃᓴᖃᖅᐲᑦ? ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒪᑐᐃᕈᑎᒃᓴᖃᕋᒪ, ᓯᕗᓪᓕᖅᐹᒥᑦ ᒪᑐᐃᕈᑎᓐᓂᑦ 

2018-19 ᑮᓇᐅᔭᓕᕆᓐᓇᖅ ᐊᕐᕌᒍᕐᒥᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ $392.66 ᒥᓕᐊᓂᒃ 

ᐊᑐᕐᓂᐊᕐᒪᑕ. ᐊᕐᕌᓂᓂᑦ ᐱᖃᓯᐅᔾᔨᓯᒪᔪᑦ 26.5-ᓂᒃ 

ᓄᑖᓂᒃ ᐃᖅᑲᓇᐃᔮᒃᓴᓂᑦ ᓴᖅᑭᑦᑎᔪᑦ.  

 

ᓂᓪᓕᐅᑎᕙᒋᑦ ᑕᕝᕙᓂ 25-ᖑᒻᒪᑕ ᓄᓇᓖᑦ 

ᓄᓇᕗᒻᒥ ᐃᓱᒫᓘᑎᒐ ᑖᓐᓇ ᐅᖃᐅᓯᒃᓴᕆᔪᒪᒻᒥᔭᕋ 

26.5 ᓄᑖᑦ ᐃᖅᑲᓇᐃᔮᒃᓴᑦ ᓄᓇᕗᓕᒫᒧᑦ  

ᑐᕌᖓᓂᐊᖅᐹᑦ? ᓂᓪᓕᐅᑎᒃᓴᑐᐃᓐᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑐᐃᕈᑎᐅᔪᒧᑦ ᓱᖅᑯᐃᖅᓯᓯᒪᔪᐃᓐᓇᐅᖅᑰᖅᑐᒍᑦ 

ᐃᖅᑲᓇᐃᔮᖓᑦ ᐱᓕᕆᕕᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᒻᒪᕆᐊᓘᒻᒪᑦ 

ᑲᑎᒪᔾᔪᑎᒋᕙᓪᓕᐊᒐᑦᑎᒍ. ᖁᔭᒋᔪᒪᓪᓗᒋᑦ ᓄᓇᕗᒻᒥ 

ᐃᖅᑲᓇᐃᔭᖃᑦᑕᖅᑐᑦ ᐋᓐᓂᐊᕕᓐᓂᑦ, 

ᐋᓐᓂᐊᓯᐅᖅᑏᓪᓗ ᑕᒪᒃᑯᐊ ᓘᒃᑖᓪᓗ 

ᐊᒃᓱᕈᑦᑎᐊᖅᑐᑎᒃ ᐃᖅᑲᓇᐃᔭᖃᑦᑕᕐᒪᑕ, 

ᐱᒻᒪᕆᐊᓘᓪᓗᓂ ᑕᒪᓐᓇ ᐃᖅᑲᓇᐃᔭᖅᑕᖓᑦ, 

ᐱᒻᒪᕆᐊᓘᖕᒪᑦ ᑕᒪᐅᖓ ᒪᓕᒐᓕᐅᕐᕕᒻᒧᑦ 

ᐃᖅᑲᓇᐃᔭᕐᕕᑦᑎᓐᓄᑦ ᑎᑭᑦᑐᖅ.  

 

ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᕆᖅᑲᐅᔭᖓ 

ᓂᓪᓕᐅᑎᒋᒃᑲᓐᓂᕐᓗᒍ, ᑕᕝᕙᓂ ᒪᑐᐃᕈᑎᖕᓂᑦ 

ᐅᖃᐅᓯᕈᒪ ᐱᓕᕆᕖᑦ ᐃᔨᒋᓂᖅᓴᐅᓂᐊᕐᒪᑕ 

ᐱᐅᓯᒋᐊᖅᑎᑦᑎᓗᓂ. ᓄᓇᕗᒻᒥᐅᓕᒫᑦᑎᐊᑦ 

ᐋᓐᓂᐊᖅᑐᓕᕆᓂᕐᒧᑦ ᐃᓘᓐᓇᖏᑦ ᐊᕐᕕᐊᕐᒥᐅᑦ, 

ᑎᑭᕋᕐᒧᐊᕐᒥᐅᑦ ᑖᒃᑯᐊ ᐊᒡᒍᖅᑐᖅᓯᒪᓂᕐᒥᑦ 

ᑐᖅᑲᖅᑕᕐᕕᐅᓐᖏᑦᑑᒐᓗᐊᑦ ᓄᓇᐅᔪᑦ.  

 

ᐊᓕᐊᓇᐃᒍᓱᑦᑎᐊᖅᑐᖓ ᓂᕆᐅᑦᑎᐊᖅᑐᖓᓗ 

ᐃᖅᑲᓇᐃᔭᖃᑎᖃᕆᐊᒃᓴᖅ ᐱᓕᕆᕕᓐᓂᑦ, 

ᑭᐅᔭᕆᐊᒃᓴᖅ ᑕᒪᒃᑯᓄᖓ ᑭᓐᖒᒪᔭᐅᓪᓚᕆᑦᑐᓄᑦ 

ᓄᓇᓕᓐᓂᑦ ᐱᔭᐅᖁᓪᓗᒋᑦ ᓄᓇᕗᑦ ᐃᓗᐊᓂ. 

ᐃᒻᒪᖃ ᐊᒡᒍᖅᑐᖅᓯᒪᓂᕐᒥᑦ 

ᑐᖅᑲᖅᑕᕐᕕᓐᓂᐅᓐᖏᑦᑑᒐᓗᐊᖅ ᐃᒻᒪᖃ 

ᐊᑭᑐᓂᖅᓴᐅᒐᔪᑦᑐᑦ. ᐃᖏᐊᖅᑐᒃᓴᐅᔫᒐᓗᐊᖅ 

ᑭᐅᓇᓱᓪᓗᒍ ᑭᓯᐊᓂ ᐊᑐᖅᑕᐅᔭᕆᐊᖃᖅᑐᖅ 

ᑭᓐᖑᒪᔭᐅᔪᓂᑦ ᑐᓂᓯᖃᑦᑕᕐᓗᑕ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᑦ 

ᓅᓐᓂᐊᓕᖅᐳᒍᑦ, ᒪᑉᐱᒐᖏᑎᒍᑦ 

ᕿᒥᕐᕈᓇᓐᓂᐊᕋᑦᑎᒍ ᐊᑐᕈᒫᖅᑕᖏᑦ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖓᔪᖅᑳᖃᕐᕕᖓᓄᑦ 

ᐱᒋᐊᕐᓗᑕ, ᒪᑉᐱᒐᖅ H-4. ᒥᔅ ᖃᒥᓐᖑᐊᖅ, 

ᐊᐱᖅᑯᑎᒃᓴᖃᖅᐲᑦ? ᐊᑏ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒫᓘᑏᑦ ᓴᖅᑭᑕᐅᖏᓐᓇᖃᑦᑕᕐᒪᑕ 

ᐱᔨᑦᓯᕈᑕᐅᖃᑦᑕᖅᑐᓄᑦ ᑳᓐᑐᕌᒃᑦᑕᐅᓯᒪᔪᒍᑦ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᑎᓐᓄᑦ 

ᓲᕐᓗ ᑐᔪᕐᒥᕕᐅᖃᑦᑕᖅᑐᓄᑦ ᐋᓐᓂᐊᕆᐊᖅᑐᖅᑐᓄᑦ 

ᐊᒻᒪᓗ ᐊᐅᓪᓚᐅᔾᔨᖃᑦᑕᖅᑐᓄᑦ ᑐᐊᕕᕐᓇᖅᑐᒃᑯᑦ, 

ᖃᖓᑕᓲᒃᑯᓪᓗ ᐊᐅᓪᓚᕐᕕᐅᖃᑦᑕᖅᑐᒃᑯᑦ. ᖃᓄᕐᓕ 

ᐱᓕᕆᕕᓯ ᒪᓕᒃᓴᖃᑦᑕᖅᐸ ᐱᔨᑦᑎᕈᑎᐅᖃᑦᑕᖅᑐᑦ 

ᑕᒪᒃᑯᐊ ᒪᓕᔅᓴᐃᑦᑎᐊᖁᓪᓗᒋᑦ ᒪᓕᒐᕆᔭᖏᑦ 

ᑕᒪᒃᑯᓄᖓ ᐊᔾᔨᒌᓐᖏᑦᑐᓂᒃ, 

ᑳᓐᑐᕌᒃᑦᑕᐅᖃᑦᑕᖅᑐᓄᑦ ᐊᔾᔨᒌᓐᖏᑦᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᑦ ᐊᕐᓇᒃᑲᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖ. ᖁᔭᓐᓇᒦᖅᑕᕋᑦᑕᐅᖅ 

ᑲᑎᒪᔨ ᓴᖅᑭᑦᑎᒻᒪᑦ ᑖᔅᓱᒥᖓ ᒪᓕᒐᓕᐅᕐᕕᒻᒥ 

ᐅᖃᐅᓯᕇᓐᓇᐅᔭᖅᑕᕋ ᐱᔭᕐᓂᖏᑦᑐᕈᓘᒐᐊᖅ 

ᒥᐊᓂᕆᔭᕆᐊᒃᓴᒃ ᖃᐅᔨᒪᔪᐃᓐᓇᐅᒐᔅᓯ 

ᑳᓐᑐᕋᒃᑦᒋᔭᐅᔪᑦ ᑕᒪᒃᑯᐊ ᐱᓯᒪᓐᖏᓐᓇᑎᒍ ᐃᓛᒃ 

ᐊᐅᓚᖃᑦᑕᕆᐊᖃᕋᑦᑎᒍ ᑳᓐᑐᕋᒃᑦᑕᐅᓯᒪᔪ ᑕᐃᒃᑯᐊ 

ᑳᓐᑐᕋᒃᑦᑕᐅᓯᒪᔪ ᐱᓕᕆᐊᒃᓴᖃᕆᐊᖃᕋᓗᐊᕐᒪᑕ 

ᐊᖏᖃᑎᒌᒍᑎᒥᓐᓂ ᒪᓕᑦᑎᐊᖃᑦᑕᕋᓗᐊᕐᒪᑕ. 

ᑲᑎᒪᓂᒃᑯᑦ, ᑎᑎᖅᑲᑎᒍᑦ 

ᖃᐅᔨᒋᐊᖅᑕᐅᖃᑦᑕᕐᓂᒃᑯᑦ ᑕᐃᒪᓐᓇ 

ᐊᑯᓚᐃᑦᑐᒃᑯᑦ ᑲᑎᒪᖃᑎᒋᓇᓱᖃᑦᑕᖅᑕᕗᑦ 

ᐊᒻᒪᓗᑦᑕᐅ ᐃᓱᒫᓘᑎᒋᔭᐅᔪᓂᑦ ᓴᖅᑭᑦᑐᖃᕌᖓᑦ 

ᑕᐃᒃᑯᐊ ᑲᑎᒪᖃᑎᒋᖃᖅᑕᕐᒥᔭᕗᑦ ᑕᐃᒃᑯᐊ 

ᐃᓲᒫᓘᑕᐅᔪᑦ ᐱᔾᔪᑎᒋᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕐᓇᒃᑲᒃ. 

ᐊᖓᔪᖅᑳᖃᕐᕕᒻᒥ ᐊᑐᕈᒫᖅᑐᓂ ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ ᐱᔨᕆᐊᔅᓴᓯᖕᓄᑦ  

2018-19 ᐃᓗᐊᓐᓂ. ᐅᖃᓚᐅᕐᒪᑦ ᐱᓕᕕᓯ 

ᐃᖅᑲᓇᐃᔭᖃᑎᖃᕐᓂᐊᕐᒪᑕ ᐱᓕᕆᕕᓐᓂ 

ᖃᐅᔨᒋᐊᕐᓗᑎᑦ ᐊᑐᖅᑎᑦᑎᔪᓐᓇᕐᒪᖔᑕ 

ᐱᖁᑎᕐᔪᐊᓄᑦ. ᓲᕐᓗ ᐊᔪᓕᕈᑕᐅᖃᑦᑕᖅᑐᑦ 

ᐱᔾᔪᑎᒋᓗᒋᑦ. ᒥᒪᓴᕈᑏᑦ ᐊᒻᒪ ᐃᓐᓇᖁᑐᖃᕐᓄᑦ 

ᐊᑐᖅᑕᐅᓂᐊᑐᓂᑦ. ᖃᓄᖅ ᓇᓗᓇᐃᖅᓯᒍᓐᓇᖅᐱᑦ 

ᓇᓖᕌᕈᑎᓕᒃ ᖃᓄᐃᑦᑐᓂᑦ ᐊᑐᖅᑐᖃᑉᐊᕐᒪᖔ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᒃ. 

 

ᐊᖓᔪᖅᑳᖅ ᐸᑎᑯᓗᑦ ᐊᕐᓇᒃᑲᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ 

ᐆᑦᑑᑎᒋᔪᓐᓇᖅᑕᕋ. ᑐᓐᖓᕕᑯᓐᓄ ᒐᕙᒪᒃᑯᓐᓄᓪᓗ 

ᖃᐅᔨᓴᐃᒐᑦᑕ ᐊᔪᓕᕈᑕᐅᖃᑦᑕᖅᑐᓄᑦ ᑖᒃᑯᐊ 

ᑲᑐᔾᔨᓪᓗᑕ ᐱᓕᕆᔭᕗᑦ. ᐊᔪᓕᕈᑕᐅᖃᑦᑕᖅᑐᓄᑦ 

ᓲᕐᓗ ᒪᒥᓴᐃᕕᖕᒥ ᐸᓂᖅᓰᕕᒻᒥ ᓴᓇᔪᒪᒐᓗᐊᕋᑦᑕ 

ᕿᒥᕐᕈᓂᐊᖅᑕᕗᑦ ᖃᓄᖅ ᑕᒪᓐᓇ 

ᐱᓕᕆᔭᐅᔪᓐᓇᕐᒪᖔᑦ ᑲᑐᑎᓗᑎᒍ ᑕᐃᒃᑯᓂᖓ 

ᐸᓂᖅᓰᕕᒻᒥ ᓄᓇᕗᒻᒥ ᓴᓇᔪᓐᓇᕐᓂᐊᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᖁᑎᒐ ᐅᖃᐅᓯᕆᓪᓗᒍ ᓄᓇᒐ 

ᑕᐃᖏᓐᓇᖃᑦᑕᕐᓂᐊᕋᒃᑯ ᐃᓱᒪᓕᕆᓂᕐᒧᑦ 

ᐃᓱᒪᓕᕆᔨᑖᕆᐊᖃᕋᑦᑕ ᑕᐃᒪᐃᑐᒥ ᐃᒡᓗᕐᔪᐊᒥ 

ᐱᑕᖃᖅᐸᑦ ᐃᓛᒃ ᐊᒌᖅᑐᖃᖅᐸᑦ 

ᓴᖅᑭᑦᑎᔪᖃᕐᓂᐊᕐᐸᑦ 

ᑕᐃᒻᒪᓐᓇᐃᑦᑐᓕᕆᕝᕕᐅᖃᑦᑕᕐᓂᐊᖅᑐᓂ 

ᐃᓱᒪᓕᕆᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᒃ. 

 

ᐊᖓᔪᖅᑳᖅ ᐸᑎᑯᓗᑦ ᐊᕐᓇᒃᑲᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᒃᓴᓄᑦ 

ᑐᕌᖓᔪᓄᑦ ᐊᐱᖅᑯᑎᒋᔭᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓂ 

ᐊᐱᖅᑯᑎᒃᓴᖃᖅᐲᑦ?  ᐊᓯᐊᓄ ᓅᓪᓗᑕ. ᒥᔅ 

ᑕᐅᑐᓐᖏ. 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. 

2018-21 ᐱᓕᕆᐊᒃᓴᓄᑦ ᐸᕐᓇᐅᑎᓄᑦ 

ᐅᖃᖅᓯᒪᒻᒪᑕ ᐅᓄᑲᓐᓚᑐᓂᒃ ᓯᕗᓪᓕᐅᔾᔭᐅᔪᓂᑦ 

ᐊᖏᓪᓕᒋᐊᕈᑎᓄᑦ ᐱᐅᓯᒋᐊᖁᓪᓗᒋᑦ 

ᐱᔨᔅᓯᕈᑎᐅᖃᑦᑕᖅᑐᑦ ᓲᕐᓗ ᑕᓚᕖᓴᒃᑯᑦ 

ᐃᓅᓕᓴᐃᔾᔪᑏᑦ. ᐅᓂᑳᕈᓐᓇᖅᐲᑦ 

ᐆᑦᑐᑑᑎᓂᓪᓕᓗᓐᓃ ᐱᔨᑦᓯᕈᑎᓂᓪᓘᓐᓃᑦ 

ᐊᖏᓪᓕᒋᐊᖅᑕᐅᔪᓐᓇᖅᑐᓂᑦ 

ᐱᐊᓯᒋᐊᖅᑕᐅᔪᓐᓇᑐᓂᑦ ᐊᕐᕌᒍᒥ ᐊᒡᒋᖅᑐᒥᒃ.  

ᖁᔭᓐᓇᒦᒃ, ᐃᒃᓯᕙᐅᑖ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᒃ.  

 

ᐊᖓᔪᖅᑳᖅ ᐸᑎᑯᓗᑦ ᐊᕐᓇᒃᑲᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐅ ᐅᑦᑑᑎᒋᔪᓐᓇᖅᑕᕋ 

ᑕᐱᓐᓇ ᐱᓚᑦᑐᐃᕕᒃ ᐱᔨᑦᑎᕋᕈᑎ ᐊᒻᒪᓗ 

ᑕᓚᕖᓴᒃᑯᑦ ᐃᓄᓖᓴᐃᔾᔪᑎ ᐊᒻᒪ ᐊᔾᔨᓕᐅᕈᑎ 

ᑕᕐᕋᖅᑑᑏᑦ ᑕᒪᒃᑯᐊ ᐅᖃᐅᓯᕆᔭᒃᑲ ᖁᔭᓐᓇᒦᒃ 

ᑐᓵᑦᑎᐊᖏᔾᔪᓕᔾᔪᑎ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ..  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓲᒫᓘᑏᑦ ᓴᖅᑭᑕᐅᖏᓐᓇᖃᑕᕐᒪᑕ 

ᐱᓯᑦᓯᕈᑎᐅᖃᑦᑕᖅᑐᓄᑦ ᐊᔾᔨᒌᖏᑦᑐᓄ ᑳᓐᑐᕋᒃᑦᓄ 

ᐱᓕᕆᕕᖓᓄᑦ ᐋᓐᓂᐊᖃᕐᓇᓐᖏᑐᓕᕆᔨᒃᑯᑦ. ᓲᕐᓗ 

ᑕᐃᒪᐃᑦᑐᓄ ᐱᓕᕆᓲᑦ. ᑐᔪᕐᒥᕕᖏᓐᓄᑦ 

ᐋᓐᓂᐊᕆᐊᖅᑐᑦ ᑐᐊᕕᕐᓇᑐᒃᑯᑦ ᐊᐅᓪᓚᖅᑐᑦ 

ᐊᒻᒪᓗ ᖃᖓᑕᓲᒃᑯᑦ ᐊᐅᓚᖃᑦᑕᖅᑐᑦ. ᖃᓄᖅ 

ᐃᖏᕐᕋᓂᑲᖅᐸ ᐱᓕᕆᕕᓯ. ᒪᓕᖃᑦᑕᖅᐸ ᖃᓄᖅ 

ᐱᕙᓪᓕᐊᔾᔪᓯᕐᓂ ᑕᒪᒃᑯᐊ ᒪᓕᒐᖏᑦ 

ᐱᓕᕆᔭᐅᔭᕆᖃᖅᑐᓪᓗ ᒪᓕᑦᑕᐅᑦᑎᖁᓪᓗᒋ 

ᐊᔾᔨᒌᖏᑦᑐᓄ ᑳᓐᑐᕌᒃᑦᑕᐅᖃᑦᑕᖅᑐᓄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᖅᓯᔪᒪᓪᓗᒍ ᐊᐱᕆᔭᐅᕙᒌᖅᑲᐅᖕᒪ ᑖᓐᓇ 

ᐊᓯᓐᓄᑦ  ᒪᓕᒐᓕᐅᖅᑎᐅᖃᑕᐅᔪᒧᑦ 

ᑕᐃᒪᓐᓇᐃᓕᖓᔪᖅ ᖃᓄᐃᒋᓐᖏᑦᓱᒍ. ᒥᓂᔅᑕ 

ᐃᓚᒋᐊᕈᑎᒃᓴᖃᖅᐸᑦ ᑭᐅᖁᓪᓗᒍ. ᒥᔅ ᐊᕐᓇᒃᑳ.  

 

ᐊᖓᔪᖅᑳᖅ ᐸᑎᑯᓗᑦ ᐊᕐᓇᒃᑲᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᐅᔪᓐᓇᖅᑕᕋᓗᐊᕋ  

ᑭᐅᒃᑲᓐᓂᕈᓐᓇᑕᕋ ᐃᓚᖏᐊᒃᑲᓐᓂᕐᓗᒍᓘᓐᓃ.  

 

ᓯᕗᓪᓕᕐᒥᒃ ᑕᐃᓐᓇ ᑲᑎᒪᖃᑎᒋᔭᐅᑦᑎᐊᖃᑦᑕᖅᑐᑦ  

ᑕᒪᒃᑯᐊ ᑳᓐᑐᕌᒃᑦᖏᑦ ᐊᐅᓚᖃᑦᑕᕋᑦᑎᒍᑦ 

ᐊᑲᐅᓐᖏᓕᐅᕈᑎᑕᖃᖅᐸᑦ ᐱᔨᔅᓯᕈᑎᓂᒃ 

ᑳᓐᑐᕌᒃᑦᑕᐅᓯᒪᔪᓂᒃ ᐋᖅᑭᒋᐊᖅᑕᐅᖃᑦᑕᕆᐊᖃᕐᒪᑕ 

ᑕᒪᒃᑯᐊ ᑲᑎᒪᖃᑎᒋᖃᑦᑕᖅᑕᕗᑦ ᐊᑯᓚᐃᑦᑐᒃᑯᑦ. 

ᐃᓱᒫᓗᑏᑦ ᓴᖅᑭᒃᖢᒋᑦ ᑲᑎᒪᖃᑎᒋᖃᑦᑕᖅᑕᕗᑦ  

ᑳᓐᑐᕌᒃᑦᑕᐅᓯᒪᔪᑦ ᐃᓱᒫᓗᑎᒋᔭᐅᔪᑦ 

ᑲᒪᒋᔭᐅᖁᓪᓗᒋᑦ. 

 

ᐊᒻᒪᓗᑦᑕᐅᖅ ᐊᓯᖏᓐᓂᒃ ᐱᓕᕆᐊᖃᖃᑦᑕᕐᒪᕐᒥᒐᑦᑕ 

ᕿᒥᕐᕈᓇᖃᑦᑕᖅᑐᒍᑦ ᑕᒪᒃᑯᐊ 

ᐱᓕᕆᔾᔪᑎᐅᖃᑦᑕᖅᑐᑦ ᐃᑲᔪᖅᑐᐃᔪᑦ ᓲᕐᓗ 

ᑳᓐᑐᕌᒃᑦᑕᐅᓯᒪᔪᑦ ᓲᕐᓗ ᑐᔪᕐᒥᕕᖏᓐᓄᑦ. 

ᐋᓐᓂᐊᕆᐊᖅᑐᕐᓯᒪᔪᑦ ᐊᑐᐊᒐᖓ ᕿᒥᕐᕈᓇᕐᒥᒐᑦᑎᒍ 

ᐊᒻᒪ ᐱᓕᕆᔾᔪᑎᖏᑦ ᐊᑖᒍᑦ 

ᐃᓅᓕᓴᖅᑕᐅᔭᖅᑐᖅᑐᑦ 

ᖃᖓᑦᑕᐅᓯᖅᑕᐅᖃᑦᑕᕐᓂᖏᑕ.  

 

ᑕᕝᕙ ᑕᐃᒪᓐᓇ ᑭᐅᖃᑦᑕᖅᑐᒍᑦ 

ᑲᑎᒪᖃᑎᒌᖃᑦᑕᖅᖢᑕ ᑕᒪᒃᑯᐊᓗ 

ᐋᖅᑭᒋᐊᖅᑕᐅᖃᑦᑕᖅᖢᑎᒃ ᐋᖅᑭᒋᐊᕆᐊᓖᑦ 

ᓯᕗᒧᐊᒃᐸᓪᓕᐊᔭᕆᐊᖃᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓇᑦᓯᖅ, ᐊᐱᖅᑯᑎᔅᓴᖃᕈᕕᑦ ᐊᑏ.  

 

ᓇᑦᓯᖅ: ᖁᔭᓐᓇᒦᒃ,  ᐃᒃᓯᕙᐅᑖᖅ. ᒥᓂᔅᑕ 

ᑐᓐᖓᓱᒋᑦᑎ ᐃᖅᑲᓇᐃᔭᖅᑎᑎᓪᓗ.  

 

ᐅᖃᐅᓯᕆᖅᑰᕋᑦᑎᒍ ᑕᒪᓐᓇ 

ᐋᓐᓂᐊᕕᓕᐊᖅᑎᑕᐅᖃᑦᑕᖅᑐᐃᑦ ᑕᐅᓄᖓ 

ᕕᓂᐱᒡᒧᓪᓘᓐᓃᑦ ᐅᕝᕙ ᐋᑐᕚᒧᑦ. ᑕᕝᕙᓂ 

ᐊᐱᖅᓱᕈᓐᓇᖅᑐᒍᖅᑲᐃ, ᐃᒃᓯᕙᐅᑖᖅ?  

 

ᑕᐃᒪᐃᓛᒃ, ᑕᒪᓐᓇ ᐊᐅᓪᓚᖅᑎᑕᐅᖃᑦᑕᖅᑐᐃᑦ 

ᑐᐊᕕᕐᓇᖅᑐᒃᑯᑦ ᐊᑭᑦᑐᖅᐸᓪᓕᐊᔪᐋᓗᑐᐃᓐᓇᕐᒪᑦ 

ᐊᕐᕌᒍᑕᒫᑦ ᑖᒃᑯᐊᓗ ᐋᓐᓂᐊᓇᓐᖏᑦᑐᓕᕆᔨᒃᑯᑦ  

ᑐᒃᓯᕋᐃᓐᓇᖅᐸᖦᖢᑎᒃ ᑐᒪᐅᑦᑎᕙᒃᑲᒥ  



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓᑕᔾᔪᑕᐅᑉ ᐊᑐᖅᑕᐅᕙᑦᑐᓂᒃ ᑕᒪᒃᑯᓄᖓ 

ᐋᓐᓂᐊᕐᕕᓕᐊᖅᐸᒃᑐᓄᑦ. ᐅᓇ ᐱᔾᔪᑕᐅᖃᑦᑕᕐᒥᖕᒪᑦ 

ᑐᓴᖅᓕᖅᑭᑦᑖᓕᕋᒪ, ᐃᒃᓯᕙᐅᑖᖅ, ᑕᒪᒃᑯᐊ 

ᐃᓱᐊᖅᓴᐅᑎᑐᖅᑐᐃᑦ ᐃᓱᐊᖅᓴᐅᑎᖏᑦ 

ᓄᖑᓕᕌᖓᑕ ᑖᒃᑯᓄᖓ ᓇᔭᓐᖑᐊᓄᑦ 

ᐅᖃᕋᓱᖃᑦᑕᕋᓗᐊᖅᓱᑎᑦ ᐅᕙᓂ ᐅᓪᓗᒥ 

ᓄᖑᑦᑐᒫᓕᕐᒥᒻᒪᑦ ᐅᒪᑉ ᐃᓱᐊᖅᓴᐅᑎᑯᓗᐊ 

ᑎᑭᓐᖏᓐᓂᖓᓂ ᖃᐅᔨᑎᑦᑎᒋᐊᖃᑦᑕᕋᓗᐊᕐᒪᑕ. 

ᑎᑭᒃᑳᖓᓪᓗ ᑖᓐᓇᓗ ᐃᓱᐊᖅᓴᐅᑎᑐᖅᑐᖅ 

ᐃᓱᐊᖅᓴᐅᑎᖏᑦ ᓄᖑᒃᑳᖓᑕ ᑖᒃᑯᐊ ᓄᓇᓖᑦ  

ᐱᖃᓐᖏᓗᐊᒧᑦ ᑐᐊᕕᕐᓇᖅᑐᒃᑯᑦ  

ᐊᐅᓪᓚᖅᑎᑕᐅᓕᖃᑦᑕᕐᒪᑕ ᑕᐅᓄᖓ 

ᐊᑦᑕᕆᔭᐅᓕᕌᖓᒥᒃ ᐅᐱᓐᓇᕋᓂ. ᑕᒪᓐᓇ 

ᐊᑭᑐᔫᒻᒪᑦ ᐃᓅᓯᖅ ᐊᑭᑐᔫᒻᒪᑦ.  

 

ᑭᓯᐊᓂ, ᐃᒃᓯᕙᐅᑖᖅ, ᑮᓇᐅᔭᕐᒥᒃ 

ᐊᑐᓐᖏᓂᖅᓴᐅᖃᑦᑕᕋᔭᖅᑑᒐᓗᐊᑦ ᓇᓗᓇᓐᖏᑦᑐᖅ 

ᑖᒃᑯᐊ ᓇᔭᓐᖑᐊᑦ ᖃᐅᔨᒪᖃᑦᑕᕋᓗᐊᕐᒪᑕ ᑖᓐᓇ 

ᐃᓱᐊᖅᓴᐅᑏᑦ ᓄᖑᑉᐸᓪᓕᐊᓂᖓ ᓄᖑᓛᖅᑐᖅ 

ᐅᕙᓂ ᐅᑉᓗᒥ ᑎᑭᓴᐃᓯᒪᕙᒌᖅᑲᑦᑕᖅᐸᑕ ᑖᓐᓇ 

ᐊᖏᔪᐋᓗᒃ ᐊᑐᕋᔭᖅᑕᕋᓗᐊᖓ 

ᐊᑐᓐᖏᐹᓪᓕᖃᑦᑕᕋᔭᕋᓗᐊᕐᒪᑦ. ᖃᓄᕐᒪᑯᐊᑭᐊᖅ, 

ᐃᒃᓯᕙᐅᑖᖅ, ᑖᒃᑯᐊ ᓇᔭᓐᖑᐊᑦ 

ᐱᓕᕆᑦᑎᐊᖃᑦᑕᖅᑑᒐᓗᐊᑦ ᖃᓄᖅ 

ᐱᓕᕆᑦᑎᐊᑲᓐᓂᕈᓐᓇᖅᐸᑦ ᑮᓇᐅᔭᕐᒥᑦ 

ᐊᑐᓐᖏᒃᐹᓪᓕᕈᑎᒃᓴᒥᒃ? ᑐᑭᓯᓇᕐᓂᕈᒪ, 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): ᐄ, 

ᓱᓕᑦᑎᐊᖅᑐᑎᑦ ᑖᒃᑯᐊ 

ᑕᑯᓐᓇᐃᓐᓇᕐᓂᐊᕆᐊᖃᕐᓂᐊᕋᑦᑎᒍ ᑖᒃᑯᐊ 

ᐊᑲᐅᓐᖏᓕᐅᕈᑕᐅᖃᑦᑕᖅᑐᑦ. 

ᐊᑐᓐᖏᓂᖅᓴᐅᖃᑦᑕᕈᒪᒐᓗᐊᕋᑦᑕ ᑮᓇᐅᔭᓂᑦ 

ᓇᓗᓇᓐᖏᑦᑐᖅ ᐃᓘᓐᓇᑦᑎᐊᑕ ᑕᐃᒫᒃ 

ᐊᐅᓚᓂᖃᕈᒪᒐᓗᐊᖅᑐᒍᑦ. ᑭᓯᐊᓂ 

ᐃᓘᓐᓇᑦᑎᐊᖏᑦ ᖃᐅᔨᒪᓐᖏᒥᒻᒪᑕᑦᑕᐅᖅ 

ᐅᖃᐅᔾᔭᐅᖃᑦᑕᕐᓗᑕ ᑭᓯᐊᓂ ᐊᒻᒪᓗ ᐅᕙᖓᑦᑕᐅᖅ  

ᒥᓂᔅᑕᐅᓪᓗᖓ ᐅᖃᐅᔾᔭᐅᖃᑦᑕᕐᓗᖓᑦᑕᐅᖅ ᑕᐃᒫᒃ 

ᐋᖅᑭᐸᓪᓕᐊᖃᑦᑕᕈᓐᓇᓂᐊᕋᑦᑎᒍᑦ.  

 

ᑖᓐᓇ ᐅᖃᐅᓯᕆᔭᐃᑦ ᓲᕐᓗ ᐆᒃᑑᑎᒋᒍᓐᓇᖅᑕᕋ 

ᐅᖃᐅᓯᖃᑦᑎᐊᕐᓂᕈᕕ ᐅᕙᓂᐅᓐᖏᑦᑑᒐᓗᐊᖅ 

ᓲᖃᐃᒻᒪᑦ ᐃᓚᖏᑦ ᑲᓐᖑᓇᖅᑐᒃᑯᑦ ᑭᓯᐊᓂ  

ᐱᓕᕆᐊᕆᒋᐊᖃᓲᕆᒐᑦᑎᒍ. ᑖᓐᓇ 

ᖃᐅᔨᒪᔭᖃᕐᓂᕈᕕᑦ ᑖᓐᓇᓪᓚᕆᒃ ᐃᒫᒃ ᑖᓐᓇ 

ᑕᐃᒫᒃ ᐃᒃᐱᓐᓂᐊᖃᖅᑐᒥ ᐃᑲᔪᖅᑕᐅᓐᖏᑦᑐᒥᒃ 

ᐅᕝᕙᓘᓐᓃᑦ ᐃᑲᔪᖅᑕᐅᑲᓐᓂᕆᐊᖃᖅᑐᒥᒃ 

ᖃᐅᔨᑐᐃᓐᓇᕈᒪᒐᓗᐊᖅᑐᖓ 

ᐱᓕᕆᐊᕆᒍᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ  

ᐊᕐᓇᒃᑲᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᖅᓱᒍ ᒥᓂᔅᑕ. ᐃᒃᓯᕙᐅᑖᖅ, 

ᐅᖃᓐᖑᐊᑐᐃᓐᓇᖃᑦᑕᓐᖏᓐᓇᑦᑕ 

ᖃᐅᔨᓪᓚᑦᑖᑕᑦᑎᓐᓂᒃ ᑕᕝᕗᖓ ᐃᒡᓗᒧᑦ 

ᓴᖅᑭᑎᑦᑎᒐᓱᒃᐸᒃᑲᑦᑕ.  

 

ᑖᒃᑯᐊ ᐊᖓᔪᖅᑳᖑᔪᐃᑦ 

ᐱᓕᕆᖃᑎᒋᔭᐅᑦᑎᐊᕐᔫᒥᖃᑦᑕᖅᐸᑕ ᑕᒪᒃᑯᓄᖓ 

ᓇᔭᓐᖑᐊᕆᔭᐅᔪᓄᑦ. ᐄᓛᒃ ᓇᔭᓐᖑᐊᑦ 

ᐱᓕᕆᒃᑲᕐᔪᐊᕌᓗᐃᑦ ᐅᐱᒋᔭᕗᑦ ᖁᔭᓐᓇᒦᖅᑕᕗᑦ 

ᐃᑲᕐᕋᓂᒃ ᐊᒥᓱᐋᓗᓐᓂᒃ ᓄᖅᑲᖓᑲᐃᓐᓇᖅᑐᑎᑦ 

ᐱᓕᕆᓕᖃᑦᑕᕐᒪᑕ. ᐃᒻᒪᖃ ᐱᓕᕆᓗᐊᒧᑦ 

ᐳᐃᒍᖅᐸᑉᐸᑦ ᐳᐃᒍᖅᐸᑦᑐᐃᑦ, ᐃᒃᓯᕙᐅᑖᖅ?  

 

ᑭᓯᐊᓂ ᑖᒃᑯᐊ ᑕᒪᒃᑯᐊᑦᑕᐅᖅ ᐊᖓᔪᖅᑳᑦ 

ᐅᒃᐱᕆᔭᕆᐊᖃᖃᑦᑕᕐᒥᒐᑦᑎᒍ 

ᓇᔭᓐᖑᐊᓅᖓᐅᑎᓪᓗᒋᑦ. 

ᓄᑕᕋᕐᒥᓂᓪᓘᓐᓃᑦ ᐃᒻᒥᓂᓪᓘᓐᓃᑦ ᐸᐃᕆᓇᓱᒃᑲᒥᒃ 

ᖃᐅᔨᑎᑦᑎᓇᓱᐸᒃᑲᓗᐊᖅᐳᑦ, ᐃᒃᓯᕙᐅᑖᖅ. ᐃᒻᒪᖃ 

ᐃᓚᖓᓂᒃ ᐅᑉᐱᕆᔭᐅᔪᓐᓃᖃᑦᑕᖅᑐᐃᑦ 

ᐅᕝᕙᓘᓐᓃᑦ ᐳᐃᒍᖅᐸᑦᑐᐃᑦ  

ᑖᒃᑯᐊ ᓇᔭᓐᖑᐊᑦ. 

 

ᖃᓄᑭᐊᕐᖑᓇ ᐋᖅᑭᑦᑎᐊᕐᔫᒥᓚᐅᕐᓕ ᐅᕙᑦᑎᓐᓄᑦ 

ᒪᓕᒐᓕᐅᖅᑎᐅᔪᑎᒍ 

ᐱᓕᕆᐊᒋᒋᐊᖃᓕᖅᐸᒃᑲᑦᑎᒍᑦ 

ᐱᓕᕆᖓᕆᒐᔭᓐᖏᑕᕋᓗᐊᖅᑎᒍᑦ. 

ᐃᖏᕐᕋᑦᑎᐊᔾᔫᒥᐸᑦ  

ᑕᒪᓐᓇ ᐋᓐᓂᕐᓇᖏᑦᑐᓕᕆᓂᖅ. ᖁᔭᓐᓇᒦᒃ,  

ᐃᒃᓯᕙᐅᑖ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᐃᓛᒃ 

ᐃᒪᐃᓕᑐᐃᓐᓇᕈᓐᓇᖅᑕᒋᑦ, ᐄ, ᑖᒃᑯᐊ 

ᐱᓪᓚᕆᐊᓘᔪᑦ ᖃᓄᑐᐃᓐᓇ 

ᐊᑲᐅᓐᖏᓕᐅᕈᑎᖃᕐᓂᖅᑲ ᑭᓇᑐᐃᓐᓇᑭᐊᖅ 

ᐋᖅᑭᒍᓐᓇᖅᑕᕗ ᑭᓯᐊᓂ ᖃᐅᔨᒍᑦᑕ ᖃᓄᓪᓚᑖ 

ᐃᓱᒫᓘᑎᖃᕐᓂᕐᒪᖔ ᑭᓱᑐᐃᓐᓇᕐᓄᑦ  

ᐋᖅᑭᒋᐊᕈᓐᓇᕋᑦᑎᒍ ᑕᐃᒫ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇ, ᐃᒃᓯᕙᐅᑕᖅ. ᒥᓂᔅᑖ 

ᐃᖅᑲᓇᐃᔭᖅᑎᑎᓪᓗ ᑐᓐᖓᕼᐋᒋᑦᓯ.  

 

ᑖᓐᓇ ᕼᕗᓪᓕᖅᐹᖅ ᐊᐱᖅᑯᑎᒐ. ᑕᕝᕙᓂ 

ᐱᓕᕆᕝᕕ-ᒋᔭᑉᓯᓐᓂ ᑕᐃᒪ ᓄᑖᕐᓂ 20-ᓂ 26-ᓂᑦ 

ᐃᖅᑲᓇᐃᔭᖅᑎᓂᑦ ᕼᐊᖅᑭᖅᓯᒍᐊᖅᓯᒪᑉᓯ 

ᐱᓕᕆᐊᑦᓴᓂᑦ ᐋᖅᑭᖅᓯᒍᐊᖅᓯᒪᑉᓯ 2018-19, 

ᐃᓱᐃᓪᓕᐅᕈᑏᑦ ᐊᒃᓱᕈᕐᓇᐅᑏᑦ 

ᑕᐃᒪᐅᒐᓗᐊᖅᑎᓪᓗᒋᑦ ᑕᒪᒃᑯᐊ ᐃᖅᑲᓇᐃᔮᑦ 

ᐃᓐᓄᓐᓂᐊᖅᑎᓪᓗᒋᑦ ᐃᓐᓄᓚᐅᕼᐃᒪᓐᖏᑐᓪᓘᓐᓃ. 

ᖃᓄᕐᓕ ᑐᕌᖅᑕᕗᑦ ᑕᐃᒪ ᐊᑐᓕᖅᑎᓪᓗᑎᒍ ᐊᒻᒪᓗ 

ᐃᓄᐃᑦ ᐃᖅᑲᓇᐃᔭᖅᑐᓪᓗᐊᕋᓗᐊᖅᑐᐃᑦ ᑖᒻᓇ 

ᐃᓄᓄᑦ ᐃᖅᑲᓇᐃᔭᕐᓂ ᓇᕼᐊᐅᑖ 58%- 

ᒦᖏᓪᓇᖅᑎᓗᒍ ᖁᕝᕙᕿᐊᓚᐅᕼᐃᒪᖏᖦᖢᓂᓗ 

ᖃᓄᕐᓕ ᑕᒪᓐᓇ ᐱᓕᕆᐊᕙᓪᓕᐊᓂᐊᖅᐱᓯᐅ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑖ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᒃ.   

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖ. ᐄ, ᑖᓐᓇ ᐅᕙᑦᑎᓐᓄᑕᐅ 

ᐱᒻᒪᕆᐊᓘᒻᒥᒻᒪᑦ. ᑕᐃᒪ 

ᐊᔭᐅᖅᑐᐃᖃᑦᑕᕋᓗᐊᖅᑐᒍᑦ ᐃᓄᓐᓂ  

ᐃᓕᓐᓂᐊᕆᐊᖁᓗᒋᑦ. ᓲᕐᓗ ᐋᓐᓂᐊᓯᐅᖅᑎᐅᓂᕐᒧᑦ  

ᐅᕝᕙᓘᓐᓃᑦ ᑭᓱᑐᐃᓐᓇᕐᓄ ᐃᔨᓕᕆᔨᐅᓂᕐᒧᑦ 

ᖃᓄᑐᐃᓐᓇᑦᑎᐊᖅ ᐃᖅᑲᓇᐃᔮᖅᑖᕆᔭᐅᔭᕆᐋᑦ 

ᑕᒫᓂ ᓄᓇᕗᒻᒥ. ᐃᑲᔪᖅᓱᐃᓐᓇᕐᓂᐊᖅᑕᕗ 

ᑮᓇᐅᔭᑎᒍᑦ ᐃᑲᔪᖅᓱᕆᔭᕗᑦᑕᐅ ᑕᐃᒃᑯᐊ 

ᐃᓕᓐᓂᐊᕆᐊᖃᑦᑕᖅᑐᑦ ᓯᓚᑦᑐᓴᕐᕕᒃᑯᑦ 

ᐱᓕᕆᖃᑎᒋᖃᑦᑕᕐᒥᔭᕗᑦ ᐊᒻᒪᓗ ᒫᓐᓇ 2016-17-

ᒥ 89-ᓂᒃ ᐃᖅᑲᓇᔮᖅᑎᑦᑎᔪᓐᖓᓂᐅᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᕐᓇᒃᑲᒃ.  ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇ ᐃᒃᓯᕙᐅᑖ. ᐄ, ᐃᖅᑲᓇᐃᔮᓂ 

ᓄᑖᓂ ᕼᐊᖅᑭᑦᓯᓚᐅᖅᑐᓯ ᐊᓪᕌᒍᓂ ᖄᖏᖅᑐᓂᑦ.  

 

ᑭᕼᐊᓂᓕ ᐅᓇ ᐅᒃᑑᑎᒋᓂᐊᖅᐸᕋ ᑭᕙᓪᓕᕐᒥ. 

ᒪᓕᒐᓕᐅᖅᑎᐅᖃᑕᐅᑉᓗᓂ ᑭᕙᓪᓕᕐᒥ. 

ᓇᓗᓇᖏᑦᓯᐊᒥᐊᕐᒪᑦ ᑕᕝᕙᓂ ᐃᕼᐅᐃᓪᓕᐅᕈᑎᑦ 

ᐋᓐᓂᐊᖅᑐᓕᕆᓂᐅᑉ ᒥᒃᓵᓄᑦ. ᕼᐊᖅᑮᓐᓇᖅᐸᒻᒪᑕ 

ᑐᕼᐊᕐᓂᖓᐃᓐᓇᕼᐅᑎᒃ 

ᑭᕙᓪᓕᕐᒦᖔᖓᐃᓐᓇᖅᑑᔭᕼᐅᑎᑦ 

ᐋᓐᓂᐊᖅᑐᓕᕆᓂᐅᑉ ᒥᒃᓵᓄᑦ. ᐃᓚᖓᒍᑦ 

ᐱᔾᔪᑎᖃᓗᐊᖅᑑᔭᖅᐸᒻᒪᑦ ᑐᑭᕼᐅᒪᕚᓪᓕᑦᓯᐊᕐᓗᑎᑦ 

ᐃᓄᒃᑐᑦ ᑕᒪᒃᑯᐊ ᐋᓐᓂᐊᖅᑐᓕᕆᓂᐅᑉ ᒥᒃᓵᓄᑦ.  

 

ᑖᒻᓇᓕ ᐊᐱᖅᑯᑎᒋᓕᖅᐸᕋ ᑖᒃᑯᐊ 26 ᓄᑖᑦ 

ᐃᖅᑲᓇᐃᔮᒃᓴᑦ ᕼᐅᓇᓪᓚᕆᒻᒧᑦ ᑐᕌᖓᓂᐊᕐᐸᑦ ? 

ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᒃ.   

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᒃ: ᖁᔭᓐᓇᒦᒃ, 

ᐃᒃᓯᕙᐅᑖ. ᐅᑯᐊ ᐅᖃᓕᒫᕐᓂᐊᕋᒃᑭᑦ 

ᓇᓗᓇᐃᖅᓯᒪᒻᒪᑕ ᐸᐃᑉᐹᒃᑯᑎᒍᑦ. ᐃᓱᒪᓕᕆᔨᐅᔪᑦ 

ᐊᒻᒪᓗ ᐋᓐᖓᔮᕐᓇᖅᑐᓂᑦ ᐊᔪᕈᑎᓕᖕᓂᑦ ᑲᒪᔩᑦ 

ᐃᖅᑲᓇᐃᔮᒃᓴᑦ (ᑐᓵᔨᑎᒍᑦ) ᐃᓱᒪᓕᕆᓂᕐᒧᑦ. 

(ᑐᓵᔨᒃᑰᖏᑦᑐᖅ) ᐃᓄᓐᓄ ᐃᓐᓄᑕᐅᓂᐊᖅᑐᑦ. 

ᐊᒻᒪᓗ ᒪᕐᕉᒃ ᐅᖁᒪᐃᓐᓂᓂᐊᕐᑯᒻᒥ ᐋᓐᓂᐊᓯᐅᖅᑏᒃ. 

(ᑐᓵᔨᑎᒍᑦ) ᐊᒻᒪᓗ ᐋᓐᓂᐊᕐᕕᒻᒥ, ᒪᕐᕉᒃ 

ᐱᓚᑐᐃᕕᒻᒥ ᐋᓐᓂᐊᓯᐅᖅᑏᑦ ᑕᒫᓂ ᐋᓐᓂᐊᕕᒻᒥ  

ᒪᕐᕉᒃ ᓱᐴᖅᑐᕐᓂᓗᒻᒧᑦ ᑕᕝᕙᓂ  

ᐃᖃᓗᓐᓃᓐᓂᐊᖅᑐᑦ. ᐃᓄᓐᓄ 

ᐃᓐᓄᑕᐅᑐᐃᓐᓇᕆᐊᓕᑦ ᑕᕝᕙ ᑐᕌᖓᔪ 

ᐋᓐᓂᐊᖃᒃᓇᖏᑦᑐᓕᕆᓂᕐᒧᑦ ᑲᖏᖦᖠᓂᒻᒧᑦ  

ᓯᐅᑎᓕᕆᔨ ᕿᑭᖅᑖᓗᒻᒥ ᐊᒻᒪᓗ ᐅᓪᓘᑉ ᓇᑉᐸᖓ 

ᑐᑭᒧᐊᖅᑎᑦᑎᔩᑦ. ᑖᒃᑯᐊ ᑕᕝᕙ 26.5 ᐃᓂᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓈᒻᒫᖅᑐᒍᓗ 

ᒥᓂᔅᑕ ᓇᓗᓇᐃᔭᑦᓯᐊᕐᒪᒋᑦ ᑖᒃᑯᐊ ᐃᖅᑲᓇᐃᔮᒃᓴᑦ.  

 

ᑕᐃᒪ ᐅᓪᓗᒥ ᒪᓕᒐᓕᐅᕐᕕᒻᒥ ᐊᐱᖅᓱᕐᓇᐅᑎᓪᓗᒍ 

ᐊᐱᖅᓱᓚᐅᕋᒪ ᕼᐃᕗᓕᐅᖅᑎᐅᔪᒧᑦ ᑕᒪᓐᓇ 

ᐃᓄᒃᑐᑦ ᑭᐅᒋᐊᒃᑲᓂᖅᑕᕐᓂᖅ, ᐃᓄᒃᑐᓪᓗ 

ᐅᖃᐅᕼᐃᖅᐳᑦ ᐊᑐᖅᐹᓪᓕᖁᓪᓗᒍ. ᑕᐃᒃᑯᐊ 

ᐃᓄᐃᑦ ᓄᓇᕗᒻᒥᐅᑕᐅᔪᑦ  

ᐱᔨᑦᓯᕋᖅᑕᐅᒻᒪᑕ ᐃᖅᑲᓇᐃᔭᖅᑎᐅᔪᓂᑦ 

ᒐᕙᒪᒃᑯᓐᓂᑦ ᑕᒪᓐᓇᓗ ᐋᓐᓂᐊᖅᑐᓕᕆᓂᖅ 

ᑮᓇᐅᔭᖅᑐᕐᓂᖅᐹᖑᕙᖦᖢᓂ.  

 

ᑖᒃᑯᐊᓕ ᐱᓕᕆᐊᒃᕼᐊᐃᑦ ᕼᐊᖅᑭᑕᐅᓂᐊᖅᑐᑦ 

ᐅᖃᖅᓯᒪᓂᐊᖅᐸᑦ ᐃᓄᒃᑐᓪᓗ ᖃᓪᓗᓈᑐᓪᓗ 

ᐅᖃᓗᒍᓐᓇᕐᓗᑎᑦ ᐅᕝᕙᓘᕝᕙ ᑕᒪᓐᓇ 

ᐃᕼᐅᒪᒃᕼᐊᖅᓯᐅᕈᑎᒋᔭᐅᓂᐊᖅᐸ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓇᓗᓇᖅᑐᖅ 

ᑕᒪᓐᓇ ᐊᔭᐅᖅᑐᕈᒪᒐᓗᐊᕐᒥᒐᒃᑯᑦᑕᐅᖅ ᐅᖃᐅᓯᖅ, 

ᐅᖃᓪᓚᑦᑕᐅᖃᑦᑕᖁᒐᑦᑎᒍᑦ ᓄᓇᕗᒻᒦᒃᑲᑦᑕ. 

ᑭᓯᐊᓂ ᐊᔪᕐᓇᕈᔪᒻᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐃᓚᖏᓐᓄᑦ 

ᐃᖅᑲᓇᐃᔭᖅᑎᑦᑎᓐᓄ, ᑕᒪᓐᓇ 

ᐊᒃᓱᕈᕐᓇᖅᑑᒐᓗᐊᖅ ᑭᓯᐊᓂ ᐋᖅᑭᒍᓐᓇᖅᑐᒃᓴᐅᔪᖅ  

ᑕᒫᓂ ᑕᖅᑭᓂᑦ ᐊᒡᒋᖅᑐᓂᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᒪᓐᓇ 

ᐱᔾᔪᑎᒋᓪᓗᒍ ᑕᐃᒪ ᐃᓄᓐᓂᒃ ᐃᖅᑲᓇᐃᔮᒃᓴᓂᑦ 

ᕼᐊᖅᑭᐅᒪᕚᓪᓕᖁᔨᓪᓗᑕ ᐅᖃᓗᐃᓐᓇᑦᑕᕋᑉᑕ, 

ᑕᕝᕘᓇ  

ᑕᐃᒪ ᐊᐱᖅᓲᑎᒋᕙᕋ. 

 

ᐊᒻᒪᓗ ᑐᑭᕼᐃᐅᒪᑦᓯᐊᒃᑲᓐᓂᕆᐊᖃᕐᒪᑕ 

ᐃᓄᒃᑐᐃᓐᓇᖅ ᐃᓚᖏᑦ ᐅᖃᓗᓗᐊᖅᐸᑦᑐᑦ 

ᑐᑭᕼᐃᐅᒪᑦᑎᐊᕆᐊᖃᕐᒪᑕ ᑕᐃᒪ ᑕᒡᕘᓇ 

ᐃᑲᔪᖅᑐᕈᑎᐅᑦᑐᒍᑦ ᐊᒻᒪᓗ ᑕᕝᕙᓂ 

ᓄᓇᕗᖃᓕᖅᑎᓪᓗᑕ ᐅᖃᐅᕼᐄᑦ ᒪᓕᒐᖏᑦ 

ᐱᔾᔪᑎᒋᒻᒫᖅᕼᐅᒍ ᑎᐊ’ᓇ ᐊᐱᖅᓱᕈᑎᒋᓗᐊᖅᐸᕋ.  

ᑕᐃᒪ ᑖᒃᑯᐊ ᐱᓕᕆᐊᖅᑖᕼᐋᑦ ᓄᑦᑖᑦ 

ᕼᐊᖅᑭᐅᒪᓂᐊᖅᑐᑦ. 

 

ᐃᓛᓐᓂᒃᑯᑦ ᑕᐃᑉᑯᐊ, ᐆᑦᑑᑎᒋᓂᐊᕋᑉᑯ 

ᐃᕼᐅᒪᓕᕆᔩᑦ ᑎᑭᑦᑕᔪᔪᑦ ᖃᑉᓗᓇᐅᔭᖅᖢᑎᒃ 

ᐅᖃᐅᕼᐃᕐᔪᐊᕐᒥᑦ ᐊᑐᓗᐊᕌᖓᑕ ᐃᓛᓐᓂᒃᑯᑦ 

ᑐᑭᕼᐃᐊᔭᐅᕙᓂᑦᑕᖏᒻᒪᑕ ᐊᒻᒪᓗ ᐃᓚᖏᑦ 

ᑐᓐᖓᕼᐅᓐᓂᖅᕼᐊᐅᑉᓗᑎᒃ ᐅᖃᓗᒋᐊᖅ 

ᐅᑉᑯᐃᕆᐊᕐᒥᒃ ᐅᖃᐅᕼᐃᒥᓐᓂᒃ ᐊᑐᖅᖢᑎᒃ 

ᐊᒃᓱᕈᕐᓇᖅᑐᒃᑰᓗᐊᓕᕌᖓᒥᒃ. ᑖᓐᓇᐅᑎᓪᓗᒍ 

ᑎᐊ’ᓇ ᐊᐱᖅᓱᓚᕿᕗᖓ ᑕᒪᑐᒪᑉ ᒥᒃᓵᓄᑦ. 

 

ᐊᒻᒪᓗ ᑲᓐᖑᓇᖅᑐᓂᒃ ᐃᓄᐃᑦ 

ᑐᑭᕼᐃᐅᒪᑎᑕᐅᒃᑲᓐᓂᕆᐊᖃᕐᒪᑕ, ᐆᑦᑑᑎᒋᓗᒍ 

ᐋᓐᓂᐊᕐᕕᒻᒥ. ᐱᖁᔭᖅᑕᖃᕐᒥᖕᒪᑦ 

ᐱᓕᕆᕝᕕᓗᑦᑖᓂᓗ ᑲᓐᖑᓇᖅᑐᐃᑦ 

ᐅᖃᐅᕼᐃᐅᒥᐊᕆᐊᖃᓐᖏᒻᒪᑕ. ᐋᓐᓂᐊᖅᑐᓕᕆᓂᖅ 

ᐃᓅᕼᐃᕐᒧᑦ ᐊᑦᑐᐊᓗᐊᖅᑎᓪᓗᒍ 

ᑐᑭᕼᐃᐊᔭᐅᑦᓯᐊᕆᐊᖃᕐᒪᑕ. ᑖᒻᓇ 

ᐅᖃᐅᕼᐃᕆᒥᐊᖅᐸᕋ.  

 



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

341 

ᐅᓇᓕ ᐊᐱᖅᑯᑎᒋᕼᐅᐊᓕᖅᐸᕋ, ᑕᐃᒪ 

ᐆᑦᑑᑎᒋᓂᐊᕋᑉᑯ ᕼᐃᑕᒪᒋᔮᓂᑦ 

ᒪᓕᒐᓕᐅᖅᑎᐅᓚᐅᖅᑎᓪᓗᖓ ᖃᐅᔨᓚᐅᖅᕼᐃᒪᔭᕋ. 

ᑭᕙᓪᓕᕐᒥᐅᑕᖅᑎᒍᑦ ᒫᓂᑑᕙᒧᐊᖅᑐᑕ, 

ᕿᑎᕐᒥᐅᑕᐃᑦ ᐋᓪᕘᑕᒧᐊᖅᑐᑎᒃ, ᕿᑭᖅᑖᓗᒻᒥᐅᑦ 

ᐋᓐᑎᐅᕆᐅᒧᑦ.  

 

ᑭᕼᐃᐊᓂᓕ ᐅᓇ ᐊᐱᖅᓲᑎᒋᕼᐅᐊᖅᐸᕋ ᑕᒪᒃᑯᐊ 

ᐃᓄᐃᑦ ᐋᓐᓂᐊᖅᑐᑦ ᑲᒪᒋᔭᐅᔭᕆᐊᖃᕌᖓᑕ 

ᐊᕼᐃᖏᓐᓂᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᕐᓂᒃ 

ᐊᑐᕆᐊᖃᓕᕌᖓᑕ ᐋᓐᓂᐊᕐᓂᕐᒧᑦ ᐊᐅᓪᓛᖅᕼᐅᑎᒃ, 

ᐊᔾᔭᒧᑦ ᐋᓐᓂᐊᕐᕕᒻᒧᑦ ᓅᑕᐅᓂᐊᕈᑎᒃ 

ᑎᑕᖁᑕᕐᓈᕐᓂᕐᒥᒍᑦ. 

 

ᖃᓄᕐᓕ  ᑕᒪᓐᓇ 

ᒐᕙᒪᑐᖃᒃᑯᓐᓅᖅᑎᑕᐅᖃᑕᐅᑦᑕᖅᑎᓪᓗᕼᐃ 

ᑲᒪᒋᔭᐅᑦᑎᐊᖁᓪᓗᒋᑦ ᓄᓇᕗᒻᒥᐅᑕᐃᑦ 

ᑐᑭᕼᐃᕋᖅᕼᐃᒪᕙᑦ ᐅᕝᕙᓘᓐᓃᑦ ᑮᓇᐅᔭᑦ 

ᐊᑐᖅᑕᐅᕼᐅᐊᖅᕼᐃᒪᔪᑦ ᕼᐃᕗᓂᒃᓴᒥ 

ᐋᖅᑭᐅᒪᕕᕼᐃ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᒃᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᓕᕆᔨᒧᑦ 

ᑭᐅᔾᔪᑎᖃᑲᐃᓐᓇᕐᓗᖓ (ᑐᓵᔨᑎᒎᓐᓃᖅᑐᖅ) 

ᐃᓱᒪᓕᕆᔨᖃᕐᓂᕈᑦᑕ ᐅᕝᕙᓘᓐᓃᑦ ᐊᔾᔨᒌᖏᑦᑐᑦ 

ᐋᓐᓂᐊᖃᓐᖏᑦᑐᓕᕆᓂᕐᒧᑦ ᑐᕌᖓᔪᓂᑦ ᐃᓅᓪᓗᑎᑦ 

ᐅᕝᕙᓘᓐᓃᑦ ᐃᓄᑦᑎᑑᕈᓐᓇᖅᑎᐊᖅᑐᓂᑦ 

ᐱᔪᓐᓇᑦᑎᐊᖅᑐᓂᒃ, ᓲᖃᐃᒻᒪ ᑕᐃᒃᑯᐊ 

ᐃᖅᑲᓇᐃᔭᖅᑎᑖᕆᒐᔭᖅᑕᕗᑦ ᓯᕗᓪᓕᐊᑎᒐᔭᖅᑕᕗᑦ.  

 

ᑭᓯᐊᓂ ᓲᕐᓗ ᐆᑦᑑᑎᒋᖅᑲᐅᒐᕕᐅᒃ ᐃᓱᒪᓕᕆᓂᖅ, 

ᑕᐃᒪᐃᑦᑐᖃᓐᖏᓇᑦᑕ ᑕᐃᒫᒃ ᑭᓯᐊᓂ ᖃᓪᓗᓈᕐᒥᒃ 

ᐅᕝᕙᓘᓐᓃᑦ ᖃᓪᓗᓈᓃᖔᖅᓯᒪᔪᒥᒃ  

ᐃᖅᑲᓇᐃᔭᖅᑎᑖᕐᓗᑕ ᑭᓯᐊᓂᐅᖃᑦᑕᕐᖓᑦ.  

ᑕᐃᒪᐃᒍᒪᖏᒃᑲᓗᐊᖅᑎᓪᓗᑕ ᓲᕐᓗ ᑕᐃᒫᒃ  

ᑭᓯᐊᓂᐅᒻᒪᑦ ᐱᑕᖃᓐᖏᒻᒪᑦ ᐃᓄᑦᑎᑑᕈᓐᓇᖅᑐᒥᒃ. 

 

ᐊᒻᒪᓗ ᑕᐃᒃᑯᐊ ᑲᓐᖑᓇᖅᑐᒃᑯᑦ 

ᐅᖃᐅᓯᕆᖅᑲᐅᔭᑎᑦ ᐃᖅᑲᓇᐃᔭᖅᑎᓕᒫᑦᑎᐊᑦ 

ᐊᑎᓕᐅᕆᐊᖃᓲᖑᒐᓗᐊᕐᖓᑕ 

ᖃᐅᔨᒪᑎᑕᐅᑦᑎᐊᓲᖑᓪᓗᑎᓪᓗ ᑕᐃᑲᓂ 

ᐃᖅᑲᓇᐃᔮᖃᕐᓂᐊᓗᓂ ᑲᓐᖑᓇᖅᑐᒃᑰᖃᑦᑕᕐᖓᑕ, 

ᐅᖃᐅᓯᕆᔭᐅᔭᕆᐊᖃᓐᖏᑦᑐᑦ. 

ᖃᐅᔨᒪᑦᑎᐊᖅᑑᒐᓗᐊᑦ, ᖃᐅᔨᓐᓂᕈᕕᑦ 

ᑕᐃᒪᐃᑦᑐᒥᒃ ᐃᒫᒃ ᒪᓕᑦᑎᐊᖏᑦᑐᒥᒃ 

ᖃᐅᔨᒃᑲᐃᒋᐊᖃᖅᑐᑎᒃ ᐅᕙᑦᑎᓐᓂᒃ. 

 

ᐊᒻᒪᓗ ᑕᐃᒃᑯᐊ ᐊᐃᑉᐸᖓ ᑭᖑᓪᓕᖅᐹᖅ 

ᐅᖃᐅᓯᖅᑲᐅᔭᐃᑦ ᑐᑭᓯᑎᒋᐊᒃᑲᓐᓂᕈᓐᓇᕈᕕᓐᖓ, 

ᑐᑭᓯᑦᑎᐊᖅᑲᐅᓐᖏᓐᓇᒃᑭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᑕᐃᒪᓕ 

ᑕᑯᒍᑦᑎᒍᑦ ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ  

ᐃᓱᒫᓗᒋᔭᐅᓪᓗᐊᑕᖅᑐᑦ ᐃᓄᒃ ᐋᓐᓂᐊᕕᓕᐊᖅᑐᓂ 

ᓲᕐᓗ ᑳᓐᓱᖃᕐᓂᖓᓂᒃ ᖃᐅᔨᔭᐅᒍᓂ ᐊᒻᒪᓗ 

ᐃᓅᓕᓴᖅᑕᐅᓂᖏᑦ ᑭᕙᓪᓕᕐᒦᑉᐸᑦ ᑕᐅᕙᓂ 

ᒫᓂᑑᕙᒥ ᑳᓐᓱᓕᕆᕕᒃ ᑭᓯᐊᓂ ᓈᒻᒪᓐᖏᓗᐊᖅᐸᑦ 

ᑕᐃᓐᓇ ᐃᓅᓕᓴᖅᑕᐅᔭᕆᐊᓕᒃ 

ᓅᑕᐅᔭᕆᐊᖃᓕᕐᓗᓂ ᐋᓐᓂᑎᐊᕆᔫᒧᑦ. 

ᐃᓅᓕᓴᐃᕕᖕᒧᑦ ᖃᓄᕐᓕ 

ᐱᓕᕆᖃᑎᖃᖃᑦᑕᖅᐱᓯᐅᒃ ᒐᕙᒪᑐᖃᒃᑯᑦ 

ᑮᓇᐅᔭᒃᑲᓐᓂᕐᓂᒃ ᐱᓇᓱᕝᕕᒋᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓚᓵᖅᐱᓰ? 

ᐅᖃᐅᔾᔭᐅᓵᕋᒪ ᑮᓇᐅᔭᐃᑕᖃᒃᑲᓐᓂᖏᒻᒪᒡᒎᖅ 

ᑕᐃᒃᑯᓇᖓᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᕋᔭᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑮᓇᐅᔭᖅᑕᖃᒃᑲᓐᓂᓐᖏᒻᒪᑦ ᑲᓇᑕᐅᑉ 

ᒐᕙᒪᒃᑯᖏᓐᓃᖔᕋᔭᖅᑐᓂᒃ ᑕᐃᒃᑯᐊᓕᑭᐊᖅ 

ᓇᓪᓕᐊᒃᑯᒫᖅᑕᐅᓯᒪᓐᖏᑦᑐᑦ, ᖃᓄᕐᓕᑭᐊᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᖄᒃᑲᓐᓂᐊᒎᕐᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔫᖦᖤᕐᒪᑕ  

ᐋᓐᓂᐊᕕᖕᒦᑦᑐᑦ ᐊᒻᒪᓗ ᖄᒃᑲᓐᓂᐊᒍᑦ ᓲᕐᓗ 

ᑭᒍᑎᓕᕆᓂᕐᒧᑦ ᐃᔨᓕᕆᓂᕐᒧᑦ ᐋᓐᓂᐊᕕᓕᐊᖅᑐᑦ, 

ᓇᓪᓕᐊᒃᑯᒫᖅᑕᐅᓯᒪᓐᖏᑦᑐᓃᖔᖅᑐᑦ ᑖᒃᑯᐊ 

ᐃᑲᔫᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖏᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ, ᐊᒻᒪᓗ ᒪᑐᐃᖅᓯᔾᔪᑎᒋᖅᑲᐅᔭᐃᑦ 

ᒪᑉᐱᖅᑐᒐᖅ 3, ᐊᒻᒪᓗ ᒪᓕᒐᓕᐅᖅᑎᐅᖃᑎᒪ 

ᑖᓐᓇ ᓂᓪᓕᐅᑎᒋᖅᑲᐅᔭᖓ ᐃᓱᒪᓕᕆᓂᕐᒧᑦ, 

ᐅᐃᕆᓯᒪᔪᓄᓪᓗ ᐱᔨᑦᑎᕈᑏᑦ ᒥᒃᓵᓅᖓᔪᑦ ᐊᒻᒪᓗ 

ᓴᓗᖕᒪᖅᓴᐃᓂᖅ. ᐃᓛᒃ, ᑎᒥᒥᒃ 

ᐊᑐᕐᓂᕐᓗᒃᑎᕕᓂᕐᒥᒃ ᓴᓗᕐᒪᒃᓴᐃᓂᖅ 

ᐸᓂᖅᓰᓂᕐᓘᓐᓃᑦ. ᑖᓐᓇᖃᐅᑎᓪᓗᒍ 

ᐸᓂᖅᓯᕕᑕᖃᓕᖅᐹ ᒫᓐᓇ 

ᐃᓅᓕᓴᐃᕝᕕᐅᖃᑦᑕᖅᑐᓂᒃ ᐃᓄᖕᓂᒃ 

ᐅᐃᕆᓯᒪᔪᓂᒃ ᐊᒻᒪᓗ ᐊᑐᐃᓐᓇᐅᑉᐸᑦ 

ᖃᐅᔨᒪᔮᕆᔭᐅᕚ ᓄᓇᕗᒻᒥᐅᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ 

ᓂᓪᓕᐅᑎᒋᖅᑲᐅᔭᕋ ᓄᓇᕗᑦ ᑐᓐᖓᕕᒃᑯᑦ 

ᐃᖅᑲᓇᐃᔭᖃᑎᒋᒐᑦᑎᒃᑯᑦ ᐊᒻᒪᓗ ᐱᔨᑦᑎᕈᑎᓂᒃ 

ᓴᖅᑭᑎᒃᑲᓐᓂᕈᒪᔪᒍᑦ ᐃᓚᐅᓪᓗᒍ ᑕᐃᓐᓇ 

ᐸᓂᖅᓰᕕᒃ ᐊᒻᒪᓗ ᐊᓯᖏᑦ ᒪᑯᐊ ᓄᑦᑕᕈᓐᓇᖅᑐᑦ 

ᐃᓱᒪᓕᕆᓂᕐᒥᒃ ᐃᓅᓕᓴᐅᑏᑦ 

ᓄᓇᓕᓐᓄᐊᖃᑦᑕᕐᓗᑎᑦ ᓲᕐᓗ ᓇᒧᓐᖓᕈᓘᔭᕐᓗᑕ. 

 

ᐊᐅᓪᓚᐅᔾᔨᓯᒪᓂᖅ ᑮᓇᐅᔭᖃᖅᑎᑦᑎᖃᑦᑕᕐᒥᔪᒍᑦ 

ᓲᕐᓗ ᑮᓇᐅᔭᓂᒃ ᑐᓂᓯᖃᑦᑕᖅᑐᒍᑦ ᕼᐋᒻᓚᒃᑯᓐᓂ 

ᐅᐃᕆᓯᒪᔪᓄᑦ ᐃᑲᔪᖅᑕᐅᔪᒪᔪᓄᑦ 

ᐊᑐᖅᑕᐅᔪᒃᓴᐅᑕᐅᔪᓂᒃ ᕼ-7 ᑕᑯᒋᐊᕈᓐᓂᒃ ᐅᑯᓇᓂ 

ᐊᑐᕈᒫᕐᓂᐊᖅᑐᓂᒃ ᒪᕐᕈᐃᓂᒃ ᑕᕝᕙᓂ 

ᑕᑯᓂᐊᖅᑐᑎᑦ ᐃᒥᐊᓗᓐᓄᑦ ᐊᒻᒪᓗ 

ᐃᒻᒥᓃᖅᑕᐃᓕᒪᓂᕐᒧᑦ ᑐᕌᖓᔪᓂᒃ. ᑖᒃᑯᐊ 

ᐊᑐᖅᑕᐅᖃᑦᑕᕐᒥᔪᑦ ᐃᓱᒪᓕᕆᓂᕐᒥᒃ 

ᐃᓅᓯᓕᕆᔭᐅᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ 

ᖃᐅᔨᒃᑲᐃᖕᒪᑦ ᒪᒃᐱᖅᑐᒐᖅ ᓯᕗᓂᑦᑎᓐᓂ 

ᐱᓕᕆᐊᕆᑕᑦᑕ ᐃᓗᐊᓃᑦᑐᓂᒃ. ᐅᓇ 

ᐊᐱᖅᑯᑎᒋᔪᒪᔭᕋ ᐊᒻᒪᓗ ᑖᓐᓇ 

ᐅᖃᐅᓯᕆᖅᑲᐅᓪᓗᒍ ᒪᑐᐃᖅᓯᔾᔪᑎᓐᓃᑦᑐᑦ. 

 

ᓲᕐᓗ ᐱᖁᑎᕐᔪᐊᑦ ᐸᓂᖅᓰᕖᑦ ᑕᒪᒃᑯᐊ 

ᐱᑕᖃᐅᓐᖏᑎᓪᓗᒋᑦ ᐊᒻᒪᓗ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᓐᖓᕕᒃᑯᓪᓗ 

ᐃᖅᑲᓇᐃᔮᕆᔭᖏᑦ ᓯᕗᓂᒃᓴᒥ ᐊᑐᖅᑕᐅᓂᐊᖅᑐᑦ 

ᓄᓇᕗᒻᒧᑦ ᐃᑲᔫᑎᒃᓴᑲᓐᓃᑦ ᑖᒃᑯᐊᖑᓚᐅᖅᑎᓪᓗᒋᑦ.  

ᐊᐱᕆᔪᒪᔪᖓ ᑕᕝᕙᓂ ᐅᖃᖅᓯᒪᔪᖅ,  

“... ᐊᔾᔨᒌᓕᖅᑎᑕᐅᓪᓗᑎᑦ ᓄᓇᓕᖕᓂ 

ᐃᓱᒪᓕᕆᓂᕐᒧᑦ ᑐᕌᖓᔪᑦ...” 

ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓂᓪᓗ ᐱᓕᕆᔨᖃᕋᔅᓯ 

ᓄᓇᓕᓐᓃᑦᑐᓂᒃ? ᐊᒻᒪᓗ ᖄᒃᑲᓐᓂᐊᒍᑦ 

ᓄᓇᕗᒻᒥᐅᑦ ᑐᑭᓯᓂᐊᕐᒪᑕ ᒪᕐᕈᐃᓂᒃ ᐅᖃᐅᓰᓐᓂᒃ 

ᐊᑐᕈᓐᓇᖅᑐᓂᒃ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐅᖃᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ 

ᐃᓄᑦᑎᑑᕈᓐᓇᖏᑦᑐᐃᓐᓇᐅᖏᒻᒪᑕᐃᒃᑯᐊ 

ᐃᓱᒪᓕᕆᔩᑦ. ᑭᓯᐊᓂ ᓄᓇᓕᓐᓂ 

ᐃᖅᑲᓇᐃᔭᖅᑎᑕᐅᑉᐸᑦ ᐃᓄᑦᑎᑑᕈᓐᓇᓲᑦ 

ᑕᐃᒪᐃᖏᓐᓇᕈᓐᓇᓐᖏᓐᓇᑦᑕ. ᓄᓇᓕᓐᓂ 

ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓄᓪᓗ 

ᐃᖅᑲᓇᐃᔭᖅᑎᖃᖃᑦᑕᖅᑐᖅ ᐃᑲᔪᖃᑦᑕᖅᑐᓂᒃ 

ᐃᓄᖕᓂᒃ ᐃᑲᔪᖅᑕᐅᔭᕆᐊᓕᖕᓂᒃ. ᑕᐃᒃᑯᐊᓕ 

ᐱᔨᑦᑎᕈᑏᑦ ᐊᔾᔨᒌᓐᖏᑦᑐᓂᒃ 

ᓴᖅᑭᔮᖅᑎᑦᑎᔪᓐᓇᖅᑐᖅ. ᐃᓘᓐᓇᐸᓗᖏᑦ ᓄᓇᓖᑦ 

ᐃᓱᒪᓕᕆᔨᖃᖅᑐᑦ ᐃᓱᒪᓕᕆᓂᕐᒧᑦ 

ᐋᓐᓂᐊᓯᐅᖅᑎᖃᖃᑦᑕᖅᑐᖅ 

ᐃᓅᓯᓕᕆᔪᓐᓇᖅᑐᓂᓪᓘᓐᓃᑦ ᐱᓐᖏᑕᑐᐊᕆᓪᓗᒍ 

ᐃᒡᓗᓕᒑᕐᔪᒃ. ᑖᓐᓇ ᐃᓐᓄᑦᑕᐅᓛᖅᑐᖅ 

ᔫᓂᐅᓕᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ, ᖃᓄᐃᓐᖏᓚᑏᑦ? ᐊᑏᓗ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᓗᒍᖃᐃ ᑖᓐᓇ ᒪᓕᒐᓕᐅᖅᑎᐅᖃᑎᒪ 

ᓂᓪᓕᐅᑎᒋᖅᑲᐅᔭᖓ ᐃᓱᒪᓕᕆᓂᕐᒧᑦ ᑐᕌᖓᔪᑦ. 

ᐃᖅᑲᓇᐃᔭᖅᑏᓪᓗ ᑕᐃᒃᑯᐊ ᐃᖅᑲᓇᐃᔭᐃᓐᓇᖅᐸᑦ 

ᐃᓚᖏᑦ ᑳᓐᑐᕌᒃᑦ, ᖃᔅᓯᑦ ᑳᓐᑐᕌᒃᑦᑕᐅᓯᒪᕙᑦᑦ 

ᖃᔅᓯᑦ ᐃᓕᓯᒪᑲᐃᓐᓇᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓯᒪᓐᖏᓇᑦᑎᒃᑯᑦ 

ᐃᖅᑲᓇᐃᔭᐃᓐᓇᖃᑦᑕᕐᒪᖔᑕ 

ᐃᓕᓯᒪᑲᐃᓐᓇᕐᒪᖔᓪᓗ ᑭᓯᐊᓂ ᐅᓄᕐᓂᖏᑦ 

ᐱᓯᒪᔭᕗᑦ ᐃᓐᓄᑦᑕᐅᓯᒪᔪᑦ. 92 ᐃᓐᓄᑦᑕᐅᓯᒪᔪᑦ. 

ᐊᕐᕌᓂ 73-ᖑᓚᐅᖅᓯᒪᔪᑦ ᒫᓐᓇ 92-ᖑᓕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᕕᐊᓇᖅ ᑖᒃᑯᐊ ᐅᓄᖅᓯᕙᓪᓕᐊᑐᐃᓐᓇᕐᒪᑕ. 

ᐱᕐᔪᐊᒻᒪᕆᐊᓗᖕᒥᒃ ᐃᖅᑲᓇᐃᔮᖃᕐᒪᑕ ᑕᐃᒃᑯᐊ 

ᐃᓱᒪᓕᕆᔩᑦ.  

 

ᓄᓇᕗᓕᒫᑦ ᑕᑯᓐᓇᖦᖢᒍ ᒪᑐᐃᖅᓯᔾᔪᑎᖕᓂᑦ 

ᐅᖃᖅᑲᐅᒐᕕᑦ ᖃᓄᕐᖏᒃᑯᐊ ᐅᖁᒪᐃᓐᓂᓂᐊᖅᑏᑦ 

ᐋᓐᓂᐊᓯᐅᖅᑏᑦ ᑭᓱᓂᒃ ᓈᓴᐅᑎᓂᒃ 

ᓄᐊᑦᑎᕙᓪᓕᐊᖃᑦᑕᖅᐱᓯ ᓄᓇᕗᓕᒫᖅ ᑕᑯᓐᓇᕐᓗᒍ 

ᐅᑯᐊ ᑐᕌᒐᓕᐊᕆᓯᒪᔭᕗᑦ ᐊᓐᖑᑎᕙᓪᓕᐊᔭᕗᑦ 

ᐱᐅᔪᓐᓃᖅᐸᓪᓕᐊᔪᑦ ᐅᑯᐊ ᐊᓐᖑᑎᓐᖏᓗᐊᖅᑐᑦ. 

ᑕᐃᒪᐃᑦᑐᓂᖃᐃ ᓄᐊᑦᑎᖃᑦᑕᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐱᓕᕆᐊᕆᔭᕆᐊᖃᖅᑕᕗᑦ ᒫᓐᓇ 

ᐋᖅᑭᒃᓯᓯᒪᓐᖏᑦᑐᒍᑦ ᑭᓯᐊᓂ ᐱᓕᕆᐊᕆᔭᕗᑦ.  

ᒪᑯᐊᓗ ᑎᒥᒧᑦ ᑎᒥᒥᒃ ᓱᑲᖃᓗᐊᖅᑐᑦ, 

ᑳᓐᓱᑖᖅᐸᓪᓕᐊᔪᓪᓗ ᑭᓯᐊᓂ ᑖᒃᑯᐊ 

ᓈᓴᖅᐸᓪᓕᐊᔭᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 

ᑖᓐᓇ ᐅᓂᒃᑲᐅᓯᕆᒃᑲᓐᓂᑲᐃᓐᓇᕈᒃ ᖃᓄᐃᒻᒪᓪᓕ 

ᑕᐃᒃᑯᐊ ᓇᓗᓇᐃᒃᑯᑕᐅᑲᐃᓐᓇᖅᑐᑦ 

ᐋᖅᑭᑦᑕᐅᓯᒪᓐᖏᑉᐸᑦ ᐅᖃᓵᕐᒪᑦ ᑳᓐᓱᕐ ᐊᒻᒪᓗ 

ᑎᒥᒥᒍᑦ ᓱᑲᖃᓗᐊᖅᑐᖅ ᑕᒪᓐᓇ ᐅᖃᐅᓯᕆᒻᒪᒍ. 

ᑖᒃᑯᐊᖃᐃ ᐅᓂᒃᑲᐅᓯᕆᑲᐃᓐᓇᕐᓕᖏᒃ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᕆᓴᐅᔭᒃᑯᓪᓘᓐᓃᑦ 

ᐊᓯᐊᒍᑦ ᐋᖅᑭᒃᓱᐃᓯᒪᓐᖏᑐᐃᓐᓇᖅᑐᒍᑦ 

ᒪᓕᒐᕋᓛᖅᑕᖃᖅᑐᖅ ᑕᐃᒃᑯᐊ 

ᐊᐱᖅᑯᑎᒋᖅᑲᐅᔭᑎᑦ 

ᖃᐅᔨᒪᔮᕆᔭᐅᖏᓐᓇᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ ᑳᓐᓱᕐ ᐊᒻᒪ 

ᑎᒥᒥᒍᑦ ᓱᑲᖃᓗᐊᖅᑐᖅ ᑕᐃᒃᑯᐊᖃᐃ ᓈᓴᐅᑎᖏᑦ 

ᐅᖃᐅᓯᕆᔪᓐᓇᖅᐸᖏᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᑯᐊ ᖃᕋᓴᐅᔭᒃᑯᑦ 

ᐊᑐᐃᓐᓇᐅᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ. ᐅᑯᐊᑦᑕᐅᖅ ᖃᕆᓴᐅᔭᒃᑯᑦ 

ᐊᑐᐃᓐᓇᐅᖕᒥᔪᑦ ᑕᐃᒃᑯᐊ ᑳᓐᓱᕐ ᐊᒻᒪᓗ ᑎᒥᒥᒍᑦ 

ᓱᑲᖃᓗᐊᖅᑐᑦ ᐅᖃᐅᓯᕆᓚᐅᕐᓕᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖦᖢᒃᑯᑦ 

ᖁᕝᕙᓯᓐᓂᖅᐹᖑᔪᑦ ᐊᒻᒪᓗ ᑎᒥᒥᒍᑦ 

ᓱᑲᖃᓗᐊᖅᑐᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ ᑕᒪᓐᓇ 

ᓇᐅᑦᓯᖅᑐᕐᓂᐊᖅᑕᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑯᓇᓂ 

ᓇᐃᒡᓕᑎᖅᓯᒪᔪᓂᑦ ᑐᑦᑕᕐᕖᑦ ᐃᓗᐊᓂ 

ᓯᕗᒃᑲᖅᑕᖅᑎᐅᓗᑎᑦ ᑐᑭᒧᐊᑦᑎᒋᔭᐅᔪᐃᓪᓗ 

ᐱᐅᓂᖅᐹᓂᒃ ᓴᖅᑭᔮᖅᑎᑦᑎᖃᑦᑕᕈᓐᓇᕐᓂᐊᕐᒪᑦ. 

ᑭᓱᓂᑦ ᓇᓗᓇᐃᒃᑯᑕᓂᒃ ᐊᑐᖃᑦᑕᖅᐱᓯ 

ᐃᓘᓐᓇᖏᑦ ᑕᒪᒃᑯᐊ ᐱᓕᕆᐊᕆᔭᐅᔪᑦ 

ᐱᐅᓂᖅᐹᒃᑯᑦ ᐊᐅᓚᑕᐅᒐᓗᐊᕐᒪᖔᖏᑦ? ᓈᓴᐅᑏᑦ 

ᖃᓄᐃᑦᑐᑐᐃᓐᓇᐃᑦ ᒥᓂᔅᑕᑉ 

ᐅᖃᐅᓯᕆᔪᓐᓇᖅᑕᖏᑦ ᑕᐃᒃᑯᐊ ᑐᓴᕈᒪᔭᒃᑲ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᓕᑕᐃᓐᓇᕐᒪᑕ 

ᓈᓴᐅᑏᑦ ᐅᓄᓐᖏᑦᑐᑯᓗᐃᑦ. 

ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᓇᓱᓕᖅᑐᒍᑦ ᑕᒪᒃᑯᐊ 

ᓈᓴᖃᑦᑕᕈᓐᓇᕐᓂᐊᕋᑦᑎᒃᑯᑦ. ᑭᓯᐊᓂ 

ᑭᖑᓪᓕᕐᒥᖃᐃ ᑲᑎᒪᕐᔪᐊᓕᕈᑦᑕ ᑕᐃᒃᑯᐊ ᓈᓴᐅᑏᑦ 

ᐱᓯᒪᔭᕗᑦ ᐅᓄᒃᑲᓐᓂᓕᖅᐸᑕ 

ᑐᑭᓯᓇᖅᓯᒃᑲᓐᓂᕐᓂᐊᖅᑐᖅ. 

 



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᖢᒍ ᐊᑑᑎᖃᓪᓚᕆᖕᓂᐊᖅᑐᖅ ᑕᐃᒃᑯᐊ. 

ᑳᓐᑐᕌᒃᑦ ᑖᒃᑯᐊ ᐅᖃᐅᓯᕆᓗᒋᑦ 

ᐅᕘᓈᖅᐸᓪᓕᐊᒻᒪᑕᐃᒃᑯᐊ ᐊᒻᒪᓗ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ ᐱᓗᐊᕐᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᑯᔭᖅᑐᕌᖓᔅᓯ 

ᑕᐃᒃᑯᓂᖓ ᐋᓐᓂᐊᕐᕕᓕᐊᖅᑐᓄᑦ 

ᑐᔪᕐᒥᕕᒋᔭᐅᖃᑦᑕᖅᑐᓂᒃ ᖃᓄᖅ ᐊᑯᓚᐃᑦᑐᒃᑯᑦ 

ᑕᐃᒃᑯᖓ ᐃᓯᓚᐅᖃᑦᑕᖅᐱᓯ 

ᖃᐅᔨᓴᖅᑕᐅᖃᑦᑕᕈᓐᓇᕐᓂᐊᕐᒪᑕ ᑐᔪᕐᒥᕖᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᑦ 

ᐱᖓᓱᐊᖅᑎᖅᖢᒍ ᑎᓴᒪᐃᖅᑐᖅᖢᒍ 

ᑲᑎᒪᖃᑎᒋᔭᐅᖃᑦᑕᖅᑐᑦ. ᑳᓐᑐᕌᒃᑦᑏᑦ ᑕᐃᒃᑯᐊ 

ᐃᖅᑲᓇᐃᔭᑦᑎᐊᖏᑉᐸᑕ ᖄᒃᑲᓐᓂᐊᒍᑦ 

ᑲᑎᒪᖃᑎᒋᒃᑲᓐᓂᕋᔭᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑎᓴᒪᐃᖅᓱᖅᖢᓯ ᐳᓛᕆᐊᖃᑦᑕᕋᔅᓯ 

ᐅᓪᓗᓕᖅᑕᐅᕌᓂᒃᓯᒪᖃᑦᑕᖅᐹᑦ ᐅᕝᕙᓘᓐᓃᑦ 

ᓂᕆᐅᒋᔭᐅᓐᖏᖦᖢᓯ ᑕᐃᑯᖓ ᐃᓯᖃᑦᑕᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᖅᑭᒃᑕᐅᓯᒪᕙᒌᖃᑦᑕᖅᑐᑦ, ᑭᓯᐊᓂ ᖃᓄᖅ 

ᐃᓱᒫᓗᓇᖅᑐᖅᑕᖃᖅᐸᑦ ᒪᐅᖓᑐᐃᓐᓇ 

ᒪᐅᓇᑐᐃᓐᓇ ᑲᑎᒪᖃᑎᒋᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᖃᐃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒪᐅᓇᑐᐃᓐᓇᖅ ᐃᓯᖃᑦᑕᕐᓂᕐᒥᒃ 

ᐃᓱᒪᒃᓴᖅᓯᐅᕈᑎᖃᕈᓐᓇᖅᐸᑦ ᐃᓱᒫᓘᑎᖃᖅᑐᓂᒃ 

ᓲᕐᓗ ᐅᓪᓗᖏᑦ ᐋᑭᒃᑕᐅᓯᒪᕙᒌᕌᖓᑕ 

ᓴᓗᒻᒪᖅᓴᐃᔪᐊᓘᓪᓗᑎᒡᓗ ᑕᐃᒪ 

ᐱᑦᑎᐊᕌᓗᓕᖅᖢᑎᓪᓘᖃᑦᑕᕐᒪᑕ 

ᐃᓯᖅᑕᐅᑲᓪᓚᖃᑦᑕᕈᑎᒃ ᑕᐃᒪᓐᓇᑐᐃᓐᓇᖅ, 

ᖃᐅᑕᒫᖅᓯᐅᑎᒥᑎᒍᑦ ᐊᐅᓚᒐᔭᕐᒪᑦ. 

ᐋᓐᓂᐊᕕᓕᐊᖅᑐᓄᑦ ᓇᔪᖅᑕᐅᖏᓐᓇᖃᑦᑕᕋᒥ 

ᖃᐅᔨᒪᔪᑦ ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐱᕐᔪᐊᖑᔪᖅ 

ᑕᐃᒪᐃᑦᑑᖕᒪᑦ ᐊᕙᑎᓕᕆᔨᒃᑯᓂᒃᑯᐊ 

ᐃᓯᔫᒥᖃᑦᑕᖅᑐᑦ ᓂᕆᐅᒋᔭᐅᓐᖏᖦᖢᑎᒃ 

ᖃᐅᔨᓴᕆᐊᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊᓕ ᐊᕙᓕᕆᔨᐅᖕᒪᑖ, ᓴᓗᒪᖕᒪᖔᖅ 

ᖃᐅᔨᓴᐃᔩᑦ ᑕᐃᒃᑯᐊ ᑳᓐᑐᕌᒃᒥᑦ ᐊᐅᓚᑦᑎᔨᐅᖕᒪᑕ 

ᐅᕝᕙᓘᓐᓃᑦ ᑰᖃᕐᕕᑐᐃᓐᓇᕐᒥᒃ 

ᖃᐅᔨᓴᐃᔭᖅᑐᖅᖢᑎᒃ ᑕᐃᑯᖓ ᐃᓯᓚᐅᖃᑦᑕᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, 

ᑳᓐᑐᕌᒃᑦᓕᕆᔨᐅᖏᑦᑐᑦ ᐱᔭᒃᓴᒥᓂᒃ ᒪᓕᒃᖢᑎᒃ 

ᓴᓗᒪᑦᑎᐊᕋᓗᐊᕐᒪᖔᑦ ᑰᖃᕐᕕᒃ ᑕᐃᓐᓇ 

ᓂᕿᖃᑦᑎᐊᕋᓗᐊᕐᒪᑕ ᒪᓕᒐᓪᓘᓐᓃᑦ  

ᒪᓕᒃᑕᐅᑦᑎᐊᕋᓗᐊᕐᒪᖏᓐᓂᒃ. ᒐᕙᒪᖃᕐᕕᓕᒫᑦ 

ᑕᐃᒪᐃᒃᑐᖃᐅᕐᒪᑕ 26 ᑕᐃᒃᑯᐊ 

ᐅᖃᐅᓯᕆᖅᑲᐅᔭᒃᑲ ᓄᑖᑦ ᐃᖅᑲᓇᐃᔮᑦ 

ᑕᐃᑲᓃᖃᑕᐅᖕᒥᔪᑦ ᑕᐃᒪᐃᑦᑐᓕᕆᔨᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑳᓐᑐᕌᒃᑦ-ᓕᕆᓂᖅ ᐊᐱᖅᑯᑎᒋᒃᑲᓐᓂᕐᓗᒍ, 

ᑕᒪᒃᑯᐊᓕᑭᐊᖅ ᑭᒍᑎᓕᕆᓂᕐᒧᑦ ᑳᓐᑐᕌᒃ? 

ᐊᑭᑦᑐᕋᐅᑎᕈᓘᔭᖅᐸᑉᐹᑦ ᑭᒍᑎᓕᕆᔨᐅᒍᒪᔪᐃᑦ 

ᑳᓐᑐᕋᒃᓂᒃ ᐱᒐᓱᐊᕈᓘᔭᖅᐸᒃᐹᑦ? 

ᓂᕈᐊᖅᑎᒋᓯᒪᔭᒃᑲᓖᒃᑯᐊ ᐱᐅᓐᖏᓛᓂᑦ 

ᑭᒍᓐᓂᐊᖅᑎᓂᒃ ᑲᒪᒋᔭᐅᖃᑦᑕᖁᓐᖏᓐᓇᑦᑎᒍ, 

ᓇᖕᒥᓂᖃᐅᑎᒐᓛᓗᐃᑦ ᐊᑭᑦᑐᕋᐅᑎᔪᐊᓗᐃᑦ 

ᑭᒍᑎᓐᓂᐊᖅᑏᑦ ᑕᑯᖃᑦᑕᕈᒪᒐᒃᑭᑦ. 

ᑖᔅᓱᒥᖓᔅᓴᐃᓐᓇᖅ ᓂᕈᐊᖅᑎᒋᓯᒪᔭᓐᓂᒃ ᑲᒪᔪᑦ, 

ᖃᐅᔨᒪᔾᔪᑎᒃᓴᓂᒃ ᑕᒪᔅᓱᒧᖓ ᒥᒃᓵᓄᑦ 

ᓇᓗᓇᐃᖅᓯᔪᓐᓇᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᑕᒪᓐᓇ 

ᐊᒥᓱᐊᓗᓐᓄᑦ ᑐᓴᖅᑕᐅᒍᖃᑦᑕᖅᒪᒻᒪ 

ᑭᒍᑎᓕᕆᓂᖅ. 

 

ᑳᓐᑐᕌᒃᒐᓱᐊᕋᔅᓴᓂᒃ ᓴᖅᑮᓲᖑᔪᒍᑦ. ᑕᐃᒫᒃ ᑕᐃᒪ 

ᑭᒍᓐᓂᐊᑎᔅᓴᓂᑦ ᐱᓲᖑᕗᒍᑦ, ᓂᕈᐊᓲᖑᔪᒍᑦ 

ᑕᐃᒫᒃ. ᑭᐊᑉ ᑭᒃᑯᑦ ᑭᒍᑎᓕᕆᓛᕐᒪᖔᑕ ᓄᓇᕘᒥ. 

ᓄᓇᓖᑦ ᓇᓕᐊᑐᐃᓐᓇᖅ ᓄᓇᓕᒻᒧᑦ ᑭᓇᑐᐃᓐᓇᖅ 

ᓇᒻᒥᖃᐅᒻᒥᑦ ᓴᖅᑮᒍᓐᓇᕐᒥᔪᑦ ᑭᒍᓐᓂᐊᖅᑎᐅᓗᓂ 

ᐊᒻᒪ ᐊᐅᓚᓕᕐᓗᓂ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᖃᑦᑕᕐᓗᓂ. ᑳᓐᑐᕌᖃᕋᑦᑕ 

ᑭᒍᓐᓂᐊᖅᑎᒧᑦ ᑳᓐᑐᕌᒃᑦ ᐊᑐᕆᐊᖃᖅᐸᑦᑕᕗᑦ 

ᓄᓇᓖᑦ ᓇᒻᒥᓂᖅ ᑭᒍᓐᓂᐊᖅᑎᖃᓐᖏᒐᐃᒻᒪᑕ. 

ᓄᓇᓕᓕᒫᑦᑎᐊᐸᓗᐃᓪᓗ ᑕᐃᒪᐃᑦᑐᑎᒃ ᐃᖃᓗᐃᑦ 

ᑕᕝᕙ ᓇᒻᒥᓂᖃᐅᑎᓕᓐᓂᒃ ᑭᒍᓐᓂᐊᖅᑎᓕᑐᐊᖅ. 

ᓄᓇᕗᑦ ᐊᕕᒃᑐᖅᓯᒪᓂᖏᓐᓂᒃ ᐱᖓᓱᓂᒃ ᑳᓐᑐᕌᒃᑦ- 

ᖃᖃᑦᑕᖅᑐᒍᑦ ᓄᓇᓕᓕᒫᑦᑎᐊᑦ ᑲᒪᒋᔭᐅᓪᓗᑎᑦ 

ᐃᖃᓗᐃᓪᓕ ᑖᒃᑯᐊ ᐃᓛᒃᑰᐸᑦᑐᑦ ᒪᕐᕈᐃᓐᓂᒃ 

ᑭᒍᓐᓂᐊᖅᑎᖃᕇᕐᖓᑕ ᓇᒻᒥᓂᕆᔭᐅᔪᓂᒃ. 

 

ᕿᑭᖅᑕᓂ ᑭᕙᓪᓕᕐᒥᓗ, ᓄᓇᕗᑦ ᖃᓄᖅᑑᕈᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐋᖅᑭᒃᓱᐃᔾᔪᑎᓂᒃ 

ᐊᑎᓕᓐᓂᒃ ᑭᒍᓐᓂᐊᖅᑎᓖᑦ. ᒪᕐᕉᓐᓂᒃ 

ᑳᓐᑐᕌᒃᑦᖃᖅᑐᑎᑦ. ᑕᒪᒃᑮᒃ ᑳᓐᑐᕌᒃᑦ ᒪᐃ 31, 

2018-ᒧᑦ ᐅᓪᓗᒥᒧᑦ ᐃᓱᓕᕝᕕᔅᓴᓖᑦ. 

ᐅᐃᒍᒋᐊᖅᑕᐅᓯᒪᒻᒥᔪᖅ ᐊᕐᕌᒍᒧᑦ ᐊᑕᐅᓯᕐᒧᑦ ᒪᐃ 

31, 2019-ᒧᑦ ᐊᒻᒪ ᓄᑖᒥᒃ ᑳᓐᑐᕌᒃᑦᒧᑦ 

ᐱᒐᓱᐊᕋᔅᓴᒥᒃ ᑭᕙᓪᓕᕐᒧᑦ ᐊᒃᑐᕝᕙ 2017-ᒥ 

ᓴᖅᑮᔪᖃᓚᐅᖅᓯᒪᔪᖅ ᒪᑐᕕᔅᓴᖃᖅᑐᓂ ᓄᕖᕝᕙ 

30, 2017. ᑕᐃᒪᓕ ᑭᖑᓂᐊᒍᑦ ᑳᓐᑐᕌᒃᒐᓱᐊᕋᔅᓴᖅ 

ᓴᖅᑭᓚᐅᖅᑎᓪᓗᒍ ᐱᖓᓱᓄᑦ ᑳᓐᑐᕌᒃᑦᖑᓂᐊᖅᑐᖅ 

ᑭᕙᓪᓕᕐᒧᑦ ᑐᓂᔭᐅᔪᔪᖅ ᓄᓇᕗᑦ ᖃᓄᖅᑑᕈᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐋᖅᑭᒃᓱᐃᔾᔪᑎᒥᒃ 

ᐊᑎᓕᓐᓄᑦ ᑭᒍᓐᓂᐊᖅᑎᓄᑦ ᐊᒻᒪᓗᑦᑕᐅᖅ 

ᐱᖓᓱᐊᖅᑎᓪᓗᑎᑦ ᐊᕐᕌᒍᒧᑦ ᐊᑕᐅᓯᕐᒧᑦ 

ᐃᓚᒋᐊᖅᑕᐅᑲᓐᓂᕈᓐᓇᕆᓪᓗᓂ ᐃᓱᓕᓪᓗᓂ ᔫᓂ 

1, 2018 ᖃᐅᑉᐸᑦ. ᐅᐊᑦᑎᐊᕈᐊᐃ.  

 

ᕿᑎᕐᒥᐅᓂ ᑭᒍᓐᓂᐊᖅᑏᑦ ᐊᖅᓴᕐᓃᑦ 

ᑭᒍᓐᓂᐊᖅᑎᖏᓐᓄᑦ ᑲᒪᒋᔭᐅᖃᑦᑕᖅᑐᑦ. ᐱᖓᓱᓄᑦ 

ᐊᕐᕌᒍᓄᑦ ᑳᓐᑐᕌᒃᑦ ᒫᑦᓯ 31, 2018-ᒥ 

ᓄᖑᕝᕕᔅᓴᖃᕐᒥᔪᖅ ᐋᒡᒐᐃ ᐋᒡᒌᓯ 31-ᖔᒥ, 2018. 

ᑭᓯᐊᓂᓕ ᑕᕝᕙᓂ ᑳᓐᑐᕌᒃᑦ-ᖓᓂ ᑎᑎᕋᖅᓯᒪᒻᒥᔪᖅ 

ᐱᖓᓱᐊᖅᑎᕐᓗᑎᑦ ᐊᕐᕌᒍᒧᑦ ᐊᑕᐅᓯᕐᒧᑦ 

ᐅᐃᒍᔭᐅᒃᑲᓐᓂᖃᑦᑕᕈᓐᓇᕐᓗᑎᑦ. ᑳᓐᑐᕌᒃᑦ 

ᐅᐃᒍᔭᐅᓯᒪᔪᖅ ᐊᑕᐅᓯᕐᒧᑦ ᐊᕐᕌᒍᒧᑦ ᐋᒡᒌᓯ 31, 

2019-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᒋᓪᓚᕆᑦᑕᕗᑦ ᑖᒃᑯᐊ ᑐᑭᓯᒃᑲᓐᓂᕈᑎᔅᓵᓗᐃᑦ 

ᖃᐃᕋᑖᕋᕕᒋᑦ ᑭᓯᐊᓂ ᑭᐅᕋᑖᖏᓐᓇᕕᑦ 

ᐊᐱᖅᑯᑎᖓ. ᐊᐱᕆᕋᑖᖅᑐᖅ ᑳᓐᑐᕌᒃᑦᒐᓱᐊᕋᔅᓴᓂᒃ 

ᑐᓂᓯᒐᐃᒐᔅᓯ ᖃᑦᑎᓄᑦ ᐱᒐᓱᐊᖅᑕᐅᕙᑉᐸᑦ? 

ᐊᑕᐅᓯᑲᓪᓚᑯᓗᒃ ᐱᒐᓱᐊᖅᐸᑉᐹᑦ ᐅᕝᕙᓘᓐᓃᑦ 12 

ᐱᒐᓱᐊᖅᐸᑉᐸᑦ ᑭᒍᓐᓂᐊᖅᑏᑦ? ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐅᖃᐅᓯᕆᒍᓐᓇᕆᐊᖓ ᖃᐅᔨᒪᓐᖏᑦᑐᖓ. 

ᓴᖅᑭᕈᓐᓇᕆᐊᖓ ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑳᓐᑐᕌᒃᑦᒐᓱᐊᕋᔅᓴᐅᒻᒫᑦ? ᑕᐃᒪᓕ 

ᑳᓐᑐᕌᒃᑦᒐᓱᐊᕋᔅᓴᖅ ᓴᖅᑭᖅᑕᐅᒐᐃᒻᒪᑦ ᑕᕝᕙᓂ 

ᑭᒃᑯᓐᓄᑦ ᐱᒐᓱᐊᖅᑕᐅᓂᕐᒪᖔᑕ ᑭᒃᑯᑦ 

ᐱᒐᓱᐊᕐᖓᑕ ᑕᑯᔅᓴᐅᓛᕐᖓᑕ 

ᑎᑎᕋᖅᓯᒪᓲᖑᓐᖏᒻᒫᑦ? ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓯᒪᓐᖏᓇᑦᑎᒍ ᐅᑎᕐᕕᒋᒋᐊᖃᕋᔭᕆᔅᓯ.  

ᐊᐱᕆᔭᐅᓂᐊᖅᑐᒋᖅᑲᐅᖏᓐᓇᑦᑕ ᖃᑦᑎᓄᑦ 

ᑭᒍᓐᓂᐊᖅᑎᓂᒃ ᑳᓐᑐᕌᒃᑦᒐᓱᐊᖅᑐᖃᕐᓂᕐᒪᖔᖅ. 

ᐅᑎᕐᕕᒋᔪᓐᓇᕋᓗᐊᕆᔅᓯ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖃᑦᑎᓚᑦᑖᑯᓗᓐᓂᒃ ᖃᐅᔨᒍᒪᖅᑲᐅᖏᑦᑐᒍ, 

ᖃᑦᑎᐸᓘᒻᒪᖔᑕ ᖃᐅᔨᒍᒪᑐᐃᓐᓇᖅᑲᐅᔪᒍᑦ 

ᐊᑕᐅᓯᐅᓐᖏᑦᑐᒧᑦ ᑭᒍᓐᓂᐊᖅᑎᓄᑦ 

ᐱᒐᓱᐊᖅᑕᐅᕙᒻᒪᖔᑕ ᑳᓐᑐᕌᒃᑦ. ᒥᔅᑕ ᒪᐃᓐ-ᒧᑦ 

ᐅᑎᑐᐃᓐᓇᓕᖅᑕ. ᒥᔅᑕ ᒪᐃᓐ.  

 

ᒪᐃᓐ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᑐᐃᖁᔨᒍᒪᖃᐃ. ᓄᑖᒥᒃ ᑳᓐᑐᕌᒃᑦ 

ᓂᕈᐊᖅᑎᒋᓯᒪᔭᒃᑲ ᑭᒍᑎᖏᑕ ᐃᓗᐊᓂ ᒪᓐᖑᖏᓐᓂ 

ᐋᖅᑭᓯᕕᐅᖃᑦᑕᕈᓐᓇᕋᔭᖅᑳᑦ? ᑭᒍᓐᓂᐊᖅᑏᑦ 

ᑎᑭᓲᖑᒻᒪᑕ ᐊᒻᒪ ᐳᕕᓚᑦᑎᔪᖃᖅᑎᓪᓗᒍ 

ᑭᒍᓐᓂᐊᖅᑎᐅᑉ ᐅᖃᐅᑎᑦᑕᖅᑳ 

ᑭᒍᑕᐃᔭᐃᑐᐃᓐᓇᓲᖑᒐᑦᑕᓕ. ᐱᐅᓐᖏᑦᑐᖅ ᐃᓛᒃ 

ᑕᑯᒋᐊᖓ. ᑕᕝᕘᓇᓕ ᑳᓐᑐᕌᒃᑎᒍᑦ ᑕᒪᒃᑯᐊ 

ᒪᓐᖑᓕᖅᓱᐃᓃᑦ ᑭᒍᑎᓂᒃ ᑭᒍᑎᓐᖑᐊᓕᕐᓂᐊᕐᓗᒍ. 

ᑕᕝᕘᓇ ᑲᒪᒋᔭᐅᒍᓐᓇᕆᕚ ᑳᓐᑐᕌᒃᑦᑎᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒃᑯᑐᐃᓐᓇᐃᑦ 

ᐊᔾᔨᒌᑉᐸᖏᒻᒪᑕ ᖃᓄᕐᓗ 

ᐃᑲᔪᖅᑕᐅᒋᐊᖃᕐᓂᐊᕐᒪᖔᖅ 

ᐸᕐᓇᐅᓯᐅᖅᑕᐅᓯᒪᑎᓪᓗᒍ. ᑭᒍᓐᓂᐊᖅᑏᑦ 

ᒪᓐᖑᓕᐅᕆᒋᐊᖃᖅᑲᑦ ᑕᐃᒪᐃᓕᐅᕆᒋᐊᖃᖅᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖃᐅᔨᒋᐊᒃᑲᓐᓂᓛᓕᖅᑲᕋ ᓯᕗᓂᕆᓂᐊᖅᑕᑎᓐᓂᒃ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓕᒫᕐᓕ ᐃᓱᒪᒋᓗᒍ 

ᑮᓇᐅᔭᖅᑐᕈᑎᔅᓴᖏᓐᓂᒃ ᐃᓱᒪᒋᔭᖃᕐᓗᖓ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᕿᒥᕐᕈᓯᒪᕙᑦ ᐃᒫᒃ 

ᑲᔪᖏᖅᓴᐃᒍᒪᓐᓂᕈᑎᓪᓘᓐᓃᑦ ᓂᕆᑦᑎᐊᖃᑦᑕᓂᕐᒥᒃ 

ᓂᕿᑦᑎᐊᕙᓂᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᒋᐊᖅᑎᑦᑎᓯᒪᕚᑦ ᑐᓴᕈᓐᓇᕋᔭᖅᑕᑎᓐᓂᒃ ᒪᑯᐊ  

ᓱᑲᐃᓪᓘᓐᓃᑦ ᑖᒃᓰᑖᖅᑎᑕᐅᒃᑲᓂᖅᑲᑕ? ᑖᓐᓇ 

ᐱᐅᒋᔭᐅᑦᑎᐊᕋᔭᖅᐸᓚᐃᓐᖏᑦᑑᒐᓗᐊᖅ ᑕᒪᒃᑯᐊ 

ᐃᒥᒐᖃᑦᑕᓲᖑᒻᒥᒐᒪ ᐃᓛᓐᓂᒃᑯᑦ. ᐊᓯᑦᑎᓐᓂᒃ 

ᓂᕈᐊᖅᑕᐅᓯᒪᕕᐅᔪᓂᒃ ᑕᒪᓐᓇ ᕿᒥᕐᕈᔭᐅᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᑦᑕᐅᖅ 

ᑐᓴᖅᓯᒪᒻᒥᔭᕋ ᐊᓯᖏᓐᓂ ᐊᕕᑦᑐᖅᓯᒪᔪᓂ. 

ᐅᖃᐅᓯᐅᖃᑦᑕᖅᓯᒪᒻᒥᔪᖅ ᒫᓂ. ᐅᕙᒍᓪᓕ 

ᐅᖃᐅᓯᕆᓯᒪᓐᖏᑕᕗᑦ ᑮᓇᐅᔭᓕᕆᔨᒃᑯᑦ 

ᐅᖃᐅᓯᕆᓯᒪᓐᖏᑕᕗᑦ. ᑕᐃᒃᑯᐊ ᑖᒃᓯᓕᕆᔨᐅᒻᒪᑕ, 

ᑖᒃᓯᓂᑦ ᐋᖅᑭᑦᑎᕆᔨᐅᒻᒪᑕ. ᑕᐃᒃᑯᐊᖃᐃ 

ᐊᐱᕆᖔᕈᕕᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓯᕆᑦᑎᐊᕋᓱᓐᓂᐊᖅᑯᖓ 

ᐅᖃᑦᑎᐊᕋᓱᓐᓂᐊᖅᑯᖓ 

ᐅᖃᐅᓯᕆᑦᑎᐊᕋᓱᓐᖑᓱᑉᐸᕋ ᑮᓇᐅᔭᓕᒫᑦᑎᐊᖅ $1-

ᑖᓚᓕᒫᑦᑎᐊᖅ ᐋᓐᓂᐊᖃᕐᓇᓐᖏᓂᕐᒨᖅᑕᕗᑦ 

ᐊᑐᕐᖓᑕ ᐊᑑᑎᖃᕐᖓᑕ. $400 ᒥᓕᐊᓐᑖᓚᑲᓴᓐᓂᒃ 

ᐅᖃᐅᓯᖃᕋᑦᑕ ᒫᓐᓇ. ᑕᕝᕙᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐃᓗᐊᓂ 

ᑮᓇᐅᔭᖅᑐᖏᓐᓂᖅᓴᐅᔾᔪᑎᔅᓴᓂᒃ 

ᓇᓗᓇᐃᖅᓯᓯᒪᕕᓰ? $400 ᒥᓕᐊᓐ ᑕᑯᓪᓗᒍᓂᓛᒃ 

ᑕᐃᒃᑯᐊ $1-ᓕᒫᑦᑎᐊᖏᑦ $400 ᒥᓕᐊᓂᒃ ᐃᓛᒃ 

ᐱᒻᒪᕇᖕᓈᓘᒻᒪᑕ  

ᐊᑑᑎᓖᓐᓇᐅᒋᐊᖃᖅᑐᑎᑦ $1-ᓕᒫᑦᑎᐊᖏᑦ. 

ᐃᒫᖃᐃ ᓇᓗᓇᐃᖅᓯᐊᕐᔪᒃᓯᒪᕕᓰᒃ ᐃᒫᒃ 

ᐊᑭᑭᓐᓂᖅᓴᐅᓗᒍ ᑖᓐᓇᓴᐃᓐᓇᖅ 

ᐱᓕᕆᐊᕆᒍᓐᓇᓐᖏᒃᑲᓗᐊᕐᒪᖔᑎᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓂᑦ 

ᓇᓪᓕᐅᒃᑯᒫᖅᑕᖃᓐᖏᑦᑐᖅ ᑕᐃᒫᒃ ᐊᑐᕋᔅᓴᓂᒃ. 

ᑭᓯᐊᓂ ᑮᓇᐅᔭᓂᑦ ᐊᑐᓐᖏᓂᖅᓴᐅᒍᓐᓇᕈᑦᑕ 

ᑕᐃᒪᐃᒐᓱᐊᖏᓐᓇᖃᑦᑕᖅᑐᒍᑦ. ᑕᓚᕖᓴᒃᑯᑦ  

ᖃᐅᔨᓴᖅᑕᐅᓂᖅ, ᐊᑐᖅᑐᒍᑦ 

ᐊᐅᓪᓚᖃᑦᑕᓐᖏᓐᓂᖅᓴᐅᒋᐊᖃᖅᐸᒻᒪᑕ 

ᖃᖓᑦᑕᐅᑎᐊᓗᐃᑦ ᑐᔪᕐᒥᔾᔪᑎᔅᓵᓗᐃᓪᓗ 

ᐊᑭᓕᕆᐊᖃᓐᖏᓂᖅᓴᐅᖃᑦᑕᕐᖓᑕ ᐊᓯᖏᓪᓗ. 

ᐅᖃᖅᑲᐅᒐᒪ ᒪᑐᐃᖅᓯᒍᑎᓐᓂ ᒪᕐᕉᒃ 

ᒪᑐᐃᖅᓯᑲᓐᓂᓚᐅᕋᑦᑕ ᐱᓚᒃᑐᐃᕕᔅᓴᒥᒃ 

ᒪᕐᕉᓂᐊᓕᕐᖓᑎᒃ. ᐊᑭᑭᓐᓂᖅᓴᐅᓂᐊᕐᖓᑦ ᒫᓂ 

ᐱᓚᒃᑐᖅᑕᐅᖃᑦᑕᖅᑲᑕ. ᐊᓯᖏᑦ ᑳᓐᑐᕌᒃᑦ 

ᕿᒥᕐᕈᐊᑲᓐᓂᕐᒥᔭᕗᑦ ᓇᐅᒃᑯᑦ ᑮᓇᐅᔭᓂᒃ 

ᐊᑐᓐᖏᓂᖅᓴᐅᒍᓐᓇᕋᔭᕐᒪᖔᑦᑕ.  

 

ᐳᐃᒍᐃᕗᖓᖃᐃ? ᐄ, ᑕᐃᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓴᐃᓐᓇᖅ ᑲᔪᓯᒍᑎᒋᓗᒍ. ᖃᓄᕐᓕ 

ᐱᔨᑦᑎᕋᐅᑏᑦ ᐊᑐᐃᓐᓇᐅᓂᖏᑦ ᑰᒡᔪᐊᕌᓗᖕᒥ 

ᐃᓕᖃᑦᑕᖅᑲ ᐱᓕᕆᐊᖏᓐᓄᑦ? ᐱᕕᖃᖅᑭᑖ 

ᑕᐃᒪᓐᓇᓪᓗᐊᖅ ᐱᔨᑦᑎᕋᕐᓂᐅᕙᔪᔪᓂᑦ 

ᐱᐅᓂᖅᓴᓂᓪᓘᓐᓃᑦ ᓴᖅᑮᒍᓐᓇᖅᑭᑕ? 

ᖃᓄᐃᓕᖓᓕᖅᑲ ᑕᑲᓐᓇ ᑰᒡᔪᐊᕌᓗᒃ? ᒫᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᓐᓂᐊᕕᓕᐊᖅᓯᒪᔪᓄᑦ ᐊᖏᕐᕋᕆᔭᐅᓲᒥ ᑕᑲᓇᓂ 

ᐊᐅᓚᑦᑎᕙᒻᒥᒻᒪᑕᒎᖅ. ᕿᒥᕐᕈᔭᐅᒻᒪᖔᖅ  

ᖃᐅᔨᒍᒪᑐᐃᓐᓇᖅᑐᖓ 

ᐋᖅᑭᒋᐊᖅᑕᐅᒐᓱᓐᓂᐊᕐᒪᖔᖅ  

ᐱᓪᓗᒋᑦ ᓂᕈᐊᖅᑎᒋᓯᒪᔭᒃᑲ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑰᒡᔪᐊᕌᓗᒃ ᑖᓐᓇ 

ᑕᑯᓐᓈᖃᑦᑕᖅᓯᒪᔭᕗᑦ ᑭᓯᐊᓂ 

ᐊᑭᑭᓐᓂᖅᐹᖑᐃᓐᓇᓐᖏᑦᑐᖅ ᑕᑲᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ. ᑕᐃᒪᓕ ᑰᒡᔪᐊᕌᓗᒃ  

ᐊᑭᑭᓛᖑᓐᖏᑉᐸᑦ ᐅᐸᒐᐅᓲᓄᑦ ᐃᓛᒃ 

ᑐᑭᓯᑦᑎᐊᕋᓱᑐᐃᓐᓇᖅᑐᖓ ᒫᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑭᓕᕆᐊᖃᖅᐸᑦᑕᖏᑦ ᑰᒡᔪᐊᕌᓗᒻᒥ ᐱᓕᕆᔨᓄᑦ, 

ᐊᑭᑭᓐᓂᖅᓴᐅᕙᑦ ᕕᓂᐱᒡᒧᑦ 

ᐊᐅᓪᓚᑎᑦᑎᖔᖃᑦᑕᕆᐊᔅᓴᖅ ᐃᓛᓐᓂᒃᑯᑦ? 

ᐊᑭᑭᓐᓂᖅᓴᐅᕙᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᓂᑦ 

ᐱᔨᑦᑎᕋᐅᑎᓂᑦ ᐅᖃᐅᓯᖃᕈᑦᑕ ᐃᓛᒃ 

ᐊᔾᔨᒌᑉᐸᖏᒻᒥᒻᒪᑖ. ᓱᕈᓰᑦ ᐃᓛᓐᓂ ᐅᖃᐅᓯᖃᕈᑦᑕ 

ᒫᓐᓇ ᐊᐅᔭᖅ ᑕᐃᒪ ᕼᐊᐃ ᕆᕗᒧᑦ 

ᐊᐅᓪᓚᑎᑦᑎᖔᔪᒻᒥᒐᑦᑕ ᐊᑭᖏᑦ ᖃᐅᔨᓴᖅᑐᑎᒍᑦ 

ᕿᑎᕐᒥᐅᒥᐅᑕᐃᑦ ᕼᐊᐃ ᕆᕗᒧᑦ 

ᑰᔾᔪᐊᕐᒧᖔᒍᓐᖏᑦᑐᖅ ᓱᕈᓰᑦ 

ᐊᐅᓪᓚᖅᑎᑕᐅᖔᖃᑦᑕᖅᑐᑎᑦ. 

 

ᐊᑭᑭᓐᓂᓴᓪᓚᕆᐅᒻᒪᑦ ᖃᐅᔨᔪᒐᑦᑎᒍᑦ ᑕᐅᕗᖓ 

ᐊᐅᓪᓚᑎᑦᑎᖔᖃᑦᑕᔪᔪᒍᑦ. ᑕᐃᒫᒃᓴᐃᓐᓇᖅ 

ᖃᐅᔨᓴᖅᐸᑦᑐᒍᑦ. ᐊᐱᕆᖅᑲᐅᒐᕕᑦ ᑮᓇᐅᔭᓂᑦ 

ᐊᑐᓐᖏᓂᖅᓴᐅᒐᓗᐊᖅᐸᒻᒪᖔᑦᑕ. ᐄ,  

ᖃᐅᔨᓴᓪᓚᕆᑉᐸᑦᑐᒍᑦ. ᕼᐊᐃ ᕆᕗᒧᑦ ᑕᐃᒫᒃ 

ᐊᐅᓪᓚᑎᑦᑎᖔᒻᒪᕆᔪᔪᒍᑦ ᑰᒡᔪᐊᕌᓗᒻᒨᓐᖏᑦᑐᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐅᐱᒋᕙᑉᑲ ᐃᕼᐅᒪᒃᕼᐊᖅᕼᐅᕌᓂᓚᐅᕐᓂᕈᑉᓯ 

ᐊᑭᑭᓐᓂᖅᕼᐊᕐᒥᒃ ᓇᓂᕼᐃᕼᐃᒪ’ᓂᕈᑦᓯ ᒪᐃᑦᓯᐊᖅ.  

 

ᐅᓇᓕ ᑭᖑᓪᓕᖅᐹᒥ ᐊᐱᖅᕼᐆᑎᒋᓇᔭᓕᕐᒥᔭᕋ 

ᒪᓕᒐᓕᐅᖅᑎᐅᖃᑎᒐ ᐊᐱᖅᕼᐅᓚᐅᖁᕐᓗ 

ᐅᐊᑦᑎᐊᖅ ᑲᓐᖑᓇᖅᑐᑦ ᒥᒃᕼᐋᓄᑦ. ᖃᓄᑎᒋ 

ᑐᕼᐊᖅᑎᑕᐅᒐᔪᑉᐸᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑲᓐᖑᓇᖅᑐᓕᕆᓂᕐᒥᑦ ᓈᒻᒪᒃᕼᐊᓐᖏᑦᑐᒥᑦ, 

ᑲᓐᖑᓇᖅᑐᒨᖓᔪᓂᑦ ᐅᓐᓂᕐᓘᑕᐅᔪᑦ 

ᑲᓐᖑᓇᖅᑐᓕᕆᓂᕐᒨᖓᔪᑦ ᐊᑲᕆᔭᐅᓐᖏᓐᓂᑯᐃᑦ 

ᖃᓄᑭᐊᖅ ᑕᒪᒃᑯᐊ ᕼᐊᖅᑭᒐᔪᑉᐸᑦ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓴᓗᐊᖃᑦᑕᖏᑦᑐᒍᑦ ᑭᓯᐊᓂ 

ᑐᓴᕐᓂᕈᑦᑕ ᑕᐃᒪᐃᑦᑐᖃᖅᑐᒥᓂᕐᒥᑦ ᑕᐃᓐᓇ 

ᑲᓐᖑᓇᑦᑐᓕᕆᓂᕐᒧᑦ ᑲᒥᓯᓇ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓴᓇ ᑕᐃᒪᐃᑦᑐᓕᕆᔨ ᐅᖃᐅᑎᑦᑎᐊᓲᕆᔭᕗᑦ 

ᖃᓄᐃᓕᐅᖅᑐᖃᕐᓂᕐᒪᖔᖅ, ᐊᒻᒪᓗ ᑕᐃᓐᓇ 

ᑕᐃᒪᐃᑕᒥᓂᖅ ᐅᖃᕐᕕᐅᓲᖑᓪᓗᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕆᓕᖅᑕᕋ, ᑐᐊᕕᕐᓇᖅᑐᒃᑯᑦ 

ᐊᐅᓪᓚᖃᑦᑕᖅᑐᐃᑦ ᐋᓐᓂᐊᔪᑦ. 

ᐊᑭᑭᓐᓂᖅᐹᖑᑎᒐᓱᐊᕋᑦᑎᒍᐃᓛᒃ ᑕᒪᒃᑯᐊ 

ᑐᐊᕕᕐᓇᑐᖅᓯᐅᑏᑦ ᖃᖓᑕᓲᑦ $10,000-ᒐᓛᓗᓐᓂᒃ 

ᐊᑭᖃᓲᖑᒻᒪᑕ ᖃᐃᖁᔭᐅᒐᐃᒻᒪᑕ.  

 

ᖃᐅᔨᒪᔭᐅᒐᓱᑉᐸᒃᑭᕚᑦ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᔪᑦ, ᐊᐃᔭᐅᔪᑦ ᑎᑎᕋᖅᐸᑉᐱᓰ ᐅᓇ 

ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᖅ, ᓱᒻᒪᑦ 

ᐊᐅᓪᓚᖅᑎᑕᐅᒻᒪᖔᖅ. ᐱᓲᒻᒧᓘᓐᓃᑦ ᑎᓴᒪᓕᒻᒧᑦ 

ᐋᓐᓂᖅᑐᒥᓂᖅ ᐅᕝᕙᓘᓐᓃᑦ ᐆᒻᒪᓯᔪᒥᓂᖅ. 

ᑎᑎᖅᓯᒪᕕᓯᐅᒃ ᑐᐊᕕᕐᓇᖅᑐᒃᑯᑦ ᐊᐅᓪᓚᖃᑦᑕᖅᑐᐃᑦ  

ᑕᑯᒍᓐᓇᕈᑦᑎᒍ ᑕᐃᒪ ᖃᐅᔨᓴᑦᑎᐊᕈᓐᓇᕋᔭᕋᑦᑎᒍ. 

ᐃᓐᓇ ᐃᒫᒃ ᖃᐅᔨᒪᒍᓐᓇᕋᔭᕋᑦᑕ ᐱᖓᓱᑦ 

ᐱᓇᓱᐊᕈᓰᑦ ᓈᓚᐅᖅᑎᓐᓇᒋᑦ ᐊᐅᓪᓚᑎᓐᓂᕈᑦᑎᒍᑦ 

ᑐᐊᕕᕐᓇᑐᒃᑯᑦ ᐊᐅᓪᓚᕆᐊᖃᕐᓂᖏᒃᑲᓗᐊᕐᖓᑦ 

ᑕᐃᒪᐃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ 

ᖃᐅᔨᒪᒐᓱᑉᐸᑦᑐᒍᑦ ᑕᒪᒃᑯᓂᖓ, ᕿᒥᕐᕈᐊᖅᐸᑦᑕᕗᑦ, 

ᕿᒥᕐᕈᐊᓕᖅᑭᑦᑖᕙᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ, ᐊᐱᖅᑯᑎᔅᓴᖃᖅᑮᑦ? ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᕼᐃᕗᓪᓕᖅᐹᒥᑦ ᒥᓂᔅᑕ ᑐᓐᖓᕼᐅᓪᓕ, 

ᐃᑲᔪᖅᑎᒋᔭᐅᐃᓪᓗ.  

 

ᐅᕙᓂ ᒪᒃᐱᒐᖅ H-4-ᒥ ᐊᐱᕆᔪᒪᓪᓗᖓ  

ᑮᓇᐅᔭᖅᑐᕐᓂᐅᑉ ᐃᓗᐊᓂᑦ. ᑕᐃᑲᓐᖓ 2016, 

2017-ᒥᑦ ᐱᒋᐊᖅᑐᒍ ᐅᓪᓗᒥᒧᑦ ᑎᑭᓪᓗᒍ 2018, 

2019 ᑮᓇᐅᔭᖅᑐᕐᓂᖅᓴᖅ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐊᕝᕙᖅᓯᒪᖕᒪᑦ ᑕᒫᓂ $13 ᒥᓕᐊᓐ 

ᐅᖓᑖᓃᐸᓗᒃᑐᖅ. ᑖᓐᓇ ᖃᓄᖅ 

ᑐᑭᕼᐃᒃᑲᖅᐹᓪᓕᕈᓐᓇᖅᑐᒃᕼᐊᐅᕗᖅ ᒥᓂᔅᑕ 

ᑖᒃᓱᒥᖓ? ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᖅᓯᒋᐊᕈᑎ 

ᑮᓇᐅᔭᖅᑐᕈᑎᒃᓴᖅ ᐊᕐᕌᓂᓂᑦ ᐊᑐᕈᒫᖅᑐᑦ ᐅᓪᓗᒥ 

ᑕᕝᕘᓇ ᐅᓄᖅᓯᒋᐊᕈᑎᒋᔭᕗᑦ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᐊᒥᓪᓕᒋᐊᕈᑕᐅᔪᖅ ᐋᓐᓂᐊᕕᒻᒧᑦ ᐅᕝᕙᓘᓐᓃᑦ 

ᐱᖁᑎᓂᑦ ᑕᐃᒃᑯᓄᖓ ᖃᕆᑕᐅᔭᓄᑦ 

ᐃᕼᐅᒪᒋᓪᓗᒍ?  

ᖁᔭᓐᓇᒦᒃ, ᐃᒃᓯᕙᐳᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᔪᕐᒥᕕᒻᒧᑦ 

ᐊᑐᖅᑕᐅᓂᐊᖅᑐᑦ, ᑐᔪᕐᒥᕕᒻᒥᓪᓗ ᐊᑐᖅᑕᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᐊᑦᑎᐊᖅ 

ᐅᖃᐅᕼᐃᐅᑎᓪᓗᒍ ᑐᓴᖃᑦᑕᕋᓗᐊᕋᒃᑯ, 

ᐊᐱᖅᑯᑕᐅᑎᓪᓗᒍ ᑭᐅᔾᔪᑕᐅᑎᓪᓗᒍᓗ ᑮᓇᐅᔭᖅ 

ᑮᓇᐅᔭᖅᑐᓗᐊᖅᑕᐃᓕᓂᐅᑉ ᐃᕼᐅᒪᒋᔭᐅᓂᖓ. 

ᐅᕙᖓᓕ ᖃᐅᔨᒪᖏᓐᓇᒪ ᑕᐃᑉᓱᒧᖓ 

ᑮᓇᐅᔭᖅᑐᕐᓂᕐᒧᑦ ᐃᕼᐅᒪᒐᒪ ᐃᒡᓗᕙᓪᓗᐊᓄᑦ, 

ᑮᓇᐅᔭᖅᑐᖏᓐᓂᖅᓴᐅᑉᐸ ᐋᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᖅᑐᖃᕐᓂᖅᕼᐊᐅᓂᐊᖅᑰᕆᓪᓗᒍ ᐃᕼᐅᒪᒐᒪ. 

ᐃᓅᕼᐃᖅᑐᖃᕐᓂᖅᓴᐅᓂᐊᖅᑰᕆᓪᓗᒍ ᐃᕼᐅᒪᒐᒪ. 

ᑖᒻᓇ ᓇᓗᓇᐃᖅᕼᐃᒪᔭᑦᓯᐊᕆᐊᖅᑯᖅ ᑮᓇᐅᔭᑦ 

ᒥᒃᓵ, ᐅᖃᐅᓯᒃᓴᑐᐃᓐᓇᐅᒻᒪᑦ ᑖᓐᓇ. 

 

ᐆᒥᖓᑦᑕᐅᖅ ᐊᐃᑉᐹᓂ ᐊᐱᕆᔪᒪ’ᓗᖓ ᐅᕙᓂ 

ᐸᕐᓇᐅᑎ ᐃᓗᐊᓂ ᒪᑉᐱᒐᖃᖅᑐᖅ 136, ᑖᓐᓇ HR 

ᑎᑎᕋᖅᕼᐃᒪᓂᐊ ᒥᓂᔅᑕ 

ᑐᑭᕼᐃᒃᑲᑎᑎᕙᓪᓕᕈᓐᓇᕐᒥᒍᒃᑯ ᖃᓄᖅ 

ᐊᑐᕐᓂᖃᖅᐸ ᑖᓐᓇ? ᑐᑭᕼᐃᕚᓪᓕᕈᒪᓪᓗᖓ 

ᐃᒃᓯᕙᐅᑕᓖᒃ ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᑐᑭᓯᑦᑎᐊᖏᓐᓇᒃᑯᑦ ᐊᐱᖅᑯᑎᖓ ᑭᓯᐊᓂᓕ 

ᐃᖅᑲᓇᔭᖅᑐᓕᕆᔨᒃᑯᑦ ᑕᕝᕙ 

ᐋᓐᓂᐊᓯᐅᑎᑖᕈᑎᐅᓂᐊᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 

ᑐᑭᕼᐃᕚᓪᓕᖅᐳᖓ, ᑕᐃᑉᓱᒧᖓ. ᑕᐃᑉᑯᐊᑦ  

ᐋᓐᓂᐊᖅᑐᓕᕆᔨᓄᑦ ᒧᓇᖅᕼᐃᓄᑦ ᐅᕙᒍᑦ 

ᒧᓇᖅᕼᐃᓂᕋᖅᐸᒃᑲᑦᑎᒍ ᑕᐃᒃᑯᐊ 

ᓇᔭᓐᖑᐊᖑᓂᕋᖅᑕᐅᕙᒃᑐᑦ. 

ᐃᕼᐃᓪᓕᕚᓪᓕᖅᑕᐃᓕᖁᓪᓗᒋᑦ ᐅᕙᖓ ᐃᕼᐅᒪᒐᒪ,  

ᐃᕼᐃᓪᓕᕚᓪᓕᖅᐸᑕ ᑕᐃᑉᑯᐊᑦ ᐋᓐᓂᐊᖃᑦᑕᖅᑐᑦ 

ᐊᒃᓱᕈᓕᖅᐹᓪᓕᕐᓂᐊᖅᑰᔨᓪᓗᒋᑦ ᑕᐅᑐᖅᑰᕋᑉᑭᑦ 

ᐅᕙᖓ.  

 

ᑖᓐᓇᑦᑕᐅᖅ ᐊᐃᑉᐹ ᐊᐱᖅᑯᑎᒋᒍᒪᔭᕋ ᒫ’ᓇᓗᑭᐊᖅ 

ᐅᕝᕙᓗᑭᐊᖅ ᐅᕙᓂ ᒪᒃᐱᕋᕐᒥ 

ᑭᖑᕙ...ᑐᒡᓕᕆᓂᐊᖅᑖᑦ ᐊᐱᖅᑯᑎᒋᒍᒃᑯ 

ᐃᖢᓂᖅᓴᐅᓂᐊᖅᐸ ᑖᒻᓇ ᐳᕙᓪᓗᖃᑦᑕᕐᓂᐅᑉ 

ᒥᒃᓵᓄᑦ. ᐃᒃᓯᕙᐅᑖᓖᑦ ᕼᐃᕗᕙᒃᐸᓪᓛᒍᒪ 

ᐱᐅᑎᓂᐊᖅᐸᒻᒪ. 

 

ᑕᐃᒻᓇᓕ ᐳᕙᓪᓗᖃᑦᑕᕐᓂᖅ ᐅᓪᓗᒥ 

ᑕᐅᑐᓐᓇᖅᕼᐃᖕᒪᑦ, ᑕᐅᑐᒐᐅᓕᖅᖢᓂᓗ 

ᑎᑎᕋᖅᓯᒪᓂᖓᓄᑦ. ᐃᕼᐅᒪᒋ’ᓗᒍ ᑖᕙᓂ 1946-

1950 ᐳᕙᓪᓗᖃᑦᑕᕼᐃᒪᓕᕐᒪᑕ 

ᐊᐅᓪᓚᖅᑎᑕᐅᖃᑦᑕᖅᓯᒪᓕᖅᑐᑦ ᐃᓄᐃᑦ ᑕᒫᖓᑦ 

ᓄᓇᑉᑎᓐᓂᑦ. ᑭᖑᐊᒎᓕᖅᑐᖅ 

ᐅᖃᕐᕕᖅᑰᓚᐅᖅᑳᕆ’ᓗᓂ ᒫᓐᓇ 

ᐱᕙᓪᓕᐊᕈᓕ’ᒥᖕᒪᑦ. ᖃᓄᕐᓕᑭᓯᐊ ᑖᒻᓇ ᖃᓄᖅ 

ᕼᐃᐊᒻᒪᓗᐊᖅᑕᐃᓕᓚᐅᕚᓪᓕᕐᓂᖓ ᑲᒪᒋᔭᐅᔪᑦ 

ᓇᓗᓇᖏᑦᑑᒐᓗᐊᖅ. ᖃᓄᐃᑕᐅᓕᖅᐸᓕᑭᐊ ᒫᓐᓇ? 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒃᑎᓇᓱᒃᑐᒍᑦ ᐊᖏᔪᖅᑳᖃᕐᕕᖕᒥᒃ ᐊᑖᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᑖᓂ 

ᐅᓂᒃᑳᕋᑖᖅᑕᐃᑦ ᐅᖃᒃᑲᓐᓂᔾᔮᖏᓐᓇᕕᐅᒃ ᑕᐃᑯᐊ 

ᒪᒃᐱᒐᒨᖏᓐᓂᑦᑎᓐᓂᒃ ᐊᐱᕆᑎᑦᑐᓐᓇᕐᓂᐊᖅᐸᒋᑦ. 

ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐄ, 

ᑖᓐᓇ ᐳᕙᓪᓗᓐᓂᖅ ᐱᒻᒪᕆᐅᒻᒪᑦ ᐊᒻᒪᓗ 

ᐱᓕᕆᐊᕇᓐᓇᕐᓂᐊᖅᑕᕗᑦ ᑕᐃᒃᑯᐊ ᐃᓄᐃᑦ 

ᑕᐱᕇᑦ ᑲᓇᑕᒥ ᐊᒻᒪᓗ ᒐᕙᒪᑐᖃᒃᑯᑦ 

ᐃᖅᑲᓇᐃᔭᖃᑎᒋᓂᐊᕋᑦᑕ ᑲᑐᔾᔨᓗᑕ. ᓲᖃᐃᒻᒪᑦ 

ᓄᖅᑲᖅᑎᒐᔅᓴᐅᒐᓗᐊᕐᖓᑦ ᑖᓐᓇ ᐳᕙᓪᓗᓐᓂᒃ. 

ᑭᓯᐊᓂ ᐅᑯᐊ ᖃᓪᓗᓈᑎᑐᑦ  



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓕᒫᑲᐃᓐᓇᕐᓂᐊᕋᒃᑭᑦ ᑭᓱᓕᕆᖃᑦᑕᕐᒪᖔ 

ᐋᓐᓂᐊᖃᕐᓇᖏᑦᑐᓕᕆᔨᐅᓗᑕ, ᖃᓄᖅ 

ᐳᕙᓪᓗᓐᓂᖅ ᐱᓇᓱᐊᖃᑦᑕᕐᒪᖔᑕ. 

 

(ᑐᓵᔨᑎᒎᓕᖅᑐᖅ) ᐅᑯᓂᖓ ᓄᓇᕗᒻᒥ ᐊᔾᔨᒌᖏᑦᑐᓂᒃ 

ᐳᕙᒡᓗᖕᓇᕐᓂᕐᒧᑦ 

ᓯᐊᒻᒪᒃᑕᐃᓕᒪᑎᑦᑎᔪᖃᑕᐃᓕᒪᑎᑦᑎᖃᕐᒪᑕ ᑲᓇᑕᒥ 

ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂ ᐊᑐᖅᖢᑎᒃ. ᓲᕐᓗ 

ᒥᐊᓂᕆᔭᐅᓪᓗᑎᒃ ᑕᐃᒃᑯᐊ ᐳᕙᒡᓗᒃᑐᑦ 

ᑲᒪᒋᔭᐅᓪᓗᑎᒃ ᐊᒻᒪᓗ ᑭᓇᒥᒃ ᐊᐃᑦᑐᕐᓗᐃᓂᕐᒪᖔᑕ 

ᖃᐅᓴᐃᓗᑎᒃ ᖃᓄᕐᓗ ᓯᐊᒻᒪᖅᑎᒪᖔᑕ 

ᖃᐅᔨᓴᐃᖃᑦᑕᕐᒥᔪᑦ ᐳᕙᒡᓗᖏᒃᑲᓗᐊᕐᒪᖔᑕ ᐊᒻᒪᓗ 

ᐳᕙᒡᓗᒃᑐᑦ ᐊᒻᒪ ᐳᕙᒡᓗᒃᑐᑦ ᓯᓂᒃᑐᒥᒃ 

ᖃᐅᔨᓴᐃᖃᑦᑕᖅᑐᒍᑦ ᐊᒻᒪᓗᑦᑕᐅᖅ 

ᓇᐅᑦᑎᖅᓱᐊᖃᖅᖢᑕ ᖃᕋᓴᐅᔭᒃᑯᓪᓗ 

ᑎᑎᕋᖅᑕᐅᕙᓪᓕᐊᖏᓐᓇᖃᑦᑕᖅᖢᑎᒃ ᐊᒻᒪᓗᑦᑕᐅᖅ 

ᖃᐅᔨᓴᖅᑕᐅᖃᑦᑕᖅᑐᑦ ᐅᕆᐊᖏᑦ ᐊᒻᒪᓗ ᐊᐅᖏᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᐱᓕᒻᒪᒃᓴᐃᓪᓗᑕᓗ 

ᐋᓐᓂᐊᓯᐅᑎᓂᒃ ᐳᕙᓪᓗᕐᓇᕐᓂᒃ ᑲᒪᔪᓐᓇᕐᓂᐊᕐᒪᑕ 

ᐊᒻᒪᓗᑦᑕᐅᖅ ᓄᓇᓕᖕᓂ ᐅᔾᔨᕈᓱᓕᖅᑎᑦᑎᓇᓱᓐᓂᕐᒧᑦ 

ᐱᓕᕆᐊᖃᖅᑐᒍᑦ ᓇᐅᑦᑎᖅᓱᐊᖃᖃᑦᑕᖅᑐᒍᑦ ᐊᒻᒪ 

ᕿᒥᕐᕈᓇᖃᑦᑕᖅᑐᒍᑦ ᖃᐅᔨᓴᐃᓪᓗᑕ 

ᖃᐅᔨᓴᐃᖃᑦᑕᖅᑐᒍᑦ ᖃᓄᖅ ᐊᑦᑕᕐᓇᑦᑎᒋᒻᒪᖔᑦ 

ᐃᓛᒃ ᐅᓄᖅᑎᒋᖕᒪᖔᑕ ᑕᐃᒪᐃᑦᑐᖅᑖᖅᓯᒪᔪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᖁᔭᒋᕚᓪᓕᕈᓐᓇᕋᑉᑯ. ᐆᒥᖓᑦᑕᐅᖅ ᐅᐊᑦᓯᐊᖅ 

ᐊᐱᖅᑯᑕᐅᔪᖅ. ᐅᐃᒍᓐᖏᑎᓪᓗᒍ 

ᒪᓕᒐᓕᐅᖅᑎᐅᖃᑎᒪ ᐊᕐᕕᐊᓃᓐᖔᖅᑐᑉ 

ᐊᐱᖅᑯᑎᒋᔮᑕ ᒥᒃᕼᐋᓄᑦ ᑭᒍᑎᓕᕆᔩᑦ ᒥᓂᔅᑕ 

ᐅᖃᐅᕼᐃᕆᒐᓗᐊᕐᒪᒍ ᐅᕙᑦᓯᐊᖅ ᑕᒫᓂ ᐃᖃᓗᖕᓂ 

ᒪᓪᕉᖕᓂᒃ ᑭᒍᑎᓕᕆᒃᑕᖃᕐᒪᑦ. ᐅᓇᓕᑉᑕᐅᖅ 

ᐃᕼᐅᒪᒋᔭᐅᕼᐃᒪᓐᖏᑉᐸ ᐃᖃᓗᒃᑑᑦᓯᐊᕐᓘᓐᓃᑦ 

ᑲᖏᖅᖠᓂᕐᓘᓐᓃᑦ ᑖᒃᑯᐊ ᕿᑎᕐᒥᐅᓂᓪᓗ 

ᑭᕙᓪᓕᕐᒥᐅᓂᓪᓗ? ᐊᑯᓪᓕᐅᓂᖓᑕ ᑕᐅᑐᓐᓇᕐᓂᖓ 

ᓄᓇᓖᓪᓗ ᐊᖏᓛᖑᓂᖓ ᑕᐅᑐᓐᓇᕐᓂᖓ. 

ᐃᕼᐅᒪᒋᔭᐅᕼᐃᒪᓐᖏᒃᑲᓗᐊᕆᐊᒃᕼᐊᖅ ᕼᐃᕗᓂᒃᕼᐊᒥ 

ᑕᐃᑉᓱᒪᑉ ᑭᒍᑎᓕᒋᔭᐅᔪᒃᕼᐊᐅᑉ ᒥᒃᕼᐋᓂ? 

ᑐᑭᕼᐃᖕᓇᕐᓂᕈᒪ ᐃᒃᕼᐅᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ,  

ᐃᒃᓯᕙᐅᑖᖅ. ᐄ, ᓇᒻᒥᓂᕐᓕ ᐱᒍᒪᓐᓂᖅᑲᑕ 

ᓄᓇᓖᑦ, ᓇᒻᒥᓂᖅ ᐱᒍᒪᓐᓂᖅᑲᑕ 

ᑭᒍᓐᓂᐊᖅᑎᑖᕐᓗᑎᑦ ᑕᐃᒫᒃ ᐱᕕᔅᓴᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᓐᓄᐊᓚᐅᓐᖏᓐᓂᓐᓂ ᐅᖃᕈᒪᓪᓗᖓ ᒥᔅ 

ᐊᕐᓇᒃᑲᖅ ᐃᖅᑲᓇᐃᔭᖅᑎᖏᓪᓗ ᑐᓐᖓᓱᖁᓪᓗᒋᑦ 

ᒥᔅᑕ ᑭᓖ ᐊᒻᒪ ᒥᔅ ᖃᑉᓗᓈᖅ. 

 

ᐅᖃᐅᓯᕆᔪᒪᓪᓗᒍ ᐅᔾᔨᕆᕋᑖᖅᑕᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᑯᒃᓴᐅᑎᑦᑎᓚᐅᕐᒪᑦ 

ᑖᒃᓱᒪᑉ ᑐᖏᓕᖓᑕ ᐃᑲᔪᕈᑎᐊᑕ ᐃᑲᔪᖅᑎᐊᑕ 

ᑐᖏᓕᐊᑕ ᐃᖅᑲᓇᐃᔮᒃᓴᓂᑦ. 

ᖁᔭᓐᓇᒦᑦᑎᐊᖅᖢᖓᓗ ᑕᒪᒃᑯᓂᖓ 

ᐱᓕᕆᐊᖃᕐᒪᑕ ᒫᓐᓇ ᐊᖓᔪᖅᑳᒃᓴᒥᒃ 

ᐃᖅᑲᓇᐃᔭᖅᑎᑖᕋᓱᓕᕐᒪᑕ. ᓇᓂᓯᖁᓇᐅᒐᓗᐊᖅ 

ᐃᖅᑲᓇᐃᔭᖅᑎᐅᓂᐊᖅᑐᒥᒃ. 

 

ᐊᐱᖅᑯᑎᒋᓂᐊᖅᑕᓐᓄᑦ, ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᓅᕐᓂᐊᖅᐳᖓ. 150 ᒪᒃᐱᒐᖅ ᐃᓗᐊᓂ. 

ᐱᓕᕆᕕᒃ ᑖᓐᓇ ᐱᓕᕆᐊᖃᖃᑦᑕᖅᓯᒪᖕᒪᑦ 

ᐊᒃᓱᓗᐊᒃ ᐱᓕᕆᕕᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᔪᒪᑦᑎᐊᖅᓯᒪᖕᒪᑦ ᐃᓄᖕᓂᑦ 

ᐃᖅᑲᓇᐃᔭᖅᑎᖃᕐᓗᑎᑦ 2018-19 

ᑮᓇᐅᔭᓕᕆᓐᓇᐅᑉ ᐊᕐᕌᒍᓂ 602-ᖏᓐᓃᑦᑐᓂᑦ 

ᐃᖅᑲᓇᐃᔭᖅᑎᑖᕈᒪᓪᓗᑎᑦ. 263-ᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕐᓗᑎᑦ ᐱᓕᕆᕕᐅᑉ  

ᐃᓗᐊᓂ. ᑕᑯᔪᒪᓐᓇᑦᑎᐊᖅᑐᖅ ᑖᓐᓇ. 

ᐱᔭᕐᓂᕋᔭᖅᑐᒃᓴᐅᓐᖏᑦᑐᖃᐃ 

ᐃᓐᓄᒃᑕᐅᓇᓱᒃᑲᓗᐊᖅᐸᑕ ᐱᓕᕆᕕᔅᓯᖕᓄᑦ. 

 

ᐊᒻᒪ ᐅᖃᕈᒪᓪᓗᖓ ᑭᒡᒍᓯᐅᓚᐅᖅᑐᖅ ᑎᑎᖅᑲᓄᑦ 

ᐊᐱᖅᑯᑎᖃᖅᑎᓪᓗᖓ ᐃᓕᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᒪᒥᐊᓇᖅ, 6-ᓂᑦ 

ᐃᖅᑲᓇᐃᔭᖅᑎᖏᑦ ᐃᓕᓐᓂᐊᕆᐊᖅᓯᒪᓚᐅᕐᒪᑕ. 

ᐃᓚᖏᑦ ᐃᖅᑲᓇᐃᔭᖅᑎ ᐊᑕᐅᓯᖅ  

ᓄᓇᑖᖃᑕᐅᓯᒪᓪᓗᓂ, ᐃᓅᓪᓗᓂ. ᐱᓕᕆᕕᓯ 

ᐱᓕᕆᐊᖃᕐᓂᐊᖅᐹᑦ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐃᖅᑲᓇᐃᔭᖅᑎᖏᑦ ᐃᓄᐃᑦ ᑕᐃᑲᓂ? ᖁᔭᓐᓇᒦᒃ,  

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᑲᔪᖅᑐᐃᓐᓇᕈᒪᖃᑦᑕᕋᑦᑎᒍᑦ ᐃᖅᑲᓇᐃᔭᖅᑎᕗᑦ 

ᐃᓕᓐᓂᐊᕆᐊᕈᒪᖔᒐᑦᑕ ᐃᑲᔪᖅᑐᕈᒪᓪᓗᑕ 

ᑕᐃᒪᓐᓇᐃᓕ ᐱᓕᕆᔾᔪᑎᖃᕈᑦᑕ ᑖᒃᑯᐊ 

ᐃᑲᔪᖅᑐᐃᓐᓇᖃᑦᑕᖅᑕᕗᑦ.  

 

ᑐᕌᒐᒃᓴᕆᔭᕗᓪᓕ ᐊᕐᕌᒍᒋᔭᑦᑎᓐᓄᑦ 2018-19 

ᐅᐊᑦᑎᐊᕈᐊᐃ, ᐃᒡᒑᓪᓚᒡᓚᖓ. 125 

ᐃᖅᑲᓇᐃᔮᒃᓴᐃᑦ ᑐᕌᒐᒃᓴᕆᔭᕗᑦ 

ᐃᓐᓄᒃᑕᐅᖁᓪᓗᒋᑦ ᐊᒻᒪᓗᑦᑕᐅᖅ ᐃᓚᒋᐊᕐᓗᒍ 

ᓈᓴᐅᑏᑦ ᐅᑯᐊ ᐅᖃᐅᓯᕆᖃᓯᐅᑎᓗᒋᑦ 

ᐅᓄᖅᑐᐊᓗᐃᑦ ᐃᓄᐃᑦ 

ᐃᖅᑲᓇᐃᔭᓚᐅᑲᐱᓪᓚᖃᑦᑕᕐᒪᑕ 

ᐃᖅᑲᓇᐃᔭᐃᓐᓇᕐᓂᐊᖅᑐᑦ ᐃᓂᖏᓐᓄᑦ 

ᐃᓕᔭᐅᖁᓪᓗᒋᑦ. ᑕᕝᕙ ᑕᐃᒪᓐᓇᐃᓕᖓᕗᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕈᒪᓪᓗᖓ ᐃᓕᓐᓂᐊᕆᐊᖅᓯᒪᓪᓗᑎᑦ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᓐᖏᑲᐃᓐᓇᕐᓂᖏᑦ 

ᑖᒃᑯᐊ 6-ᖑᔪᑦ ᐃᓕᓐᓂᐊᕆᐊᖅᓯᒪᔪᑦ 

ᑭᓱᓕᕆᔨᐅᖕᒪᑕ? ᑭᓱᒥᒃ ᐃᓕᓐᓂᐊᕐᒪᑕ? ᐃᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃ.  

 

ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᐃᖅᑲᓇᐃᔮᒃᓴᓂᒃ 

ᖃᐅᔨᒪᓐᖏᑦᑐᖓ ᐃᓚᖓ ᐋᓐᓂᐊᓯᐅᑎᒃᓴᕈᕋᓱᒃᑐᖅ 

ᐱᔭᕇᕐᓂᐊᓕᖅᑐᖅ ᐃᓚᖓᑦ ᖃᓪᓗᓈᑦ ᓄᓇᖓᓐᓂ 

ᐃᓕᓐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ  

ᑐᓴᒐᒃᓴᐃᑦ ᐃᓕᓐᓄᐊᕈᓐᓇᕐᓂᐊᖅᑕᕗᑦ 

ᐱᑐᐊᕈᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᓯᐱᕆ 31, 2017 ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ 

ᑲᑎᖦᖢᒋᑦ 89 ᐳᓴᓐ ᐃᓅᓪᓗᑎᑦ. 28 ᐳᓴᓐ ᑖᒃᑯᐊ 

ᐊᑯᓐᓂᖅᓱᖅᑐᒃᑯᑦ ᐱᓕᕆᔨᒻᒪᕇᑦ ᐃᓗᐊᓂ 

ᐱᓕᕆᔪᑦ. ᐃᓕᓐᓂᐊᕆᐊᕈᒪᔪᖃᖅᐸᓪᓕ 

ᖃᓄᐃᓕᐅᕆᐊᖃᖅᐸᑦ ᐊᖓᔪᖅᑳᖑᓂᕐᒧᑦ 

ᐃᖅᑲᓇᐃᔮᒃᓴᒥᒃ ᐱᔪᒪᑲᓪᓚᖕᓂᖅᐸᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᓂᒃᑯᑦ 

ᐱᓕᕆᔾᔪᑎᐅᖃᑦᑕᖅᑐᒃᑯᑦ ᐊᒻᒪ ᐃᓱᒪᓕᕆᓂᒃᑯᑦ 

ᐃᓱᒪᓕᕆᔨᐅᔪᑦ ᓄᓇᓕᖕᓂ ᐃᓕᓐᓂᐊᖁᓪᓗᑎᒍᑦ 

ᑎᓕᐅᕋᓱᖃᑦᑕᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᔪᒪᒐᒃᑯ ᒥᔅᑕ ᒥᑭᓐᖑᐊᖅ ᐃᓄᒃᑐᑦ 

ᐃᓕᓐᓂᐊᖅᑎᑦᑎᓂᖓ ᑕᕝᕙᓂ ᐱᓕᕆᕝᕕᒻᒥ 

ᐅᖃᐅᓯᐅᓯᒪᖕᒪᑦ ᑖᓐᓇ ᓯᕗᓪᓕᐅᑎᑕᐅᖕᒪᒡᒎᖅ 

ᒐᕙᒪᒃᑯᓐᓂᑦ. ᑕᐃᒪ ᒪᕐᕉᖕᓂᒃ 

ᐅᖃᐅᓯᖃᓪᓚᑦᑖᖅᑐᓂᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖃᕈᒪᖕᒪᑕ. ᐃᓱᒪᒐᒪ ᑕᕝᕙᓐᖓᑦ 

159-ᓂᑦ ᐃᓄᒃᑐᑦ ᐃᓕᓐᓂᐊᖅᑎᑕᐅᓂᖅ 17-18 

ᖃᔅᓯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓐᖔᓚᐅᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓯᒪᓐᖏᑕᕗᑦ 

ᐅᑎᕐᕕᒋᔪᓐᓇᖅᑕᕗᑦ. ᐅᑎᕐᕕᒋᔪᓐᓇᕆᒃᑭᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ  

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᕙᕋ ᐃᒪᓐᓇ ᐊᔪᕐᓇᕋᔭᖅᑐᓂ 

ᐃᒪᓐᓇ ᐃᖅᑲᓇᐃᔭᓐᖏᑲᐃᓐᓇᖅᑐᓂᒃ ᐱᓗᐊᖅᑐᒥᒃ 

ᐋᓐᓂᐊᕕᓐᓂ ᐋᓐᓂᐊᕕᓪᓚᑦᑖᓂᑦ 

ᐅᖁᒪᐃᓐᓂᕐᓂᐊᕐᕕᖕᒥᓪᓘᓐᓃᑦ ᖃᓄᕐᓕ ᐱᓕᕆᕕᓯ 

ᐸᕐᓇᒃᓯᒪᕚᑦ ᑕᒪᓐᓇ ᑎᓕᐅᖅᑐᐃᓇᓱᒡᓗᑎᑦ 

ᐃᖅᑲᓇᐃᔭᖅᑎᓂᒃ ᐅᖃᐅᓯᕐᒥᒃ 

ᐃᓕᓐᓂᐊᖅᑎᑦᑎᖁᔨᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐊᒃᓱᕈᕐᓇᕐᓂᐊᖅᑑᒐᓗᐊᖅ. ᑖᒃᑯᐊ ᐋᓐᓂᐊᓯᐅᖅᑏᑦ 

ᐃᖅᑲᓇᐃᔭᕐᓇᐅᒍᓐᓃᖅᑎᓪᓗᒍ ᐃᑲᕐᕋᖏᓐᓂᒃ 

ᐃᖅᑲᓇᐃᔭᒃᑲᓐᓂᖃᑦᑕᖅᓯᒪᔪᒻᒪᕆᐅᓕᕐᒪᑕ ᑖᒃᑯᐊ 

ᐋᓐᓂᐊᓯᐅᖅᑎᑭᒃᓴᕐᓂᕗᑦ ᓄᓇᕗᒻᒥ ᐃᓱᒫᓗᓇᕐᒪᑦ. 

ᑕᐃᒪᓕ ᐅᖃᐅᓯᕐᒥᒃ ᐃᓕᓐᓂᐊᖅᑎᑦᑎᓂᕐᒥᒃ 

ᐊᒃᓱᕈᕐᓇᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᖏᖃᑎᒋᑦᑎᐊᒻᒪᕆᒃᐸᒋᑦ ᑖᓐᓇ 

ᐊᒃᓱᕈᕐᓇᕐᓂᐊᖅᑐᖅ ᐱᓗᐊᖅᑐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᐊᐱᖅᑯᑎᒃᑲᓐᓂᕋᓕ ᑖᒃᑯᐊ ᐊᒡᒍᖅᑐᖅᓯᒪᓂᖏᑦ 

ᐱᔭᒃᓴᐃᑦ ᐸᕐᓇᐅᑎᖏᓐᓂᑦᑕᐅᖅ ᑖᓐᓇᓗ 

ᑮᓇᐅᔭᓕᕆᔾᔪᓯᖓᑦ ᐱᔾᔪᑎᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑕᐃᒪᓕ  

ᐊᔾᔨᒌᑦᑎᐊᖅᑐᑯᓘᓐᖏᒻᒪᑦ. ᑕᐃᒪ ᑖᒃᑯᐊ ᐱᔭᒃᓴᓂᑦ  

ᐸᕐᓇᒍᑎᓂᑦ ᐊᔾᔨᓐᖏᑦᑎᐊᓐᖏᒻᒪᒋᑦ 

ᐊᒡᒍᖅᑐᖅᓯᒪᓂᖏᑕ ᑮᓇᐅᔭᐃᑦ. 

ᖃᓄᐃᒻᒪᒃᑭᐊᕐᖓᐃ ᑕᐃᒪᐃᓕᖓᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐱᕕᖃᑦᑎᑲᐃᓐᓇᕈᕕᖓ.  

 

ᓱᖁᑎᒃᓴᖏᒃᑯᕕᑦ ᐃᒃᓯᕙᐅᑖᖅ, ᑖᓐᓇ ᑭᐅᕆᓐ 

ᖃᑉᓗᓈᖅ ᑐᒡᓕᒃᑲᓐᓂᕋ ᑖᔅᓱᒧᖓ 

ᐃᓅᓯᑦᑎᐊᕙᓕᕆᓂᕐᒧᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᑉᓗᓈᖅ. 

 

ᖃᑉᓗᓈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐅᒃᐱᓱᕈᒃᑐᖓᑦᑕᐅᖅ ᐅᖃᐅᓯᖃᖅᑲᐅᖕᒪᑦ 

ᐊᔾᔨᒌᖏᓐᓂᖏᓐᓂᒃ ᑖᒃᑯᐊ ᐃᓅᓯᑦᑎᐊᕙᓕᕆᓂᕐᒧᑦ 

ᐃᓅᓯᐅᑉ ᐱᐅᔭᕆᐊᖃᕐᓂᖓᓄᑦ ᑖᓐᓇ ᐊᕐᕌᒍᑦ 

ᑖᓐᓇ ᓄᑖᖑᖕᒪᑦ ᐱᓕᕆᐊᒐᒃᓴᓂᒃ ᑖᓐᓇ 

ᐋᖅᑭᒋᐊᖅᑎᒋᐊᕐᓂᐊᖅᐸᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ ᑕᐃᒪ ᑐᒡᓕᐊᓃᓕᕋᕕᑦ, ᑕᐃᒪ 

ᐅᖃᐅᓯᕆᓗᒍ ᑕᐃᒪ ᐊᕝᕙᕆᓗᐊᖅᑕᖏᓐᓂᒃ 

ᐅᓂᒃᑳᓚᐅᑲᓪᓗᑎᑦ ᐊᐱᖅᑯᑎᖃᓕᕈᕕᑦ 

ᑲᔪᓯᒋᐊᕆᑦ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐃᑎᒋᐊᕋᕕᖓ, ᑖᒃᑯᐊ ᐅᓂᒃᑳᑲᐃᓐᓇᖅᖢᑎᒃ 

ᐃᑲᔫᑎᖃᕐᒪᑕ ᒥᓂᔅᑕ ᑐᑭᓯᔾᔪᑎᒋᓗᓂ ᑖᒃᑯᐊ 

ᓄᓇᓕᑦᑎᓐᓂ ᐊᑐᖃᑦᑕᖅᑕᑦᑎᓐᓂ. 

 

ᑖᓐᓇᐅᑎᓪᓗᒍ ᐃᒃᓯᕙᐅᑖᖅ, ᐊᐱᖅᑯᑎᒐᓗ ᒥᓂᔅᑕ  

ᑕᕝᕙᓂᓕ ᐸᕐᓇᐅᑎᖏᓐᓂᒃ ᒪᑉᐱᒐᖅ 136-ᒥ. 

ᑖᒃᑯᐊ ᓯᕗᓪᓕᐅᑎᑕᐅᔪᑦ 2017-18-ᒧᑦ 

ᐊᑐᓕᖅᑎᓪᓗᓂ ᑖᒃᑯᐊ ᑲᒪᒋᔭᐅᓂᖏᑦ ᑖᒃᑯᐊ 

ᐃᓐᓇᐃᑦ, ᐃᓐᓇᒃᑯᕕᖕᓄᑦ. ᐊᕐᕕᐊᑦ, ᖃᒪᓂ’ᑐᐊᖅ, 

ᐃᖃᓗᖕᓂᓗ ᒥᓂᔅᑕᖃᐃ ᐅᖃᐅᓯᖃᒃᑲᓐᓂᕈᓐᓇᖅᐹ 

ᑖᒃᑯᐊ ᐃᓐᓇᒃᑯᕕᖕᓂᑦ ᑖᒃᑯᓇᓂ ᓄᓇᓕᖕᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᖅᑲᐅᒪᔪᒃᓴᐅᖕᒪᑦ 

ᒪᓕᒐᓕᐅᖅᑎ ᑖᓐᓇ ᓯᕕᑐᔪᒥᒃ ᐃᓄᓕᕆᔨᒃᑯᑦ 

ᐊᑖᓃᓚᐅᖅᓯᒪᖕᒪᑦ, ᑖᓐᓇ ᓄᒃᑎᖅᑎᑕᐅᓚᐅᖅᖢᓂ 

ᐅᕙᑦᑎᓐᓂ. ᑖᓐᓇ ᐱᔮᕇᖅᓯᒪᓕᖅᑐᖅ ᑭᓯᐊᓂ... 

ᑖᒃᑯᐊ ᐅᖃᓕᒫᕋᒪ. ᑖᒃᑯᐊ ᐃᓐᓇᒃᑯᕖᑦ 

ᓄᑦᑎᖅᑕᐅᓂᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑕᒪᓐᓇ ᑕᐅᑐᒐᖃᕐᓂ ᑲᒪᒋᔭᖃᕐᓂᕐᒦᑦᑐᓂᒃ 

ᑖᔅᓱᒧᖓᓕᒫᖅ ᐊᑕᐅᓯᕐᒧᑦ ᐱᓕᕆᕝᕕᖕᒧᑦ ᐃᓐᓇᐃᑦ 

ᐸᖅᑭᔭᐅᓂᖏᓐᓄᑦ. 

 

ᒫᓐᓇᐅᔪᖅ ᒫᓐᓇ ᐊᐅᓚᔾᔪᑎᒃᓴᓂᒃ ᑖᒃᑯᓄᖓ 

ᐱᖓᓱᓄᑦ ᐃᓐᓇᒃᑯᕕᓐᓄᑦ, ᑖᒃᑯᓄᖓ 

ᑳᓐᑐᕌᑎᒎᖅᐸᒃᑐᑎᒃ ᑐᑭᓕᐅᑎᓗᒍ ᐊᕐᕕᐊᓂ 

ᑳᓐᑐᕌᑎᒎᕐᒪᑦ ᐊᐅᓚᑕᐅᔪᑦ ᑳᓐᑐᕌᒃᖃᖅᑐᒧᑦ. 

ᐃᖃᓗᖕᓂ ᐃᓐᓇᒃᑯᕕᖕᒧᑦ ᓄᑖᖑᖅᑎᑕᐅᓂᖓ 

ᐱᔭᕇᖅᑕᐅᓚᐅᖅᑐᖅ 2017 ᐅᐱᖔᖓᓂ ᐊᒻᒪᓗ 

ᐊᕐᕕᐊᓂ ᐃᓐᓇᑯᕕᖕᒥ 2018 ᐊᐅᔭᖓᓂᒃ 

ᐱᓕᕆᐊᖑᒃᑲᓐᓂᕐᓂᐊᖅᖢᓂ, ᖃᒪᓂ’ᑐᐊᕐᒥ 

ᐋᖅᑭᒃᓯᒪᖏᓪᓗᓂ ᓄᑖᖑᕆᐊᖅᑎᑕᐅᓂᐊᕆᓪᓗᓂ 

ᐊᐅᔭᒥ ᑕᒫᓂ. 

 

ᑖᒃᑯᐊ ᐃᑲᔪᖅᓱᒃᑲᓐᓂᑦᑎᐊᕋᓱᓪᓗᒋᑦ ᐃᓐᓇᒃᑯᕖᑦ 

ᐱᔨᑦᑎᕋᖅᑕᐅᓂᖏᑦ ᑖᒃᑯᐊ 

ᑮᓇᐅᔭᖃᖅᑎᑕᐅᓂᕆᓚᐅᖅᑕᖏᑦ ᐱᔨᑦᑎᕋᖅᑎᓄᑦ 

25 ᐳᓴᒥᑦ ᐊᒥᓱᕈᕆᐊᓚᐅᖅᑐᑦ, ᑖᒃᑯᐊ ᑮᓇᐅᔭᐃᑦ 

ᑐᒃᓯᕋᖅᑕᐅᓚᐅᖅᑐᑦ ᑕᒪᐅᓇ ᐸᕐᓇᐅᓯᐅᕐᓂᖅ  

2018-19 ᐊᒻᒪᓗ ᑲᔪᓯᓇᔭᖅᑐᒥᒃ ᐊᒻᒪᓗ 

ᖄᒃᑲᓐᓂᐊᒍ ᑮᓇᐅᔭᖅᑐᕈᑎᒃᓴᓂᒃ 2017-18-ᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑕᐃᒪᓕ 

ᑕᑯᒍᑦᑎᒍ ᖃᒪᓂ’ᑐᐊᒦᑦᑐᖅ ᓄᑖᖑᖅᑎᑕᐅᓂᖅ 

ᖃᖓᑭᐊᖅ ᐱᔮᕇᖅᓯᒪᒐᔪᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᖅᓯᒪᒐᔭᖅᑐᕆᔭᕗᑦ 

ᐊᐅᔭᖅ ᓄᖑᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᑖᓐᖑᕆᐊᖅᑕᐅᓂᖏᓐᓂᒃ ᐊᐅᔭᐅᑉ 

ᐃᓱᓕᓐᓂᕆᔭᖓ ᑕᐃᒪ ᐱᓕᕆᕝᕕᔅᓯᓐᓂ 

ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᓪᓗ 

ᑮᓇᐅᔭᖏᓐᓂᒃ ᐱᒋᐊᕐᓂᐊᖅᐹᑦ ᑳᓐᑐᕌᒃᑦᑖᕈᒪᔪᓄᑦ 

ᑐᒃᓯᕋᐅᑎᓂᒃ ᑳᓐᑐᕌᒃᑦ ᑐᓂᔭᐅᔪᓐᓇᓂᐊᕐᒪᑦ ᑖᓐᓇ 

ᐱᔭᕇᖅᑕᐅᓚᐅᓐᖏᓐᓂᖓᓂ? ᑕᐃᒪ 

ᐱᕙᒌᔭᕆᖅᓯᒪᒐᔭᕋᔅᓯ ᑖᓐᓇ ᓄᑖᓐᖑᕆᐊᖅᑕᐅᔪᑦ 

ᐱᔭᕇᖅᓚᐅᖅᑎᓐᓇᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓵᔭᕆᐊᖓ ᒪᓕᒐᓕᕆᔨ 

ᑕᐃᒪᓐᓇ ᐱᓕᕆᐊᕆᓇᓱᓂᐊᖅᐸᕗᑦ. ᐃᒪᓐᓇ 

ᐱᒋᐊᖅᓯᒪᓕᕐᓗᑎᖑᓐᓃᑦ ᑖᓐᓇ ᓄᑖᓐᖑᕆᐊᕐᓂᖅ  

ᑖᓐᓇ ᓯᕗᒧᐊᕆᐊᕐᓂᐊᕐᒪᑦ. ᑳᓐᑐᕌᒃᑦᑖᕈᒪᔾᔪᑎᓂᒃ 

ᑐᒃᓯᕋᐅᑎᓯᐅᓚᐅᓐᖏᑎ ᑖᓐᓇ 

ᓇᐅᑦᑎᖅᓱᕐᓂᐊᖅᑕᕗᑦ ᑖᒃᑯᐊ 

ᐊᑕᐅᑦᑎᒃᑰᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑲᔪᓯᒋᐊᕐᓗᖓ 

137 ᒪᒃᐱᒐᕐᒧᑦ, ᐸᕐᓇᐅᑎᖏᓐᓂ ᐅᖃᐅᓯᖃᖅᑐᑦ  

ᐃᓐᓇᒃᑯᕕᖕᒧᐊᖓᔪᒃᓴᐅᕗᖅ? ᖁᓪᓕᖅᐹᑦᑎᐊᒥ 

ᐅᖃᖅᓯᒪᖕᒥᖕᒪᑦ ᓯᕗᓪᓕᐅᓕᖅᑎᓪᓗᖏᑦ 

ᐱᖁᔭᒃᓴᐃᓪᓗ ᓄᑖᓐᖑᖅᑎᓂᒃ 

ᐃᓱᒪᒃᓴᖅᓯᐅᕐᓂᖅᑕᖃᖅᐹ 

ᐊᖏᒡᓕᒋᐊᖅᑎᑦᑎᓂᐊᕆᐊᖓ ᒫᑕ ᑲᓕᕋᖅ 

ᐃᒡᓗᖁᑎᖓ ᖃᒪᓂᑦᑐᐊᕐᒥ? ᑕᐃᒪ ᓄᓇ ᐃᓂᖓ  

ᐱᕕᖃᕋᓗᐊᕐᒪᑦ ᐊᖏᒡᓕᒋᐊᕐᕕᖃᕋᓗᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᔭᕆᐊᓕᖕᓂᒃ 

ᐋᖅᑭᒃᓯᓇᓱᖅᑰᖅᑐᑦ ᑖᓐᓇ ᐃᓐᓇᐃᑦ 

ᐅᑎᖅᑎᑦᑐᕈᓐᓇᕐᓂᐊᕋᑦᑎᒍ. ᒫᓐᓇ ᐸᕐᓇᖕᓂᐅᑉ 

ᓯᕗᓂᖓᒍᑦ ᑮᓇᐅᔭᖃᓐᖏᓇᑦᑕ ᓱᓕ. ᑕᐃᒪᓕ 

ᑕᐃᒪᐃᓕᐅᖅᑐᖃᕆᐊᖃᕐᓂᐊᕐᒪᑦ 

ᐊᖏᒡᓕᒋᐊᖅᑎᓐᓂᐊᕐᓂᕈᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑕᑯᓐᓈᕋᖏᑦᑎᒍ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᑦ ᓄᑖᓐᖑᖅᑎᑦᑎᓂᕐᒧᓪᓗ. 

ᐃᒃᓯᕙᐅᑕᐅᑉ ᓄᖅᑲᖅᑎᓐᓂᐊᖅᐹᖓ ᒥᓂᔅᑕᐅᑉ 

ᑭᐅᔪᒪᓐᖏᑉᐸᒍ. ᐅᖃᕈᓐᓇᖅᑐᖅ ᑕᐃᒪ ᓂᒋᐊᓂ 

ᐹᖓᓂ ᑖᓐᓇ ᐃᒃᓯᕙᐅᑕᓐᓄᑦ ᐊᒃᓴᓗᐊᓕᖕᓄᑦ 

ᐃᓯᕐᕕᐅᔪᓐᓇᕆᐊᖓ ᐅᕝᕙᓘᓐᓃᑦ ᐃᒡᓕᕐᒥᒃ 

ᐊᒃᓴᓗᐊᓕᖕᒧᑦ. ᐃᓚᓐᓂᒃᑯᑦ ᑖᒃᑯᐊ ᐃᓐᓇᐃᑦ  

ᑕᕝᕙᖓᑦ ᐃᒡᓗᒥᑦ  

ᐋᓐᓂᐊᕕᓕᐊᕈᔾᔭᐅᔭᕆᐊᖃᓚᐅᓲᖑᖕᒪᑕ. ᑖᓐᓇᓕ 

ᓄᑖᖑᖅᑎᑕᐅᓂᐊᖅᑎᓪᓗᒍ ᑖᓐᓇ ᐸᕐᓇᒃᑕᐅᓯᒪᕚ? 

ᐋᒡᒐᓘᓐᓃᑦ ᐄᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐊᑭᑐᔪᖅᑐᖅᑐᓂᒃ ᐅᖃᓪᓚᓕᕋᕕᑦ. ᑭᐅᔪᒪᒃᐸᑦ 

ᒥᓂᔅᑕ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐅᐊᑦᑎᐊᕈᐃ. ᖁᔭᓐᓇᒦᒃ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᑐᐃᓐᓇᖅᑐᖓ 

ᑖᓐᓇ ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ ᑮᓇᐅᔭᕗᑦ 

ᑖᒃᑯᐊ ᑕᐃᒪᓕ ᐃᓚᐅᖅᑐᓕᕌᖓᑦᑎᒍ 

ᑕᐃᑲᓃᑦᑕᐅᑎᒋᖏᑦᑐᓂᒃ. ᑖᒃᑯᐊ ᑮᓇᐅᔭᕗᑦ 

ᓈᒻᒪᒐᓱᒋᐊᖃᖃᑦᑕᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕐᓗᖓ. ᒪᒃᐱᒐᖅ 137-ᒥ ᐸᕐᓇᐅᑎᓂᒃ 

ᐱᖓᔪᖓ ᐹᓐᖓᑦ ᖁᓛᓐᓂᑦ ᖃᐅᔨᓴᕐᓗᒋᑦ 

ᐋᓐᓂᐊᕕᓕᐊᖅᑐᖅᑐᓄᑦ ᐱᓕᕆᐊᑦ ᑕᒪᒃᑯᐊ 

ᐱᔨᑦᑎᕋᕐᓂᕐᒧᑦ ᐊᐃᓯᔪᓐᓇᑦᑎᐊᖁᓪᓗᒍ. ᒥᓂᔅᑕ 

ᖃᐅᔨᒪᑦᑎᐊᕐᒪᑦ ᑐᑭᓯᑦᑎᐊᓂᐊᖅᑐᓂᓗ 

ᖃᓄᐃᓕᐅᕋᓱᒻᒪᖔᕐᒪ. ᑖᒃᑯᓂᖓ ᐃᓱᒫᓘᑎᓐᓂᒃ 

ᐅᓄᖅᑐᓂᒃ ᓴᖅᑭᑦᑎᖃᑦᑕᖅᓯᒪᒐᒪ 

ᐋᓐᓂᐊᕕᓕᐊᖅᑕᖅᑐᓂᓗ ᐊᐱᖅᓱᓇᖅᑎᓪᓗᒍ 

ᑎᓴᒪᖓᓐᓂᒃ ᒪᓕᒐᓕᐅᕐᕕᖃᖏᓐᓂᒃ ᒫᓐᓇᒧᑦ.  

 

ᓂᕈᐊᖅᑎᒃᑲ ᐅᖃᐅᑎᓯᒪᓪᓗᒋᑦ ᖃᒪᓂᑦᑐᐊᕐᒥ 

ᑖᒃᑯᐊ ᐅᓐᓂᓗᒃᓴᕐᕖᑦ ᐃᓅᓕᓴᖅᑕᐅᔪᓄᑦ. ᑕᐃᒪᓕ 

ᑕᐅᑐᓕᕌᖓᔅᓯ ᑖᒃᑯᓂᖓ ᐋᓐᓂᐊᕕᓕᐊᖅᑕᖅᑐᓄᑦ 

ᐊᑐᐊᒐᐅᔪᖅ ᕿᒥᕐᕈᔭᐅᓂᖓᓂᒃ. ᑖᒃᑯᐊ 

ᐅᓐᓂᓗᒃᓴᕐᕕᒻᒥ ᐅᓐᓂᓗᒃᓴᕕᐅᑉ ᑎᑎᕋᕐᕕᖓᓂ, 

ᑖᒃᑯᐊ ᑕᑯᓪᓚᑖᕐᓗᒍ ᐊᑐᐊᒐᐅᔪᖅ 

ᕿᒥᕐᕈᔭᐅᔭᕆᐊᖃᕐᓂᖅ ᐊᓯᔾᔨᕐᓗᒍᖃᐃ ᑖᓐᓇ 

ᐋᓐᓂᐊᕕᓕᐊᖅᑕᖅᑐᓄᑦ ᐱᓕᕆᐊᖑᖃᑦᑕᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᕿᑎᖅᑰ, ᒪᐃ 31, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᖅ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒫᓐᓇ 

ᕿᒥᕐᕈᓂᕆᔭᐅᔪᐃᑦ ᑖᒃᑯᓄᖓ ᐋᓐᓂᐊᕕᓕᐊᖅᑐᓄᑦ 

ᐱᔭᕇᖅᐸᓪᓕᐊᓕᖅᑐᑦ ᕿᒥᕐᕈᓂᖅ. ᑕᐃᒪᓕ 

ᑕᐅᑐᒋᐊᖃᓕᕐᒥᔪᑦ ᐊᑐᓕᖁᔭᐅᔪᑦ 

ᐊᓯᔾᔨᖅᓯᒪᔪᒻᒪᕆᖕᒥ ᐊᑐᐊᒐᖅ. 

 

2017-ᒥ ᐃᖃᓗᐃᑦ, ᔭᓗᓇᐃᑉ, ᕕᓂᐱᒡ, ᐊᒻᒪᓗ 

ᐋᑐᕚᒥ ᑐᔪᕐᒥᕕᖕᓂ ᕿᒥᕐᕈᓚᐅᖅᑐᒍᑦ 

ᖃᐅᔨᓇᓱᓚᐅᖅᑐᒍᑦ. 

ᖃᐅᔨᓴᕐᓂᖃᓚᐅᖅᑐᒍ ᐅᖃᐅᓯᖅ ᐃᓕᓴᕆᔭᐅᓯᒪᔪᒥ 

ᐊᑐᖅᖢᒍ ᓄᓇᕗᒻᒥ ᖃᕆᓴᐅᔭᖅᑎᒍᑦ 

ᐸᐃᑉᐹᑎᒍᓪᓗ. ᑖᒃᑯᐊ ᐊᕕᒃᑐᖅᓯᒪᔪᓂ 

ᕿᒥᕐᕈᐊᓂᖅ ᐊᑐᖅᑐᐊᓘᓚᐅᕐᒪᑦ  

ᑕᒪᒃᑯᐊ ᖃᐅᔨᓴᖅᑐᒋᑦ ᐊᑐᐊᒐᐃᑦ 

ᐋᓐᓂᐊᕕᓕᐊᖅᑕᖅᑐᓄᑦ ᑖᒃᑯᓄᖓ ᐊᕕᒃᑐᖅᓯᒪᔪᓄ 

ᐊᔾᔨᒌᖏᑦᑐᓄᑦ ᐊᑐᖅᑕᐅᔪᑦ 

ᐱᐅᓂᖅᐹᖑᖃᑦᑕᕐᓂᖏᑎᒍᑦ. ᑖᓐᓇ ᐊᑐᐊᒐᖅ 

ᓄᑖᖅ ᐊᑐᓕᖅᑎᑕᐅᓂᐊᖅᑐᖅ ᐄᐳᓘ 1, 2019-ᒥ. 

 

ᐊᒻᒪᓗᒃᑲᓐᓂᖅ ᑖᒃᑯᐊ ᐋᓐᓂᐊᕕᓕᐊᖅᐸᒃᑐᓄᑦ 

ᕿᒥᕐᕈᓂᖃᓚᐳᒥᔪᒍᑦ ᒫᓐᓇ ᖃᐅᔨᓇᓱᒃᑕᕗᑦ 

ᐊᐅᓚᓂᖏ ᐊᑐᖅᑕᐅᖃᑦᑕᖅᑐᖅ ᐊᑐᐊᒐᐃᑦ 

ᐃᖅᑲᓇᐃᔭᖅᑎᖃᕐᓂᕐᒧᑦ ᑎᒥᐅᓪᓗ 

ᐋᖅᑭᒃᓱᖅᓯᒪᓂᖓ ᐱᓕᒻᒪᒃᓴᐃᓂᕐᓗ. ᑕᐃᒪᓕ 

ᐊᑐᓕᖁᔭᐅᔪᓂ ᓴᓐᖏᔫᔪᓂ ᑕᑯᔪᒪᒐᑦᑕ 

ᖃᐅᔨᒋᐊᕐᓂᕐᓗ ᐱᒋᐊᖅᓯᒪᓕᕐᒪᑦ ᒪᑯᓄᖓ 

ᐱᓕᕆᖃᑕᐅᔪᓄᑦ ᓄᓇᕗᑦ ᐃᓗᐊᓂ ᓯᓚᑖᓂᓗ. 

ᓄᓇᓖᑦ ᑕᒪᒃᑯᐊ ᐊᕕᒃᑐᖅᓯᒪᔪᓂᒃ ᑎᑎᕋᕐᕕᖕᓂ 

ᐋᓐᓂᐊᕕᖕᓂ ᐊᒻᒪᓗ ᓄᓇᕗᑦ ᓯᓚᑖᓄᑦ 

ᐅᐸᒃᑕᐅᖃᑦᑕᖅᑐᓂᒃ ᓯᑏᕝᕙᒥ 

ᐱᔭᕇᖅᑕᐅᓚᐅᖅᖢᓂ. 

 

ᑖᒃᑯᐊ ᐊᑐᓕᖁᔭᐅᔪᑦ ᑕᕝᕙᖓᑦ ᕿᒥᕐᕈᓂᕐᒥᑦ 

ᓴᖅᑭᔾᔪᑕᐅᓂᐊᕐᒪᑕ ᐊᔾᔨᒌᖏᑦᑐᓂ ᑲᒪᖃᑦᑕᕐᓂᕐᒥᑦ 

ᒪᑯᓂᖓ ᐊᐅᓂᕐᒧᑦ ᐊᔾᔨᒌᑦᑐᐃᓐᓇᐅᓗᑎᒃ 

ᐊᕕᒃᑐᖅᓯᒪᔪᓂᑦ ᓄᓇᓕᒨᖅᑐᓂᒃ ᑎᑎᕋᕐᕕᖕᓂ 

ᐊᑐᐊᖅᑕᐅᖃᑕᖅᑐᓂᑦ ᐊᒻᒪᓗ ᐊᔾᔨᒌᖏᑐᓂᑦ 

ᐱᐅᓯᕚᓪᓕᖅᑎᓪᓗᒋᑦ ᑐᓴᐅᒪᖃᑦᑕᐅᑎᓂᖅ. 

ᑖᒃᑯᐊᓗ ᐸᐃᑉᐹᑎᒍᑦ ᑎᑎᕋᖅᑕᐅᓯᒪᔪᒥᑦ ᐊᑐᐊᒐᕐᒥ 

ᒪᓕᒃᑲᓗᐊᕐᒪᖔᑕ ᖃᐅᔨᒪᔾᔪᑎᓂ ᐊᒻᒪᓗ  

ᐱᓕᒻᒪᒃᓴᐃᓂᕆᔭᐱᐊᖃᖅᑕᖏᑦ ᓄᓇᕘ ᒐᕙᒪᒃᑯᖅ 

ᐃᖅᑲᓇᐃᔭᖅᑎᖏᓐᓂ ᒪᓕᒃᓯᒪᖁᓪᓗᒋᑦ 

ᐊᑐᓕᖁᔭᐅᔪᓂᑦ ᑖᕝᕗᓇ ᑭᒥᕐᕈᓂᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᒪᓐᓇ 

ᐋᓐᓂᐊᕕᖕᓄᑦ ᐊᐅᓪᓚᖅᑕᕐᓂᖅ ᐊᑐᐊᒐᒃᓴᖅ ᑕᐃᒪ 

ᓄᑖᓐᖑᖅᑎᖅᑕᐅᓂᐊᕐᒪᑦ ᖁᕕᐊᓇᑯᓂ. 

ᒪ’ᓇᓪᓗᐊᕕᒃ. ᐱᕚᓪᓕᖅᑎᑦᓯᓂᐊᕐᓂᖅᐸᓪᓗ 

ᐋᓐᓂᐊᕕᖕᓄᑦ ᐊᐅᓪᓚᖅᑕᖅᑐᓄᑦ 

ᐱᔾᔪᑎᒋᓗᐊᖅᖢᒍ ᐋᖅᑭᒃᐸᕋ ᖃᒪᓂ’ᑐᐊᕐᒥᐅᑕᐃᑦ 

ᑭᒡᒐᖅᑐᖅᖢᒋᑦ ᐃᓛᓂ ᑐᕼᐊᕋᔪᖕᓇᖅᑕᕐᒪᑦ. 

ᑮᓇᐅᔾᔭᕼᐊᓂᕈᔪᒃᑐᑦ ᐋᓐᓂᐊᕐᕕᖕᓄᑦ 

ᐊᐅᓪᓚᕐᓂᐊᕐᒪᑕ ᕕᓂᐱᒡᒥ ᕼᐃᓂᒃᑕᕐᕕᖕᒧᑦ 

ᐊᑭᓕᐅᑎᕼᐃᓐᓂᒃ ᑖᒃᓰᒃᑰᕈᑎᒃᕼᐊᓂᒃ 

ᓂᕆᔾᔪᑎᓇᕼᐅᐊᖏᑦ ᑎᐊ’ᓇ 

ᖃᐅᔨᒐᔪᓐᓇᖅᑐᑦᑑᖕᒪᑦ ᑕᒪᓐᓇ ᓄᓇᕗᑦᒥ 

ᐋᓐᓂᐊᕕᓕᐊᖅᑐᖅᓯᐅᑎᑦ 

ᑲᒪᒋᓕᖅᑖᑦᑑᓪᓗᐊᑑᕙᕋᓗᐊᕐᒪᒍ. ᑕᒪᓐᓇ 

ᐋᖅᑭᒃᐸᓪᓕᐊᓂᐊᓕᕐᓂᖅᐸᑦ ᖁᕕᐊᓇᑯᓂ.  

 

ᑭᕼᐊᓂᓕ ᑕᐃᒪ ᑖᒻᓇ ᐊᑐᐊᒐᒃᓴᖅ 

ᓄᑖᓐᖑᖅᑎᑕᐅᓂᐊᖅᑎᓪᓗᒍ ᓄᓇᓕᓕᒫᓄᑦ 

ᓄᓇᕘᓗᒃᑖᒥ ᕼᐋᒻᓚᑦᑯᓐᓄᑦ, ᕼᐋᒻᓚᒃᑯᓐᓂ 

ᐋᓐᓂᐊᖅᑐᓕᕆᔨᒃᑯᓂ ᑲᑎᒪᔨᕋᓛᖅᑕᖃᕐᒪᑕ 

ᑐᓂᔭᐅᔪᒫᖅᐹᑦ ᑐᑭᓯᐊᔭᐅᑦᓯᐊᕐᓂᐊᕐᒪᑦ 

ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔨᓂᑦ 

ᐃᖅᑲᓇᐃᔭᖅᑎᓂᒃ ᐃᓄᒃᑐᑦ ᑐᑭᓯᓐᓇᑦᓯᐊᕐᓗᒍ 

ᐆᒃᑑᑎᒋᓗᒍ ᕿᑭᖅᑖᓗᖕᒥ, ᑭᕙᓪᓕᕐᒥ, ᕿᑎᕐᒥᐅᓂ 

ᐅᖃᐅᓯᖅᐳᑦ ᐊᓪᓚᒋᐊᕋᓗᒃᑕᕐᒪᑕ 

ᑐᑭᕼᐃᐊᑦᑎᐊᖅᑐᓂᒃ ᓄᓇᓕᒻᒦᖔᖅᑐᓂᒃ ᐃᓄᒃᑐᑦ 

ᑐᑭᓯᓐᓇᑦᓯᐊᕐᓗᒍ ᑐᕼᐊᖅᑎᑕᐅᔪᒫᕐᒫᖔᑕ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᖃᑎᒌᑦᑐᒍᑦ ᐄ, 

ᑕᐃᒪᐃᓐᓂᐅᓴᔪᒍᑦ. ᐊᒻᒪᓗ ᐃᓚᒋᐊᓗᒍ 

ᖃᕆᑕᐅᔭᒃᑯᑦᑕᐅᖅ ᓴᖅᑭᔮᖅᑎᓂᐊᕐᒥᔭᕗᑦ ᑖᓐᓇ 

ᒪᓕᒐᖓ ᖃᓄᐃᑦᑑᒪᖔᖅ ᐅᓂᑳᖃᑦᑎᐊᕐᓗᓂ 

ᐋᓐᓂᐊᕐᕕᓕᐊᖅᑐᑎᑦ ᐊᐅᓪᓚᖅᑐᑦ ᒥᒃᓵᓄᑦ 

ᐃᓕᓐᓂᐊᕈᑕᐅᑲᓐᓂᕐᓂᐊᕈᓐᓇᕐᓂᐊᕐᒪᑦ 

ᑐᑭᓯᕕᐅᒋᐊᑲᓐᓂᕐᓗᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ, 

ᑭᖑᓪᓕᖅᐹᖅ ᐊᐱᖅᑯᑎ ᑕᒪᑦᓱᒪ ᒥᒃᓵᓄᑦ. ᑕᐃᒪ 

ᐃᓐᓇᐃᑦ ᐊᒡᔭᒐᐅᑦᑕᕐᒪᑕ ᒪᕐᕉᖕᓂᒃ 

ᐊᒡᔭᖅᑎᖃᖅᖢᑎᒃ ᐊᒻᒪᓗ ᐃᓚᖏᑦ 

ᐱᒪᑦᑐᒐᐅᓂᐊᖅᑐᑦ ᐃᖢᐊᖅᓴᐃᔨᒥᑦ 

ᓇᓗᓇᐃᖅᑕᐅᓪᓗᐊᕕᒃᑕᔪᖕᒪᑕ 

ᐊᐱᕆᔭᐅᓪᓗᐊᕕᒃᖢᑎᒃ ᐱᓚᒃᑕᐅᖄᖅᑎᓐᓇᑎᒃ 

ᐅᖁᒪᐃᓐᓂᕐᒥᒃ 10 ᐸᐅᓐᔅ ᒥᒃᕼᐋᓂᓘᓐᓃᑦ 

ᑎᒍᒥᐊᕆᐊᖃᓐᖏᓐᓂᖏᑦ ᐱᓚᒃᑕᐅᖄᖅᑎᓐᓇᒋᑦ 

ᐊᒡᔭᖅᑎᖃᕐᒪᖔᑕ. ᑖᒻᓇ ᐊᒃᓱᕈᕐᓇᒐᔮᑦᑕᕐᒪᑦ. 

 

ᖃᐅᔨᑦᑕᖅᓯᒪᑉᓗᒍᓗ ᐃᓄᒃᑐᓪᓗ ᖃᓪᓗᓈᑐᓪᓗ 

ᐅᖃᓗᒍᓐᓇᑦᑎᐊᖅᑐᓄᑦ ᑐᓗᖅᑕᕈᑕᐅᑦᑕᕐᒪᑦ. 

ᑖᒻᓇᓕ ᖃᓄᖅ ᐋᖅᑭᒋᐊᒐᐅᓯᒪᕙ 

ᐃᖢᐊᖅᓴᐃᔨᓪᓚᕆᖕᒥᒃ ᑎᓕᐅᖅᑕᐅᓯᒪᑎᓪᓗᒍ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐃᓱᒫᓘᑎᒋᔭᐅᖃᑦᑕᖅᑐᖅ 

ᑐᓴᖅᓯᒪᔭᕗᑦ. ᑕᐃᒫᒃ ᑖᓐᓇ ᕿᒥᕐᕈᑕᐅᓂᖓ 

ᐱᖃᓯᐅᑎᓂᐊᖅᑐᖅ ᑖᔅᓱᒪ ᑖᓐᓇ ᐃᓱᒫᓘᑎᒋᔭᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖅᑯᐊᖅ.  

 

ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᓄᖅᑲᖅᐸᓪᓕᐊᔪᒪᓕᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ. 

ᑖᓐᓇᓗ ᐊᐃᕙᐅᑎᒋᔭᐅᔪᓐᓇᖏᖦᖢᓂ. ᑕᐃᒃᑯᐊ 

ᐊᖏᖅᑐᑦ? ᐊᑭᕋᖅᑐᖅᑐᑦ? ᖁᔭᓐᓇᒦᒃᑕᐅᖅ. 

ᐱᖁᔨᕗᖔᕈᑦ ᑲᔪᓯᕗᖅ.  

 

>>ᐃᓪᓚᖅᑐᑦ 

 

ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ.  

ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕐᓗᖓ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᐃᖅᓱᖅᑎ. ᑲᑎᒪᔾᔪᑎᑦᑎᓐᓄᑦ 

ᐅᑎᕐᓗᑕ. 21. ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᓕᐊᑦ. ᒥᔅᑐ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᕿᒥᕐᕈᓇᖅᑲᐅᒻᒪᑕ ᒪᓕᒐᒃᓴᖅ 4-ᒥ 

ᑮᓇᐅᔭᖅᑑᑕᐅᒍᒪᔪᓂᑦ ᐊᒻᒪ ᐅᓂᒃᑳᕈᒪᓕᖅᑐᑎᒃ. 

ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐱᖅᑕᐅᕙ? ᒥᔅ 

ᑕᐅᑐᓐᖏ, ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ ᓈᒻᒪᓴᖅᑐᑦ ᐃᓵᓪᓕᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

 

ᑲᑎᒪᔾᔪᑎᒃᓴᑦᑐᓐᓄᑦ. 22. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 23. 

ᑲᑎᒪᔾᔪᑎᒃᓴᑦ. ᒥᔅᑐ ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

358 

ᑲᑎᒪᓂᖅ ᑲᑎᒪᔨᓕᕆᔨᒃᑯᑦ ᑲᑎᒪᓂᐊᖅᐳᑦ ᐅᓐᓄᒃ 

6:15-ᒧᐊᖅᐸᑦ ᑐᒃᑐ ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᔫᓂ 1-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᒪᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ  

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ  

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ  

ᓄᖅᑲᖓᑲᐃᓐᓇᕐᓂᐊᖅᑐᖅ. ᑲᑎᒪᒋᐊᕐᓂᐊᕐᒥᔪᒍᑦ 

ᐅᓪᓗᑐᐃᓐᓇᕐᒥ, ᔫᓐ 1, ᐅᓪᓛᒃᑯᑦ 9-ᒧᐊᖅᐸᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 18:01ᒥ



 

 

 


